
SERVISU HAMUTUK HO MAROMAK BA ITA NIA SALVASAUN

Nia dada ita liu hosi Ninia domin no laran diak; ita hataan hodi aprende konhese Nia liu hosi
estudu no orasaun.

Nia foo hanoin ba ita kona ba sala, moris loos no julgamentu, no ita sente katak ita sala; ita
rekonhese ita nia sala no la tau sala ba ema seluk.

Nia foo hahalok arepende mai ita, hodi ita sente laran tristi loos iha fuan laran tanba sala; ita
konfesa ho fuan laran nebee hakruuk no kanek, hodi entrega ita nia direitu hotu ba aan rasik no ba
sala.

Nia foo perdaun no hamoos ita hosi sala hotu, no kria fuan laran no neon foun; ita fiar no
hetan esperiénsia katak Nia hamoos no hafoun ita.

Nia hela iha ita nia laran liu hosi Espiritu Santu, hodi foo kbiit mai ita atu halo tuir Ninia
hakarak; ita halo tuir buat nebee Nia halo iha ita nia laran, no ida nee foo ai fuan ba Ninia gloria.

Nia foo hatene mai ita bainhira tentasaun mai, no foo kbiit mai ita atu hasoru ida nebee tenta
ita; ita hakruuk ba Nia no hasoru tentasaun liu hosi Ninia kbiit, no ita manaan.

Nia sei sai ita nia Ajudadér no husu ba Aman tanba ita se karik ita monu; ita arepende no fila
fali ba Nia, atu Nia bele lori fali ita ba Ninia aan.

Liu hosi Kristu, Maromak halo kompletu ona ita nia salvasaun tomak.

HAU TENKI HALO SAIDA ATU HETAN MORIS ROHAN LAEK?

T e J

Husik Maromak nia Domin Tama ba Ita nia Fuan Laran

“Xefi ida husu Jesus dehan, ‘Mestri Diak, hau tenki halo saida atu hetan moris rohan
laek?’” Lucas 18:18

Ida nee mak pergunta nebee importante liu hotu nebee ita presiza husu, no depois buka
resposta hosi Maromak nia Liafuan.

“Se o hakarak hetan moris, halo tuir ukun fuan sira. Nia husu Jesus, ‘Ukun fuan ida nebee?’
Jesus dehan, ‘Keta oho, keta halo sala seksuél, keta naok, keta foo sasin falsu, foo onra ba o nia
inan-aman, no hadomi o nia maluk hanesan o nia aan rasik.’

“Joven mane nee dehan ba Jesus, ‘Hau halo tuir ona buat sira nee hotu. Saida tan mak hau
sei falta?’” Mateus 19:17-20

“Kristu nia laran dada ba joven mane nee. Nia hatene katak joven nee koalia ho laran loos
bainhira nia dehan, ‘Hau halo tuir ona buat sira nee hotu.’” DA 519

Nia joven mane ida nebee diak no halo tuir. Nia la oho ema, la naok, la bosok no la halo
adultériu. Maibee nia iha duni problema ida!



“Ninia kompriensaun kona ba lei mak iha liur deit no la klean. Tuir ema nia sukat, nia
hatudu karakter ida nebee la iha foer. Tha parte boot, ninia moris iha liur la iha sala; nia hanoin
duni katak ninia hahalok halo tuir lei la iha falta ida. Maibee iha ninia laran nia iha tauk subar ida
katak buat hotu la loos hela entre ninia klamar ho Maromak. Ida nee mak halo nia husu, ‘ Saida
tan mak hau sei falta?’” COL 391

“Kristu lee xefi nee nia fuan laran. Nia falta buat ida deit, maibee ida nee mak prinsipiu vital
ida. Nia presiza Maromak nia domin iha ninia klamar. Falta ida nee, se la hetan buat nebee
falta nee, sei lori mate ba nia.” DA 519

“Vital” nia signifikadu mak saida? Ida nee mak buat nebee presiza tebes-tebes ba moris.
Saida mak presiza tebes ba moris? Nia presiza Maromak nia domin iha ninia klamar, laos domin
ema nian deit. Domin ema nian bele sai egoista tebes.

“Atu nia bele simu Maromak nia domin, nia tenki entrega ninia domin nebee boot liu hotu ba
ninia aan rasik.” DA 519

“Jesus dehan ba nia, ‘Se o hakarak sai perfeitu, baa faan o nia sasaan, no foo ba ema kiak, no
o sei hetan riku-soin iha lalehan. No mai tuir Hau.” Maibee bainhira joven mane rona tiha liafuan
nee, nia fila ho laran tristi, tanba nia iha riku-soin barak.” Mateus 19:21, 22

No Jesus mos sente laran tristi tebes haree nia sai baa.

“Iha dalan ida nebee ema hanoin katak loos, maibee ikus mai, dalan nee tama ba mate.”
Provérbiu 14:12

Joven mane nee lao hela iha dalan ba mate, no nia hili atu hela nafatin iha dalan nee. Nia
joven mane ida nebee egoista tebes, nia kaan atu kaer ninia riku-soin hotu ba nia aan deit no la
fahe ho ema seluk. Nia la iha Maromak nia domin iha ninia fuan laran.

“Se ema ida iha riku-soin mundu nian no nia haree ninia maluk falta buat ruma, maibee nia
taka ninia fuan laran ba maluk nee, entaun oinsaa mak Maromak nia domin hela iha nia?” 1 Joao
3:16-18

“Doben sira, mai ita hadomi malu, tanba domin mai hosi Maromak. No ema nebee hatudu
domin mak moris mai hosi Maromak, no nia konhese Maromak. Ema nebee la hatudu domin la
konhese Maromak, tanba Maromak mak domin.” 1 Jodo 4:7, 8

“Se Ita la simu iha Ita nia moris rasik prinsipiu domin nian nebee sakrifika aan, nebee mak
Ninia karakter nia prinsipiu, Ita la bele konhese Maromak.” MB 25

“Domin mak abut ba moris nebee hamtauk Maromak. Maski ema deklara fiar saida deit,
la iha ema ida iha domin moos ba Maromak se nia la iha domin nebee la egoista ba ninia maun-
alin. Maibee ita nunka bele hetan espiritu ida nee hodi koko atu hadomi ema seluk. Buat nebee
presiza mak Kristu nia domin iha fuan laran. Bainhira aan rasik lakon iha Kristu, domin loos sei
suli sai mesak deit. Karakter kristaun nian sai kompletu bainhira hakarak atu ajuda no foo
bensaun ba ema seluk suli sai nafatin hosi laran.” COL 384

“Nunee ema hotu sei hatene katak imi mak Hau nia eskolante sira, se imi hatudu domin ba
malu.” Jodo 13:35

“Fuan laran nebee Kristu hela ba la bele mamuk hosi domin. Se ita hadomi Maromak tanba
Nia mak hadomi ita uluk, ita sei hadomi ema hotu nebee Kristu mate ba sira.” COL 384

“Domin la halo buat aat ba ninia maluk. Nunee domin kumpri lei.” Roma 13:10

Ita nia maluk mak ema ida nebee presiza Ita nia ajuda. Ita nia maluk mak Ita nia feen. Ita nia
maluk mak Ita nia oan. Oinsaa mak ita trata ita nia maluk sira iha ita nia familia rasik? Ita
hadomi duni sira ho Maromak nia domin ka? Maromak nia domin hanesan saida?

“Domin nee mak pasiénsia no laran diak. [maski Ita nia oan sira la halo tuir, domin sei
pasiénsia no laran diak nafatin, maski Ita tenki disiplina sira] Domin la laran moras. Domin la
gaba aan ka foti aan. Domin hatudu respeitu. Domin la buka atu manaan mesak deit. [Sei la
iha hirus malu iha familia sira se ita iha domin hanesan nee. Ita sei koalia ho pasiénsia kona ba
problema nee, halo orasaun kona ba nia, no buka solusaun ida] Domin la sai hirus lalais no la
sura sala nebee hasoru nia. [maski bainhira ema seluk la konkorda ho ita, ka halo buat nebee
halo ita kanek] Domin la haksolok ho hahalok aat, maibee haksolok ho lia loos. Domin lori



todan hotu, fiar buat hotu, espera buat hotu no tahan buat hotu.” [ho pasiénsia no laran
diak, no la ho irritasaun ka rai hirus iha laran] 1 Korinto 13:4-7

“Domin la tahan deit ema seluk nia falta sira, maibee ho laran haksolok simu mos terus ka
susar saida deit nebee mosu tanba tahan ema seluk nia falta.” 5T 169

“Tanba Kristu nia domin obriga ami.” 2 Korinto 5:14

Bainhira hau fahe buat sira nee, ema dala barak dehan, “Maibee ami ema baibain deit!
Oinsaa mak ami bele iha domin hanesan nee?” Se ita ema baibain deit, ita laos kristaun.
Kristaun sira hola parte iha Maromak nia moris. Sira iha Kristu iha sira nia laran, esperansa
gloria nian. Sira hela iha Uvas Huun no sai nakonu ho Espiritu Santu, tanba nee sira sai nakonu
ho Maromak nia domin, nebee mak Espiritu Santu nia ai fuan primeiru.

“Maromak fakar tiha Ninia domin ba ita nia fuan laran liu hosi Espiritu Santu nebee Nia foo
ona ba ita.” Roma 5:5

“Ema barak bosok sira nia aan rasik; tanba prinsipiu domin nian la hela iha sira nia fuan
laran.” SD 49

“Se hau koalia ho ema nia lian oi-oin no anju sira nia lian, maibee hau la iha domin, hau
mak hanesan deit tambor nia lian ka sinu nia lian. Se hau iha prezenti atu foo sai profesia,
no hau kompriende mistériu hotu no hau hatene buat hotu, no se hau iha fiar kompletu too
hau bele muda foho, maibee hau la iha domin, hau laos buat ida. Se hau fahe hau nia riku-
soin hotu, no se hau entrega hau nia isin lolon atu ema sunu motuk hau, maibee hau la iha
domin, hau la manaan buat ida.” 1 Korinto 13:1-3

Hau boot iha uma ida nebee ema hanoin katak uma kristaun. Hau mak oan segundu hosi oan
nain sanulu resin ida. Hau nia aman firme tebes hodi hanorin ninia oan sira atu halo tuir inan-
aman no Maromak. Maibee nia la bele kontrola ninia aan rasik. Se ema ida la koopera, nia
lalais lakon pasiénsia no dala barak hirus tebes. No depois nia tenki buka deskulpa ba ninia falta
sira, nunee nia tau sala ba ninia oan sira, ka ninia feen, ka see deit mak halo nia hirus. Maromak
nia domin la kontrola nia!

Hau nia aman sei hamriik metin ba lia loos nebee nia fiar, maski too nia tenki mate hanesan
mdrtir se presiza, maibee nia sei la manaan buat ida! No ema ida bele foo estudu Biblia sanulu
iha loron ida, no fila ba uma hodi funu ho ninia familia, no fiar nafatin katak nia mak servisu
nain ida ba Maromak. Tristi tebes!

“Ita bele ativu, ita bele halo servisu barak; maibee se la iha domin, domin hanesan nebee hela
iha Kristu nia fuan laran, ita nunka bele sura hamutuk ho lalehan nia familia.” COL 158

Hau gosta halo tuir, nunee hau moris diak ho hau nia inan-aman durante hau sei kiik too hau
boot, no hau hanoin duni katak hau lao hela iha dalan ba lalehan. Ho laran kontenti hau ajuda
sira tau matan ba labarik sira hotu no servisu iha toos. Maibee depois hau kaben no iha hau nia
oan rasik, hau la hetan ida nee fasil ona. Hau nia laen no hau dala barak la hanoin hanesan
kona ba oinsaa atu hanorin oan sira, no ami dala barak debate kona ba ida nee, ida-idak
hakarak ninia dalan rasik. Hau sente katak hau hatene liu kona ba hanorin labarik, tanba hau
mak ema nebee sempre tau matan ba hau nia alin mane no alin feto sira hotu. Hau nia laen la iha
esperiénsia ho labarik, no bainhira nia egoista ka toos liu ho oan sira, hau rai hirus ba nia.
Bainhira oan sira la halo tuir no ami lakon pasiénsia no sai irritadu, ami mos sente katak ami
bele tau sala ba oan sira! No bainhira hau fahe ida nee ho ema seluk, sira rekonhese katak sira
mos halo hanesan nee. Tristi tebes! Oan sira lori sira nia sala rasik bainhira sira halo falta, no
mos inan-aman nia sala. Maibee ami koko nafatin atu sai inan-aman diak, no ami la hatene katak
ami fiar deit ba ami nia domin ema nian.

Tha tinan 1970 ami fila mai uma hosi ami nia knaar misaun iha India, no hau baa vizita hau
nia inan-aman. Durante hau hela iha nebaa, hau nia maun-alin balu, nebee mos mai vizita, loke
lia kona ba moris loos liu hosi fiar. Sira balu estuda ona kona ba ida nee durante tempu balu.
Bainhira sira koalia kona ba ida nee ho aman, sira foo sai hanoin balu nebee hanesan la tuir
ninia kompriensaun kona ba salvasaun. Tanba hau iha nebaa, nia hein atu hatene loos problema
nee nia abut. Hau mak pastoér ida nia feen! Hau sai ona misiondria! Hau sei iha resposta, aman



hanoin. Nunee, bainhira hau nia maun-alin sira esplika sira nia kompriensaun foun, aman husu
hau, “Margaret, sira loos ka?” Dala hotu hau bele hataan deit, “Apaa, hau la hatene.” Hau sai
ona servisu nain ida ba Maromak, maibee laos estudante loos ida ba Ninia Liafuan. Loos duni,
hau lee hau nia Biblia, maibee hau la kompriende oinsaa atu haan Liafuan nee hodi nia sai kbiit
ida iha hau nia moris. Hau mak ema nebee lee deit iha kulit liur!

Bainhira diskusaun kontinua, aman sai preokupadu liu tan. Ninia esperansa ba lalehan harii
iha rai henek nebee la metin ka? Ninia fiar mak simples deit: fiar ba Jesus, halo buat diak liu
hotu atu halo tuir, no neineik o sei manaan o nia sala sira. Laos santifikasaun mak servisu ba
moris tomak ka? No laos Jesus taka ita nia sala bainhira ita koko hela atu manaan sira, hanesan
ema barak hanorin? Nunee, durante ninia moris nia parte boot, nia koko atu manaan ninia sala
sira kona ba hirus lalais, rai hirus iha laran, irritasaun, la iha pasiénsia, funu malu no kaan aat,
no nia fiar katak nia sempre iha relasaun ida ho Maromak nebee salva nia, no Kristu nia moris
loos taka nia, maski nia halo sala ho hatene. Agora nia rona kona ba presiza atu fuan laran
hetan hamoos, no depois Maromak nia kbiit atu kuidadu nia hodi nia la halo sala, no katak
Kristu nia moris loos la taka sala!

Bainhira diskusaun nee lao nafatin, laos hau nia aman deit mak sai laran susar. Hau mos,
tanba hau tenki rekonhese katak hau la hatene buat ida kona ba moris loos liu hosi fiar. Hau nia
relijiaun hanesan loos ho hau nia aman nian. Halo buat diak liu hotu atu halo tuir Maromak! No
tanba sala sira nebee tenta hau beibeik mak kiik liu kompara ho ninian, hanesan hau manaan
hela.

Tha tempu nebaa aman nia idade tinan 78, no nia iha moras fuan nebee bele lori nia ba mate
iha momentu naran deit. Nia hatene katak ema nebee manaan deit mak sei iha lalehan, no nia la
manaan!!! Nia sei iha oan mane ida ho idade tinan 17 iha uma, nebee moris tinan sanulu resin
rua depois oan sira seluk, no oan nee halo nia hirus liu duke ninia oan nain sanulu seluk
hamutuk. Agora, todan tanba nia hatene ona ninia problema, nia hakilar, “Margaret, ajuda
hau!”

“Tha fatin hotu iha fuan laran sira nebee hakilar hela atu hetan buat ida nebee sira la iha. Sira
hakarak tebes kbiit ida nebee sei halo sira ukun sala, kbiit ida nebee sei hasai sira hosi buat aat
nia dadur, kbiit ida nebee sei foo satide no moris no dame.” MH 143

Bainhira hau hateke ba hau nia Aman nia matan nebee husu ajuda, derepente hau hatene
katak hau la iha buat ida atu foo ba ema sala nain ida. Hau bele dehan, “Koko makaas liu tan,
Apaa!” Maibee nia koko ona durante ninia moris tomak, no iha momentu nebaa hau hatene katak
ida nee laos resposta loos. Nunee hau la koalia buat ida. Hau fila ba uma, ho desizaun atu halo
buat ruma hodi ajuda hau nia aman. Hau komesa buka ho badinas atu hatene saida mak sai
kristaun duni. Iha hahuu ida nee halo hau sente kole, maibee hau kontinua, no neineik Biblia sai
bee moris no paun moris ba hau nia klamar.

“Bainhira sira haan Ninia liafuan, sira hetan katak liafuan nee mak espiritu no moris. Liafuan
nee harahun natureza baibain no mundu nian, no foo moris foun iha Kristu Jesus.” DA 391

Bainhira hau estuda, hau hetan resposta sira, no ba dala uluk hau hatene katak hau iha deit
oin ida nebee hamtauk Maromak, maibee la iha evanjelhu nia kbiit. Hanesan hau bele halo tuir
lei iha liur, maibee hau la hatene oinsaa atu entrega hau nia espiritu hodi Maromak nia Espiritu
bele kontrola, atu hau bele halo tuir liu hosi fiar.

“Ema barak nebee bolu sira nia aan kristaun mak ema moralista baibain deit. Espiritu
Santu nia servisu mak buat ida nebee sira la konhese.” COL 315

Tanba hau nia natureza mak gosta koopera, no tanba hau nia inan-aman hanorin hau atu
halo tuir sira no mos Maromak, hau la nota katak hau komesa fiar ba hau nia hahalok halo tuir.
Hau hanoin hau mak kristaun ida nebee susesu.

“Povu la hatene liu kona ba planu salvasaun, no sira presiza hanorin barak liu kona ba asuntu
importante tebes ida nee duke kona ba asuntu seluk.” 4T 394



“Hau foo sasin kona ba sira katak sira laran manas ba Maromak, maibee sira la hatene loos.
Tanba sira la hatene kona ba moris loos hosi Maromak. Nunee sira rasik koko atu
estabelese sira nia moris loos. Sira la simu Maromak nia moris loos.” Roma 10:2, 3

“Fiar loos simu Kristu nia moris loos ba nia aan, no ema sala nain sai ema nebee manaan
hamutuk ho Kristu; tanba nia hola parte iha Maromak nia moris, no nunee natureza divina no
natureza umana hamutuk.

“Nia nebee koko atu too lalehan liu hosi ninia hahalok rasik hodi halo tuir lei, koko halo buat
nebee la bele. Ema la bele hetan salvasaun se la halo tuir, maibee ninia hahalok la bele mai hosi
nia aan rasik; Kristu tenki servisu iha nia laran atu hakarak no mos atu halo duni buat nebee halo
Nia kontenti.” 1SM 363, 364

“Tanba liu hosi grasa mak ita hetan salvasaun, nebee mai liu hosi fiar. No ida nee la mai hosi
ita rasik, maibee ida nee mak prezenti hosi Maromak, laos hosi hahalok, hodi ema ida la bele
gaba aan. Tanba Nia mak halo ita. Nia kria ita iha Kristu Jesus atu halo buat nebee diak.
Maromak prepara uluk hahalok diak nee atu ita bele lao tuir buat sira nee.” Efezu 2:8-10

Bainhira hau komesa fahe hau nia deskobrimentu sira ho hau nia laen, nia mos tuir hau hodi
buka. Nia sai ona pastor durante tinan ruanulu, maibee nia mos seidauk kompriende esperiénsia
evanjelhu nian.

“Ita presiza hetan naroman kona ba planu salvasaun. Tha ema atus ida nia leet, la iha ema
ida nebee kompriende rasik lia loos Biblia nian kona ba asuntu ida nee, nebee presiza tebes ba ita
nia moris agora no ba ita nia moris rohan laek.

“Ema no Maromak nia inimigu la hakarak atu lia loos ida nee hatudu ho klaru; tanba
nia hatene katak se povu simu lia loos nee tomak, ninia kbiit sei kotu.” RH 9-3-1889

Bainhira ami estuda no ami nain rua hetan oinsaa atu entrega ami nia fuan laran ba
Maromak loro-loron, ami nia moris muda. Lalais deit ami nia oan sira nota katak Amaa no Apaa
hetan buat ida loos iha sira nia moris, no sira mos hakarak buka moris espiritudl ba sira nia aan
rasik. Ami nia oan mane, Arlen, idade tinan ruanulu resin tolu, ami nia oan feto, Cheryl, tinan
ruanulu resin rua no kaben ona, no ami nia oan ikus, Lorna, tinan sanulu resin haat.

Bainhira Cheryl fila mai vizita, ami fahe ho nia ami nia esperiénsia no kompriensaun foun
kona ba salvasaun. Nia hakilar, “Ida nee mak buat nebee hau buka durante hau nia moris tomak!
Oinsaa mak hau bele hetan esperiénsia nee?” Ami foo laran ba nia atu hela tempu ho Jesus, hodi
konhese duni Nia liu hosi lee Ninia liafuan no kompriende Ninia hanorin sira. Semana balu
depois nia telefone hau no dehan, “Amaa, la iha rezultadu! Hau lee deit liafuan sira. Liafuan sira
nee hanesan la iha sentidu.” Nia mos ema ida nebee lee deit iha kulit liur. Hau foo laran ba nia
atu kontinua too liafuan sira sai bee moris no paun moris.

Ami nia oan feto ikus, Lorna, desidi atu la baa eskola durante tinan ida hodi estuda deit
Biblia no Espiritu Profesia nian nia hakerek sira. Iha tempu nebaa nia halo desizaun atu tuir
Maromak, no ida nee mak bensaun boot tebes.

“Iha funu atu hetan moris rohan laek, ita la bele hein ba ema seluk. Ema ida-idak tenki haan
paun moris nian. Ida-idak tenki haan rasik, atu klamar, isin no neon bele hetan moris foun no sai
forti liu hosi ninia kbiit nebee halo muda.” TM 385

“Hau la moe kona ba evanjelhu. Tanba evanjelhu nee mak kbiit hosi Maromak atu foo
salvasaun ba ema hotu nebee fiar, . . . Tanba evanjelhu nee hatudu Maromak nia hahalok loos,
hosi fiar ba fiar, tuir buat nebee ema hakerek nanis ona, ‘Ema loos sei moris liu hosi fiar.””
Roma 1:16, 17

Depois hau rasik hetan esperiénsia kona ba evanjelhu nia kbiit, hau halo orasaun katak Nai
sei haruka hau fila fali ba hau nia aman no hau nia familia tomak. Hau hakarak tebes fahe ho
sira lia loos furak kona ba salvasaun nebee hau hetan ona.

“Atu konvense ema seluk kona ba Kristu nia grasa nia kbiit, ita tenki hatene ninia kbiit iha ita
nia fuan laran no ita nia moris rasik.” MH 469

“Evanjelhu tenki hatudu, laos hanesan teoria ida nebee la iha moris, maibee hanesan forsa
moris ida atu muda moris. Maromak hakarak Ninia atan sira foo sasin kona ba lia loos ida nee:



katak liu hosi Ninia grasa ema bele iha karakter hanesan Kristu nian, no bele haksolok tanba sira
iha serteza kona ba Ninia domin boot.” MH 99

Bainhira hau fahe hau nia testemunha ho hau nia familia, hau agradese tebes katak hau nia
aman no inan simu evanjelhu nia mensajen nebee salva. Hau nia maun-alin balu dehan ba hau,
“Ida nee sei muda ami nia moris tomak. O la bele rai ida nee ba o mesak. O bele fahe ida nee ho
ami nia kolega sira ka? O bele koalia iha ami nia igreja ka?”

“Hau? Koalia iha igreja?” Hau halo deit servisu ba labarik sira, no hau nunka koalia iha
igreja, maibee hau hatene katak hau hetan ona buat ida loos iha hau nia esperiénsia kristaun
nian. Nunee hau halo orasaun no husu Maromak atu hasai hau nia tauk no foo liberdade mai hau
atu koalia.

Dadeer tuir mai kedas hau mak lori kultu iha igreja. La iha tauk! Depois ema sira hakarak
tan enkontru ida iha lokraik no mos iha kalan. Depois nee pastor mai hau no dehan, “Hau estuda
no estuda no koko atu kompriende moris loos liu hosi fiar, maibee hau la bele kaer duni. Agora
hau kompriende, no agora hau mos bele entrega hau nia aan ba Maromak.”

“Hau hakarak imi kompriende ho klaru pontu ida nee, katak klamar sira la halo tuir lia
loos tanba sira nia hanoin kahur malu, no mos tanba sira la hatene oinsaa atu entrega sira
nia hakarak no sira nia neon ba Jesus. Sira presiza hanorin espesial kona ba oinsaa atu sai
kristaun.” Ev 152

“Keta husik buat ida dada Ita nia atensaun hosi pergunta, ‘Hau tenki halo saida atu hetan
moris rohan laek?’ Ida nee mak pergunta kona ba moris no mate, nebee ita tenki rezolve ba rohan
laek.” 1SM 171

“Buka hatene, oh buka hatene Biblia nebee folin boot ho fuan laran nebee hamlaha.” COL
111

“Esperansa nebee ita hanoin deit katak iha, no la iha buat seluk tan, sei lori Ita ba lakon.” 1T
163

“Ema barak hatene katak sira iha falta boot, no sira lee, no halo orasaun, no foti desizaun,
maibee sira la hetan progresu. Sira hanesan la iha kbiit atu hasoru tentasaun. Razaun mak nee:
sira la tama klean too. Sira la buka konversaun kompletu ba klamar, atu bee nebee suli sai hosi
nia bele moos, no hahalok bele foo sasin katak Kristu ukun iha laran. Karakter nia falta hotu mai
hosi fuan laran. Foti aan, vaidade, hirus aat no laran kaan mai hosi fuan laran isin nian nebee
Kristu nia grasa seidauk hafoun.” OHC 336

Fuan laran no neon isin nian la bele halo tuir lei espiritudl, nia bele halo tuir deit lei nia
letra. Ida nee mos Paulo nia esperiénsia molok nia konverte. Tha ema seluk nebee la hatene kona
ba moris loos hanesan ami uluk ka? Mai ita hanoin kona ba Nicodemos. Saida mak Jesus dehan
ba nia?



Moris Fali

“Ema ida naran Nicodemos mai hosi ema Farizeu sira. Nia mak ukun nain ida hosi ema Judeu
sira. Nia mai hasoru Jesus iha kalan no dehan, ‘Rabi, ami hatene katak Ita mak mestri ida nebee
mai hosi Maromak. Tanba ema ida la bele halo milagre sira nee, se Maromak la hamutuk ho
nia.”” Joao 3:1, 2

“Jesus hateke ba ema nebee koalia nee, hanesan Nia lee ninia klamar tomak. Iha Ninia
matenek nebee la iha rohan, Nia haree iha Ninia oin ema ida nebee buka lia loos.” DA 168

“Jesus hataan ba nia, ‘Tebes, tebes, Hau dehan ba o, se ema la moris fali, nia la bele haree
Maromak nia reinu.’” Jodo 3:3

“Nia mak ema Farizeu ida nebee kaer metin lei, no nia gaba aan ho ninia hahalok diak sira.
Ema hotu foo onra boot ba nia tanba ninia laran diak no ninia laran luak hodi apoia servisu iha
templu, no nia sente seguru katak nia iha ona Maromak nia favor. Nia hakfodak bainhira nia
hanoin kona ba reinu ida nebee moos liu, too nia la bele haree iha ninia kondisaun agora. . . .
Tanba nia moris hanesan ema Israel ida, nia hanoin katak nia iha ona fatin metin iha Maromak nia
reinu. Nia sente katak nia la presiza muda. Tanba nee mak nia hakfodak ho Salvadér nia liafuan.”
DA 171

“Nicodemos dehan ba Jesus, ‘Oinsaa mak ema ida bele moris fali bainhira nia katuas ona?
Nia bele tama fali ba ninia inan nia oan fatin atu moris fali ka?’

“Jesus hataan, ‘Tebes, tebes, Hau dehan ba o, se ema ida la moris hosi bee no hosi Espiritu,
nia la bele tama ba Maromak nia reinu. Buat nebee moris hosi isin mak isin. No buat nebee
moris hosi Espiritu mak espiritu. Keta hakfodak katak Hau dehan ba o, “O tenki moris fali.” Anin
huu ba fatin nebee nia hakarak. O bele rona anin nia lian maibee o la hatene anin nee mai hosi
nebee no atu baa nebee. Nunee mos ho ema hotu nebee moris hosi Espiritu.’

“Nicodemos hataan ba Jesus, ‘Oinsaa mak buat sira nee bele akontese?’ Jesus hataan ba nia,
‘O mak Israel nia mestri maibee o la kompriende buat sira nee ka?’” Jodo 3:4-10

Hau mos la hatene saida mak moris fali, ka katak ida nee presiza duni. Tha hau nia natureza
baibain, hau, hanesan Nicodemos, koko atu halo tuir Maromak.

“Iha dalan ida nebee ema hanoin katak loos, maibee ikus mai, dalan nee tama ba mate.”
Provérbiu 14:12

“Tuir natureza, fuan laran mak aat, no ‘See mak bele lori buat moos hosi buat nebee la
moos? La iha ema ida.” Job 14:4. La iha buat ida nebee ema hanoin bele hetan aimoruk ba klamar
nebee halo sala. ‘Neon nebee hanoin deit isin sai inimigu ba Maromak. Tanba nia la halo tuir



Maromak nia lei, no nia la bele duni.” Roma 8:7. ‘Tanba hosi laran sai hanoin aat, oho ema,
adultériu, sala seksual, naok, bosok no koalia aat hasoru Maromak.” Mateus 15:19. Fuan laran
nia bee matan tenki hamoos uluk, molok bee nebee suli sai bele sai moos. Nia nebee koko atu
too lalehan liu hosi ninia hahalok rasik hodi halo tuir lei, koko halo buat nebee la bele. La iha
seguransa ba ema nebee iha deit relijiaun lei nian, oin ida nebee hamtauk Maromak. Kristaun nia
moris laos troka uitoan ka hadia moris tuan, maibee muda natureza tomak. Iha mate ida ba
aan rasik no ba sala, no moris foun tomak. Mudansa ida nee bele mosu deit liu hosi Espiritu
Santu nia servisu nebee iha kbiit.” DA 172

Hau mos la hatene katak presiza mate ba aan rasik no ba sala, no presiza Espiritu Santu atu
halo fuan laran moris fali.

“Moris fali mak esperiénsia ida nebee raru tebes iha mundu nia tempu ida nee. Ida nee
mak razaun tanba saa iha problema barak iha igreja sira. Ema barak, barak tebes, nebee uza
Kristu nia naran, seidauk hetan santifikasaun no la santu. Sira simu ona batizmu, maibee ema
hakoi sira moris hela. Aan rasik la mate, tanba nee sira la moris hias ba moris foun iha Kristu.”
6BC 1075

Tristi tebes! Tha problema barak iha igreja no uma sira tanba ema la hatene oinsaa atu mate
ba aan rasik no moris fali. Sira la hatene oinsaa atu husik Maromak nia domin kontrola sira.

Hanoin uitoan; molok Ita simu batizmu, ema hanorin Ita atu husik mundu nia sala sira ka?
Fuma, hemu tua, adultériu, naok, no seluk tan? Bainhira hau husu pergunta ida nee iha ami nia
igreja sira, baibain kuaze ema hotu hasae liman. Maibee bainhira hau husu: Imi nain hira,
molok imi nia batizmu, mak ema hanorin oinsaa atu mate ba aan rasik no husik direitu ba sala
hotu iha fuan laran - odi, hirus, laran moruk, rai hirus iha laran, la iha pasiénsia, irritasaun,
laran moras, no egoizmu? uitoan deit, ka la iha ida, mak hasae liman. Ida nee mak ita nia
problema! Ema uitoan liu mak kompriende oinsaa atu entrega fuan laran ho sala hotu iha fuan
laran. Ema mos la hanorin hau kona ba buat sira nee, no durante hau la halo sala iha liur, hau
hanoin hau mak kristaun diak ida. Hau buka deskulpa ba hau nia karakter nia falta sira: rai
hirus iha laran, la iha pasiénsia no irritasaun. Maibee bainhira hau entrega hau nia fuan laran
tomak ba Maromak, Nia bele hamoos hau hosi hau nia sala hotu iha fuan laran.

“Ninia Oan Mane Jesus Kristu nia raan nee hamoos ita hosi sala hotu.” 1 Jodo 1:7

“Se ita konfesa ita nia sala, Nia mak fiel no justu no Nia sei foo perdaun ba ita nia sala, no
hamoos ita hosi hahalok aat hotu.” 1 Jodo 1:9

“Tanba ‘se ema ida hela iha Kristu, nia mak kriasaun foun ida. Buat tuan sira liu tiha ona.
Tebes, buat hotu sai foun ona.” 2 Korinto 5:17. Buat nebee la diak iha karakter, Jesus nia domin
hamoos hosi klamar. Egoizmu hotu hasai tiha, inveja hotu, koalia aat hotu, hasai too abut, no
mudansa boot ida mosu iha fuan laran.” RH 7-22-1890

“Ema barak nebee deklara katak sira tuir Kristu la iha relijiaun loos. Sira la hatudu iha sira
nia moris konversaun loos nia ai fuan. Hahalok baibain hanesan uluk, espiritu hanesan uluk nebee
buka ema seluk nia falta no egoista, nebee kontrola sira molok sira simu Kristu, kontrola hela
sira.

“La iha ema ida bele tama Maromak nia sidade se nia la hatene konversaun loos. Iha
konversaun loos, klamar moris fali. Espiritu foun ida kaer klamar nia templu. Moris foun ida
komesa. Kristu hatudu aan iha karakter.” RH 7-30-1901

“Tanba Maromak halo buat nebee lei la bele halo. Tanba iha ema nia isin, lei nee fraku.
Maromak haruka Ninia Oan Mane ho ilas hanesan isin sala nian. No tanba sala nee, Nia foo
kastigu ba sala iha isin. Tanba lei dehan ita tenki iha moris loos. Entaun Nia kumpri ida nee iha
ita. Tanba agora ita lao tuir Espiritu laos tuir isin.” Roma 8:3, 4

“Maski lei nee santu, ema Judeu sira la bele hetan moris loos liu hosi sira nia esforsu rasik atu
halo tuir lei. Kristu nia eskolante sira tenki hetan moris loos ho karakter ida nebee la hanesan ho
ema Farizeu sira nian, se sira hakarak tama iha reinu lalehan. Maromak oferese ba sira, iha Ninia
Oan, lei nia moris loos nebee perfeitu. Se sira loke sira nia fuan laran tomak atu simu Kristu,
entaun Maromak nia moris rasik, Ninia domin, sei hela iha sira, hodi muda sira sai hanesan

Ninia ilas rasik; no nunee liu hosi Maromak nia prezenti gratis, sira sei iha moris loos nebee lei
ezije. . . . Kristu nia karakter mosu fali iha sira nia aan rasik.” MB 54, 55

“Nicodemos . . . buka hatene Eskritura sira ho dalan foun, laos atu debate kona ba teoria ida,
maibee atu simu moris ba klamar. Nia komesa haree reinu lalehan bainhira nia hakruuk aan ba
Espiritu Santu nia matadalan.” DA 175

“Ita bele gaba-an, hanesan Nikodemos halo, katak ita-nia moris loos tiha ona, katak ita-nia
karakter moral ne’e loos, no hanoin katak ita la presija iha fuan haraik-an iha Maromak nia oin,
hanesan pekador baibain: maibé bainhira naroman husi Kristu f6-naroman ba ita-nia klamar sira,
ita sei haree ita la kamoos tebes; ita sei haree motive egoista, inimigu kontra Maromak, ne’ebé
hafoer tiha ona asaun hotu-hotu iha moris. Tuirmai ita hatene katak ita-nia justisa rasik ne’e
hanesan hena fo’er no aat, no nune’e Kristu nia raan mesak de’it mak bele hamoos pekadu nia
fo’er no hafoun ita-nia fuan ho Ninia imajen.” SC 28

“Buat todan boot ba klamar ida-idak tenki mak nee: Hau nia fuan laran hetan hafoun ona ka?
Hau nia klamar muda ona ka? Hau nia sala sira hetan perdaun ona liu hosi fiar ba Kristu ka? Hau
moris fali ona ka?” 2SM 117

Jesus koalia mos kona ba ema seluk nebee iha kompriensaun sala hanesan nee ka? Saida
mak feto raan beik sira presiza?

Lori Mina iha Ita nia Botir

“Reinu lalehan mak hanesan feto raan nain sanulu nebee foti sira nia ahi oan, no baa atu
hasoru noivu ida. Feto raan nain lima beik no nain lima seluk matenek. Bainhira feto sira nebee
beik lori sira nia ahi oan, sira la lori mina. Maibee sira nebee matenek lori mina iha botir ho
sira nia ahi oan.

“Bainhira noivu demora, sira hotu matan dukur no toba. Tha kalan boot, ema hakilar, ‘Tebes,
noivu mai ona! Mai hasoru nia.” Depois feto raan sira nee hotu hadeer no prepara sira nia ahi oan.
No feto sira nebee beik dehan ba sira nebee matenek, ‘Foo imi nia mina balu mai ami, tanba ami
nia ahi oan besik atu mate.” Maibee feto raan matenek hataan, ‘La bele, tanba karik ami nia mina
la too ba ami no imi. Baa deit no sosa imi nian hosi sira nebee faan mina.’

“No bainhira sira sei baa hela hodi sosa, noivu too mai. No sira nebee prontu ona tama
hamutuk ho noivu ba festa kazamentu nian. No ema taka tiha odamatan. Tuir mai feto raan sira
seluk mai no dehan, ‘Nai, nai, loke odamatan mai ami.” Maibee nia hataan, ‘Tebes hau dehan ba
imi katak hau la konhese imi.”” Mateus 25:1-12

Ai knanoik importante tebes ida nee nia signifikadu mak saida?

“Grupu rua nebee hein hela reprezenta ema grupu rua nebee deklara katak sira hein hela sira
nia Nai. Sira bolu feto raan tanba sira deklara fiar ida nebee moos. Ahi oan reprezenta
Maromak nia liafuan. . . . Mina mak simbolu ba Espiritu Santu. . . . Iha ai knanoik nee feto
raan nain sanulu hotu sai hodi hasoru noivu. Sira hotu iha ahi oan no botir ba mina. . . . Maibee
nain lima la tau mina iha sira nia betir. . . .

“Ba tempu balu, ema la haree diferensa entre sira. Hanesan mos ho igreja nebee moris molok
Kristu mai dala rua. Sira hotu hatene Eskritura. Sira hotu rona ona mensajen katak Kristu besik
ona atu mai, no ho konfiansa sira hein Ninia mosu. . . . “Tebes, noivu mai ona! Mai hasoru nia.’
Ema barak la prontu. Sira la iha mina iha sira nia botir ho sira nia ahi oan. Sira la iha Espiritu
Santu.” COL 406, 408

“Sira hotu iha ahi oan, katak, relijiaun nia oin iha liur; maibee nain lima deit mak iha
moris hamtauk Maromak iha laran. Nain lima falta grasa nia mina. Espiritu moris nian iha
Kristu Jesus, Espiritu Santu, la hela iha sira nia fuan laran.” SD 118

Sira hotu iha ahi oan ho mina. Sira hotu estuda hela Maromak nia Liafuan no husu Espiritu
Santu atu hatudu dalan ba sira, maibee nain lima deit mak konvida Espiritu Santu tama iha sira
nia moris, no ida nee mak botir reprezenta.

“Ema nebee la iha Kristu nia Espiritu, nia laos Kristu nian.” Roma 8:9

“Tha nee mak bosok boot liu hotu nebee bele afeta ema nia neon; ema sira nee fiar katak sira
loos bainhira sira sala. . . . Sira hetan katak sira falta bainhira tarde ona ba nafatin atu hetan buat
nebee sira falta.” 1T 417

Hau mos uluk hanesan feto raan beik sira nee. Hau moris no servisu ho laran loos ba
Maromak, maibee hau la nota katak hau la iha mina iha botir.

“Grupu nebee feto raan beik sira reprezenta laos ema laran makerek. Sira respeita lia
loos, sira defende lia loos, sira gosta ema sira nebee fiar lia loos; maibee sira seidauk entrega
sira nia aan ba Espiritu Santu nia servisu. Sira seidauk monu ba Fatuk, Kristu Jesus, no
husik sira nia natureza tuan atu sai rahun. . . . Espiritu servisu iha ema nia fuan laran, tuir
ninia hakarak no ninia konkordansia, hodi tau natureza foun iha nia laran; maibee grupu nebee
feto raan beik sira reprezenta kontente ho servisu ida nebee la klean. Sira la konhese Maromak.
Sira seidauk estuda Ninia karakter; sira seidauk iha komunhaun ho Nia; tanba nee sira la hatene
oinsaa atu fiar, oinsaa atu hateke no moris.” COL 411

“Iha dalan ida nebee ema hanoin katak loos, maibee ikus mai, dalan nee tama ba mate.”
Provérbiu 14:12

Dala ruma ema dehan, “Ita halo ami sente lakon tebes!” Hahii Maromak, tanba sei iha
tempu atu hetan hamoos hosi sala no simu Espiritu Santu iha moris. Ita bele hanoin oinsaa ema
laran loos sira nee, nebee feto raan beik nain lima reprezenta, sei sente bainhira Jesus mai no
tarde ona ba nafatin? Hau agradese tebes katak hau nia aman hakilar husu ajuda no fanu hau
molok tarde liu atu tau mina iha hau nia botir.

“Agora mak tempu atu husu ho laran tomak katak klamar sira la rona deit Maromak nia
liafuan, maibee la demora atu hetan mina iha sira nia botir ho sira nia ahi oan. Mina nee mak
Kristu nia moris loos. Mina nee reprezenta karakter, no karakter la bele fahe ba ema seluk.
La iha ema ida bele hetan ida nee ba ema seluk. Ema ida-idak tenki hetan ba nia aan rasik
karakter ida nebee moos hosi sala nia foer hotu.” TM 233, 234

“Sai moos, ita nebee lori NAI nia sasaan.” Isaias 52:11

“Lalehan tomak hein hela kanal sira nebee liu hosi sira mina santu bele suli hodi sai ksolok
no bensaun ba ema nia fuan laran. . . . Se ema hotu hakarak simu, ema hotu sei sai nakonu ho
Ninia Espiritu.” COL 419

“Kristu nia relijiaun signifika barak liu duke perdaun ba sala; ida nee signifika hasai ita nia
sala sira, no hanakonu fatin mamuk ho Espiritu Santu nia grasa sira.” COL 419, 420

“Liu hosi tau Ninia liafuan nia prinsipiu sira iha sira nia fuan laran, Espiritu Santu dezenvolve
iha ema Maromak nia karakteristika sira. Ninia gldria nia naroman - Ninia karakter - tenki nabilan

sai iha Ninia eskolante sira. Nunee sira tenki foo gléria ba Maromak, hodi foo naroman ba dalan
nebee lori ba Noivu nia uma, ba Maromak nia sidade, ba Bibi Oan nia festa kazamentu.” COL
414

Saida tan mak ita presiza atu prontu ba festa kazamentu nee?

Hatais Ropa Festa Kazamentu Nian

“Reinu lalehan mak hanesan liurai ida nebee halo festa kazamentu ba ninia oan mane. . . .
Bainhira liurai mai hodi haree bainaka sira, nia haree mane ida nebee la hatais ropa festa
kazamentu nian. Nia dehan ba mane nee, ‘Kolega, oinsaa mak o tama mai iha nee no o la hatais
ropa festa kazamentu nian?” No mane nee nonook deit. Entaun liurai dehan ba atan sira, ‘Kesi
ninia liman no ain, no lori nia sai, no soe nia ba liur iha fatin nakukun. Iha nebaa sira tanis no
ruun nehan.” Tanba Nai bolu ema barak, maibee Nia hili uitoan deit.” Mateus 22:2, 11-14

“Bolu no justifikasaun laos buat ida deit. Bolu mak dada ema sala nain ba Kristu, no ida nee
mak servisu nebee Espiritu Santu halo iha fuan laran, hodi foo hanoin kona ba sala no konvida atu
arepende.” 1SM 390

Maromak bolu ita hotu, maibee sira nebee hatais ona ropa festa kazamentu nian deit mak
Nia sei hili. Ropa festa kazamentu nian nee saida?

“Ai knanoik kona ba ropa festa kazamentu nian loke iha ita nia oin lisaun ida nebee
importante liu hotu. Festa kazamentu reprezenta umanidade nia unaun ho divindade; ropa festa
kazamentu nian reprezenta karakter nebee ema hotu tenki iha, se sira hakarak sai bainaka
nebee merese ba festa kazamentu.” COL 307

“Ba igreja Maromak foo ‘atu hatais aan ho hena linhu diak, nebee nabilan no moos,’ ‘la iha
noda ka namkurut ka buat seluk hanesan nee.” Eskritura dehan, hena linhu diak ‘katak santu
sira nia hahalok loos.” Apokalipse 19:8; Efezu 5:27. Ida nee mak Kristu nia moris loos, Ninia
karakter rasik nebee la iha foer, nebee liu hosi fiar Nia foo ba sira hotu nebee simu Nia hanesan
sira nia Salvadér rasik.” COL 310

Oinsaa mak ita bele hetan karakter nebee Nia foo nee, nebee mak santu sira nia hahalok
loos?

“Liu hosi Ninia hahalok halo tuir nebee perfeitu, Nia halo ema ida-idak bele halo tuir
Maromak nia ukun fuan sira. Bainhira ita hakruuk ba Kristu, fuan laran sai ida ho Ninia
fuan laran, hakarak lakon iha Ninia hakarak, neon sai ida ho Ninia neon, hanoin sira sai

dadur ba Nia; ita moris Ninia moris. Ida nee mak signifika hatais ropa Ninia moris loos
nian.” COL 312

Ema barak lakohi fiar ida nee. Sira fiar katak ropa festa kazamentu nian mak kobertura ida
deit nebee Kristu foo ba ita bainhira Nia mai, maibee sira hetan lohi. Ropa nee mak karakter
nebee Maromak halo iha ita nia laran.

“Kristu nia moris loos laos kapa ida atu taka sala nebee seidauk konfesa no seidauk husik; ida
nee mak prinsipiu moris nian nebee muda karakter no kontrola hahalok. Santidade mak
aan tomak ba Maromak; ida nee mak entrega fuan laran no moris tomak, hodi lalehan nia
prinsipiu sira hela iha laran.” DA 555, 556

“Maski Ita nia hanoin sira mos tenki hakruuk ba Maromak nia hakarak, no Ita nia sentimentu
sira tenki iha rasiosiniu no relijiaun nia kontrolu okos. Maromak la foo Ita nia imajinasaun atu
halai arbiru no tuir ninia hakarak rasik, la ho esforsu ida atu kontrola ka disiplina nia. Se hanoin
sira sala, sentimentu sira mos sei sala, no hanoin ho sentimentu hamutuk mak forma
karakter moral.” 5T 310

“Maromak ezije perfeisaun moral hosi ema hotu. Ita nunka bele hatuun moris loos nia
padraun atu simu tendénsia ba hahalok sala nebee ita hetan hosi bei-ala no nebee ita rasik hakiak.
Ita presiza kompriende katak karakter nebee la perfeitu mak sala.” COL 330

“Agora ema bele buka deskulpa ba sira nia karakter nia falta sira, maibee iha loron nebaa sira
sei la foo deskulpa ida.” COL 317

“Maromak sei simu deit moos no santidade; noda ida, namkurut ida, falta ida iha karakter,
sei taka sira ba nafatin hosi lalehan, ho ninia gléria no riku-soin hotu.” 2T 453

Noda no falta iha karakter mak saida? Tanba “hanoin ho sentimentu hamutuk mak forma
karakter moral,” falta sira nee tenki mak hanoin no sentimentu sala, ka atitude sala. Oinsaa mak
Maromak bele husik ita tama lalehan ho fuan laran nebee rai hirus, laran moruk, inveja, laran
moras, odi, hanoin aat kona ba ema seluk, ka karakter nia falta seluk ruma? Karakter sei la
muda bainhira Jesus mai.

“Ema barak lohi sira nia aan rasik hodi hanoin katak karakter sei muda bainhira Kristu mai,
maibee sei la iha konversaun fuan laran nian bainhira Nia mosu. Ita tenki arepende iha nee kona
ba ita nia karakter nia falta sira, no liu hosi Kristu nia grasa ita tenki manaan sira durante tempu
probasaun sei iha.” AH 319

“Se ita konfesa ita nia sala, Nia mak fiel no justu no Nia sei foo perdaun ba ita nia sala,
no hamoos ita hosi hahalok aat hotu.” 1 Jodo 1:9

“Ninia Oan Mane Jesus Kristu nia raan nee hamoos ita hosi sala hotu.” 1 Jodo 1:7

Ohin ita nia fuan laran bele moos. Ohin ita bele iha atitude loos. Se ita mai ba Jesus no foo
ba Nia ita nia hanoin no sentimentu sala hotu, ita nia atitude sala sira, Jesus nia raan sei hamoos
ita hosi sala hotu. Nia bele muda ita nia fuan laran no halo ita nakonu ho Ninia domin ohin.

“Hanesan mos Kristu hadomi igreja, no foo Ninia aan rasik tanba igreja nee, atu nunee Nia
bele halo igreja santu, tanba Nia hamoos ona igreja nee ho bee no Ninia liafuan. Nia halo ida nee
hodi Nia bele aprezenta igreja furak ida ba Ninia aan rasik, nebee la iha noda ka namkurut ka buat
seluk hanesan nee, maibee atu igreja bele santu no moos.” Efezu 5:25-27

“Ema nebee hetan bensaun no santu deit mak sei prontu ba moris hias primeiru; tanba
bainhira Kristu mai, Nia sei la muda karakter. . . . Maromak nia Liafuan deklara katak ita tenki la
iha falta, la iha noda ka namkurut ka buat seluk hanesan nee.” ST 2-9-1891

“Karakter espiritual no moral mak iha folin iha Lalehan nia oin, no karakter nee mak
sei liu rate no sei hetan gléria ho moris la mate ba tempu rohan laek nian.” 1SM 259

“Hakaas aan hodi bainhira Nia hetan imi, imi iha dame no la iha noda ka buat aat ida.” 2
Pedro 3:14

“Kristu nia grasa tenki soru tama ba karakter nia parte hotu.” CH 633

“Tha ninia esforsu atu too Maromak nia ideal ba nia, kristaun la bele lakon esperansa kona ba
buat ida. Perfeisaun moral no espiritual, liu hesi Kristu nia grasa no kbiit, mak promesa ba

ema hotu. Jesus mak kbiit nia hun, moris nia bee matan. . . . Tha pasu ida-idak ita kona Ninia
kbiit moris.” AA 478

Ita sei haree ezemplu ida tan kona ba ema sira nebee hanoin katak sira mak Jesus nia
eskolante loos, maibee depois sira hatene katak sira hetan lohi. Saida mak ema Laodiseia sira
presiza?

Sai Kristaun Ida nebee Manas

“Ba anju hosi igreja iha Laodiseia hakerek: ‘Liafuan hosi Nia nebee Amén, sasin nebee fiel
no loos, nebee huun ba Maromak nia kriasaun. Hau hatene buat nebee imi halo, katak imi la
malirin ka manas. Hau hakarak katak imi malirin ka manas. Maibee imi morna deit, laos manas
ka malirin. Nunee Hau sei muta sai imi hosi Hau nia ibun.’” Apokalipse 3:14-16

“Mensajen ba Laodiseia mak ba Maromak nia povu nebee deklara katak sira fiar lia loos ba
tempu agora. Parte boot liu mak ema nebee deklara fiar maibee morna.” 4T 87

Laodiseia la signifika “morna” maibee “povu ida nebee hetan julgamentu.” Ita moris hela
iha julgamentu nia tempu, no bainhira Nai hateke ba Ninia igreja, Nia haree katak parte boot
mak morna, no Nia hakarak sira kompriende sira nia kondisaun loos.

Diagrama tuir mai nee hatudu ema oin tolu nebee mensajen ba Laodiseia temi.

MALIRIN MORNA MANAS

AAN RASIK

KRISTU DERE MORIS A
ODAMATAN FALI ESPIRITUAL
ISIN NIAN

Sira nebee manas hetan ona moris fali no hatene katak loro-loron sira presiza husik Espiritu
Santu kontrola sira nia espiritu. Se sira monu, sira la buka deskulpa ba sira nia sala, maibee
lalais husu perdaun no hamoos. Sira nebee malirin hatene katak sira la iha relasaun ida ho
Maromak nebee salva sira. Maibee sira nebee morna hanoin katak sira loos ona ho Maromak, la
hatene katak sira iha kondisaun lakon.

“Tanba imi dehan, ‘Hau riku ona. Hau halibur ona riku-soin barak. Hau la presiza buat ida.’
Maibee imi la hatene katak imi iha terus, laran susar, moris kiak, matan delek no isin molik.”
Apokalipse 3:17

“Klaru tebes mak hatudu iha nee sira nia pozisaun nebee hanoin katak sira iha lia loos hotu,
nebee foti aan tanba sira hatene Maromak nia liafuan, maibee sira seidauk sente ninia kbiit nebee
halo santu iha sira nia moris.” 1SM 357

“Se ema barak nebee deklara lia loos haree sira nia moris iha laran rasik, sira sei la dehan
katak sira mak kristaun.” 5T 161

“Sira bele hakilar hela, “Templu NAI nian, Templu NAI nian mak ami,” maibee . . . klamar
nia templu nia patiu sira bele sai hela fatin ba inveja, foti aan, kaan aat, hanoin aat kona ba ema
seluk, laran moruk no relijiaun forma deit nebee mamuk. Kristu hateke ho laran tristi ba Ninia
povu nebee deklara fiar, nebee sente riku no barak iha lia loos nia matenek, maibee sira la iha lia
loos iha moris no karakter.” OHC 349

“Grasa nia servisu iha laran mak falta iha sira nia fuan laran.” 4T 88

“Lohi saida mak bele mai ba ema nia neon nebee boot liu fali ida nee: fiar katak sira loos,
maski sira sala hotu! Sasin Loos nia mensajen hetan Maromak nia povu iha lohi nebee tristi,
maibee sira laran loos iha lohi nee.” 3T 252, 253

Hau mos laran loos iha hau nia lohi. Hau hanoin katak morna signifika ita la servisu makaas
natoon ba Maromak, maibee nee laos ninia signifikadu. Hau okupadu ho servisu ba Maromak,
maibee la hatene katak hau iha terus, moris kiak, matan delek no isin molik. Bainhira hau hatene
hau nia kondisaun, Jesus iha aimoruk.

“Hau foo konselhu ba imi atu sosa hosi Hau osan mean nebee hamoos ona iha ahi hodi imi
bele sai riku, no ropa mutin hodi hatais atu taka imi nia moe no isin molik, no aimoruk hodi kose
ba imi nia matan hodi imi bele haree.” Apokalipse 3:18

“Osan mean nebee hamoos ona iha ahi mak fiar nebee hatudu aan liu hosi domin. Ida nee
deit mak bele lori ita ba harmonia ho Maromak.” COL 158

“Tanba iha Jesus Kristu, sirkunsizaun ka la sirkunsizaun la iha folin ida, s6 deit fiar nebee
hatudu aan liu hosi domin.” Galasia 5:6

“Ema presiza kbiit ida hosi liur no aas liu nia aan atu lori fali nia ba Maromak nia ilas;
maibee tanba nia presiza ajuda hosi Maromak, ida nee la halo ema nia hahalok sai la presiza.
Maromak ezije fiar hosi ema; tanba fiar hatudu aan liu hosi domin no hamoos klamar.” 1SM 375

“Ropa mutin mak Kristu nia moris loos nebee bele soru tama iha karakter. Fuan laran nebee
moos no motivu nebee moos sei sai sinal ba ema ida-idak nebee fasi hela ninia ropa no halo ropa
nee mutin ho Bibi Oan nia raan.” 7BC 965

“Iha moris ida nee mak ita tenki hatais Kristu nia moris loos nia ropa. Ida nee mak ita nia
oportunidade ida deit atu forma karakter ba uma nebee Kristu prepara ona ba sira nebee halo tuir
Ninia ukun fuan sira.” COL 319

“Matan mak konsiénsia nebee sensivel, neon nia naroman iha laran. Klamar no ema tomak
nia sadide espiritudl depende ba matan nee nia haree loos ba buat sira. ‘ Aimoruk,” Maromak nia
liafuan, halo konsiénsia moras bainhira tau ba; tanba ida nee foo hanoin kona ba sala. Maibee
moras nee presiza, atu kura bele mai tuir, no matan bele hateke deit ba Maromak nia gléria.” 7BC
965

“Se ema rai sala ida iha klamar, ka kaer hela hahalok sala ida iha moris, ninia aan tomak sai
foer. Ema nee sai alat ida ba hahalok la loos.” DA 313

Ita tenki halo saida?

Konvida Jesus Tama ba Ita nia Fuan Laran

“Haree ba, Hau hamriik iha odamatan no dere. Se ema ida rona Hau nia lian, no loke
odamatan, Hau sei tama no haan hamutuk ho nia, no nia sei haan hamutuk ho Hau.” Apokalipse
3:20

“Kristu hakarak tebes atu kaer klamar nia templu se ita husik Nia! Eskritura hatudu Nia
hanesan Ida nebee hein hela no dere fuan laran nia odamatan. Entaun tanba saa mak Nia la
tama? Tanba domin ba sala mak taka fuan laran nia odamatan. Bainhira ita konkorda atu husik
sala no rekonhese ita nia sala, baliza entre klamar ho Salvadoér sei lakon.” 1SM 325

“Hau haree katak ema barak tau lixu barak loos iha sira nia fuan laran nia odamatan oin too
sira la bele loke odamatan. Balu iha problema ho sira nia maun-alin sira nebee tenki hadia. Balu
seluk iha hirus aat no kaan egoista nebee tenki hasai molok sira bele loke odamatan. Balu seluk
lori mundu tau iha sira nia fuan laran nia odamatan oin, no ida nee taka metin odamatan. Lixu sira
nee hotu tenki hasai, no depois sira bele loke odamatan no simu Salvadér tama.” 1T 143

“Hasai sala mak klamar rasik nia hahalok. Loos duni, ita la iha kbiit atu halo livre ita nia aan
hosi Satanas nia kontrolu; maibee bainhira ita hakarak atu sai livre hosi sala, no iha ita nia
nesesidade boot ita hakilar husu kbiit ida hosi liur no aas liu ita nia aan, klamar nia kbiit sira sai
nakonu ho Espiritu Santu nia kbiit divina, no sira halo tuir hakarak nia orden hodi kumpri
Maromak nia hakarak.” DA 466

“Haraik aan iha Maromak nia oin, no halo esforsu ho laran tomak atu hamamuk klamar nia
templu hosi lixu hotu - inveja hotu, laran moras hotu, suspeita hotu, buka ema nia falta hotu.
‘Fasi imi nia liman, imi nebee sala nain, no hamoos imi nia fuan laran, imi nebee laran ru-rua.’
Tiago 4:8.” 5T 163

Oinsaa mak hau halo ida nee? Halo orasaun: Nai, hau nia fuan laran mak nee, ho hau nia
sala hotu iha fuan laran, - hau nia rai hirus, hau nia laran moruk, hau nia odi, hau nia hahalok
tau sala ba ema seluk ba hau nia sala irritasaun no la iha pasiénsia - ka buat saida deit mak iha
Ita nia fuan laran. Simu hau nia fuan laran no hamoos hau hosi sala hotu, no kria fuan laran
foun ida iha hau, no tama iha hau nia moris no foo kbiit mai hau liu hosi O nia Espiritu Santu.
Jesus bele halo ida nee ohin se ita entrega buat hotu ba Nia.

“Se ita husu Nia, Nai sei foo Espiritu Santu mai ita atu hamoos klamar nia hela fatin; tanba
Maromak nia templu nia kuartu ida-idak tenki tama no hamoos.” RH 9-10-1895

“Bainhira ema ida hamamuk tomak hosi aan rasik, bainhira nia soe sai maromak falsu hotu
hosi klamar, fatin mamuk nee sei nakonu ho Kristu nia Espiritu nebee suli tama. Ema hanesan nee
iha fiar nebee hamoos klamar hosi foer. Nia sai hanesan Espiritu, no nia hanoin buat Espiritu
nian. Nia la fiar ba nia aan rasik. Kristu mak buat hotu no iha buat hotu.” GW 287

Se ita hatene ita nia kondisaun lakon, la presiza sente laran monu. Maromak iha planu furak
ida atu salva ita no atu foo kbiit mai ita atu moris moris santu. Ita tenki hatene Ninia planu no
depois servisu hamutuk ho Nia.

SERVISU HAMUTUK HO MAROMAK BA ITA NIA SALVASAUN

“Hametin imi nia salvasaun ho laran nebee hamtauk no nakdedar. Tanba Maromak
mak halo imi atu hakarak no mos atu halo duni buat nebee halo Nia kontenti.” Filipe 2:12,
13

“Atu halo Maromak nia grasa sai ita nian, ita tenki halo ita nia parte. Nai la planu atu hakarak
ka halo ba ita. Ninia grasa mai atu servisu iha ita, atu ita hakarak no atu ita halo, maibee nunka
atu troka ita nia esforsu. Ita nia klamar tenki hadeer atu koopera. Espiritu Santu servisu iha ita,
atu ita bele hametin ita nia salvasaun rasik.” MYP 147

Tuir mai nee mak esbosu ida kona ba oinsaa ita bele servisu hamutuk ho Maromak.

Maromak nia Parte

1. Nia sei

dada Ita

. Nia sei foo hanoin

kona ba sala

. Nia sei foo hahalok

arepende

. Nia sei foo perdaun
no hamoos

. Nia sei hela

iha Ita

. Nia sei ajuda Ita
iha tentasaun

. Nia sei sai Ita nia

Aan rasik deit Aan rasik balun Kristu tha Ita

Kristu sei hela

iha tiur

Hela iha

ISIN NIAN ESPIRITUAL

AREPENDE

Ita nia Parte

. Keta kontra Nia

. Rekonhese

Ita nia kulpa

. Konfesa no

husik Ita nia
sala sira

. Fiar no simu Nia

. Foo fuan

barak

. Tuir Maromak nia

dalan atu sai

. Arepende no

FATIN SANTU  FATIN SANTU LIU

Ajudadér ATAR  BASIA fila fali ba Nia

DALAN FOUN NO MORIS

Roma 1:16 - Jodo 15:4-5 - Ebreu 10:19-20

Karik Ita nota ona katak Maromak nia parte hotu mak kona ba servisu iha laran ita nia fuan
laran, no ita nia parte mak koopera no hatudu sai buat nebee Nia halo iha laran. Hau la
kompriende ida nee, tanba nee hau koko mesak atu kuidadu hau nia fuan laran loos. Servisu
primeiru nebee Jesus halo atu ajuda ita mak saida?

Nia Sei Dada Ita

Jesus dehan, “Hau, bainhira sira hiit sae Hau hosi rai, Hau sei dada ema hotu mai Hau.” Jodo
12:32

“Buat primeiru no importante liu hotu mak halo klamar sai mamar no hakruuk, liu hosi
hatudu ita nia Nai Jesus Kristu hanesan Ida nebee lori sala, Salvadér nebee foo perdaun ba sala,
no esplika evanjelhu ho klaru liu.” EV 264

Sira hiit sae Jesus iha krus hodi mate ba ita nia sala, atu Nia bele foo perdaun no hamoos ita
no lori fali ita ba Ninia aan. Ida nee mak lia loos importante liu hotu iha Maromak nia liafuan.

“Tanba Maromak hadomi tebes mundu, too Nia foo Ninia Oan Mane mesak, atu ema hotu
nebee fiar ba Nia sei la lakon, maibee sei hetan moris rohan laek. Tanba Maromak haruka Ninia
Oan Mane mai iha mundu, laos atu foo sala ba mundu, maibee atu mundu bele hetan salvasaun
liu hosi Nia.” Joao 3:16, 17

“No o sei hanaran Nia Jesus, tanba Nia sei salva Ninia povu hosi sira nia sala.” Mateus
1:21

“Ita hotu hanesan bibi nebee lao lakon, ema hotu fila kotuk hodi tuir sira nia dalan rasik; no
NAI tau ba Nia ita hotu nia hahalok aat.” Isaias 53:6

“Maski Nia odi sala ho odi nebee perfeitu, Nia halibur ba Ninia klamar mundu tomak nia
sala. La iha kulpa, Nia lori ema kulpadu nia kastigu. Inosente, maibee Nia foo Ninia aan hodi
troka fatin ho ema nebee halo sala. Sala ida-idak nia kulpa hanehan ho ninia todan ba mundu
nia Ida nebee Hola Fali nia klamar divina. Adio nia oan mane no oan feto ida-idak nia hanoin
aat, liafuan aat no hahalok aat husu kastigu ba Nia; tanba Nia sai ona ema nia substitutu. Maski
sala nia kulpa laos Ninian, Ninia espiritu sai kanek no rahun tanba ema nia sala sira, no Nia nebee
la hatene sala sai sala tanba ita, atu nunee iha Nia ita bele sai hahalok loos Maromak nian.” 1SM
322

Jesus sente duni ita nia sala hotu no hetan esperiénsia kona ba sala sira nee nia kulpa, no
Nia hakarak duni halo ita sai loos iha Nia.

18



“Maromak halo Nia nebee la hatene sala atu sai sala tanba ita, atu nunee iha Nia ita
bele sai hahalok loos Maromak nian.” 2 Korinto 5:21

“Bainhira Kristu tama iha rai fuik tentasaun nian, Ninia oin muda. . . . Mundu nia sala nia
todan hanehan hela Ninia klamar, . . . Nia sente kbiit hosi kaan ba hahaan nebee ema tuir deit no
hosi kaan nebee la santu, nebee kontrola mundu no lori ona terus nebee la bele esplika ba ema.”
1SM 271

“Buat nebee Maromak foo sai nanis ona liu hosi profeta hotu nia ibun, katak Kristu sei hetan
terus, buat nee Nia kumpri ona.” Apostolu 3:18

“Se Satanas bele halo Kristu hakruuk ba tentasaun ida deit, se nia bele lori Nia liu hosi
hahalok ida ka hanoin ida deit atu halo foer Ninia moos nebee perfeitu, nakukun nia ukun nain sei
manaan ona hasoru ema nia Fiadér, no sei hetan ema nia familia tomak ba nia aan. Maibee maski
Satanas bele halo Nia susar, nia la bele halo Nia foer. Nia bele halo Nia sente terus boot, maibee
la bele halo Nia sai la moos. Nia halo Kristu nia moris sai funu no koko naruk ida.” PK 701

“Ema hanehan Nia, no Nia hetan terus, maibee Nia la loke Ninia ibun. Hanesan bibi oan
nebee ema lori atu oho, no hanesan bibi malae nebee nonook bainhira ema tesi ninia fulun, nunee
Nia la loke Ninia ibun.” Isaias 53:7

“Tha Ninia oras ikus, bainhira Nia tara hela iha kris, Nia hetan esperiénsia tomak kona ba
buat nebee ema tenki hetan bainhira luta hasoru sala. Nia sente oinsaa ema ida bele sai aat
bainhira nia hakruuk ba sala. Nia sente konsekuénsia aat tebes hosi sala hasoru Maromak nia lei;
tanba mundu tomak nia hahalok aat iha Nia leten.” 5BC 1082

“Kristu rasik mak lori ita nia sala iha Ninia isin lolon iha ai huun nee, atu ita bele mate
ba sala, no moris ba hahalok loos.” 1 Pedro 2:24

“Enkuantu pekador sei dook husi Aman nia uma, gasta ninia sasan sira iha nasaun estrafiu,
Aman nia fuan kaan ba nia; no kada hakarak atu fila hafanu tiha iha klamar atu fila ba Maromak
lae ka lae hesuk husi Ninia Espiritu, solisita, suplika, atrai maklemok ba ninia Aman nia fuan
domin nian.” SC 54

“Hau hadomi o ho domin nebee rohan laek, nunee Hau dada o ho Hau nia domin
metin.” Jeremias 31:3

Labarik barak seidauk hetan esperiénsia aman nia domin. Ema soe sira no halo aat ba sira,
tanba nee sira susar atu fiar katak Maromak hadomi duni sira no hakarak salva sira. Bainhira
ami nia oan mane sei boot dadaun, hau sente katak nia hanoin nia la bele hetan salvasaun. Hau
la kompriende tanba saa, too tempu kleur depois.

Bainhira nia komesa eskola nia hanesan la bele aprende lee, nunee mestri sira hanoin katak
nia beik ka baruk-teen. Hau halo buat diak liu hotu atu hanorin nia, maibee susar tebes. Ami la
hatene katak nia iha kondisaun ida naran disleksia, too hau lee kona ba ida nee bainhira nia
tinan ruanulu resin rua. Ami hatene katak nia bele haree letra rua deit iha dala ida, no nia haree
letra sira nee ba kotuk. Bainhira hau fahe ho nia kona ba ninia problema, nia dehan, “Oh amaa,
ema hotu hanoin katak hau beik ka baruk-teen, maibee iha hau nia laran hau hatene katak nee la
loos, no amaa mak ema ida deit nebee sei fiar nafatin ba hau.”

Depois hau foo laran ba nia atu lee The Desire of Ages, livru ida kona ba Kristu nia moris.
Bainhira nia lee hotu, nia hakilar, “Furak tebes katak Maromak hadomi hau!” Depois nia bele
entrega nia aan ba Maromak, tanba ikus mai nia kompriende katak Maromak hadomi nia nafatin
no sei la soe nia hanesan ema sira halo.

“Pasu primeiru liu atu hakbesik ba Maromak mak hatene no fiar domin nebee Nia iha
ba ita; tanba liu hosi Ninia domin nia dada mak ita mai ba Nia.” MB 104, 105

“Liu hosi meiu ida nebee la haree hanesan anin, Kristu servisu nafatin iha fuan laran.
Neineik, karik ema nebee simu la nota, buat balu tama ba laran nebee dada klamar ba Kristu. Ida
nee bele mai liu hosi medita kona ba Nia, liu hosi lee Eskritura sira, ka liu hosi rona liafuan hosi
pregador nebee moris. Derepente, bainhira Espiritu mai ho apelu ida nebee direta liu, klamar
entrega aan ho laran haksolok ba Jesus. Ema barak bolu ida nee konversaun derepente; maibee

ida nee mak rezultadu hosi Maromak nia Espiritu nia buka naruk, - prosesu ida nebee ho
pasiénsia no naruk.” DA 172

Keta Kontra Ninia Dada

“See ita nia tilun, no mai Hau; rona ba, nunee ita nia klamar sei moris.” Isaias 55:3

“Naroman nebee nabilan hosi krids hatudu Maromak nia domin. Ninia domin dada hela ita ba
Ninia aan. Se ita la kontra dada nee, Nia sei lori ita too kris nia ain ho arepende ba sala sira
nebee prega ona Salvadér ba kris. Depois Maromak nia Espiritu liu hosi fiar halo moris foun
iha klamar. Hanoin no hakarak sira hakruuk atu halo tuir Kristu nia hakarak. Fuan laran no neon
hetan kria foun tuir Ninia ilas, Nia nebee servisu iha ita atu halo buat hotu hakruuk ba Ninia aan.”
DA 175,176

“Ema ida-idak nebee hakarak hakruuk atu Kristu hola fali nia, Kristu sei salva nia hosi kuak
foer nian no hosi sala nia ai tarak sira.” COL 188

“Dalan loke ona ho klaru ba sira hotu nebee hili atu rona, arepende no fiar. Lalehan tomak
hein hela ema sala nain nia koperasaun, no baliza ida deit nebee hamriik iha ninia dalan mak
baliza ida nebee nia mesak deit mak bele hasai: ninia hakarak rasik. Nia tenki hakruuk ba
Maromak nia hakarak, no liu hosi arepende no fiar mai ba Maromak hodi hetan salvasaun. La iha
ema ida mak sei hetan obriga hasoru ninia hakarak; Kristu dada, maibee nunka obriga.”
RH 3-24-1896

“Oinsaa mak ita bele halai sai, se ita la hanoin salvasaun boot nee?” Ebreu 2:3 Se ita la
hatene ita nia kondisaun lakon, fasil atu la hanoin salvasaun boot nee. Feto raan beik sira,
Nicodemos, sira nebee morna, no hau, ami hotu hanoin katak ami iha relasaun nebee salva,
tanba nee ami la estuda atu kompriende ami nia kondisaun loos. Maromak hatene katak hau mak
feto raan beik ida, nunee Nia koko atu dada hau nia atensaun. Tinan ba tinan hau nia
konsiénsia husu hau atu estuda! estuda!! estuda!!! Maromak hatene katak se hau tuur deit no
buka hatene ho seriedade atu kompriende planu salvasaun, hau sei hatene hau nia kondisaun
lakon. Maibee bainhira hau nia aman hakilar husu ajuda mak foin hau foti tempu atu halo ida
nee, no hatene hau nia situasaun.

“Iha dalan ida deit mak ita bele hetan matenek loos kona ba ita nia aan rasik. Ita tenki hateke
ba Kristu! Tanba la konhese Nia mak halo ema foti aan iha sira nia moris loos rasik. Bainhira ita
hanoin klean kona ba Ninia moos no Ninia diak, ita sei haree ita nia aan lakon no la iha
esperansa, hatais ropa moris loos aan rasik nian, hanesan ema sala nain seluk hotu. Ita sei
haree katak se ita hetan salvasaun, ida nee laos liu hosi ita nia diak rasik, maibee liu hosi
Maromak nia grasa nebee la iha rohan.” COL 159

Bainhira ita hatene ita nia nesesidade, Nia bele halo saida?

Nia Sei Foo Hanoin Kona ba Sala, Moris Loos no Julgamentu

“No bainhira Nia mai, Nia sei foo hanoin ba mundu kona ba sala, moris loos no julgamentu.”
Joado 16:8

Se hau halo buat sala ruma, hanesan lohi ema ka koalia bosok uitoan, hau sente makaas
katak hau halo sala, no hau hatene katak hau tenki konfesa no hadia. Sala sira nee fasil atu
haree. Maibee oinsaa ho sala iha fuan laran? Bainhira hau nia aman hirus ba ninia oan sira, nia
tau sala ba labarik sira, nunee nia bele buka deskulpa ba nia aan. No bainhira hau iha oan, hau
halo hanesan. Se hau lakon pasiénsia no sai irritadu, ema seluk mak sala, tanba sira halo buat
ida nebee hau la gosta ka la hakarak sira halo. Bainhira hau nia laen egoista ka toos liu ho oan
sira, hau rai hirus ba nia no debate ho nia. ITha hau nia hanoin hau tau sala ba nia tanba hau nia
rai hirus. Nunee hau buka deskulpa ba hau nia sala iha fuan laran, too hau komesa estuda.
Depois Maromak bele foo hanoin mai hau katak hau la iha moris loos, no katak hau seidauk
prontu ba julgamentu. Hau la iha Espiritu Santu nia ai fuan, nebee mak Kristu nia karakter.

“Liu hosi Espiritu Santu nia influénsia mak ita hatene katak ita iha sala, no sente katak ita
presiza perdaun. Maromak foo perdaun deit ba sira nebee iha fuan laran kanek no haraik aan;
maibee Maromak nia grasa mak halo fuan laran arepende. Nia hatene ita nia fraku no moras hotu,
no Nia sei ajuda ita.” 1SM 353

“Atu loke sira nia matan, no fila sira hosi nakukun ba naroman, no fila hosi Satanas nia kbiit
ba Maromak. Nunee sira bele hetan perdua ba sala no simu liman rohan hamutuk ho sira nebee
sai santu liu hosi fiar iha Hau.” Apostolu 26:18

“Maromak la haruka mensajeiru sira atu gaba bosok ema sala nain. Nia la foo mensajen
dame nian atu halo ema nebee seidauk santu toba iha seguransa falsu nebee lori ba mate. Nia tau
todan boot ba ema nebee halo sala nia konsiénsia, no sona klamar ho rama nebee foo hanoin kona
ba sala. Anju sira nebee servi hatudu ba nia Maromak nia julgamentu nebee halo tauk, atu nia
sente liu tan katak nia presiza, no atu nia hakilar, ‘Hau tenki halo saida atu hetan salvasaun?’”
DA 104

Rekonhese Ita nia Kulpa no Ita Presiza Ninia Moris Loos

“Fila fali mai, Israel nebee fila ba kotuk, hatete NAI. Hau nia oin sei la hatudu hirus ba o,
tanba Hau iha laran diak, hatete NAI; Hau sei la hirus too tinan ba tinan. Diak liu mak o
rekonhese o nia hahalok aat, katak o kontra hasoru ona NAI, o nia Maromak.” Jeremias
3:12,13

Bainhira hau vizita hau nia familia depois fila mai hosi India, no ami koalia hela kona ba
moris loos liu hosi fiar, ema ida propoin katak ami hakneak haleu hanesan sirkulu ida no konfesa
problema saida deit nebee iha ami nia leet. Bainhira ami hakneak, hau nia maun-alin feto ida
hateke ba aman, ho esperansa katak nia sei rekonhese oinsaa nia halo aat makaas ba nia! Nia la
bele halo, maibee nia hamriik no sai ba liur. Hau tuir nia, ho hanoin atu proteje nia hosi nia aan
rasik, tanba hau hanoin hetan hosi hau nia tempu labarik katak se apaa tenki simu sala, nia sei
ameasa atu oho nia aan. Hau hakoak nia kakorok no kaer metin nia! Nia la aas liu hau. Depois
hau halo orasaun, “Nai, hau tenki dehan saida ba hau nia aman?” Maromak tau iha hau nia
hanoin atu dehan, “Apaa, razaun tanba saa apaa sai tensaun bainhira apaa nia oan sira hotu
fila mai vizita, mak apaa tauk tebes katak ami sei koalia kona ba ami nia tempu labarik. Apaa
halo aat makaas ba apaa nia oan sira! Ida deit nebee apaa la halo aat mak hau.” Nia hanoin
uitoan, depois dehan, “Margaret, hau halo aat mos ba o!” Nia halo saida? Rekonhese ninia
kulpa!

Depois nia lori hau ba ninia kuartu no kulpa sira hotu sai mai, too ninia sala sira hosi tempu
joven. Kulpa nia todan hanehan nia, no nia la hatene atu halo saida.

“Ema nebee deklara katak sira tuir Kristu monu ba nivel ida nebee kraik, sempre tanis tanba
sira nia falta sira, maibee nunka manaan no tuku Satands iha sira nia ain okos. Kulpa no
kondenasaun hanehan nafatin klamar, no ema hanesan nee nia hakilar loos duni bele: ‘Oh hau nee
ema terus duni! See mak salva hau hosi isin mate nee?’” 6T 52, 53

Nia simu fali batizmu tinan rua molok nee, ho esperansa katak kulpa sei lakon, maibee kulpa
sai todan liu tan. La iha ema ida hanorin nia oinsaa atu mai ba krus, no tau ninia todan iha Jesus
nia ain. Nia la kompriende planu salvasaun. Depois nia hakilar, “Margaret, ajuda hau!”
Maibee hau la hatene oinsaa atu ajuda nia! Hau bele dehan ba nia, “Koko makaas liu tan,”
maibee itha momentu nebaa hau hatene katak ida nee laos resposta loos. Nunee hau la koalia
buat ida! Hau tenki husik nia iha kondisaun nebaa. Maibee hau fila ba uma no komesa buka atu
ajuda hau nia aman. Bainhira hau buka, hau hatene hau nia kondisaun lakon rasik. Depois hau
estuda atu hetan resposta ba hau nia nesesidade rasik, no hau hetan duni. Tuir mai Nai haruka
hau fila fali ba hau nia aman no hau nia familia tomak.

“Maromak hatudu mai ita ita nia kulpa atu ita halai ba Kristu, no liu hosi Nia sai livre hosi
sala nia dadur.” MB 10

“Ema kulpadu sira hatene loos sala saida mak sira tenki konfesa atu sira nia klamar
bele moos iha Maromak nia oin. Jesus foo hela oportunidade agora ba sira atu konfesa, atu
arepende ho haraik aan klean.” 1T 156

“Sira ne’ebé mak la haraik sira-nia klamar sira iha Maromak nia oin hodi rekoriese sira
nia kulpa, seidauk kumpre kondisaun dahuluk simu nian.” SC 37, 38

Se Ita lakon pasiénsia ka sai irritadu ho ema ida, keta tau sala ba nia, maski karik nia halo
sala. Rekonhese Ita nia kulpa, katak Ita la reprezenta Kristu ba nia. Se Ita nia oan sira la halo
tuir, sira la presiza inan ka aman ida nebee hirus, sira presiza ajuda no orasaun. Maromak nia
kbiit la bele servisu iha Ita nia disiplina se Ita la uza Ninia métodu sira. Dala barak inan-aman
tau sala ba oan sira bainhira sira hirus ba oan sira, nunee oan sira lori sira nia kulpa rasik no
mos inan-aman nian. Tristi tebes! Depois inan-aman kastigu oan sira, maibee la halo orasaun ho
sira no la lori sira ba Jesus atu hetan perdaun no kura. Aat tebes! Nunee mak abut laran moruk
nian moris.

Bainhira hau nia laen no hau komesa kompriende evanjelhu, ami arepende ho klean no
rekonhese oinsaa ami halo falta ba malu no ba ami nia oan sira, tanba ami la hatene oinsaa atu
husik Maromak nia domin kontrola ami iha ami nia relasaun ba malu. Se Ita seidauk prontu atu
rekonhese Ita nia kulpa, maibee Ita hakarak duni hetan salvasaun, Ita bele mai nafatin ba Nia no
Nia sei ajuda Ita.

“Mai ba Kristu hanesan Ita iha agora, no hanoin klean kona ba Ninia domin too Ita nia
fuan laran toos sai rahun. . . . Kbiit nebee sai hosi Jesus mak hametin fuan laran nia hakarak atu
fila hosi sala no kaer metin ba buat nebee loos. Kristu nia kbiit mak halo arepende sai loos no
la bosok.” RH 9-3-1901

Bainhira hau prepara aan atu fila ba hau nia aman, hau halo orasaun katak Maromak sei
halo hau nia familia telefone hau no oferese atu selu hau nia viajen nia gastu, atu mai fahe ho
sira. Hau hakarak hatene loos katak Maromak mak haruka hau. Kuaze fulan rua depois, hau nia
maun-alin feto ida telefone, “Margaret, ajuda hau!” “Saida mak la diak?” “Hau nia oan feto
halai sai hosi uma. Nia uza droga. Nia hela ho mane ida. Hau la hatene atu halo saida?” Hau
hataan, “Tom no hau foin hetan esperiénsia ida ho Nai fulan balu liu ba. Ba dala uluk ami sente
katak ami bele ajuda ema sala nain ida. Nia bele mai vizita ami ka?” “Hau la hatene nia iha
nebee,” hau nia maun-alin feto hataan. Hau dehan, “La buat ida. Ami sei halo orasaun, no se
ami bele ajuda nia, Maromak sei haruka nia mai ami.”

Loron balu depois nia too iha ami nia uma. Mane nebee nia hela hamutuk ho husik tiha nia,
no tanba nia la hatene atu baa nebee, nia fila ba uma. Ninia inan dehan ba nia katak hau
hakarak nia mai vizita. Nunee, nia iha nee. Bainhira ami koko atu koalia kalan nebaa, hau halo
orasaun, “Nai, oinsaa mak hau hakbesik ba labarik feto nee? Saida mak hau bele dehan ba nia?
Hau la hatene oinsaa atu halo! Nai, O mak tenki loke ninia fuan laran nia odamatan.”

Tha momentu nebaa ema dere odamatan. Bainhira hau loke, iha nebaa hamriik pastér ida nia
feen nebee hela iha ami nia uma sorin. Ami foin muda ba nebaa no seidauk konhese malu loos.
Nia dehan, “Hau sente katak Ita no Ita nia laen hetan buat ida loos iha moris kristaun. Hau mos
hakarak ida nee. Ita bele fahe ho hau ka? Ita bele hanorin hau ka?”

Nunee, fasil atu fahe ho nia buat nebee hau hetan ona kona ba planu salvasaun no evanjelhu
nia kbiit. Ami estuda hamutuk ho diak, no nia agradese tebes, no durante tempu tomak hau nia
subrinha iha kuartu laran, rona hela ami nia koalia.

Depois feto nee sai, nia dehan, “Se evanjelhu iha kbiit barak hanesan nee, iha esperansa
ba hau!” Hau husu, “Tanba saa mak o dehan nunee?” Nia hataan, “Tia hatene katak hau ulun
toos tebes! Hau haree hau nia inan-aman. Sira la iha manaan. [Ninia aman mak mestri iha
eskola igreja nian] Hau haree hau nia kolega sira nia inan-aman. Sira la iha manaan. Hau haree
hau nia mestri sira. Sira la iha manaan. Nunee hau desidi, se sira koko ona durante tinan sira
nee hotu no sira la hetan manaan, hau, ho hau nia natureza ulun toos, diak liu husik agora deit.
Diak liu hau goza mundu nia buat sira. No ida nee mak hau halo hela. Hau gosta sala no hau nia

konsiénsia la halo hau susar tan. Maibee se buat nebee tia dehan nee loos, entaun iha
esperansa ba hau!”

Ami koalia diak hamutuk no depois too ona tempu atu toba. Hau agradese ba Maromak
tanba Nia loke odamatan, no hau hein katak hau bele kontinua estuda ho nia no ajuda nia hetan
relasaun moris ida ho Maromak. Maibee loron tuir mai odamatan taka tiha! Nia hetan servisu
iha restorante ida no ami la haree nia beibeik.

Loron ida hau koalia iha telefone ho hau nia kolega ida nebee foin husik ninia laen no ninia
oan mane kiik sira no halai ho mane seluk. Hau hatudu laran tristi no laran monu, no husu ho
laran tomak atu nia hanoin fali, maibee nia lakohi. Bainhira hau taka telefone, hau nota katak
hau nia subrinha tama ona no rona hau nia husu sira. Nia dehan, “Laos tia konvida hau mai nee
atu koko lori hau ba Kristu? Tia la laran monu ka?” Hau hatene katak ida nee mak oportunidade
ida tan, no lalais hau halo orasaun katak Maromak sei foo liafuan loos mai hau. “Lae, hau la
laran monu,” hau dehan. “Maromak iha planu naruk ba o, no hau fiar ba Nia.” Nia dada iis
naruk tanba laran kmaan. Hau la atu obriga nia atu halo desizaun.

Ita barak obriga no obriga ita nia oan sira, no karik sira desidi atu simu batizmu, maibee
sira konhese Maromak ka? Sira entrega duni sira nia fuan laran ka? Sira hetan duni esperiénsia
kona ba evanjelhu nia kbiit ka? Ami koalia diak tan, maibee loron tuir mai nia la iha tan. Kuaze
semana ida depois nia tama ho mane ida, no husu hau atu fahe evanjelhu ho mane nee. Klaru
hau halo, maibee depois mane nee sai, hau dehan ba nia, “O halo saida? O lori nia ba sala, no
depois o lori nia mai hau atu hanorin evanjelhu ba nia!” “Loos, hau hatene,” nia hataan.
“Agora hau fiar katak ema hotu bele hetan salvasaun - exetu hau!” Tanba saa mak nia sei
hanoin katak nia la bele hetan salvasaun? Baliza mak saida?

Hau husu Maromak atu hatudu mai hau baliza saida mak sei hamriik iha ninia dalan. Loron
balu depois, bainhira nia atu fila ba uma, Maromak foo resposta mai hau. Hau dehan ba nia, “Se
loron ruma o hakarak tuir Jesus, keta hahuu ho koko atu husik o nia sala sira. Hahuu ho konhese
Jesus. Tuur oras barak iha Ninia ain, lee Biblia no Desire of Ages. Konhese Nia. Tama klean ba
Maromak nia buat sira.” Nia la dehan katak nia sei halo, no nia sai ba. Maibee ami kontinua
halo orasaun ba nia.

Fulan rua depois nia telefone ami. “Hau halo ona buat nebee tia dehan,” nia dehan mai hau.
“Durante fulan rua hau tama klean ba Maromak nia liafuan. Hau gasta oras barak lee kona ba
Jesus. Hau kuaze la fiar buat nebee akontese! Hau nia fuan laran no neon tomak hetan dada ba
Jesus, no hau la gosta tan sala!”

See mak halo ida nee? See mak lori nia ba arepende? See mak muda ninia hanoin? Espiritu
Santu. Tanba saa? Tanba nia foo oportunidade ba Nia. Nia aprende kona ba Kristu no husik Nia
toka ninia fuan laran, no lori nia ba arepende. Bainhira ninia inan haree mudansa iha ninia oan
feto, nia telefone hau no husu hau atu mai hanorin nia mos, no nia oferese atu selu hau nia
viajen! Agora hau livre atu baa ba hau nia familia tomak no fahe ho sira no ajuda sira mos atu
hetan arepende loos iha fuan laran.

Nia Sei Foo Hahalok Arepende Mai Ita

“Maromak foti aas Jesus ba Ninia liman loos atu sai Nai Ulun no Salvadoér, atu foo hahalok
arepende ba Israel no perdua ba sala.” Apostolu 5:31

“Liu hosi hatudu Ninia domin, liu hosi Ninia Espiritu nia husu, Nia buka ema atu arepende;
tanba arepende mak Maromak nia prezenti, no ema nebee Nia foo perdaun, Nia halo uluk sira
arepende.” 1SM 324

“Arrependimentu inklui triste tan pekadu no hasees an husi nia. Ita sei la renunsia husi
pekadu enkuantu ita lahatene ninia rezultadu aat: karik ita la hadook husi nia (pekadu) loloos iha
ita nia fuan, maka laiha mudansa loloos iha moris.” SC 23

“Se Hau nia povu, nebee lori Hau nia naran, haraik aan, halo orasaun, buka Hau nia oin no
fila hosi sira nia hahalok aat, entaun Hau sei rona hosi lalehan, no foo perdua ba sira nia sala.” 2
Kroénikas 7:14

“Arrependimentu loloos sei dirije ema atu lori ninia kulpa rasik no rekofiese ne’e sein
bosok ka laran makerek.” SC 40

Bainhira Maromak lori ita ba arepende, la susar atu konfesa no husik ita nia sala no entrega
aan ba Nia.

Konfesa no Husik Ita nia Sala no Foo Ita nia Fuan Laran ba Nia

“Nia nebee subar ninia sala sira sei la hetan susesu, maibee ema nebee konfesa no husik sala
sei hetan laran luak.” Provérbiu 28:13

“Kristu bele salva too rohan ema hotu nebee mai ba Nia ho fiar. Nia sei hamoos sira hosi foer
hotu se sira husik Nia. Maibee se sira kaer metin ba sira nia sala, sira la bele hetan salvasaun;
tanba Kristu nia moris loos la taka sala ida nebee seidauk arepende.” 7BC 931

Jesus nunka taka sala ruma iha ita. Nia hakarak hamoos ita hosi sala hotu. Maibee oinsaa
mak Nia bele hamoos ita se ita la foo ita nia sala ba Nia? Oinsaa mak Nia bele kria fuan laran
foun iha ita se ita la foo ita nia fuan laran tuan ba Nia?

“Iha ema barak nebee koko atu muda hodi hadia hahalok aat ida nee ka ida nebaa, no sira
hein katak ho dalan nee sira sei sai kristaun, maibee sira hahuu iha fatin sala. Ita nia servisu
primeiru mak ho fuan laran.” COL 97

“Hau nia oan, foo o nia laran ba hau.” Provérbiu 23:26

“Fuan laran tomak tenki hakruuk ba Maromak, se lae mudansa nebee tenki lori fali ita
ba Ninia ilas nunka bele mosu iha ita. Tuir natureza ita dook hosi Maromak. . . . Ita kaer metin
iha Satanas nia lasu; ‘Diabu kaer ona sira hodi halo tuir ninia hakarak.” 2 Timéteo 2:26. Maromak
hakarak kura ita no halo ita livre. Maibee tanba ida nee presiza mudansa tomak, hafoun ita nia
natureza tomak, ita tenki entrega ita nia aan tomak ba Nia.

“Funu hasoru an rasik mak batalla boot liu ne’ebé mak sempre luta. Saran-an, entrega hotu ba
Maromak nia hakarak, presiza luta ida; maibé klamar tenki fé-ulun ba Maromak molok nia
hafoun iha santidade.” SC 43

“Hasai tiha imi nia aan uluk nian nebee tuir hahalok hosi imi nia moris uluk nian. Hahalok
nee aat ona tanba kaan buat nebee lohi imi. Sai foun fali iha imi nia neon nia espiritu. Hatais aan
ho laran foun, nebee Maromak kria tuir Ninia ilas ho hahalok loos no santidade.” Efezu 4:22-
24

“Kristaun nia moris laos troka uitoan ka hadia moris tuan, maibee muda natureza tomak. Iha
mate ida ba aan rasik no ba sala, no moris foun tomak.” DA 172

“Nunee mos imi tenki haree imi nia aan hanesan nee: imi mate ona ba sala, maibee imi
moris ba Maromak liu hosi Jesus Kristu.” Roma 6:11

Saida mak signifika mate ba aan rasik no ba sala, no moris ba Maromak? Se ita mate ba aan
rasik no ba sala, ita husik ona ita nia direitu ba egoizmu no ba mundu nia ksolok sira. Ita mos
husik ona ita nia direitu atu uza Satands nia métodu sira atu halao ita nia funu sira. Satands
hakarak halo iha ita nia laran la iha pasiénsia, irritasaun, rai hirus, hirus, inveja, laran moras,
kaan aat, odi, laran moruk no hahalok kontra. Maibee bainhira ita hakruuk ba Maromak, Nia
bele halo iha ita Ninia domin, atu ita bele trata ema seluk ho pasiénsia no laran diak, foo
perdaun ba sira no halo orasaun ba sira bainhira sira halo aat ba ita. Ida nee mak Maromak nia
dalan atu relasiona ho ema nebee la trata ita ho diak. Sira presiza ita nia orasaun! Sira la
presiza hirus ka la iha pasiénsia ka irritasaun. Tanba saa mak ita mos husik Satands kontrola ita
iha ita nia resposta ba sira?

Nunee hau baa ba Maromak no dehan, “Hau hakarak mate ba aan rasik! Hau husik hau nia
direitu atu halo tuir natureza sala nian nebee kraik nia hakarak. Hau husik hau nia direitu atu
rai hirus ba hau nia laen, maski nia halo buat saida deit. Hau husik hau nia direitu atu lakon

pasiénsia ka sai irritadu ho oan sira bainhira sira iha susar ho sira nia problema rasik. Diak liu
hau halo orasaun ba sira no ajuda sira. Hau husik hau nia direitu atu husik Satands halo iha hau
ninia métodu atu disiplina oan sira. Hau husik hau nia direitu atu sai nervozu bainhira ema seluk
la halo tuir hau nia dalan. Hau hakarak mate ba aan rasik no husik Espiritu Santu kontrola hau
nia espiritu.

“Tau Ita nia aan tomak iha Nai nia liman, klamar, isin no espiritu, no desidi atu sai
Ninia ajente nebee hadomi no dedika aan, nebee Ninia hakarak mak halo muda, Ninia neon
mak kontrola, no Ninia Espiritu mak nakonu.” SD 105

“Iha ema sira nebee deklara katak sira tuir Jesus Kristu, maibee sira nunka mate ba aan rasik.
Sira nunka monu ba Fatuk no sai rahun. Too ida nee akontese, sira sei moris ba aan rasik, no se
sira mate hanesan sira iha agora, tarde ona ba nafatin atu hadia sira nia hahalok aat sira.” FE 284

“Haraik aan iha Maromak nia oin, no halo esforsu ho laran tomak atu hamamuk klamar nia
templu hosi lixu hotu - inveja hotu, laran moras hotu, suspeita hotu, buka ema nia falta hotu. ‘Fasi
imi nia liman, imi nebee sala nain, no hamoos imi nia fuan laran, imi nebee laran ru-rua.’” 5T 163

“Ita labele sorin Maromak nian no sorin mundu nian. Ita labs Maromak nia oan exetu ita f6
ita-nia-an ho totalmente.” SC 44

“Ema la bele halimar ho Maromak; Kristu la simu servisu nebee fahe. Nia husu buat hotu.”
4T 214

“Se imi ida la husik buat hotu nebee nia iha, nia la bele sai Hau nia eskolante.” Lucas
14:33

Maromak sei kontinua hadomi ita no dada ita, no halo buat hotu nebee Nia bele atu lori ita
ba entrega aan tomak. Maibee Nia la bele salva ita se ita la tuir Kristu too rohan.

“Maromak sei la hela iha fuan laran nebee fahe, ka ukun hosi tronu nebee fahe. fdulu hotu
nebee kaer ema nia domin no dada nia hadook hosi Maromak domin nian tenki hatuun hosi
tronu.” KH 63

“Keta husik ema ida hanoin katak Kristu bele kontenti ho fuan laran nia sorin kiik ida,
bainhira ita husik Satanas harii ninia tronu iha laran, no halo ita nia ambiente moral nakonu ho
foer. Kristu sei hela iha klamar deit bainhira ema entrega fuan laran tomak ba Nia.” YI 1-9-1896

Ita tenki sai Kristu nia noiva. Maibee Nia bele simu ita ka, se ita mos hakarak fahe ita nia
fuan laran ho Satands no husik ninia espiritu kontrola ita, la husik Espiritu Santu?

“Entrega aan balu deit ba lia loos foo oportunidade livre ba Satanas atu servisu. Too klamar
nia templu entrega tomak ba Maromak, templu nee mak inimigu nia fortaleza.” RH 11-28-1899

“Satanas la hakarak ema ida haree katak presiza entrega aan tomak ba Maromak. Bainhira
klamar la halo entrega ida nee, sala la husik; kaan ba hahaan no kaan seluk luta atu ukun;
tentasaun halo konsiénsia sai konfuzu, nunee konversaun loos la akontese.” 6T 92

“Nai la bele hamoos klamar too ema nia aan tomak entrega ba Espiritu Santu nia
servisu.” RH 2-27-1900

“Nia ezije buat hotu. Bainhira ita hakruuk ba Ninia ezijénsia no husik buat hotu, entaun, no la
molok nee, Nia sei hakoak ita ho Ninia liman laran luak nian. Maibee saida mak ita husik
bainhira ita husik buat hotu? Klamar ida nebee sala halo foer ona, atu Jesus hamoos, fasi ho Ninia
laran luak, no salva hosi mate ho Ninia domin nebee la iha nia hanesan.” 1T 160

“Arepende no fila hosi imi nia sala aat hotu, keta halo be hahalok aat sai fatuk nebee imi sidi
no monu. Soe tiha hosi imi sala aat hotu nebee imi halo tiha, no halo fuan laran foun no espiritu
foun ba imi nia aan! Tanba saa mak imi sei mate, Oh uma kain Israel?” Ezekiel 18:30, 31

Bainhira ita entrega buat hotu, Jesus sei halo saida?

Nia Sei Foo Perdaun, Hamoos, Halo Ita Moris Fali no Halo Ita Livre ba Moris
Santu

“Se ita konfesa ita nia sala, Nia mak fiel no justu no Nia sei foo perdaun ba ita nia sala, no
hamoos ita hosi hahalok aat hotu.” 1 Jodo 1:9

Nia sei hamoos hahalok aat hira? Hotu. Hirus hotu, no laran moras, no odi, no kaan aat, no
rai hirus, no laran moruk, no domin ba mundu.

“Ninia Oan Mane Jesus Kristu nia raan nee hamoos ita hosi sala hotu.” 1 Jodo 1:7

“Jesus nia raan folin boot mak bee matan nebee prepara ona atu hamoos klamar hosi sala nia
foer.” 4T 625

“Bainhira soldadu sona Jesus nia kosta bainhira Nia tara hela iha krts, sai mai suli rua nebee
ketak, ida mak raan, no ida seluk mak bee. Raan mak atu fasi sala sira hosi sira nebee sei fiar
ba Ninia naran, no bee mak atu reprezenta bee moris nebee ita hetan hosi Jesus atu foo moris ba
ema nebee fiar.” EW 209

“Nia salva ona ita, laos tanba hahalok loos nebee ita halo, maibee tuir Ninia laran luak. Nia
salva ita liu hosi moris foun nebee hamoos ita no liu hosi Espiritu Santu nebee halo ita sai
foun fali. Nia fakar Espiritu nee barak ba ita liu hosi Jesus Kristu, ita nia Salvador. Ita sai ema
loos liu hosi Ninia grasa. Nunee ita bele simu liman rohan nebee esperansa ba moris rohan laek.
Ida nee mak liafuan fiel.” Tito 3:5-8

Raan hamoos hosi sala hotu no bee foo moris fali mai ita liu hosi Espiritu Santu. Ida nee mak
buat nebee Jesus esplika ba Nicodemos. “Tebes, tebes, Hau dehan ba o, se ema ida la moris hosi
bee no hosi Espiritu, nia la bele tama ba Maromak nia reinu. Buat nebee moris hosi isin mak
isin. No buat nebee moris hosi Espiritu mak espiritu. Keta hakfodak katak Hau dehan ba o, ‘O
tenki moris fali.”” Jodo 3:5-7

“Se la iha moris fali liu hosi fiar ba Ninia raan, la iha perdaun ba sala, la iha riku-soin
ba klamar ida nebee lakon dadaun.” COL 113

“Raan nebee hamoos moris no hametin moris nee, bainhira ita simu liu hosi fiar moris, mak
ita nia esperansa.” 7BC 948

“Maromak hatudu Ninia domin ba ita ho ida nee: Bainhira ita sala nain hela, Kristu mate
tanba ita. Nee duni tanba agora ita sai loos ona liu hosi Ninia raan, oinsaa liu tan ita sei hetan
salvasaun hosi Maromak nia laran hirus liu hosi Nia.” Roma 5:8, 9

“Nia hola fali ita iha Ninia Oan, nunee ita hetan perdua ba ita nia sala sira.” Kolose 1:14

“Perdaun iha signifikadu nebee luan liu duke ema barak hanein. . . . Maromak nia
perdaun laos deit hahalok tribundl nian nebee halo ita livre hosi kondenasaun. Ida nee laos deit
perdaun ba sala, maibee mos foti fali hosi sala. Ida nee mak domin nebee hola fali nia suli
sai nebee muda fuan laran. David iha kompriensaun loos kona ba perdaun bainhira nia halo
orasaun, ‘Kria fuan laran ida nebee moos iha hau, Oh Maromak, no halo espiritu foun nebee loos
iha hau nia laran.”” MB 114

Justifikasaun laos deit deklara ita loos, maibee hamoos ita hosi sala hotu no kria iha ita fuan
laran foun ida, atitude foun ida. Ida nee akontese bainhira ita entrega ita nia aan tomak ba
Maromak no fiar katak Nia bele halo ida nee.

“Maromak deit mak bele hatuun ema nia fuan laran nia foti aan. Ita la bele salva ita nia aan.
Ita la bele halo ita nia aan moris fali. . . . Justifikasaun liu hosi fiar mak saida? Ida nee mak
Maromak nia servisu hodi tau ema nia gléria iha rai rahun, no halo ba ema buat nebee ema la iha
kbiit atu halo ba nia aan rasik.” TM 456

“Bainhira ema sala nain, nebee Kristu nia kbiit dada, hakbesik ba kras nebee hiit sae, no
hakruuk aan iha krids nia oin, iha kriasaun foun ida. Maromak foo fuan laran foun ba nia. Nia
sai kriasaun foun iha Kristu Jesus. Santidade hetan katak nia la iha buat ida tan atu ezije.
Maromak rasik mak ‘Ida nebee halo ema loos nebee fiar iha Jesus.” Roma 3:26.” COL 163

“Kristu nia grasa hamoos bainhira nia foo perdaun, no halo ema prontu ba lalehan nebee
santu.” KH 336

“Hau sei hisik imi ho bee moos, no imi sei sai moos hosi imi nia foer hotu, no Hau sei
hamoos imi hosi imi nia ai riin lulik sira hotu. Hau sei foo fuan laran foun ba imi, no Hau sei tau
espiritu foun iha imi nia laran. Hau sei hasai fuan fatuk nian hosi imi nia isin no foo fali fuan isin
nian ba imi. Hau sei tau Hau nia Espiritu iha imi nia laran, no halo imi hodi lao tuir Hau nia
estatutu sira no kuidadu atu halo tuir Hau nia regulamentu sira.” Ezekiel 36:25-27

Bainhira naok-teen iha krus entrega aan ba Jesus, nia hetan perdaun, hamoos no moris fali.
Nia hetan salvasaun ho dalan hanesan ema sala nain hotu hetan salvasaun, no nia prontu ba
lalehan. Ninia neon muda ona.

“Nee duni, se ema ida hela iha Kristu, nia mak kriasaun foun ida. Buat tuan sira liu tiha
ona. Tebes, buat hotu sai foun ona.” 2 Korinto 5:17

“Buat nebee la diak iha karakter, Jesus nia domin hamoos hosi klamar. Egoizmu hotu hasai
tiha, inveja hotu, koalia aat hotu, hasai too abut, no mudansa boot ida mosu iha fuan
laran.” RH 7-22-1890

“Tanba buat hotu nebee iha Maromak nia Aan nee kontenti atu hela iha Nia. Maromak halo
dame ho buat hotu iha lalehan no mundu liu hosi Nia. Tanba liu hosi Ninia raan iha krus,
Maromak halo hodi buat hotu bele diak malu fali ho Nia.” Kolose 1:19, 20

Agora tanba ita diak malu fali ona ho Maromak, ita bele tama ba esperiénsia Fatin Santu
nian, nebee ema bolu santifikasaun.

“Nee duni, maun-alin sira, ita iha konfiansa atu tama ba fatin santu sira liu hosi Jesus nia
raan, nebee liu hosi dalan foun no moris nebee Nia loke tiha ba ita liu hosi veo, nebee liu hosi
Ninia isin. No tanba ita iha Saserdote boot liu nebee toma konta ba Maromak nia uma, mai ita
hakbesik ho fuan laran loos nebee fiar metin duni. Tanba Nia hisik tiha ona ita nia fuan laran hodi
halakon konsiénsia aat, no Nia fasi tiha ona ita nia isin lolon ho bee moos.” Ebreu 10:19-22

JUSTIFIKASAUN ap SANTIFIKASAUN “JULGAMENTUI

TAMA LIU HOSI

JESUS NIA RAAN I

HETAN HAMOOS ~ MORIS FALI HABURAS IHA GRASA | HETAN JULGAMENTU

liu hosi Raan liu hosi bee no Moris liu hosi kbiit tuir lei,
Hetan perdaun liu hosi Espiritu Ninia Liafuan nian hanesan ema nebee
Livre hosi sala Moris fali Ninia moris loos, halo tuir lei
Sai Maromak Ninia Espiritu Moris rohan laek
nia oan sira Rezultadu mak
moris santu

Ebreu 10:19-22 - Roma 6:22

Ema barak iha kompriensaun sala kona ba justifikasaun no santifikasaun nia signifikadu.
Sira hanoin katak santifikasaun mak moris tomak nebee koko atu husik sira nia sala, no durante
tempu tomak nee sira iha ona justifikasaun, maibee ida nee la loos. Justifikasaun hamoos hosi
sala no kria fuan laran foun, no depois foo kbiit mai ita atu moris moris santu - moris ida nebee
loro-loron hela no sai boot iha Kristu no foo santidade nia ai fuan sira.

“Agora imi sai livre ona hosi sala, no imi sai atan ba Maromak. No rezultadu nebee imi
hetan mak moris santu. No ikus mai, ida nee lori imi ba moris rohan laek.” Roma 6:22

Ita la sai tan Satands nia atan, agora Ita sai atan voluntdriu, ka Maromak nia oan sira,
nebee moris liu hosi Ninia kbiit. No ida nee mak servisu ba moris tomak!

“Santifikasaun mak saida? Ida nee mak foo aan tomak no la rai buat ida - klamar, isin no
espiritu - ba Maromak; halao justisa; gosta hatudu domin metin, no lao ho laran nebee haraik aan
ho Maromak; hatene no halo Maromak nia hakarak la haree ba aan rasik ka aan rasik nia interese;
hanoin buat lalehan nian, moos, la egoista, santu, no la iha noda ka foer.” OHC 212.

“Ema barak nebee deklara katak sira tuir Kristu la iha relijiaun loos. Sira la hatudu iha sira
nia moris konversaun loos nia ai fuan. Hahalok baibain hanesan uluk, espiritu hanesan uluk nebee
buka ema seluk nia falta no egoista, nebee kontrola sira molok sira simu Kristu, kontrola hela
sira.

“La iha ema ida bele tama Maromak nia sidade se nia la hatene konversaun loos. Iha
konversaun loos, klamar moris fali. Espiritu foun ida kaer klamar nia templu. Moris foun ida
komesa. Kristu hatudu aan iha karakter.” RH 7-30-1901

“Agora imi sai livre ona hosi sala, no imi sai atan ba Maromak. No rezultadu nebee imi
hetan mak moris santu. No ikus mai, ida nee lori imi ba moris rohan laek.” Roma 6:22

“Santifikasaun mak kondisaun santidade nian, iha liur no iha laran, sai santu no sai Nai nian
la rai buat ida, laos iha forma deit maibee iha lia loos. Hanoin ida-idak nebee la moos, kaan aat
ida-idak, haketak klamar hosi Maromak; tanba Kristu nunka bele tau Ninia ropa moris loos nian
ba ema sala nain ida atu subar ninia aat.” OHC 214

“Kristu nia moris loos laos kapa ida atu taka sala nebee seidauk konfesa no seidauk
husik; ida nee mak prinsipiu moris nian nebee muda karakter no kontrola hahalok.
Santidade mak aan tomak ba Maromak; ida nee mak entrega fuan laran no moris tomak,
hodi lalehan nia prinsipiu sira hela iha laran.” DA 555, 556

“Nudar Kristu nia atan, nebee halo tuir Maromak nia hakarak hosi imi nia fuan laran.” Efezu
6:6

“Halo tuir loos hotu mai hoesi fuan laran. Ida nee mak servisu fuan laran nian ho Kristu. No
se ita konkorda, Nia sei unidu Ninia aan ho ita nia hanoin no objetivu sira, no halo ita nia fuan
laran no neon sai ida ho Ninia hakarak, too bainhira ita halo tuir Nia, ita halo deit tuir ita nia
hakarak rasik. Hakarak nebee hetan hamoos no halo santu sei hetan ninia ksolok boot liu iha servi
Nia. Bainhira ita konhese Maromak hanesan ita iha privilejiu atu konhese Nia, ita nia moris sei
sai moris ida nebee halo tuir nafatin.” DA 668

“Agradese ba Maromak. Tanba uluk imi atan ba sala, maibee agora ho imi nia fuan laran,
imi halo tuir hanorin loos nebee imi simu tiha ona. Tanba imi sai livre ona hosi sala, nunee imi
sai fali atan ba moris loos.” Roma 6:17

“Agora, Maromak iha kbiit atu hametin imi tuir hau nia evanjelhu no mensajen nebee
haklaken hosi Jesus Kristu, . . . tuir orden hosi Maromak Rohan Laek. Nunee ema bele halo tuir
Nia ho fiar.” Roma 16:25, 26

Ema hanorin hau kona ba halo tuir lei, maibee hau seidauk kompriende halo tuir nebee mai
hosi fiar.

“Halo tuir loos mak prinsipiu ida iha laran nebee hatudu sai.” COL 97

“Karik ita-nia fuan sira hafoun tiha iha Maromak nia imajen, karik domin divinu ne’e kuda
iha klamar, Maromak nia lei sei lori sai ba iha moris? . . . Envezde halivre ema husi obediénsia,
ne’e fiar, no fiar de’it, mak halo ita ema ne’ebé hola parte ba Kristu nia grasa, habele ita atu 6
obediénsia.” SC 60, 61

“Tanba liu hosi grasa mak ita hetan salvasaun, nebee mai liu hosi fiar. No ida nee la mai hosi
ita rasik, maibee ida nee mak prezenti hosi Maromak, laos hosi hahalok, hodi ema ida la bele
gaba aan. Tanba Nia mak halo ita. Nia kria ita iha Kristu Jesus atu halo buat nebee diak.
Maromak prepara uluk hahalok diak nee atu ita bele lao tuir buat sira nee.” Efezu 2:8-10

“Liu hosi Kristu nia grasa ita sei moris ho halo tuir Maromak nia lei nebee hakerek iha ita nia
fuan laran. Tanba ita iha Kristu nia Espiritu, ita sei lao hanesan Nia lao.” PP 372.

“Imi mak oan sira nebee halo tuir imi nia Aman, entaun keta halo tuir buat uluk nebee imi
kaan bainhira imi seidauk hatene loos. Maibee hanesan Nia nebee bolu ona imi mak santu, nunee
imi tenki santu iha buat hotu nebee imi halo.” 1 Pedro 1:14, 15

“Santidade laos sentimentu haksolok makaas; ida nee mak entrega hakarak tomak ba
Maromak; ida nee mak moris liu hosi liafuan ida-idak nebee sai hosi Maromak nia ibun;
ida nee mak halo ita nia Aman iha lalehan nia hakarak; ida nee mak fiar Maromak iha
koko, iha nakukun no mos iha naroman; ida nee mak lao liu hosi fiar, laos liu hosi buat
nebee ita haree; ida nee mak hein ba Maromak ho konfiansa nebee la iha duvida, no
deskansa iha Ninia domin.” AA 51

Ida nee mak servisu ba moris tomak: kuidadu ita nia aan atu entrega tomak ba Maromak no
lao iha Ninia hakarak.

“Santifikasaun loos laos buat seluk, maibee hadomi Maromak ho fuan laran tomak, lao tuir
Ninia ukun fuan no estatutu sira la iha falta. Santifikasaun laos sentimentu ida maibee prinsipiu
ida nebee moris hosi lalehan, nebee lori kaan no hakarak hotu ba Maromak nia Espiritu nia
kontrolu okos; no servisu ida nee halao liu hosi ita nia Nai no Salvadér.” FW 87

“Hau hein katak Maromak hosi dame sei halo imi nia aan tomak sai santu, no imi nia espiritu,
klamar no isin tomak sei la iha sala too tempu nebee ita nia Nai Jesus Kristu sei mai fali. Nia
nebee bolu imi mak fiel, no Nia sei halo duni ida nee.” 1 Tesalénika 5:23, 24

Fiar katak Nia Bele Halo, no Simu

“Hanesan Moisés hiit sae samea iha rai fuik maran, nunee mos ema sei hiit sae Ema Nia Oan,
atu see-see deit nebee fiar ba Nia sei hetan moris rohan laek.” Jodo 3:14, 15

29



“Imi konfesa tiha ona imi-nia pekadu sira, no iha fuan tau sira dook. Imi rezolve tiha ona atu
f6 imi-nia-an ba Maromak. Agora ba Nia, no husu katak Nia sei hamoos imi-nia pekadu sira no f6
fuan foun ida ba imi. Tuirmai fiar katak Nia halo ida-ne’e tanba Nia promesa tiha ona.” SC 49

“Tanba Maromak haruka Ninia Oan Mane mai iha mundu, laos atu foo sala ba mundu,
maibee atu mundu bele hetan salvasaun liu hosi Nia.” Jodo 3:17

“Sala nia efeitu nebee lori mate bele hasai deit liu hosi dalan nebee Maromak prepara ona.
Ema Israel sira salva sira nia moris liu hosi hateke ba samea nebee hiit sae. Hateke nee hatudu
fiar. Sira moris tanba sira fiar Maromak nia liafuan, no fiar ba dalan nebee Nia prepara atu kura
sira. Nunee mos ema sala nain bele hateke ba Kristu no moris.” PP 431

“Haree ba, Maromak nia Bibi Oan nebee kasu mundu nia sala!” Jodo 1:29

“Liu hosi kris ema sala nain hetan dada sai hosi sala nia fortaleza, hosi aliansa ho buat aat, no
dala ida-idak nebee nia hakbesik ba krus, ninia fuan laran sai mamar no ho arepende nia hakilar,
‘Hau nia sala mak prega Maromak nia Oan ba kris.” Tha kris nia husik ninia sala sira, no liu
hosi Kristu nia grasa ninia karakter muda. Ida nebee Hola Fali hiit sae ema sala nain hosi rai
rahun, no tau nia iha Espiritu Santu nia matadalan okos. Bainhira ema sala nain hateke ba Ida
nebee Hola Fali, nia hetan esperansa, serteza no ksolok. Fiar kaer Kristu ho domin. Fiar hatudu
aan liu hosi domin no hamoos klamar.” 1SM 349

“Maromak nia grasa hein hela atu klamar ida-idak nebee moras ho sala husu. Grasa nee sei
kura moras espiritual hotu. Liu hosi grasa nee fuan laran bele moos hosi foer hotu. Ida nee mak
evanjelhu nia aimoruk ba ema hotu nebee fiar.” HP 34

“Ema Israel barak la haree ajuda iha aimoruk nebee Lalehan hili ona. Ema mate no ema besik
mate iha sira nia sorin hotu, no sira hatene katak se la iha ajuda hosi Maromak, sira nia destinu
rasik mak serteza; maibee sira kontinua tanis kona ba sira nia kanek, sira nia moras, sira nia mate
nebee sei mai duni, too sira nia forsa lakon no sira nia matan sai mate, maski sira bele hetan kura
kedas.” PP 432

“Jesus gosta ita mai ba Nia hanesan ita iha, ho sala, la iha kbiit no depende ba Nia. Ita bele
mai ho ita nia fraku hotu, ita nia beik, ita nia sala, no monu iha Ninia ain ho arepende. Ninia
gléria mak hakoak ita ho Ninia domin nia liman, no kesi ita nia kanek, no hamoos ita hosi buat
foer hotu.

“Tha-ne’e mak rihun ba rihun falla; sira la fiar katak Jeziis perdua sira ho pesoal, ho
individual. Sira la foti Maromak iha Ninia liafuan. . . . Laiha ida mak pekadu-nakonu liu ne’ebé
sira labele hetan forsa, kamoos, no justisa iha Jezis, ne’ebé mate ba sira. Nia hein dadaun atu
kolu sira-nia hatais ne’ebé noda tiha ona no hafo’er ona husi pekadu, no f6 hatais ba sira batina
mutin justisa nian; Nia f6 orden moris laés mate.” SC 52, 53

Tanba saa mak ema barak la fiar katak Jesus bele hamoos sira no foo fuan laran no neon
foun ba sira ohin? Tanba sira iha hanoin katak presiza moris tomak atu husik sira nia sala. Sira
fiar ona bosok ida. Ohin mak salvasaun nia loron. Ohin Ita bele hetan hamoos hosi Ita nia sala
hotu. Ohin Ita bele iha relasaun loos ho Maromak. Karik aban Ita la moris tan. Mai ohin! Naok-
teen iha krus fiar, no kedas nia hetan salvasaun too rohan.

“Tha tempu hotu no iha nasaun hotu, sira nebee fiar katak Jesus bele no sei salva sira rasik
hosi sala, mak Maromak nia ema hili sira; sira mak Ninia riku-soin espesial. Sira halo tuir Ninia
hakarak, no sai hosi mundu no haketak sira nia aan hosi hanoin foer hotu no hahalok la santu
hotu. . . . Ida nee mak lia loos tristi ida katak parte boot hosi Maromak nia povu nebee
deklara fiar seidauk fiar ba Kristu hanesan sira nia Salvador rasik.” RH 8-1-1893

“Se ita la fiar, ita la bele halo Maromak kontenti. Tanba ema nebee hakbesik ba Maromak
tenki fiar katak Maromak iha duni no Nia sei foo kolen ba sira nebee buka Nia ho laran.” Ebreu
11:6

“Keta lakon fiar, maibee fiar ba.” Jodo 20:27

“Buat hotu bele deit ba ema nebee fiar.” Marcos 9:23

“Kbiit hanesan nebee troka bee ba tua uvas iha festa kazamentu iha Kana bele hasai buat aat
hotu hosi ita nia natureza, no halo ita hola parte iha Maromak nia moris. Kbiit hanesan duni nebee

halo ema lepra sai moos bele halo fuan laran moos, prontu atu hela hamutuk ho Maromak, ho
anju sira no ho ema hotu nebee Nia hola fali.” ST 8-10-1891

“Hau la moe kona ba evanjelhu. Tanba evanjelhu nee mak kbiit hosi Maromak atu foo
salvasaun ba ema hotu nebee fiar.” Roma 1:16

“Tuir imi nia fiar, nunee imi sei hetan.” Mateus 9:29

“Fiar mak simples iha ninia servisu no iha kbiit boot iha ninia rezultadu. Kristaun barak
nebee deklara fiar, nebee hatene liafuan santu no fiar ninia lia loos, la iha fiar hanesan labarik
nian nebee presiza tebes ba Jesus nia relijiaun. Sira la lolo liman ho kona espesial nebee lori kura
nia kbiit ba klamar.” 6BC 1074

Se Ita la iha fiar ida nee nebee lori kura espiritudl, Ita bele halo saida? Gasta tempu barak
liu ho Jesus, hodi aprende kona ba Nia.

“Nunee fiar mai liu hosi buat nebee ema rona. No ema rona liu hosi Kristu nia liafuan.”
Roma 10:17

Bainhira Ita rona Maromak nia liafuan no halo tuir buat nebee Ita rona, Maromak bele halo
Ninia milagre salvasaun nian ba Ita.

“Agora, fiar mak laran metin ba buat sira nebee ita espera atu simu, no hatudu realidade kona
ba buat sira nebee ita la haree.” Ebreu 11:1

“Keta hein atu sente katak Ita hetan kura ona. Fiar Ninia liafuan, no liafuan nee sei
kumpri. Tau Ita nia hakarak iha Kristu nia sorin. Hakarak atu servi Nia, no bainhira Ita halo tuir
Ninia liafuan, Ita sei simu forsa. Hahalok aat saida deit, kaan boot nebee kesi klamar no isin tanba
ema tuir nia ona tempu naruk, Kristu bele no hakarak tebes atu halo Ita livre. Nia sei foo moris ba
klamar nebee ‘mate iha imi nia hahalok aat no sala.” Efezu 2:1. Nia sei halo livre dadur nebee
fraku, susar no sala nia korenti kaer hela.” DA 203

Furak tebes atu sai livre hosi atitude hirus, rai hirus, laran moruk, irritasaun, odi, egoizmu,
ka sala seluk saida deit, no husik Maromak nia domin kontrola ita.

“Agradese ba Maromak. Tanba uluk imi atan ba sala, maibee agora ho imi nia fuan laran, imi
halo tuir hanorin loos nebee imi simu tiha ona. Tanba imi sai livre ona hosi sala, nunee imi sai fali
atan ba moris loos.” Roma 6:17

“Nunee ema nebee iha Kristu Jesus sei la hetan kastigu. Tanba lei Espiritu Moris nian halo ita
livre iha Kristu Jesus hosi lei sala no mate nian.” Roma 8:1, 2

“Kristu mai atu kotu sala nia atan nia korenti hosi klamar. ‘Nunee se Oan Mane mak halo imi
livre, imi sei sai livre duni.”” DA 466

“Konversaun loos mak mudansa boot ida. Neon nia dalan no fuan laran nia hakarak tenki
fila, no moris sai foun fali iha Kristu.” 4T 17

“Tanba bainhira Maromak nia Espiritu kona klamar mak klamar nia kbiit sira hetan moris, no
ema sai kriasaun foun iha Kristu Jesus.” RH 11-22-1892

“Uluk imi mate iha imi nia hahalok aat no sala. . . . Uluk ita hotu hela iha sira nia leet no kaan
buat isin nian. Ita halo tuir buat nebee ita nia isin no neon hakarak. Ita mak ema nebee merese atu
simu Maromak nia laran hirus hanesan sira seluk. Maibee Maromak, nebee riku ho laran luak,
hadomi ita ho Ninia domin boot. Nunee bainhira ita mate ona iha sala sira, Nia halo ita moris
hamutuk ho Kristu. Ita hetan salvasaun liu hosi grasa. Maromak halo ita moris hias hamutuk ho
Kristu.” Efezu 2:1- 6

“Atu hadeer sira nebee mate iha espiritu, atu kria gostu foun no motivu foun, presiza kbiit
boot hanesan atu hamoris ema ida hosi mate isin nian.” RH 3-12-1901

“Maromak hola fali ona ita hosi sala nia atan, no halo ita bele moris moris foun nebee muda
ona no nebee servi.” MYP 69

“Bainhira Maromak nia Espiritu kaer fuan laran, Nia muda moris. Hanoin sala sira hasai tiha,
hahalok aat sira husik; domin, haraik aan no dame troka hirus, inveja no funu malu. Ksolok troka
laran tristi, no oin hatudu lalehan nia naroman. La iha ema ida haree liman nebee foti todan, ka
haree naroman tuun mai hosi lalehan nia patiu. Bensaun mai bainhira liu hosi fiar klamar entrega

aan ba Maromak. Depois kbiit nebee ema nia matan la bele haree nee kria ema foun ida tuir
Maromak nia ilas.” DA 173

Ida nee mak buat nebee naok-teen iha kriis hetan bainhira nia entrega aan ho fiar ba Jesus,
no nia haree mos naroman tuun mai atu hatudu katak Maromak simu nia.

“Bainhira Nia (Jesus) koalia liafuan promesa nian, naroman ida nebee nabilan no moris sona
liu kalohan nakukun nebee hanesan taka hela kris. Ba naok-teen nebee arepende mai dame
perfeitu, tanba Maromak simu nia. Kristu iha Ninia haraik aan hetan gléria. . . . Ninia direitu
liurai nian mak atu salva too rohan sira hotu nebee mai ba Maromak liu hosi Nia.” DA 751

“Ema hahalok aat bele husik ninia dalan, no ema nebee hahalok la loos bele husik ninia
hanoin, no nia bele fila fali ba NAI, no NAI sei hatudu laran luak ba nia; no nia bele fila ba ita nia
Maromak, tanba Maromak sei foo perdaun nebee luan.” Isaias 55:7

“Atu hetan perdaun tuir dalan nebee Kristu foo perdaun, laos deit hetan perdaun, maibee sai
foun fali iha ita nia neon nia espiritu. Nai dehan, ‘Hau sei foo fuan laran foun ba imi.” Kristu nia
ilas tenki tau karimbu iha neon, fuan laran no klamar rasik.” 3SM 190

“Hasai tiha imi nia aan uluk nian nebee tuir hahalok hosi imi nia moris uluk nian. Hahalok
nee aat ona tanba kaan buat nebee lohi imi. Sai foun fali iha imi nia neon nia espiritu. Hatais aan
ho laran foun, nebee Maromak kria tuir Ninia ilas ho hahalok loos no santidade.” Efezu 4:22-24

“Bainhira ema ida konverte ba Maromak, nia hetan gostu moral foun, kbiit motivu foun, no
nia hadomi buat nebee Maromak hadomi.” 1SM 336

“Nia iha kbiit atu foo forsa fali no hadia fali klamar nia kbiit sira nebee sala halo sai mate,
neon nebee nakukun, no hakarak nebee kleuk.” Ed 29

“Nee duni, se ema ida hela iha Kristu, nia mak kriasaun foun ida. Buat tuan sira liu tiha
ona. Tebes, buat hotu sai foun ona. Buat hotu nee mai hosi Maromak. Nia halo ona ita dame
malu ho Nia liu hesi Kristu.” 2 Korinto 5:17, 18

“Sira nebee simu Salvadér sai Maromak nia oan sira. Sira mak Ninia oan espiritual, nebee
moris fali, sai foun iha moris loos no santidade loos. Sira nia neon muda ona.” ST 12-17-1902

“Ita tenki aprende hosi Kristu. Ita tenki hatene Nia saida ba sira nebee Nia hola fali ona. Ita
tenki hatene katak liu hosi fiar ba Nia ita iha privilejiu atu hola parte iha Maromak nia moris, no
nunee halai sai hosi tempu aat nebee mosu iha mundu tanba ema kaan buat aat. Depois ita hetan
hamoos hosi sala hotu, hosi karakter nia falta hotu. Ita la presiza rai tendénsia sala ida.
Kristu mak Ida nebee lori sala; Jodo hatudu povu ba Nia, hodi dehan, ‘Haree ba, Maromak nia
Bibi Oan nebee kasu mundu nia sala!”” RH 4-24-1900

“Se Ita loos ho Maromak ohin, Ita prontu se Kristu mai ohin. Buat nebee ita presiza mak
Kristu forma iha laran, esperansa gléria nian.” HP 227

“Sira nebee haree Kristu iha Ninia karakter loos, no simu Nia iha fuan laran, iha moris rohan
laek. Liu hosi Espiritu mak Kristu hela iha ita; no Maromak nia Espiritu, nebee simu iha fuan
laran liu hosi fiar, mak moris rohan laek nia hahuu.” DA 388

Nia Sei Hela iha Ita no Foo Kbiit Mai Ita

“Hau la moe kona ba evanjelhu. Tanba evanjelhu nee mak kbiit hosi Maromak atu foo
salvasaun ba ema hotu nebee fiar.” Roma 1:16

‘““Ema hotu nebee simu Nia, nebee fiar ba Ninia naran, Nia foo kbiit atu sai Maromak nia oan
sira.” Jodo 1:12. Kbiit nee la iha ema nia aan. Ida nee mak Maromak nia kbiit. Bainhira klamar
ida simu Kristu, nia simu kbiit atu moris Kristu nia moris.” COL 314

“Bainhira ita moris liu hosi fiar
iha Maromak nia Oan, Espiritu
nia ai fuan sira sei mosu iha ita

nia moris; la iha ida mak sei falta.”
DA 676

“Bainhira klamar ida simu Kristu,
nia simu kbiit atu moris

Kristu nia moris.”
COL 314

HELA THA HAU,
NO HAU IHA IMI

Joao 1514, 5

“Bainhira ema sala nain simu Kristu no moris iha Nia, Jesus foti ninia sala no fraku sira, no
depois hatama klamar nebee arepende ba Ninia aan, nunee nia iha relasaun ho Kristu hanesan
sanak ho uvas huun. Ita la iha buat ida, ita laos buat ida, se ita la simu kbiit hosi Jesus Kristu.”
KH 100

“Hau mak uvas huun, imi mak sanak sira. Ema nebee hela iha Hau, no Hau iha nia,
ema nee sei foo fuan barak. Tanba ketak hosi Hau, imi la bele halo buat ida.” Jodo 15:5

Hau la kompriende ai knanoik kona ba uvas huun no sanak sira nia importdnsia, maibee
presiza tebes atu kompriende lisaun nebee ai knanoik nee iha ba ita.

“La iha dalan seluk ba ema nia salvasaun. Kristu dehan, ‘Ketak hosi Hau, imi la bele halo
buat ida.” Liu hosi Kristu, no Kristu mesak deit, moris nia bee matan bele foo moris ba ema nia
natureza, muda ninia gostu, no halo ninia domin suli ba lalehan.” 1SM 341

“Maromak nia kbiit foo ona buat hotu ba ita kona ba moris no hahalok nebee hamtauk Nia.” 2
Pedro 1:3

“Lalehan nia riku-soin nebee la bele hotu iha sira nia liman. Kristu foo ba sira Ninia Espiritu
rasik nia iis, Ninia moris rasik nia moris. Espiritu Santu uza Ninia kbiit boot liu hotu atu servisu
iha fuan laran no neon.” 6T 306

“Hau halo orasaun katak tuir Ninia gloria nia riku-soin Nia bele haforsa imi ho kbiit liu hosi
Espiritu iha imi nia laran, atu nunee Kristu bele hela iha imi nia fuan laran liu hosi fiar. Hau
halo orasaun katak imi bele tuba rai metin iha domin, . . . hodi imi bele sai nakonu ho Maromak
nia laran nakonu.” Efezu 3:16-19

“Hosi Ninia laran nakonu, ita hotu simu ona, no grasa tu-tuir grasa.” Joao 1:16

“Hanesan uvas huun nia moris suli liu hosi kain no fuan sira, tuun ba abut kiik sira no too
tahan aas liu hotu, nunee mos Kristu nia grasa no domin sei sunu no barak iha klamar, haruka
ninia kbiit ba ema nia parte hotu, no tama ba isin no neon nia servisu hotu.” SD 76

“Relijiaun evanjelhu nian mak Kristu iha moris - prinsipiu ida nebee moris no ativu. Ida
nee mak Kristu nia grasa nebee hatudu iha karakter no hatudu sai iha hahalok diak sira.” COL
384

“Hau mate tiha ona hamutuk ho Kristu iha krus. Laos hau mak moris, maibee Kristu mak
moris iha hau. No agora hau nia moris iha isin nee, hau moris liu hosi fiar iha Maromak nia Oan,
nebee hadomi hau, no foo ona Ninia aan tanba hau.” Galasia 2:20

“Halo tuir loos mak prinsipiu ida iha laran nebee hatudu sai.” COL 97

“Bainhira ita simu Ninia liafuan hanorin nian, no liafuan sira nee kaer ita, Jesus sai ba ita
prezensa ida nebee hela nafatin, nebee kontrola ita nia hanoin, ideia no hahalok sira. . . . Laos ita

mak moris tan, maibee Kristu mak moris iha ita, no Nia mak esperansa gléria nian. Aan
rasik mate ona, maibee Kristu mak Salvadér nebee moris.” TM 389

“Agora, hau husu atu Maromak Dame Nian . . . atu foo buat hotu nebee diak ba imi hodi imi
bele halo tuir Ninia hakarak. Nia sei servisu iha ita nia laran tuir buat nebee Nia gosta haree, liu
hosi Jesus Kristu.” Ebreu 13:20, 21

“Ema hotu tenki hetan esperiénsia moris ba sira nia aan rasik; sira tenki iha Kristu nebee hela
iha fuan laran hanesan iha fatin santu, no Ninia Espiritu kontrola sira nia domin, se lae sira nia
deklarasaun fiar la iha folin, no sira nia kondisaun sei aat liu fali se sira nunka rona lia loos.” 5T
619

“Nai ajuda ita atu mate ba aan rasik no moris fali, atu Kristu bele moris iha ita, hanesan
prinsipiu ida nebee moris no ativu, kbiit ida nebee sei kuidadu ita santu.” 9T 188

“Maromak nia moris iha klamar mak ema nia esperansa ida deit.” MH 115

“Maromak desidi atu foo hatene ba santu sira oinsaa mistériu nee nia gloria nia riku-soin mak
boot liu iha ema Jentiu sira nia leet. Mistériu nee mak Kristu iha imi, nebee esperansa gloria
nian.” Kolose 1:27

Jesus hakarak ita husik Nia moris iha ita loro-loron, atu ita bele iha Espiritu Santu nia ai
fuan iha ita nia moris no hatudu Ninia karakter ba ema seluk.

Hela iha Nia no Foo Fuan Barak

“Hela iha Hau, no Hau iha imi. Hanesan uvas sanak la bele foo fuan mesak, maibee tenki hela
iha uvas huun, nunee mos imi la bele foo fuan, s6 imi hela iha Hau. Hau mak uvas huun, imi mak
sanak sira. Ema nebee hela iha Hau, no Hau iha nia, ema nee sei foo fuan barak. Tanba ketak
hosi Hau, imi la bele halo buat ida.” Jodo 15:4, 5

“Ita nia moris tenki mai hosi uvas huun. Liu hosi unaun rasik ho Kristu deit, liu hosi
komunhaun ho Nia loro-loron, oras-oras, mak ita bele foo Espiritu nia ai fuan sira.” 5T 47, 48

“Se imi hela iha Hau, no Hau nia liafuan hela iha imi, imi bele husu saida deit nebee imi
hakarak, no ida nee sei halo ba imi. Nunee Hau nia Aman hetan gldria bainhira imi foo fuan
barak. Ho ida nee imi sei hatudu aan katak imi mak Hau nia eskolante sira.” Jodo 15:7, 8

“Kristu nebee hela iha klamar iha kbiit nebee muda, no oin iha liur foo sasin kona ba dame no
ksolok nebee ukun iha laran. Ita hemu Kristu nia domin, hanesan sanak hemu hahaan hosi uvas
huun. Se ita hetan hatama ona iha Kristu, se parte ba parte ita sai ida ona ho Uvas Huun nebee
Moris, ita sei hatudu ida nee liu hosi foo fuan barak nebee moris.” 1SM 337

“Imi sei hatene sira liu hosi sira nia fuan.” Mateus 7:16

“Espiritu nia ai fuan mak nee: domin, ksolok, dame, pasiénsia, laran diak, hahalok diak,
fidelidade, laran maus no kontrola aan.” Galasia 5:22, 23

“Bainhira ita moris liu hosi fiar iha Maromak nia Oan, Espiritu nia ai fuan sira sei
mosu iha ita nia moris; la iha ida mak sei falta. . . . Kristu nia moris iha Ita foo ai fuan hanesan
iha Nia.” DA 676

“Ita iha pozisaun ida nebee Ita la iha grasa sira nee ka? Bainhira ema ida kontra Ita, ka halo
Ita laran kanek, sentimentu laran moruk ida, espiritu kontra ida, sae kedas iha Ita nia fuan laran
ka? Se ida nee mak espiritu nebee Ita iha, hanoin katak Ita la iha Kristu nia espiritu. Ida nee mak
espiritu seluk.” RH 12-21-1886

“Kristu nia Espiritu sei hatudu aan iha sira hotu nebee moris mai hosi Maromak. Funu malu
no debate la bele mosu iha sira nebee Ninia Espiritu kontrola.” 5T 227

““Liu hosi sira nia fuan mak imi sei hatene sira.” Maromak ka Satanas mak kontrola neon; no
moris hatudu ho klaru tebes, too la iha ema ida sala hanoin kona ba kbiit saida mak Ita hakruuk
ba.” FE 89

“Bainhira ita husik la iha pasiénsia ukun ita, ita duni sai Maromak nia Espiritu hosi fuan
laran, no foo fatin ba Satanas nia karakteristika sira.” 2SM 236

‘““Bainhira imi entrega aan nudar atan ba ema ida atu halo tuir nia, imi sai atan ba nia.’
Se ita husik hirus, kaan aat, laran kaan, odi, egoizmu, ka sala seluk saida deit ukun ita, ita sai sala
nia atan. ‘La iha ema ida nebee bele servi ba nain rua.’ Se ita servi sala, ita la bele servi
Kristu.” MYP 114

“Kristu la dehan katak ema lakohi ka la tenki servi nain rua, maibee katak nia la bele.”
MB 93

Hanoin hanesan nee. Se hau hirus ba hau nia oan, domin, ksolok, dame, pasiénsia, laran
diak, fidelidade, laran maus no kontrola aan iha nebee? Sira la iha. Ita la bele servi nain rua,
bainhira Ita koko Ita nia aan ho Espiritu nia ai fuan. Ita bele halo servisu barak no hanoin katak
Ita mak kristaun diak duni, maibee se iha Ita nia uma Ita irritadu no la iha laran diak ba Ita nia
familia, iha buat ruma mak la loos. Karik Ita la hatene oinsaa atu hakruuk fuan laran atu
Maromak kontrola, ka karik Ita lakohi.

“Ita la bele keixa beibeik no la iha pasiénsia, no sei sai kristaun, tanba espiritu nebee keixa
beibeik no la iha pasiénsia laos Kristu nia Espiritu.” RH 8-14-1888

“La iha pasiénsia lori Maromak no ema nia inimigu tama ba Ita nia familia no duni sai
Maromak nia anju sira. Se Ita hela iha Kristu, no Kristu iha Ita, Ita la bele koalia liafuan hirus.”
HP 99

“Tanba ita hetan naroman nia ai fuan iha buat hotu nebee diak no hahalok loos no lia loos.”
Efezu 5:9

“Maibee se imi iha laran moras nebee moruk no provoka malu iha imi nia fuan laran, keta
gaba aan no bosok hasoru lia loos. Matenek klean nee la mai hosi leten maibee hosi mundu,
nebee laos espiritu nian maibee diabu nian. Tanba iha fatin nebee ita hetan laran moras no ema
buka aan rasik, ita hetan mos konfuzaun no hahalok aat hotu.

“Maibee matenek klean hosi leten nee primeiru mak moos, depois matenek nee halo dame, no
nia maus, no bele simu ema seluk nia hanoin, no nia nakonu ho laran luak no fuan diak, no la fihir
ema ida no la iha laran makerek. Ema nebee halo dame mos kuda dame hodi hetan rezultadu
moris loos.” Tiago 3:14-18

“Imi la bele tuir imi nia hirus rasik, no halo imi nia hakarak rasik, no sei kontinua sai
Maromak nia oan sira. Ita sei tenki luta hasoru ita nia tendénsia nebee ita hetan hosi bei-ala, atu
ita la hakruuk ba tentasaun, no sai hirus bainhira ema provoka ita.” RH 10-11-1892

“Ema nebee hakruuk ba la iha pasiénsia servi hela Satanés. ‘Bainhira imi entrega aan nudar
atan ba ema ida atu halo tuir nia, imi sai atan ba nia.”” 4T 607

“Satanas kaer kontrolu ba neon hotu nebee la iha duni Maromak nia Espiritu nia kontrolu
okos.” TM 79

“Keta husik ema ida lohi ninia klamar rasik kona ba ida nee. Se Ita rai foti aan, gaba aan,
hakarak sai boot liu ema seluk, gléria mamuk, ambisaun nebee la santu, murmura, la kontenti,
laran moruk, koalia aat, bosok, lohi ema, foo naran aat ba ema, Ita la iha Kristu nebee hela iha
Ita nia fuan laran, no evidénsia hatudu katak Ita iha Satanas nia neon no karakter, laos Jesus
Kristu nian, nebee laran maus no haraik aan.” TM 441

“Foti aan no egoizmu la bele hetan fatin iha karakter se la duni sai Nia nebee laran maus no
haraik aan.” RH 11-24-1885

“Haree took imi nia aan atu hatene imi moris iha fiar ka lae. Koko aan ba. Imi
kompriende ka lae kona ba imi nia aan rasik katak Jesus Kristu mak iha imi nia laran?
Bainhira imi koko aan nee, imi haree katak imi la too!” 2 Korinto 13:5

“Maibee Ita sei dehan, Oinsaa mak hau bele hatene katak Kristu iha hau nia fuan laran? Se,
bainhira ema kritika ka koriji Ita iha Ita nia dalan, no buat sira la lao tuir Ita hanoin katak tenki
lao, - se iha momentu nebaa Ita husik Ita nia hirus sae, duke simu koriji nee no hatudu pasiénsia
no laran diak, Kristu la hela iha fuan laran.” RH 7-12-1887

“Ida nee mak liafuan nebee mak ami rona tiha ona hosi Nia no ami foo sai ba imi: Maromak
mak naroman, no la iha nakukun ida iha Nia. Se ita dehan, ita laran ida ho Nia, maibee ita lao
iha nakukun laran, ita bosok no ita la halo tuir lia loos. Maibee se ita lao iha naroman hanesan

Nia iha naroman, nunee ita hotu iha laran ida, no Ninia Oan Mane Jesus Kristu nia raan nee
hamoos ita hosi sala hotu.” 1 Jodo 1:5-7

“Bosok hasoru lia loos mak saida? Ida nee mak deklara katak ita fiar lia loos, maibee ita nia
espiritu, liafuan no hahalok la reprezenta Kristu, maibee Satanas. Hanoin aat kona ba ema seluk,
la iha pasiénsia no la foo perdaun, mak bosok hasoru lia loos; maibee domin, pasiénsia no tahan
naruk mak tuir lia loos nia prinsipiu sira. Lia loos sempre moos, sempre laran diak, no fakar
morin lalehan nian nebee la kahur ho egoizmu.” KH 185

“Egoizmu la bele moris iha fuan laran nebee fiar ba Kristu, hanesan naroman no nakukun la
bele iha hamutuk.” 5T 48

“Maromak mak naroman, no la iha nakukun ida iha Nia.” 1 Jodo 1:5

“Durante ema sei rai foti aan, haketak malu no funu atu sai boot liu, fuan laran la bele
tama ba komunhaun ho Kristu.” DA 650

“S6 bainhira sira hakarak atu hetan hamoos hosi sala mak sira bele tama ba komunhaun ho
Nia. Ema nebee fuan laran moos deit mak bele hela iha Ninia prezensa.” DA 108

“Ita nia Nai hetan moe tanba sira nebee deklara katak sira servi Nia, maibee hatudu sala Ninia
karakter; no ema lubun boot hetan lohi, no tuir dalan falsu.” DA 439

“Oan doben sira, keta husik ema ida lohi imi. Ema hotu nebee halo hahalok loos mak ema
nebee moris loos, hanesan Nia nebee moris loos. Ema nebee kontinua halo sala mai hosi Diabu.
Tanba Diabu halo sala hori uluk kedas. Tanba nee Maromak nia Oan mosu mai, atu Nia bele
halakon Diabu nia servisu. Ema nebee moris mai hosi Maromak la kontinua halo sala. Tanba
Maromak nia fini hela iha ema nee. Nunee nia la bele kontinua halo sala, tanba nia moris mai hosi
Maromak. Liu hosi evidénsia nee ita bele hatene see mak Maromak nia oan sira, no see mak
Diabu nia oan sira: ema nebee la halo hahalok loos mak la mai hosi Maromak, no mos ema nebee
la hadomi ninia maluk.” 1 Jodo 3:7-10

“Insultu boot liu hotu nebee ita bele halo ba Nia mak finji katak ita mak Ninia eskolante sira,
maibee hatudu Satanas nia espiritu iha ita nia liafuan, ita nia hahalok laran no ita nia hahalok.”
3BC 1160

“Doben sira, mai ita hadomi malu, tanba domin mai hosi Maromak. No ema nebee hatudu
domin mak moris mai hosi Maromak, no nia konhese Maromak. Ema nebee la hatudu domin la
konhese Maromak, tanba Maromak mak domin.” 1 Jodo 4:7, 8

“Se Ita la simu iha Ita nia moris rasik prinsipiu domin nian nebee sakrifika aan, nebee mak
Ninia karakter nia prinsipiu, Ita la bele konhese Maromak.” MB 25

“Domin la halo buat aat ba ninia maluk. Nunee domin kumpri lei.” Roma 13:10

“No liu hosi ida nee mak ita hatene katak ita konhese ona Jesus, katak ita halo tuir
Ninia ukun fuan sira. Ema nebee dehan, ‘Hau konhese Nia,” maibee ema nee la halo tuir Ninia
ukun fuan sira, ema nee bosok-teen no lia loos la hela iha ninia laran. Ema nebee halo tuir Jesus
nia liafuan, tebes duni Maromak nia domin sai perfeitu iha nia. Liu hosi ida nee mak ita hatene
katak ita iha Nia: Ema nebee dehan katak nia hela iha Jesus tenki lao ho hahalok hanesan Jesus
nian.” 1 Jodo 2:3-6

““Oh,’ Ita karik dehan, ‘hau halo tuir duni ukun fuan sira.” Ita halo duni ka? . . . Ita halo tuir
Maromak nia ukun fuan sira nia prinsipiu iha Ita nia uma, iha Ita nia familia ka? Ita nunka hatudu
hahalok la iha respeitu, la iha laran diak no la iha edukasaun iha familia laran ka? Se Tta hatudu
hahalok la diak iha Ita nia uma, maski Ita nia deklarasaun fiar aas oinsaa, Ita kontra hela
Maromak nia ukun fuan sira. Maski Ita hanorin barak oinsaa kona ba ukun fuan sira ba ema
seluk, se Ita la hatudu Kristu nia domin iha Ita nia moris iha uma, Ita mak ema nebee kontra lei.”
RH 3-29-1892

“Mane no feto, labarik no foin sae sira, hetan sukat iha lalehan nia balansa tuir buat nebee sira
hatudu iha sira nia moris iha uma. Kristaun ida iha uma mak kristaun iha fatin hotu.” 5BC 1085

“Kristu nia laran maus, nebee hatudu iha uma, sei halo ema sira nebee hela iha uma nee
haksolok; ida nee la provoka funu malu, la hataan ho liafuan hirus, maibee hamamar laran nebee
irritadu, no fakar laran maus nebee ema hotu iha ninia sirkulu furak nee sente. Iha fatin hotu

nebee ema rai metin ida nee, ida nee halo mundu nia familia sira sai parte hosi familia boot ida
iha leten.” MB 16

“Ita hatene katak ita hela iha Nia, no Nia hela iha ita, tanba Nia foo Ninia Espiritu ba ita.” 1
Jodo 4:13

“Se ita iha Kristu nia domin iha ita nia klamar, ida nee sei lori mesak katak ita iha mos grasa
seluk hotu: ksolok, dame, pasiénsia naruk, laran maus, hahalok diak, fiar, haraik aan no kontrola
aan.” ML 50

“ITha ema barak nebee nunka sente presiza atu hakruuk aan rasik no manaan hirus aat. Sira rai
laran moruk no hirus iha sira nia fuan laran, no hahalok aat sira nee halo foer klamar. Nunee sira
nega Kristu, no halo dalan ba ema seluk sai nakukun. La iha ema ida mak sei hetan deskulpa
tanba hatudu hirus nebee la bele kontrola; ema rihun ba rihun sei la too Lalehan tanba sira la iha
kontrola aan.” ST 12-17-1885

“Bainhira ema deklara katak sira mak kristaun, no sira nia relijiaun la halo sira sai mane diak
liu no feto diak liu iha relasaun hotu iha moris — reprezentante moris ba Kristu iha hahalok laran
no karakter - sira laos Ninian.” ML 257

Maibee ema barak dehan mai hau, maski ami la halo tuir ami nia inan-aman no halo sala,
ami sei sira nia oan nafatin! Loos, tuir isin, maibee laos tuir espiritu! Iha diferensa boot.

“Ema nebee hamutuk ho Nai sai ida deit ho Nia iha espiritu.” 1 Korinto 6:17

“Espiritu ida nebee kontra Kristu nia espiritu sei nega Nia, maski ema deklara fiar saida deit.
Ema bele nega Kristu liu hosi koalia aat, liu hosi koalia beik, liu hosi liafuan nebee la loos ka la
iha laran diak. Sira bele nega Nia liu hosi halai hosi moris nia todan, liu hosi buka ksolok nebee
sala. Sira bele nega Nia liu hosi tuir mundu, liu hosi hahalok la iha edukasaun, liu hosi hadomi
sira nia hanoin rasik, liu hosi buka loos aan rasik, liu hosi rai duvida, liu hosi hanoin susar molok
susar mosu, no liu hosi hela iha nakukun. Iha dalan hirak nee hotu sira deklara katak Kristu
la iha sira nia laran.” DA 357

“Jesus mai laos atu salva ema iha sira nia sala, maibee hosi sira nia sala. ‘Sala mak
hahalok nebee kontra lei,” no se ita la halo tuir lei, ita la simu ita nia Salvadér. Esperansa ida deit
nebee ita iha ba salvasaun mak liu hosi Kristu. Se Ninia Espiritu hela iha fuan laran, sala la
bele hela iha nebaa.” RH 3-16-1886

Ita tenki halo saida atu sala la tama?

Luta iha Funu Diak atu Defende Fiar

“Luta iha funu diak atu defende fiar. Kaer metin ba moris rohan laek. Maromak bolu ona o ba
moris nee no o mos foo sai ona testemunha diak nee iha sasin barak nia oin. Hau haruka o iha
Maromak nia oin, . . . atu tuir mandamentu nee ho hahalok nebee la foer no la sala, too ita nia Nai
Jesus Kristu mosu mai fali.” 1 Timéteo 6:12, 13

“Bainhira klamar sira konverte, sira nia salvasaun seidauk kompletu. Depois sira iha halai
taru ida atu halai; luta todan ida iha sira nia oin atu ‘luta iha funu diak atu defende fiar.” . . .
Funu nee ba moris tomak.” OHC 163

“Nee duni, . . . mai ita mos soe tiha todan hotu, no sala nebee belit metin ba ita, no mai ita
halai taru ho pasiénsia tuir dalan nebee iha ita nia oin. Hateke ba Jesus, nebee huun no rohan ba
ita nia fiar.” Ebreu 12:1, 2

“Todan sira . . . mak hahalok aat no kostume aat sira nebee ita forma hodi tuir ita nia
hahalok natureza rasik.” 7BC 934

Bainhira ita mai too krus nia ain, ita tau hela ita nia hahalok no kostume sala tuan hotu.
Oinsaa mak ita halo ida nee? Ita husik ita nia direitu atu moris tuir ita nia dalan tuan sira, no
desidi atu moris deit ba Maromak liu hosi Ninia kbiit.

“Klamar ida-idak hetan hosi bei-ala karakter balu nebee la hanesan Kristu. Servisu boot
no nobre ba moris tomak mak atu kontrola tendénsia sira nee ba hahalok sala. Buat kiik sira nebee
mosu iha ita nia dalan mak dala barak halo ita lakon ita nia kbiit atu kontrola aan.” HP 231

“Loron-loron nia tenki hafoun ninia dedikasaun, loron-loron funu hasoru buat aat. Hahalok
tuan sira no tendénsia ba sala nebee hetan hosi bei-ala, sei luta atu ukun, no nia tenki kuidadu
nafatin hasoru sira, hodi luta ho Kristu nia forsa atu manaan.” AA 477

“Tanba nee, keta husik sala ukun iha imi nia isin nebee sei mate, atu nunee imi la halo tuir
buat nebee imi nia isin kaan. Keta entrega imi nia isin ba sala nudar alat ruma hodi halao hahalok
la loos. Maibee entrega imi nia aan ba Maromak, hanesan ema nebee moris hias ona hosi mate.
No entrega imi nia isin ba Maromak nudar alat ruma hodi halao hahalok loos.” Roma 6:12, 13

“Bainhira ita hakruuk ita nia hakarak atu tuir Maromak nia hakarak, Maromak nia
grasa prontu kedas atu servisu hamutuk ho ema.” HP 27

“Keta husik ita sai hanesan sira nebee Salvadér mate ba sira mamuk deit. Tha Kristu iha grasa
natoon atu manaan ita nia karakter nia hahalok aat hotu, no forsa iha deit iha Nia.” RH 3-17-1891

“Sai forti iha Nai, ho podér hosi Ninia forsa. Hatais Maromak nia armas tomak, atu imi bele
hamriik hasoru Diabu nia planu aat. Tanba ita halo funu, laos hasoru isin no raan, maibee hasoru
ukun sira, podér sira no ukun nain sira iha fatin nakukun nee, no mos ita hasoru forsa espiritual
aat nian iha fatin lalehan sira.” Efezu 6:10-12

“Hanoin di-diak no matan moris ba. Tanba imi nia inimigu Diabu lao ba-mai hanesan liaun
ida nebee hasai lian makaas no buka ema atu haan. Hamriik metin iha imi nia fiar hodi hasoru
nia.” 1 Pedro 5:8, 9

“Kristaun ida-idak tenki hamriik kuidadu nafatin, hodi hateke ba klamar nia odamatan hotu
nebee Satanas bele tama. Nia tenki halo orasaun husu ajuda hosi Maromak, no iha tempu hanesan
ho desizaun metin hasoru hakarak hotu ba sala. Ho brani, ho fiar, ho servisu nebee la para, nia
bele manaan. Maibee nia tenki hanoin katak atu manaan, Kristu tenki hela iha nia no nia iha
Kristu. . . .

“Liu hosi unaun rasik ho Kristu deit, liu hosi komunhaun ho Nia loro-loron, oras-oras,
mak ita bele foo Espiritu Santu nia ai fuan sira.” 5T 47, 48

“Halo orasaun nafatin ho orasaun hotu no pedidu iha Espiritu. No hanesan nee, matan moris
ba nafatin hela deit.” Efezu 6:18

“Bainhira koalia ho Maromak sai klamar nia kostume, ema aat nia kbiit kotu; tanba Satanas la
bele hela besik klamar nebee hakbesik ba Maromak.” RH 12-3-1889

“Ita nunka bele tau fiar ho seguru ba ita nia aan rasik, ka sente, molok too lalehan, katak ita
seguru hosi tentasaun.” COL 155

“Matan moris ba, hamriik metin iha fiar, lao nudar mane, sai forti ba. Halo buat hotu
ho domin.” 1 Korinto 16:13

“Hateke inimigu nebee hakbesik sub-subar, hateke hasoru hahalok tuan no hakarak natureza
nian atu sira labele hatudu aan; . . . Hateke hanoin sira, hateke planu sira, atu sira labele sai
egoista no hanoin deit aan rasik.” KH 351

“Kuidadu, atu Ita labele koalia lalais, keixa no la iha pasiénsia. Kuidadu, atu foti aan labele
hetan fatin iha Ita nia fuan laran. Kuidadu, atu kaan aat labele manaan Ita, duke Ita mak manaan
sira.” FL. 224

“Ema balu husu pergunta, Hau tenki kuidadu no sente nafatin katak hau tenki kontrola aan
ka? Maromak hatudu ona mai hau katak ita iha servisu boot ida iha ita nia oin atu buka hatene ita
nia fuan laran rasik, no hateke ita nia aan ho kuidadu makaas. Tta tenki aprende iha nebee mak ita
monu, no depois proteje ita nia aan iha pontu nebaa. Ita tenki iha kontrolu perfeitu ba ita nia
espiritu rasik.” 1T 308

“La iha ita nia natureza nia hakarak ida, ka neon nia kbiit ida, ka fuan laran nia hakarak ida,
nebee la presiza, momentu ba momentu, iha Maromak nia Espiritu nia kontrolu okos.” PP 421

“Se Ita kuidadu deit, kuidadu nafatin ho orasaun, se Ita halo buat hotu hanesan Ita iha
Maromak nia oin loos, Ita sei hetan salvasaun hosi hakruuk ba tentasaun, no bele hein atu Nia
kuidadu Ita moos, la iha noda no la iha foer too rohan.” GW 128

“Liu hosi Maromak nia grasa no sira nia esforsu badinas rasik, sira tenki sai manaan nain iha
funu hasoru buat aat.” GC 425

“Maibee Ita tenki hanoin katak Ita nia hakarak mak Ita nia hahalok hotu nia bee matan.
Hakarak ida nee, nebee sai parte importante tebes iha ema nia karakter, iha tempu ema monu ba
sala, hetan entrega ba Satanas nia kontrolu; no hosi tempu nebaa nia servisu nafatin iha ema
atu hakarak no atu halo buat nebee halo nia kontenti, maibee ida nee lori ema ba lakon no terus
tomak. Maibee Maromak nia sakrifisiu nebee la iha rohan, hodi foo Jesus, Ninia Oan doben, atu
sai sakrifisiu ba sala, halo Nia bele dehan, la kontra prinsipiu ida hosi Ninia ukun: ‘Entrega Ita nia
aan mai Hau; foo hakarak nee mai Hau; hasai hosi Satanas nia kontrolu, no Hau sei kaer nia;
depois Hau bele servisu iha Ita atu hakarak no atu halo buat nebee halo Hau kontenti!” 5T 515

“Liu hosi hakarak mak sala kaer metin ita.” MB 61

“Ema nebee hetan tentasaun presiza kompriende hakarak nia forsa loos. Ida nee mak
kbiit nebee ukun iha ema nia natureza, - kbiit atu desidi, atu hili. Buat hotu depende ba hakarak
nia hahalok loos. Hakarak ba diak no moos mak loos, maibee se hakarak sira nee para iha nebaa
deit, sira la iha folin. Ema barak sei monu ba lakon maski sira espera no hakarak atu manaan sira
nia tendénsia aat. Sira la entrega hakarak ba Maromak. Sira la hili atu servi Nia.

“Maromak foo ona mai ita kbiit atu hili; ita mak tenki uza. Ita la bele muda ita nia fuan
laran, ita la bele kontrola ita nia hanoin, ita nia hakarak lalais, ita nia domin. Ita la bele
halo ita nia aan moos, prontu ba Maromak nia servisu. Maibee ita bele hili atu servi
Maromak, ita bele foo ita nia hakarak ba Nia; depois Nia sei servisu iha ita atu hakarak no atu
halo buat nebee halo Nia kontenti. Nunee ita nia natureza tomak sei tama ba Kristu nia kontrolu
okos.

“Liu hosi uza hakarak ho loos, mudansa tomak bele mosu iha moris. Liu hosi entrega
hakarak ba Kristu, ita halo aliansa ho kbiit divina. Ita simu forsa hosi leten atu hametin ita. Moris
ida nebee moos no nobre, moris ida nebee manaan kaan ba hahaan no kaan aat, mak bele ba ema
ida-idak nebee hakarak hamutuk ninia hakarak ema nian nebee fraku no namlele ho Maromak nia
hakarak nebee iha kbiit hotu no la namlele.” MH 176

“Lalehan nia ajente sira sei servisu hamutuk ho ema nebee buka, ho fiar metin, perfeisaun
karakter nian nebee sei too perfeisaun iha hahalok. Ba ema ida-idak nebee halo servisu ida nee,
Kristu dehan, Hau iha Ita nia liman loos atu ajuda Ita.

“Bainhira ema nia hakarak servisu hamutuk ho Maromak nia hakarak, ida nee sai iha kbiit
hotu. Buat saida deit nebee tenki halo tuir Ninia orden, bele halo ho Ninia forsa. Ninia orden hotu
mak foo kbiit.” COL 333

“Hau bele halo buat hotu iha Nia nebee foo kbiit mai hau.” Filipe 4:13

“Se la ho kbiit divina, reforma loos ida la bele mosu. Baliza nebee ema harii hasoru tendénsia
natureza nian no tendénsia nebee ema hakiak mak hanesan deit rai henek nebee hasoru bee boot.
Too Kristu nia moris sai kbiit nebee foo moris iha ita nia moris, ita la bele hasoru tentasaun sira
nebee ataka ita hosi laran no hosi liur.” MH 140

“Bainhira klamar entrega aan ba Kristu, kbiit foun ida kaer fuan laran foun. Mudansa ida
mosu nebee ema nunka bele halo ba nia aan rasik. Ida nee mak servisu ida nebee liu natureza,
nebee lori buat ida nebee liu natureza tama ba ema nia natureza. Klamar nebee entrega ba Kristu
sai Ninia fortaleza rasik, nebee Nia kaer iha mundu ida nebee revolta, no Nia hakarak atu la iha
ukun seluk iha nebaa, s6 Ninia ukun deit. Klamar ida nebee lalehan nia ajente sira kaer
hanesan nee, Satanas nia ataka sira la bele tama. Maibee se ita la entrega ita nia aan ba
Kristu nia kontrolu, ema aat nee sei domina ita. Ita tenki iha duni kbiit boot rua ida nia
kontrolu okos, kbiit rua nebee funu hela atu ukun mundu. Ita la presiza hili ho hatene atu servi
nakukun nia reinu atu tama ba ninia ukun okos. Ita presiza deit la halo aliansa ho naroman nia
reinu. Se ita la servisu hamutuk ho lalehan nia ajente sira, Satanas sei kaer fuan laran, no halo ida
nee ninia hela fatin. Defeza ida deit hasoru buat aat mak Kristu hela iha fuan laran liu hosi
fiar ba Ninia moris loos. Se ita la iha relasaun moris ho Maromak, ita nunka bele hasoru efeitu la
santu hosi domin ba aan rasik, tuir hakarak aan rasik, no tentasaun atu halo sala. Ita bele husik
hahalok aat barak, ba tempu balu ita bele haketak aan hosi Satands; maibee se la iha relasaun
moris ho Maromak, liu hosi entrega ita nia aan ba Nia momentu ba momentu, ita sei monu. Se la

iha konhesimentu rasik ho Kristu, no komunhaun nebee la para, ita iha inimigu nia liman, no ikus
mai ita sei halo tuir ninia hakarak.” DA 324
Jesus promete saida, atu nunee Satands labele manaan ita?

Nia Sei Ajuda Ita Bainhira Tentasaun Mai no Halo Dalan atu Sai

“Tentasaun hotu nebee hasoru imi nee, baibain hasoru ema seluk. Maromak mak fiel,
no Nia sei la husik imi atu hetan tentasaun nebee liu fali imi nia kbiit. Maibee bainhira
tentasaun mai, Nia sei foo dalan ida hodi sai, atu nunee imi bele tahan tentasaun nee.” 1
Korinto 10:13

“Ita nia Aman iha lalehan sukat no tetu koko hotu molok Nia husik koko nee mai ba ema
nebee fiar. Nia hanoin kona ba situasaun no ema nia forsa nebee tenki hamriik iha Maromak nia
koko okos, no Nia nunka husik tentasaun boot liu fali kbiit atu hasoru. Se klamar monu, ema
nee lakon, ida nee la bele tau sala ba Maromak, . . . maibee ema nebee hetan tentasaun la kuidadu
no la halo orasaun no la simu liu hesi fiar buat nebee Maromak prepara ona ho barak ba nia.
Kristu nunka husik ema fiar nain ida iha ninia oras funu. Ema fiar nain tenki husu promesa no
hasoru inimigu iha Nai nia naran.” OHC 323

Bainhira Ita mak ema fiar nain loos, Ita sei la hetan tentasaun liu fali buat nebee Ita bele
tahan, no Nia sei halo mos dalan atu sai, maibee ita tenki tuir Ninia dalan atu sai, se lae Nia la
bele ajuda ita. Bainhira hau kompriende uluk saida mak signifika sai kristaun duni, hau entrega
hau nia fuan laran tomak ba Maromak, ho hau nia sala hotu iha fuan laran. Hau dehan ba
Maromak, “Hau husik hau nia direitu atu lakon pasiénsia ka sai irritadu ho hau nia oan sira.
Liu-liu hau husik hau nia direitu atu rai hirus ba hau nia laen, maski nia halo buat saida deit.
Karik nia la halo buat tuir hau nia hanoin, maibee hau la iha direitu atu rai hirus ba nia. Tanba
saa mak hau tenki hakruuk ba Satands nia espiritu atu koriji ema seluk. Hau hakarak hakruuk ba
O nia Espiritu Santu no husik Maromak halo iha hau Ninia domin ba hau nia oan sira no hau nia
laen, no halo orasaun ba sira, duke husik Satands uza hau atu lori ninia espiritu tama ba ami nia
uma.

Bainhira hau entrega aan tomak ba Maromak, hau fiar katak Nia sei hasai hau nia rai hirus,
no foo atitude kompriensaun nian mai hau ba hau nia laen no oan sira. No Nia halo duni! Hau
mos fiar katak depois Nia bele kuidadu hau atu la monu, hanesan Nia promete ona.

Loron tuir mai bainhira hau halo hau nia servisu, hau la hanoin hetan tentasaun ida mai hau
too kalan. Ami halo kultu hela, no hau lee hela hosi livru ida kona ba orasaun. Derepente hau nia
laen, nebee editor ida, koriji problema ida iha fraze ida iha livru nee. La iha buat ida sala atu
halo ida nee, maibee hau la gosta bainhira nia halo ida nee iha kultu laran, tanba ida nee halo
ami lakon atensaun. No baibain hau sei koriji nia ho espiritu sala no kultu sei sai aat. Maibee
hau sei tau sala ba nia tanba halo kultu sai aat!

Kalan nebaa, bainhira nia koriji problema iha fraze ida, hau reaje kedas. Kedas Espiritu
Santu foo hanoin makaas mai hau katak hau halo sala ona, no kedas hau hakilar, “Hau halo
sala ona!” Familia hakfodak ho hau nia konfesaun. Depois, bainhira hau fahe istéria nee ho ema
ida, hau nia oan mane, nebee iha nebaa, dehan, “Oh amaa, hau hanoin hetan loos kalan nebaa!
Ida nee mak dala uluk nebee hau rona amaa simu sala!”

Ita haree, hau aprende ona hosi hau nia aman atu sempre tau sala ba ema seluk bainhira hau
sai hirus ba sira, maski hau nia espiritu mak sala. Fasil tebes atu tau sala ba ema seluk bainhira
ita husik ita nia aan sai irritadu tanba buat ruma nebee sira halo ka koalia. Maibee la iha
deskulpa ba sala!

Kalan nebaa hau husu fali Maromak atu foo perdaun no hamoos hau, no lori fali hau ba
Ninia aan. Depois hau husu ho laran tomak ba Nia atu hatudu mai hau dalan atu sai, atu hau la
reaje tan ho dalan sala. Hau fiar katak Nia sei hanorin hau oinsaa atu la monu, tanba Nia
promete ona katak Nia bele halo ida nee.

Loron tuir mai hau halo hau nia servisu no fali hau la hanoin hetan tentasaun ida too kalan.
Bainhira ami halo fali kultu familia, hau lee hosi livru hanesan. Fali hau nia laen koriji problema
iha fraze ida. Kedas hau sente tentasaun atu reaje.

Ita lee katak kristaun sei sente hakarak atu halo sala. Iha nee mak presiza Kristu nia ajuda.
Kedas Espiritu Santu foo hanoin mai hau, iha hau nia konsiénsia, “O husik ona direitu atu rai
hirus ba o nia laen maski nia halo buat saida deit, o la hanoin hetan ka?” Kedas hau hataan,
“Loos, no hau hakarak duni ida nee!” Kedas Espiritu Santu kontrola hau nia espiritu, too hau
la koalia liafuan ida. La iha ema ida mos hatene katak hau hetan tentasaun! No hau hatene
katak hau hetan ona dalan atu sai!

Bainhira ita hetan tentasaun, Espiritu Santu sei koko atu foo hatene mai ita, no se ita
hakruuk lalais ba Maromak, Nia depois iha direitu atu kontrola ita nia espiritu no foo manaan
mai ita. Depois hau hetan sitasaun sira tuir mai nee.

“No imi nia tilun sei rona liafuan ida iha imi nia kotuk nebee dehan, ‘Dalan mak nee, lao ba,’
bainhira imi fila ba liman loos, ka bainhira imi fila ba liman karuk.” Isaias 30:21

“Lian sira nebee Maromak inspira hakilar hela, ‘Dalan mak nee, lao ba.” Se ema rona
lian nebee foo hatene, se sira fiar ba Maromak nia matadalan no laos ba ema nia hanoin
nebee iha rohan, sira sei seguru.” HP 103

Tha momentu tentasaun mai, hakruuk lalais ba Maromak. Nia sempre husik Ita livre atu hili.

“Bainhira ita hakruuk ita nia hakarak atu tuir Maromak nia hakarak, Kristu nia grasa prontu
kedas atu servisu hamutuk ho ema.” HP 27

“Se ema la rona kedas Jesus nia lian, lian nee sei kahur iha neon ho lian seluk barak.” 7BC
967

“Ita hakarak sai sensivel tebes ba influénsia santu sira, too Jesus nia lian kiik liu hotu bele
halo ita nia klamar muda.” KH 361

“Keta husik ema nia goza, ameasa, ka liafuan hakribi ruma halo Tta kontra Ita nia konsiénsia,
maski iha buat kiik ida deit, no nunee loke odamatan ida nebee Satanas bele tama no kontrola
neon.” SD 211

“Konsiénsia mak Maromak nia lian, nebee ema rona iha funu leet hosi ema nia kaan
sira; bainhira ema kontra konsiénsia, Maromak nia Espiritu sai tristi.” 5T 120

“Keta halo Maromak nia Espiritu Santu sai tristi.” Efezu 4:30

“Espiritu Santu sei la obriga ema atu tuir dalan ida. Ita mak ema livre iha moral; no bainhira
Maromak foo ona evidénsia natoon mai ita kona ba ita nia knaar, Nia husik ita mak desidi ita nia
dalan.” FE 124

Tuir Maromak nia Dalan atu Sai no Hakruuk ba Nia

“Nee duni hakruuk ba Maromak. Kontra hasoru Diabu, no nia sei halai hosi imi.
Hakbesik ba Maromak, no Nia sei hakbesik ba imi.” Tiago 4:7, 8

“Jesus manaan liu hosi hakruuk no fiar ba Maremak, no liu hosi apostolu Nia dehan mai
ita, ‘Nee duni hakruuk ba Maromak. Kontra hasoru Diabu, no nia sei halai hosi imi. Hakbesik ba
Maromak, no Nia sei hakbesik ba imi.” Ita la bele salva ita nia aan hosi tentadoér nia kbiit; nia
manaan ona umanidade, no bainhira ita koko hamriik ho ita nia forsa rasik, ita sei monu ba ninia
lasu sira; maibee ‘NAI nia naran mak uma aas nebee forti, ema moris loos halai ba Nia, no hetan
seguransa.” Satanas nakdedar no halai iha klamar nebee fraku liu hotu nia oin, nebee subar iha
naran ida nee nebee iha kbiit.” DA 131

“Nai hatene oinsaa atu salva sira nebee hamtauk Nia hosi tempu susar nebee koko sira.” 2
Pedro 2:9

“Ema nia esforsu mesak la too. Se la ho Maromak nia kbiit nia ajuda, ida nee la iha folin.
Maromak servisu no ema servisu. Ema mak tenki hasoru tentasaun, no ema tenki foti ninia kbiit
hosi Maromak. . . . Maromak hakarak ita ukun ita nia aan. Maibee Nia la bele ajuda ita se ita la

41



konkorda no la servisu hamutuk ho Nia. Maromak nia Espiritu servisu liu hosi kbiit no
kapasidade sira nebee Nia foo ba ema.” AA 482

Oinsaa mak Nia bele servisu iha ita se ita la husik Nia halo ida nee?

“Bainhira ita hakruuk ita nia hakarak atu tuir Maromak nia hakarak, Maromak nia
grasa prontu kedas atu servisu hamutuk ho ema.” HP 27

“Tha Satanas nia forsa tomak la iha kbiit atu manaan klamar ida nebee ho fiar simples tau nia
aan iha Kristu.” COL 157

Bainhira ita sente tentasaun, ita tenki hakruuk lalais ita nia aan ba Maromak. Depois Nia sei
halo iha ita buat saida deit nebee ita presiza atu manaan. Maromak nia anju sira sei haleu ita no
tentasaun sei lakon ninia kbiit.

“ITha klamar ida-idak nebee hetan tentasaun nia sorin iha Maromak nia anju sira, prontu atu
hiit sae moris loos nia bandeira, se ema nebee hetan tentasaun hatudu deit espiritu ida nebee
kontra buat aat.” RH 8-8-1907

“Liu hosi fiar no orasaun, ema hotu bele kumpri evanjelhu nia ezijénsia. La iha ema ida mak
bele hetan obriga atu kontra lei. Uluk liu nia tenki konkorda; klamar tenki hakarak halo hahalok
sala, molok kaan bele domina rasiosiniu, ka hahalok aat manaan konsiénsia. Tentasaun, maski
forti oinsaa, nunka sai deskulpa ba sala. ‘Nai sei tau matan ba ema nebee moris loos, no Ninia
tilun sei rona sira nia orasaun.” Hakilar ba Nai, klamar nebee hetan tentasaun. Tau Ita nia
aan, la iha kbiit no la merese, ba Jesus, no husu duni Ninia promesa. Nai sei rona. Nia
hatene oinsaa forti mak fuan laran natureza nian nia hakarak sira, no Nia sei ajuda iha
tempu tentasaun hotu.” 5T 177

“Tanba Nia rasik simu ona terus bainhira Nia hetan tentasaun, nunee Nia bele ajuda sira seluk
nebee hetan tentasaun.” Ebreu 2:18

Dala hotu nebee hau tuir Maromak nia dalan atu sai, hodi hakruuk kedas ba Nia bainhira
hau hetan tentasaun, Nia halo iha hau atitude loos no buat saida deit nebee hau presiza atu la
monu.

Nia Bele Proteje Ita atu La Monu

“Agora ba Nia nebee bele proteje imi hodi imi la sidi, no Nia bele aprezenta imi moos iha
Ninia gléria nia prezensa ho ksolok boot.” Judas 24

“Tanba Hau, NAI, imi nia Maromak, kaer ita nia liman loos, no dehan ba ita, ‘Keta
tauk, Hau mak ajuda ita.”” Isaias 41:13

“Atu lao ba oin la sidi, ita tenki iha serteza katak liman ida nebee iha kbiit hotu sei kaer ita,
no laran luak nebee la iha rohan sei hatudu mai ita se ita monu.” SD 154

“Tanba ita la iha saserdote boot nebee la bele kompriende ita nia laran fraku. Maibee ita iha
Saserdote Boot nebee hasoru tentasaun oi-oin hanesan mos ita, maibee Nia la sala. Nunee mai ita
hakbesik ba kadunan grasa nian ho konfiansa, atu ita bele simu laran luak no hetan grasa nebee
tulun ita iha tempu nebee ita presiza.” Ebreu 4:15, 16

“Hau nia grasa nee too ona ba o, tanba Hau nia kbiit sei sai perfeitu iha isin fraku.” 2
Korinto 12:9

“O sei seguru aan ho besi lolon no riti lolon, no o sei hela hakmatek durante o nia loron
hotu.” Deuteronémiu 33:25

“Ita tenki moris loron ida deit iha tempu ida. Ita la presiza halo servisu ba moris tomak iha
oras balu. Ita la presiza hateke ba futuru ho laran susar; tanba Maromak halo ona ita bele sai
manaan nain loron-loron.” FL 249

“Ita manaan hela ka? ka Ita nia kaan, apetite no hakarak sira mak manaan Ita.” 5T 511

“Esperansa ida deit ba ita, se ita hakarak manaan, mak hamutuk ita nia hakarak ho Maromak
nia hakarak no servisu hamutuk ho Nia, oras ba oras no loron ba loron.” MB 143

“Moris kristaun mak moris ida nebee entrega aan loron-loron, hakruuk, no manaan
nafatin.” 4BC 1154

Maski ita iha hahalok sala barak molok ita entrega aan ba Jesus, bainhira ita lao pasu ida-
ida, momentu ida-ida, manaan hasoru hahalok sira nee bele sai ita nian nafatin, se ita kontinua
hakruuk ba Nia no depende ba Ninia kbiit.

“Hau bele halo buat hotu iha Nia nebee foo kbiit mai hau.” Filipe 4:13

“Ninia grasa mak foo kbiit ba ema atu halo tuir Maromak nia lei sira. Ida nee mak halo nia
bele kotu hahalok aat nia dadur. Ida nee mak kbiit ida deit nebee bele halo nia, no kuidadu nia,
metin iha dalan loos.” MH 115

“Nee duni, hau nia oan, sai metin iha grasa nebee iha Kristu Jesus.” 2 Timo6teo 2:1

“Kristu sempre haketak klamar nebee arepende hosi sala. Nia mai atu halakon Diabu nia
servisu, no Nia prepara ona katak Espiritu Santu sei hetan foo ba klamar ida-idak nebee arepende,
atu kuidadu nia hosi halo sala.” DA 311

“Ema nebee la iha fiar natoon ba Kristu atu fiar katak Nia bele kuidadu nia hosi halo
sala, la iha fiar nebee sei loke dalan ba nia atu tama Maromak nia reinu.” RH 3-10-1904

“Ita bele manaan. Loos; tomak no kompletu. Jesus mate atu halo dalan atu sai ba ita, atu ita
bele manaan hirus aat hotu, sala hotu, tentasaun hotu, no ikus mai tuur hamutuk ho Nia.” 1T 144

Ema Hotu Sei Hetan Tentasaun - Tentasaun Laos Sala

“Bainhira nia hasoru tentasaun, nia la bele dehan, ‘Tentasaun nee mai hosi Maromak.” Tanba
buat aat la bele lori tentasaun ba Maromak, no Maromak la lori tentasaun ba ema ida. Maibee
ema ida-idak hetan tentasaun bainhira ninia laran rasik mak kaan buat ruma no dada nia too
nia monu ba lasu. Bainhira laran kaan nee mosu mai ona, rezultadu mak sala.” Tiago 1:13-15

“Tentasaun sira sei mai barak ba ita, tanba liu hosi tentasaun sira Maromak koko ita durante
ita nia tempu probasaun iha mundu. Ida nee mak Maromak nia koko, buat ida nebee hatudu
ita nia fuan laran rasik. La iha sala atu hetan tentasaun; maibee sala tama bainhira ema hakruuk
ba tentasaun.” 4T 358

Saida mak signifika, tentasaun mak “buat ida nebee hatudu ita nia fuan laran rasik?”
Bainhira ita hasoru tentasaun, ida nee hatudu mai ita buat nebee ita bele halo ka sei halo se ita
la hakruuk lalais ba Maromak. Ida nee hatudu natureza isin nian nebee sala nia kbiit nebee ita
tenki hasoru durante ita sei iha mundu nee. Tanba nee mak Jesus mos simu natureza isin nian
nebee sala, atu Nia bele sente ita nia tentasaun sira.

“Tanba ita la iha saserdote boot nebee la bele kompriende ita nia laran fraku. Maibee ita iha
Saserdote Boot nebee hasoru tentasaun oi-oin hanesan mos ita, maibee Nia la sala.” Ebreu 4:15

“Tentasaun laos sala. Jesus santu no moos; maibee Nia hetan tentasaun iha buat hotu
hanesan ita, ho forsa no kbiit nebee Maromak nunka sei bolu ema atu tahan. ITha Ninia hasoru
nebee manaan, Nia husik ona ezemplu nabilan ida mai ita, atu ita tuir Ninia ain fatin. Se ita fiar
aan rasik ka hanoin katak ita loos ho ita nia aan rasik, Maromak sei husik ita monu ba tentasaun
nia kbiit okos; maibee se ita hateke ba Jesus no fiar ba Nia, ita bolu ba ita nia ajuda kbiit ida
nebee manaan ona inimigu iha funu fatin, no iha tentasaun ida-idak Nia sei halo dalan atu sai.
Bainhira Satanas mai hanesan mota boot, ita tenki hasoru ninia tentasaun ho Espiritu nia surik, no
Jesus sei sai ita nia ajudador no sei hiit sae bandeira ida ba ita hasoru nia.” 5T 426

“Ita nia rasa nia Maun Boot iha kadunan rohan laek nia sorin. Nia hateke ba klamar ida-idak
nebee fila ninia oin ba Nia hanesan Salvadér. Nia hatene liu hosi esperiénsia saida mak
umanidade nia fraku, saida mak ita nia nesesidade, no iha nebee mak ita nia tentasaun nia forsa;
tanba Nia ‘hasoru tentasaun oi-oin hanesan mos ita, maibee Nia la sala.” Ebreu 4:15. Nia tau
matan hela ba Ita, Maromak nia oan nebee nakdedar. Ita hetan tentasaun ka? Nia sei salva. Ita
fraku ka? Nia sei foo forsa. Ita la hatene ka? Nia sei foo naroman. Ita kanek ka? Nia sei kura.”
MH 71

“Nunee mai ita hakbesik ba kadunan grasa nian ho konfiansa, atu ita bele simu laran luak no
hetan grasa nebee tulun ita iha tempu nebee ita presiza.” Ebreu 4:15, 16

““Ukun nain mundu nee nian mai dadaun,’ Jesus dehan, ‘Nia la iha kbiit atu ukun Hau.’ Jodo
14:30. Tha Nia la iha buat ida nebee hataan ba Satandas nia lohi. Nia la konkorda ho sala. Nia la
hakruuk ba tentasaun, maski iha hanoin ida deit. Ita mos bele hanesan nee.” DA 123

“Iha hanoin no sentimentu sira nebee Satanas tau no hadeer, nebee halo susar too ema diak liu
hotu; maibee se ema la rai sira, se ema soe sira hanesan buat nebee odi, klamar la sai foer ho
kulpa, no la iha ema seluk mak sai foer tanba sira nia influénsia.” RH 3-27-1888

“Satanas hetan iha ema nia fuan laran pontu balu nebee nia bele tau ain; hakarak sala ruma
nebee ema rai, no liu hosi hakarak nee ninia tentasaun hatudu sira nia kbiit.” GC 623

“La ho hanoin naruk ka debate, ita tenki taka no kuidadu klamar nia odamatan sira hasoru
buat aat.” 3T 324

“Hanoin ida nebee la moos nebee ema husik, hakarak ida nebee la santu nebee ema rai,
no klamar sai foer, ninia laran loos sai fraku. . . .

“Se ita lakohi halo sala, ita tenki hadook hosi ninia hahuu. Emosaun no hakarak hotu tenki
hakruuk ba rasiosiniu no konsiénsia. Hanoin la santu hotu tenki soe kedas.” 5T 177

“Keta foo fatin ba Diabu.” Efezu 4:27

“Keta rekonhese, maski ba momentu ida, Satandas nia tentasaun sira hanesan buat nebee tuir
Ita nia hanoin rasik. Fila hosi sira hanesan Ita fila hosi Satanas rasik.” OHC 85

Keta koko atu hanoin makaas kona ba Ita nia hanoin sala sira atu hakruuk sira, maibee diak
liu fila Ita nia neon ba dalan lalehan nian no hanoin makaas kona ba Maromak nia hanoin sira.

“Tanba ami nia armas funu nian la mai hosi isin, maibee armas nee iha kbiit hosi Maromak
atu sobu fortaleza sira. Ita bele sobu rahun hanorin hotu no hanoin aas nebee ema harii hasoru
Maromak nia matenek. Nunee ita bele kaer hanoin hotu atu halo tuir Kristu.” 2 Korinto 10:4,
5

“Ita nia hanoin sira tenki hakruuk ba Maromak nia hakarak, no Ita nia sentimentu sira tenki
iha rasiosiniu no relijiaun nia kontrolu okos. Maromak la foo Ita nia imajinasaun atu halai arbiru
no tuir ninia hakarak rasik, la ho esforsu ida atu kontrola ka disiplina nia. Se hanoin sira sala,
sentimentu sira mos sei sala, no hanoin ho sentimentu hamutuk mak forma karakter moral.
Bainhira Ita desidi katak nudar kristaun Ita la presiza kontrola Ita nia hanoin no sentimentu, Ita
tama ba anju aat sira nia influénsia okos no konvida sira nia prezensa no sira nia kontrolu.” 5T
310

“Ita la bele husik ita nia aan halo buat tuir hakarak lalais deit. Ita la bele la kuidadu,
maski momentu ida. Tentasaun barak nebee la bele sura haleu ita; ita tenki kontra ho metin ka sei
monu.” MH 452

“Satanas kaer kontrolu ba neon hotu nebee la iha duni Maromak nia Espiritu nia kontrolu
okos.” TM 79

“Sira nebee lakohi monu ba Satanas nia lasu tenki kuidadu di-diak klamar nia odamatan sira;
sira tenki hadook hosi lee, haree, ka rona buat nebee sei hamosu hanoin foer.” MYP 285

“Hau lakohi tau buat nebee la iha folin iha hau nia oin.” Salmu 101:3

“Ema nebee gosta hanoin kona ba buat foer, nebee tuir hanoin aat no haree ho kaan aat, bele
haree iha sala nebee mosu iha liur, ho ninia todan moe no laran tristi nebee kanek fuan, buat aat
nia natureza loos nebee nia subar iha ninia klamar nia kuartu sira.” MB 60

“Tanba nia halo tuir ninia hanoin iha ninia fuan laran.” Provérbiu 23:7

“Bainhira hakarak sala nia lian primeiru mosu, haruka kedas orasaun ida ba lalehan, no
depois hasoru tentasaun ho metin.” 3BC 1155

“Maibee nia tenki husu ho fiar, no la bele namlele iha ninia hanoin.” Tiago 1:6

“Hakruuk ba tentasaun nia hahuu mak iha sala husik neon namlele, no la metin iha ita nia fiar
ba Maromak. Ema aat nee hein nafatin oportunidade atu hatudu Maromak ho sala, no atu dada
neon ba buat nebee Maromak bandu. Se nia bele, nia sei tau metin neon ba mundu nia buat sira.
Nia sei koko atu hadeer emosaun sira, atu hamosu kaan sira, atu kesi domin ba buat nebee
la diak ba Ita; maibee Ita mak tenki kaer emosaun no kaan hotu iha kontrolu okos,

hakmatek no hakruuk ba rasiosiniu no konsiénsia. Depois Satanas lakon ninia kbiit atu
kontrola neon.” OHC 87

“Tanba nee prepara tiha imi nia neon, hanoin di-diak no tau imi nia esperansa tomak ba grasa
nebee imi sei simu bainhira Jesus Kristu hatudu aan. Imi mak oan sira nebee halo tuir imi nia
Aman, entaun keta halo tuir buat uluk nebee imi kaan bainhira imi seidauk hatene loos. Maibee
hanesan Nia nebee bolu ona imi mak santu, nunee imi tenki santu iha buat hotu nebee imi halo.
Tanba Eskritura hakerek nanis ona, ‘Imi tenki santu, tanba Hau mak santu.’” 1 Pedro 1:13-16

“Tentador nia servisu la bele sai deskulpa ba hahalok sala ida. Satanas haksolok bainhira nia
rona Kristu nia eskolante sira nebee deklara fiar buka deskulpa ba sira nia karakter nia aat.
Deskulpa sira nee mak lori ba sala. La iha deskulpa ba halo sala. Hahalok laran nebee santu,
moris ida hanesan Kristu nian, mak bele ba Maromak nia oan ida-idak nebee arepende no fiar.”
DA 311

“Sai forti iha Nai, ho podér hosi Ninia forsa.” Efezu 6:10

“Tau Ita nia todan ba Nia; no liu hosi Ninia kbiit Ita bele hamate inimigu nia rama oan lakan
hotu no sai liu fali manaan nain.” 4T 213

“Bainhira tentasaun ataka Ita, keta hateke ba situasaun ka ba aan rasik nia fraku, maibee ba
liafuan nia kbiit. Ninia forsa hotu mak Ita nian. Salmista dehan, ‘Hau rai O nia liafuan iha hau nia
fuan laran, hodi nunee hau la bele halo sala hasoru O.” ‘Hau kuidadu hau nia aan hosi dalan
violénsia nian, tanba hau tuir liafuan hosi O nia ibun tutun.” Salmu 119:11; 17:4.” DA 123

“Bosok nia aman nakdedar no tauk bainhira ema soe Maromak nia lia loos, ho kbiit nebee
sunu, ba ninia oin.” 5T 426

Lao iha Espiritu, Keta Halo Tuir Buat nebee Isin Kaan

“Maibee hau dehan ida nee, lao iha Espiritu, no imi sei la halo tuir buat nebee isin kaan.
Tanba isin mak kaan buat nebee kontra Espiritu, no Espiritu kontra isin. Sira kontra malu, nunee
imi la bele halo buat nebee imi hakarak halo.” Galasia 5:16, 17

Ita tenki hanoin katak bainhira ita hetan ona hamoos no sai foun ona iha ita nia neon nia
espiritu, no hatais ona laran foun nebee Maromak kria ho hahalok loos no santidade loos, ida
nee la signifika natureza isin nian nebee sala. Natureza nee sei sai santu bainhira Jesus fila fali
mai. Jesus simu natureza isin nian nebee sala atu Nia bele hetan tentasaun hanesan ita, maibee
tentasaun laos sala. Hakarak atu sai egoista, rai hirus, irritasaun, la iha pasiénsia, ka tentasaun
seluk saida deit, la presiza hakruuk ba. Maromak bele proteje ita atu la monu se ita hakruuk ba
Nia.

“Kristaun sei sente hakarak atu halo sala, tanba isin kaan buat nebee kontra Espiritu;
maibee Espiritu luta hasoru isin, no funu nee la para. Tha nee mak presiza Kristu nia ajuda.
Ema nia fraku hamutuk ho Maromak nia forsa, no fiar hakilar, ‘Agradese ba Maromak, nebee foo
vitéria ba ita liu hosi ita nia Nai Jesus Kristu!”” MYP 114

“Manaan boot liu hotu nebee Kristu nia relijiaun foo mai ita mak kontrolu ba ita nia
aan rasik. Ita tenki kontrola ita nia tendénsia natureza nian, se lae ita nunka bele manaan
hanesan Kristu manaan.” 4T 235

“Nia ‘hasoru tentasaun oi-oin hanesan mos ita.” Satanas prontu atu ataka Nia iha pasu ida-
idak, hodi soe ba Nia ninia tentasaun makaas liu hotu; maibee Nia ‘la halo sala ida, no la iha
liafuan bosok iha Ninia ibun.” ‘Nia . . . simu ona terus bainhira Nia hetan tentasaun,’ simu
terus tuir Ninia santidade nebee perfeitu. Maibee nakukun nia ukun nain la hetan buat ida iha Nia;
la iha hanoin ka sentimentu ida mak hataan ba tentasaun.” 4T 422

“Maski Nia hetan koko makaas kona ba koalia lalais no ho hirus, Nia nunka halo sala dala ida
ho Ninia ibun. Ho pasiénsia no hakmatek Nia hasoru Ninia maluk servisu nain sira nia hakribi,
goza no hamnasa.” 7BC 936

“Jesus la luta ba Ninia direitu sira. Dala barak Ninia servisu sai todan liu tan tanba Nia
hakarak servisu no la keixa. Maski nunee Nia la monu ka laran monu. Nia moris aas liu

difikuldade sira nee, hanesan Nia iha Maromak nia oin nia naroman. Nia la selu fali bainhira ema
trata Nia ho aat, maibee tahan insultu ho pasiénsia.” DA 89

“Nunee, maun-alin sira, ita iha obrigasaun, laos ba isin atu moris tuir isin. Tanba se imi moris
tuir isin, imi sei mate. Maibee se imi hamate hahalok isin nian liu hesi Espiritu, imi sei moris.
Tanba ema hotu nebee lao tuir Maromak nia Espiritu mak Maromak nia oan sira. . . . No ita sei
simu liman rohan nee hamutuk ho Kristu. Naran katak ita simu terus hamutuk ho Nia.” Roma
8:12-17

“Kristu sente moras makaas tanba ema trata Nia ho aat no insulta Nia. Hosi ema sira
nebee Nia kria, no ba sira nebee Nia halo hela sakrifisiu nebee la iha rohan, Nia simu hakribi
hotu.” DA 700

“Maibee maski Satanas bele halo Nia susar, nia la bele halo Nia foer. Nia bele halo Nia sente
terus boot, maibee la bele halo Nia sai la moos. Nia halo Kristu nia moris sai funu no koko naruk
ida.” PK 701

“Ita la iha difikuldade ida nebee la hanehan Nia ho todan hanesan, la iha laran tristi ida nebee
Ninia fuan laran seidauk hetan. Ninia sentimentu bele kanek tanba ema la tau matan, tanba kolega
nebee deklara fiar la importa, hanesan fasil Ita nian. Ita nia dalan iha ai tarak ka? Kristu nia dalan
iha ai tarak dala sanulu liu. Ita iha susar ka? Nia mos nunee. Kristu loos duni atu sai ezemplu
ida.” OHC 59

“Tanba Maromak bolu imi atu hetan terus nee. Tanba Kristu mos hetan terus tanba imi. Nia
foo ezemplu ba imi katak imi bele lao tuir Ninia ain fatin. ‘Nia la halo sala ida, no la iha liafuan
bosok iha Ninia ibun.” Bainhira ema tolok Nia, Nia la tolok fali sira. Bainhira Nia hetan terus, Nia
la ameasa sira. Maibee Nia entrega aan ba Ida nebee tesi lia ho justisa.” 1 Pedro 2:21-23

“Maski Nia iha hakarak makaas nia forsa tomak hanesan ema, Nia nunka hakruuk ba
tentasaun atu halo hahalok ida nebee la moos, la foti aas no la halo nobre.” HP 155

Liafuan “hakarak makaas” rasik la diak no la aat; nia hatudu deit sentimentu no emosaun
makaas, diak ka aat. Kristu nunka husik Ninia hakarak makaas sira sai sala.

“No tanba sira mak Hau halo Aan santu, atu nunee sira mos bele sai santu iha lia loos.” Jodo
17:19

“Santifikasaun laos sentimentu ida maibee prinsipiu ida nebee moris hosi lalehan, nebee lori
kaan no hakarak hotu ba Maromak nia Espiritu nia kontrolu okos; no servisu ida nee halao liu
hosi ita nia Nai no Salvadér.” FW 87

“Ho ita nia forsa rasik, ita la bele nega ita nia natureza monu nian nia hakilar sira. Liu hosi
dalan ida nee Satands sei lori tentasaun mai ita. Kristu hatene katak inimigu sei mai ba ema ida-
idak, atu uza fraku nebee hetan hosi bei-ala, no ho ninia liafuan falsu atu kaer iha lasu sira hotu
nebee la fiar ba Maromak. No liu hesi lao liu iha dalan nebee ema tenki lao, ita nia Nai prepara
ona dalan ba ita atu manaan.” DA 122

“Ninia ezemplu deklara katak ita nia esperansa ida deit ba moris rohan laek mak liu hosi halo
apetite no hakarak makaas sira hakruuk ba Maromak nia hakarak.” DA 122

“Nee duni, tanba Kristu hetan terus iha isin, prepara aan atu funu ho hanoin hanesan. Tanba
ema nebee hetan ona terus iha isin la halo tan sala. Nunee iha tempu nebee ita sei moris iha
isin nee, ita moris laos atu tuir buat nebee ema kaan maibee atu tuir Maromak nia hakarak.” 1
Pedro 4:1, 2

“Karakter nia forsa iha buat rua - hakarak nia kbiit no kbiit atu kontrola aan. Joven barak
hanoin sala katak hakarak makaas nebee forti no la iha kontrolu mak karakter nia forsa; maibee
lia loos mak nee: ema nebee nia hakarak makaas sira ukun nia mak ema fraku. Ema nia boot no
nobreza loos hetan sukat tuir ninia kbiit atu ukun ninia sentimentu sira, laos tuir ninia sentimentu
nia kbiit atu ukun nia. Ema forti liu hotu mak nia nebee, maski sente moras bainhira ema trata nia
aat, sei kontrola ninia hakarak makaas no foo perdaun ba ninia inimigu sira.” CG 161, 162

“Hakarak makaas nebee kraik iha ninia hela fatin iha isin no servisu liu hosi isin. Liafuan
‘isin’ ka ‘isin nian’ ka ‘kaan isin nian’ inklui natureza nebee kraik no aat; isin rasik la bele halo
buat kontra Maromak nia hakarak. Maromak haruka ita atu prega isin ba kris hamutuk ho ninia

hakarak no kaan. Oinsaa mak ita bele halo ida nee? Ita tenki halo isin hetan moras ka? Lae;
maibee hamate tentasaun atu halo sala. Hanoin aat tenki duni sai. Hanoin hotu tenki kaer atu
halo tuir Jesus Kristu. Natureza animal nian hotu tenki hakruuk ba klamar nia kbiit nebee aas
liu. Maromak nia domin tenki ukun iha fatin aas liu; Kristu tenki tuur iha tronu nebee la fahe. Ita
tenki haree ita nia isin hanesan Ninia sasaan nebee Nia sosa ona. Isin nia parte sira tenki sai alat
ba hahalok loos.” AH 127, 128

“Ema sira nebee Kristu Jesus nian mak prega ona isin ba kriis hamutuk ho buat nebee isin
hakarak no kaan.” Galasia 5:24

“Tanba nee, keta husik sala ukun iha imi nia isin nebee sei mate, atu nunee imi la halo tuir
buat nebee imi nia isin kaan. Keta entrega imi nia isin ba sala nudar alat ruma hodi halao hahalok
la loos. Maibee entrega imi nia aan ba Maromak, hanesan ema nebee moris hias ona hosi mate.
No entrega imi nia isin ba Maromak nudar alat ruma hodi halao hahalok loos.” Roma 6:12, 13

“Ema tenki servisu hamutuk ho Maromak, no kontrola hakarak makaas sira nebee tenki
hakruuk. Atu halo ida nee nia tenki halo orasaun ba Maromak la kole, no hetan nafatin grasa atu
kontrola ninia espiritu, ninia hirus no ninia hahalok.” 1SM 380, 381

“Imi mak oan sira nebee halo tuir imi nia Aman, entaun keta halo tuir buat uluk nebee imi
kaan bainhira imi seidauk hatene loos. Maibee hanesan Nia nebee bolu ona imi mak santu, nunee
imi tenki santu iha buat hotu nebee imi halo.” 1 Pedro 1:14-16

“Tanba se imi moris tuir isin, imi sei mate. Maibee se imi hamate hahalok isin nian liu hesi
Espiritu, imi sei moris.” Roma 8:13

“Tau Ita nia aan tomak iha Nai nia liman, klamar, isin no espiritu, no desidi atu sai Ninia
ajente nebee hadomi no dedika aan, nebee Ninia hakarak mak halo muda, Ninia neon mak
kontrola, no Ninia Espiritu mak nakonu.” SD 105

“Nee duni, haraik aan iha Maromak nia liman forti nia okos, atu Nia bele foti aas imi iha
tempu loos. Entrega imi nia susar hotu ba Nia, tanba Nia hanoin imi. Hanoin di-diak no matan
moris ba. Tanba imi nia inimigu Diabu lao ba-mai hanesan liaun ida nebee hasai lian makaas no
buka ema atu haan. Hamriik metin iha imi nia fiar hodi hasoru nia. Tanba imi hatene katak imi
nia maun-alin sira iha mundu tomak hetan terus hanesan nee.” 1 Pedro 5:6-9

“Keta hadomi mundu, ka buat sira nebee iha mundu. Se ema hadomi mundu, domin ba Aman
la hela iha ema nia laran nee. Tanba buat hotu nebee iha mundu - buat nebee isin kaan, buat nebee
matan kaan, no gaba aan kona ba riku-soin - buat sira nee la mai hosi Aman, maibee mai hosi
mundu. Mundu no buat sira nebee ema kaan sei lakon. Maibee ema nebee halo tuir Maromak nia
hakarak sei hela too tinan ba tinan.” 1 Jodo 2:15-17

“Mai ita kaer metin ba ita nia esperansa nebee ita foo sai nee no keta nakdedar, tanba
Nia nebee promete mak fiel.” Ebreu 10:23

Nia Sei Sai Ita nia Ajudador Se Ita Monu

“Hau nia oan doben sira, hau hakerek buat sira nee ba imi atu nunee imi la bele halo sala.
Maibee se ema ida halo sala, ita iha Ajudadér nebee hamutuk ho Aman. Nia mak Jesus Kristu
nebee moris loos.” 1 Jodo 2:1

“Iha momentu nebee ema simu Satanas nia tentasaun, no halo buat nebee Maromak dehan
ona katak nia la bele halo, Kristu, Maromak nia Oan, hamriik iha ema moris no ema mate nia leet,
hodi dehan, ‘Husik kastigu monu ba Hau. Hau sei hamriik iha ema nia fatin. Nia sei hetan
oportunidade ida tan.”” 1BC 1085

Ajudador halo saida? Nia foo oportunidade ida tan mai ita.

“Nai Jesus kuidadu tebes atu la foo razaun ba klamar atu lakon esperansa. Oinsaa Nia proteje
klamar hosi Satanas nia ataka makaas sira. Se liu hosi tentasaun oi-oin ita monu derepente ka
hetan lohi ba sala, Nia la fila kotuk ba ita no husik ita lakon. Lae, lae, ida nee laos ita nia
Salvadér. Kristu halo orasaun ba ita.” 7BC 948

“Kristu . . . iha Maromak nia liman loos, no tebes Nia halo orasaun tanba ita.” Roma 8:34

Bainhira Pedro nega hela ninia Nai, Jesus halo orasaun hela ba nia no hakarak tebes atu
ajuda nia.

“No laran luak hanesan nebee lolo liman atu salva Pedro, lolo mos ba klamar ida-idak nebee
monu ona iha tentasaun okos. Satands nia planu espesidl mak lori ema ba sala, no depois husik
nia la iha kbiit no nakdedar, tauk atu buka perdaun. Maibee tanba saa mak ita tenki tauk,
bainhira Maromak dehan ona, ‘husik sira mai hasoru Hau nia fortaleza, husik sira halo dame ho
Hau, husik sira halo dame ho Hau.’ Isaias 27:5. Maromak prepara ona buat hotu ba ita nia fraku,
no foo ona laran ba ita hotu atu mai ba Kristu.” COL 156

“Atu lao ba oin la sidi, ita tenki iha serteza katak liman ida nebee iha kbiit hotu sei kaer ita,
no laran luak nebee la iha rohan sei hatudu mai ita se ita monu. Maromak mesak deit mak bele
rona ita nia hakilar husu ajuda iha tempu hotu.” SD 154

Dala barak bainhira labarik sira halo sala, inan-aman sira hirus sira, kastigu sira no halo
sira laran monu, maibee Jesus la hanesan nee.

“Nai . . . hatudu pasiénsia ba ita. Nia lakohi atu ema ida lakon, maibee Nia hakarak atu ema
hotu arepende.” 2 Pedro 3:9

“Nai tahan ho pasiénsia naruk ema nia hahalok kleuk, no ba ema hotu Nia foo oportunidade
atu haree no husik sira nia sala.” PP 626

“Sasin ida nebee nonook tau matan ba klamar ida-idak nebee moris, hodi buka atu manaan no
dada nia ba Kristu. Anju sira nunka husik ema nebee hetan tentasaun sai inimigu nia hahaan,
nebee sei harahun ema nia klamar se Maromak husik. Durante esperansa sei iha, too sira
kontra Espiritu Santu ba sira nia lakon rohan laek, lalehan nia ajente sira tau matan ba
ema.” OHC 23

“Mestri divinu tahan ema nebee sala iha sira nia hahalok kleuk hotu. Ninia domin la sai
malirin; Ninia esforsu atu manaan sira la para. Ho liman nakloke Nia hein atu simu fali, dala ba
dala, ema nebee sala, ema nebee kontra, no mos ema nebee husik fiar. Ninia fuan laran sente
laran luak ba labarik kiik nebee la iha kbiit no ema trata ho aat. Ema nia hakilar tanba terus nunka
too Ninia tilun mamuk deit. Maski ema hotu folin boot iha Ninia oin, hahalok laran nebee toos,
nonook ho hirus no ulun toos mak dada liu Ninia laran luak no domin; tanba Nia haree hosi hun
too rezultadu. Ema nebee fasil liu atu hetan tentasaun, no gosta liu atu sala, mak Nia kuidadu liu.”
Ed 294

“Hanesan aman ida hatudu laran luak ba ninia oan sira, nunee mos NAI hatudu laran
luak ba sira nebee hamtauk Nia. Tanba Nia hatene ita nia isin lolon, Nia hanoin hetan
katak ita mak rai rahun.” Salmu 103:13, 14

“Ita tenki dala barak hakruuk no tanis iha Jeziis nia ain tanba ho ita-nia frakeza no maldade
sira, maibé ita lads atu sai deskorajen. Maske inimigu manan ita, Maromak la hadook ita, la
husik ita no la rejeita ita. Lae; Kristu iha Maromak nia liman loos, ne’ebé halo moés intersesaun
ba ita. Jodo doben dehan, ‘Buat sira-ne’e ha’u hakerek ba imi, nune’e imi keta halo pekadu. No
karik ema ruma halo pekadu, ita iha advogadu ho Aman, Jezis Kristu justu.” No labele haluha
Kristu nia liafuan sira, ‘Aman Nia-an rasik hadomi imi.” Nia dezeju atu restaura imi ba Nia-an,
atu haree Ninia kamoos rasik no santidade ne’ebé refleta ona iha imi. No karik imi hakarak saran
imi-nia-an ba Nia, Nia ne’ebé haht tiha ona obra diak iha imi, sei lori ne’e ba oin to’o loron iha
Jezus Kristu nian. Halo orasaun ho badinas liu; nakonu ho fiar liu tan.” SC 64

“Ema hotu bele sala, ema hotu halo falta no monu ba sala; maibee se ema nebee halo sala
hakarak haree ninia falta sira, hanesan Maromak nia Espiritu nebee foo hanoin hatudu ho klaru,
no ho fuan laran haraik aan sei konfesa sira, . . . entaun nia bele hetan hadia fali.” KH 238

“Ita monu ona ba sala ka? Entaun la demora buka Maromak atu hetan laran luak no
perdaun. . . . Laran luak sei iha nafatin ba ema sala nain. Nai bolu hela ita iha ita nia lakon hotu:
‘Fila fali mai, Oh oan sira nebee fila ba kotuk! Hau sei kura imi nia hahalok nebee fila ba kotuk.’
Maromak nia bensaun bele sai ita nian se ita rona Ninia Espiritu nia lian nebee husu.” 5T 177

“Hanoin ida nee. Se Ita halo ona falta, Ita manaan duni se Ita haree falta sira nee, no haree
sira hanesan ahi oan avizu nian. Nunee Ita troka monu ba manaan, halo inimigu laran monu, no
foo onra ba Ita nia Ida nebee Hola Fali.” COL 332

“Tanba NAI, imi nia Maromak, iha grasa no laran luak no Nia sei la fila Ninia oin hosi imi,
se imi fila fali ba Nia.” 2 Krénikas 30:9

Arepende, Konfesa no Fila Fali ba Nia

“Arepende no fila hosi imi nia sala aat hotu, keta halo be hahalok aat sai fatuk nebee imi sidi
no monu. Soe tiha hosi imi sala aat hotu nebee imi halo tiha, no halo fuan laran foun no espiritu
foun ba imi nia aan! Tanba saa mak imi sei mate, Oh uma kain Israel? Tanba Hau la sai kontenti
bainhira ema ida mate, hatete Nai MAROMAK; nunee fila lai, no moris ba.” Ezekiel 18:30

“Se inimigu manaan ita, keta demora atu arepende, no atu simu perdaun nebee sei tau ita iha
fatin diak. Se ita arepende no fiar, Maromak nia kbiit nebee hamoos sei sai ita nian. Ninia grasa
nebee salva mak Nia foo gratis. . . . Ema sala nain ida mos la presiza lakon. Grasa nebee salva nia
prezenti mak kompletu no gratis.” GAG 179

“Nai . . . hatudu pasiénsia ba ita. Nia lakohi atu ema ida lakon, maibee Nia hakarak atu
ema hotu arepende.” 2 Pedro 3:9

“Maromak la soe ita tanba ita nia sala. Ita bele halo falta no halo Ninia Espiritu tristi, maibee
bainhira ita arepende no mai ba Nia ho fuan laran haraik aan, Nia sei la duni sai ita. Iha baliza sira
nebee tenki hasai. Ema rai ona sentimentu sala, no iha ona foti aan, fiar aan rasik, la iha pasiénsia
no murmura. Buat sira nee hotu haketak ita hosi Maromak. Sala sira tenki konfesa; grasa tenki
halo servisu klean liu iha fuan laran.” FW 35

“La iha seguransa, la iha deskansa no la iha justifikasaun iha kontra lei. Ema la bele hein atu
hamriik inosente iha Maromak nia oin, no iha dame ho Nia liu hosi Kristu nia merese, durante nia
kontinua halo sala. Nia tenki para kontra lei, no sai fiél no loos.” 1SM 213

“Loron ida-idak nebee Ita hela iha sala, Ita iha Satands nia tropa; no se Ita moras no mate la
ho arepende, Ita sei lakon.” RH 12-24-1889

“Sala ida nebee la arepende too ona atu taka lalehan nia odamatan ba Ita. Tanba ema la bele
hetan salvasaun ho sala nia noda ida iha nia, mak Jesus mai mate iha kris iha Ulun Ruin.” ST 3-
17-1890

“Ita nia seguransa ida deit mak mai ba Kristu, no para halo sala iha momentu ida nee kedas.
Laran luak nia lian midar rona hela iha Ita nia tilun ohin, maibee see mak bele hatene se aban lian
nee sei rona nafatin?” ST 8-29-1892

“Buka ita NAI bainhira ita bele hetan Nia, bolu ba Nia bainhira Nia sei besik. Ema hahalok
aat bele husik ninia dalan, no ema nebee hahalok la loos bele husik ninia hanoin, no nia bele fila
fali ba NAI, no NAI sei hatudu laran luak ba nia; no nia bele fila ba ita nia Maromak, tanba
Maromak sei foo perdaun nebee luan.” Isaias 55:6, 7

“NAI besik hela ba ema sira nebee laran tohar, no Nia salva sira nebee iha espiritu rahun.”
Salmu 34:18

“Bainhira ema halo sala hasoru Maromak nebee santu no laran luak, la iha dalan ida nebee
nobre liu atu nia tuir duke arepende ho laran loos no konfesa ninia sala sira ho tanis no klamar
nebee moruk. Ida nee mak Maromak ezije hosi nia; Nia sei la simu buat ida nebee kiik liu fuan
laran ida nebee tohar no haraik aan.” 4T 178, 179

“Se Hau nia povu, nebee lori Hau nia naran, haraik aan, halo orasaun, buka Hau nia oin no
fila hosi sira nia hahalok aat, entaun Hau sei rona hosi lalehan, no foo perdua ba sira nia sala.” 2
Kroénikas 7:14

“Maromak nia povu tenki lao ho kompriensaun. Sira la bele kontenti too sira konfesa ona
sala hotu nebee sira hatene; depois sira iha privilejiu no knaar atu fiar katak Jesus simu sira.”
1T 167

Maromak sempre trata sala nebee ita hatene, maibee ita tenki hanoin katak sala subar hotu
mak sala nebee ita hatene. Sira laos sala nebee ita la hatene, maibee Ita ho Maromak deit mak
hatene sira. Sala sira nee hotu tenki entrega, konfesa no hetan perdaun.

“Maromak nia lei nota laran moras, inveja, odi, hahalok aat, hakarak atu selu fali, kaan aat no
ambisaun nebee mosu makaas iha klamar, maibee seidauk hatudu sai iha hahalok iha liur, tanba
oportunidade mak falta, laos hakarak. No emosaun sala sira nee sei tama ba kontu iha loron
bainhira ‘Maromak sei tesi lia kona ba buat hotu nebee ema halo, no kona ba segredu hotu, se
hahalok nee diak ka aat.” 1SM 217

Bele iha sala tanba la hatene, maibee Maromak mak tau matan ba sala sira nee.

“Jesus hamriik iha Arka Aliansa nia oin, hodi halo Ninia orasaun ikus ba sira hotu nebee
laran luak sei hein hela ba sira, no ba sira nebee kontra ona Maromak nia lei tanba la hatene.
Servisu hamoos sala nian ida nee mak ba ema loos nebee mate ona no mos ba ema loos
nebee sei moris. Ida nee inklui sira hotu nebee mate ho fiar ba Kristu, maibee tanba seidauk simu
naroman kona ba Maromak nia ukun fuan sira, halo sala la ho hatene bainhira kontra ninia ukun
sira.” EW 254

“Jesus halo ona servisu hamoos sala nian ba sala hotu nebee ema halo tanba la hatene,
maibee la iha preparasaun ba ema nebee hakarak sai matan delek.” 5SBC 1145

“Maromak nia matan la toba. Nia hatene sala hotu nebee subar hosi ema nia matan. Ema
kulpadu sira hatene loos sala saida mak sira tenki konfesa atu sira nia klamar bele moos iha
Maromak nia oin. Jesus foo hela oportunidade agora ba sira atu konfesa, atu arepende ho haraik
aan klean, no hamoos sira nia moris liu hosi halo tuir no moris tuir lia loos.” 1T 156

“Konfisaun loloos ne’e sempre iha karakter espesifiku ida, no rekoiiese pekadu sira
particular. Sira bele hanesan natureza ida nu’udar lori ba iha Maromak nia oin de’it; sira bele-mos
pekadu ne’ebé tenki konfesa ba ema individual ne’ebé sofre ona kanek liu husi sira; ka sira bele-
mos karakter publiku nian ida, no tuirmai tenki konfesa ho publiku. Maibé konfisaun hotu tenki
katebes no klaru, rekoiiese pekadu sira loloos husi ida-ne’ebé imi sente pekadu.” SC 38

“Se ita konfesa ita nia sala, Nia mak fiel no justu no Nia sei foo perdaun ba ita nia sala, no
hamoos ita hosi hahalok aat hotu.” 1 Jodo 1:9

“Tha preparasaun ida deit ba ema nebee kontra lei. Arepende ho laran loos, konfesa sala,
no fiar ba Kristu nia raan nebee hamoos, sei lori perdaun, no perdaun sei hakerek iha ninia naran
nia sorin.” 2T 293

“Haksolok ba ema nebee hetan perdaun hosi ninia hahalok aat, no Maromak taka ona ninia
sala. Haksolok ba ema nebee NAI la sura ninia hahalok aat, no ema nebee la bosok iha ninia
espiritu.” Salmu 32:1, 2

“Ninia Oan Mane Jesus Kristu nia raan nee hamoos ita hosi sala hotu.” 1 Jodo 1:7

Foo Perdaun ba Malu

“Kuidadu aan ba! Se o nia maluk halo sala hasoru o, koriji nia. No se nia arepende karik, foo
perdua ba nia. No se nia halo sala hasoru o dala hitu iha loron ida, no dala hitu nia fila fali ba o,
no dehan, ‘Hau arepende,’ nunee o tenki foo perdua ba nia.” Lucas 17:3, 4

“Se maun-alin ida halo sala, foo perdaun ba nia se nia husu ba Ita. Se nia la haraik aan
natoon atu husu, foo perdaun ba nia iha Ita nia fuan laran, no hatudu Ita nia perdaun iha
liafuan no hahalok. Nunee ninia sala nia todan sei la tau ba Ita, maski uitoan. ‘Kuidadu aan
katak imi mos la hetan tentasaun.’ . . . No ita la tenki foo perdaun dala hitu deit, maibee too hitu-
nulu dala hitu. Hanesan dala hira Maromak foo perdaun ba ita, ita tenki foo perdaun ba ema
seluk.

“Ema ida nunka tenki dehan ba ema seluk, ‘Bainhira hau haree katak o muda ona, depois hau
sei foo perdaun ba 0.’ Ida nee laos Maromak nia planu. Ida nee tuir ema nia natureza nia hakarak.
Bainhira Ita hatudu katak Ita lakohi relasaun ho Ita nia maun-alin, Ita la halo kanek deit ba ninia
klamar no Ita nian, maibee Ita halo mos kanek ba Kristu nia fuan laran.” RH 4-8-1902

“. .. foo perdaun ba imi nia maluk sira ho imi nia fuan laran.” Mateus 18:35

“Hasai tiha buat hotu nee: laran nebee rai odi, laran nakali, laran hirus, no liafuan nebee
hakilar ema, koalia aat Maromak no koalia aat ema. Hatudu laran diak ba malu, no laran luak.
Foo perdua ba malu, hanesan mos Maromak foo ona perdua ba imi iha Kristu.” Efezu 4:31

“Maibee se imi la foo perdua, imi nia Aman nebee iha lalehan sei la foo perdua ba imi kona
ba imi nia sala.” Marcos 11:26

“Ema nebee lakohi foo perdaun, nunee soe ninia esperansa rasik atu hetan perdaun.”
COL 247

“Loos duni katak karik uluk nia hetan ona perdaun; maibee ninia espiritu nebee la iha laran
luak hatudu katak agora nia rejeita Maromak nia domin nebee foo perdaun. Nia haketak ona nia
aan hosi Maromak, no nia iha kondisaun hanesan molok nia hetan perdaun. Nia nega ona ninia
arepende, no ninia sala sira iha nia leten hanesan nia seidauk arepende.” COL 251

Ajuda Lori Fali Ema nebee Monu

“Maun-alin sira, se sala saida deit hadau ema ida, diak liu imi nebee espiritudl lori nia fila fali
ba dalan loos ho espiritu maus. Maibee kuidadu aan katak imi mos la hetan tentasaun.” Galésia
6:1, 2

“Sempre halo ema moe bainhira ema seluk hatudu ninia falta sira. Keta halo esperiénsia nee
sai moruk liu tan ho koriji nebee la presiza. Kritika nebee la iha laran diak lori laran monu, no
halo moris la iha loro matan no la haksolok.

“Hau nia maun-alin sira, manaan liu hosi domin duke liu hosi hahalok toos. Bainhira ema
nebee sala hatene ninia falta, kuidadu atu la harahun ninia respeitu ba nia aan rasik. Keta buka atu
halo kanek, maibee diak liu kesi kanek no kura.” 7T 265

“Kona ba sira nebee halo sala beibeik, koriji sira iha ema hotu nia oin, atu nunee ema sira
seluk bele tauk.” 1 Timoéteo 5:20

“Kristu hanorin ho klaru katak sira nebee kontinua halo sala ho nakloke tenki haketak hosi
igreja, maibee Nia la entrega mai ita servisu atu tesi lia ba karakter no motivu.” COL 71

‘““Keta foo sala ba ema, atu nunee ema la foo sala ba o0.” Keta hanoin katak Ita diak liu ema
seluk, no tau Ita nia aan nudar sira nia juis. Tanba Ita la bele haree motivu, Ita la iha kbiit atu
tesi lia ba ema seluk.” DA 314

“Nai mak tesi lia ba hau. Nunee keta tesi lia molok tempu loos, molok Nai fila mai. Buat sira
nebee subar iha nakukun laran Nia sei lori ba naroman. Nia sei hatudu sai ema nia planu iha fuan
laran.” 1 Korinto 4:4, 5

“Tesi lia no koriji mak buat rua nebee la hanesan. Maromak tau ona ba Ninia atan sira
servisu atu koriji ho domin sira nebee sala; maibee Nia bandu no kondena hahalok tesi lia la ho
hanoin, nebee baibain tebes iha ema nebee deklara fiar nia leet.” RH 10-29-1901

“Koalia foo laran ba povu; hiit sae sira ba Maromak iha orasaun. Ema barak nebee tentasaun
manaan ona sente moe tanba sira nia monu, no sira sente katak mamuk deit atu hakbesik ba
Maromak; maibee hanoin ida nee mai hosi inimigu. Bainhira sira halo sala, no sente katak sira la
bele halo orasaun, dehan ba sira katak tempu nebaa mak tempu atu halo orasaun. Sira karik moe,
no haraik aan tebes; maibee bainhira sira konfesa sira nia sala, Nia nebee fiel no justu sei foo
perdaun ba sira nia sala no hamoos sira hosi hahalok aat hotu.” MH 181

“Se nia fila hosi ninia sala no nia halo buat nebee justu no loos, se ema aat nee foo fali
pinoor, no foo fali buat nebee nia naok, no nia lao tuir estatutu moris nian, no nia la halo tuir buat
nebee aat, nunee tebes nia sei moris hela; nia sei la mate.” Ezekiel 33:14, 15

“Agora seidauk tarde atu hadia hahalok sala sira. Hatudu Ita nia arepende ba hahalok sala
uluk nian liu hosi uza tempu ho diak. Tha fatin nebee Ita halo aat ba ema ida, selu fali bainhira
ida nee mosu iha Ita nia hanoin. Ida nee mak Ita nia esperansa ida deit ba Maromak nia domin
nebee foo perdaun.” 3T 549, 550

“Hatudu hahalok katak imi arepende duni.” Lucas 3:8

“Se ita halo kanek ba ema seluk liu hosi neg6siu ruma nebee la justy, . . . ita tenki konfesa ita
nia sala, no selu fali tuir ita nia kbiit.” DA 556

“Ita la bele hadia kazu hotu, tanba ema balu nebee Ita halo aat ona mate tiha ona, no kontu
nee hakerek hela hasoru Ita. ITha kazu sira nee, buat diak liu nebee Ita bele halo mak lori oferta
selu sala nian ba Nai nia altar, no Nia sei simu no foo perdaun ba Ita. Maibee iha fatin nebee Ita
bele, selu fali ba ema sira nebee hetan aat.” 5T 339

“Nunee se nia sala liu hosi buat ida nee, nia tenki rekonhese sala nebee nia halo tiha ona nee.”
Levitiku 5:5

“Ema kulpadu sira hatene loos sala saida mak sira tenki konfesa atu sira nia klamar
bele moos iha Maromak nia oin.” 1T 156

“Se iha ona difikuldade, . . . se inveja, hahalok aat, laran moruk no hanoin aat kona ba ema
seluk iha ona, konfesa sala sira nee, laos ho dalan jeral, maibee baa rasik ba Ita nia maun-alin sira.
Hatudu klaru. Se Ita halo sala ida no sira halo sala ruanulu, konfesa sala ida nee hanesan Ita mak
ema sala boot liu. Kaer sira nia liman, husik Ita nia fuan laran sai mamar iha Maromak nia
Espiritu nia influénsia okos, no dehan, ‘Ita bele foo perdaun ba hau ka?’” OHC 370

“Nee duni, tanba ita mak ema santu nebee Maromak hili no hadomi, hatais aan ho laran luak,
laran diak, laran haraik aan, laran maus no pasiénsia. Hatudu pasiénsia ba malu no foo perdua ba
malu. Se imi iha problema hasoru ema seluk, imi tenki foo perdua ba malu, hanesan Kristu mos
foo perdua ba imi. No liu fali buat sira nee hotu, hatais domin nebee kesi buat hotu hamutuk hodi
perfeitu. Husik Kristu nia dame ukun iha imi nia fuan laran. Maromak bolu ona imi ba dame nee
iha isin lolon ida deit.” Kolose 3:12-15

Hakaas Aan atu Hametin Ita nia Bolu no Hili

“Nee duni, maun-alin sira, tanba Maromak bolu ona no hili ona imi, hakaas aan atu hametin
buat sira nee. Tanba se imi kontinua halo buat sira nee imi sei nunka monu. Tanba liu hosi dalan
nee, imi sei hetan riku-soin boot nebee oportunidade atu tama ba ita nia Nai no Salvadér Jesus
Kristu nia reinu rohan laek.” 2 Pedro 1:10, 11

“Bolu no justifikasaun laos buat ida deit. Bolu mak dada ema sala nain ba Kristu, no ida nee
mak servisu nebee Espiritu Santu halo iha fuan laran, hodi foo hanoin kona ba sala no konvida atu
arepende.” 1SM 390

“Tanba Nai bolu ema barak, maibee Nia hili uitoan deit.” Mateus 22:14

“Ema barak rona laran luak nia konvite, hetan koko no prova; maibee uitoan deit mak hetan
Maromak moris nian nia karimbu. Uitoan deit mak sei haraik aan hanesan labarik kiik ida, atu
sira bele tama ba reinu lalehan.” 5T 50

“Nai hatudu ona mai hau perigu atu husik ita nia neon nakonu ho hanoin no laran susar
mundu nian. . . . tanba se neon nakonu ho buat seluk, lia loos ba tempu agora sei la iha fatin, no la
iha fatin iha ita nia reen toos ba Maromak moris nian nia karimbu.” EW 58

“Ida nee laos karimbu ka marka ida nebee ema bele haree, maibee hametin aan iha lia
loos, iha neon no iha espiritu, too sira la bele muda.” 4BC 1161

“Ita ida mos sei nunka simu Maromak nia karimbu durante ita nia karakter sei iha noda ka
foer ida. Ita mak tenki hadia ita nia karakter nia falta sira, atu hamoos klamar nia templu hosi foer
hotu.” 5T 214

“Bainhira klamar hetan hamoos ona, kristaun nia knaar mak kuidadu klamar nee atu la sai
foer.” SD 99

“Maromak ezije perfeisaun moral hosi ema hotu.” COL 330

“Hakaas aan hodi bainhira Nia hetan imi, imi iha dame no la iha noda ka buat aat ida.” 2
Pedro 3:14

“Ema nebee hetan bensaun no santu deit mak sei prontu ba moris hias primeiru; tanba
bainhira Kristu mai, Nia sei la muda karakter.” ST 2-9-1891

“Karakter espiritual no moral mak iha folin iha Lalehan nia oin, no karakter nee mak sei
liu rate, no sei hetan gléria ho moris la mate ba tempu rohan laek nian.” 1SM 259

“Kristu rasik sei desidi see mak merese atu hela hamutuk ho lalehan nia familia. Nia sei tesi
lia ba ema ida-idak tuir ninia liafuan no ninia hahalok. Deklarasaun fiar la iha folin iha balansa.
Karakter mak desidi destinu.” COL 74

“Hau . . . husu ho laran atu imi lao tuir knaar nebee Maromak bolu ona imi atu simu. Lao ho
laran nebee sempre haraik aan no maus, ho pasiénsia, no tahan malu ho domin. Hakaas aan atu
moris ho unidade Espiritu nian no lao hamutuk iha dame.” Efezu 4:1-3

“Iha buat hotu nebee imi halo, keta murmura ka haksesuk malu. Nunee imi sei la halo aat no
imi sei inosenti nudar Maromak nia oan sira nebee la iha sala iha jerasaun nee nia leet nebee
kleuk no aat. No imi sei nabilan nudar naroman iha mundu nee. Kaer metin ba Liafuan moris
nian.” Filipe 2:14-16

“Tanba Maromak bolu ita laos ba hahalok foer, maibee ba santidade.” 1 Tesal6nika 4:7

“Atu nunee imi bele hahii Nia iha ema nia oin tanba Nia bolu imi hosi nakukun laran hodi imi
bele tama ba Ninia naroman nebee furak tebes.” 1 Pedro 2:9

“Maromak nia kbiit foo ona buat hotu ba ita kona ba moris no hahalok nebee hamtauk Nia.
Buat hotu nee mai liu hosi matenek kona ba Nia nebee bolu ona ita liu hosi Ninia gléria no laran
diak liu. Nia foo ona Ninia promesa sira nebee boot tebes no folin makaas. Nunee liu hosi
promesa sira nee imi bele hola parte iha Maromak nia moris tanba imi halai sai ona hosi tempu
aat nebee mosu iha mundu tanba ema kaan buat aat.” 2 Pedro 1:3, 4

“Ita ida mos la presiza buka deskulpa ba ita nia hirus lalais, ita nia karakter nebee kleuk, ita
nia egoizmu, inveja, laran moras, ka buat la moos ruma iha klamar, isin ka espiritu. Maromak
bolu ona ita ba gloria no laran diak. Ita tenki halo tuir bolu nee.” RH 4-24-1900

“Iha tempu hotu no iha nasaun hotu, sira nebee fiar katak Jesus bele no sei salva sira rasik
hosi sala, mak Maromak nia ema hili sira; sira mak Ninia riku-soin espesial. Sira halo tuir Ninia
bolu, no sai hosi mundu no haketak sira nia aan hosi hanoin foer hotu no hahalok la santu hotu. . .
. Ida nee mak lia loos tristi ida katak parte boot hosi Maromak nia povu nebee deklara fiar
seidauk fiar ba Kristu hanesan Salvadér rasik. Se sira fiar ona Maromak nia promesa sira
nebee hakerek ba sira, sira sei simu Maromak nia grasa loron-loron, no sei manaan liu hosi
Salvador nebee ema prega ba krtis no nebee moris hias nia merese.” RH 8-1-1893

“Nee duni, tanba ita mak ema santu nebee Maromak hili no hadomi, hatais aan ho laran luak,
laran diak, laran haraik aan, laran maus no pasiénsia. Hatudu pasiénsia ba malu no foo perdua ba
malu. Se imi iha problema hasoru ema seluk, imi tenki foo perdua ba malu, hanesan Kristu mos
foo perdua ba imi. No liu fali buat sira nee hotu, hatais domin nebee kesi buat hotu hamutuk hodi
perfeitu.” Kolose 3:12-15

“No hau halo orasaun katak imi nia domin bele aumenta ba beibeik ho matenek no
kompriensaun hotu, hodi imi bele hatene lo-loos saida mak diak liu. Nunee imi bele sai moos no
la iha sala iha Kristu nia loron. Hau halo orasaun katak imi sei sai nakonu ho rezultadu hosi
hahalok loos nebee mai liu hosi Jesus Kristu.” Filipe 1:9-11

“Hatudu domin nebee la finji. Odi buat nebee aat. Kaer metin ba buat nebee diak. Hadomi
malu tebe-tebes ho domin maun-alin nian. Buka uluk atu foo onra ba malu. Keta baruk atu hatudu
laran badinas, manas iha espiritu, no servi Nai. Sai haksolok iha esperansa. Hatudu pasiénsia iha
terus laran no halo orasaun nafatin. Bainhira santu sira presiza buat ruma, fahe ba. Hakaas aan atu
simu bainaka ho laran diak. . . . Se ita bele karik, tuir ita nia kbiit, dame malu ho ema hotu.”
Roma 12:9-18

“Ikus mai, imi hotu hanoin ho neon ida deit. Hanoin malu, hadomi malu nudar maun-alin sira,
hatudu laran maus ba malu no laran nebee haraik aan. Keta selu aat ho aat fali, ka hataan tolok ho
tolok fali. Maibee foo bensaun. Tanba imi hatene katak Maromak bolu imi ba hahalok nee atu
nunee imi bele simu bensaun nudar liman rohan.” 1 Pedro 3:8, 9

“Proteje o nia fuan laran ho seguransa makaas, tanba o nia moris mosu mai hosi o nia fuan
laran.” Provérbiu 4:23

“Kuidadu fuan laran ho badinas mak presiza tebes atu sai boot ho satide iha grasa.” SD 99

Haburas Nafatin iha Grasa

“Haburas ba iha grasa no iha konhesimentu kona ba ita nia Nai no Salvador Jesus Kristu.” 2
Pedro 3:18

“Jesus, nudar ema, mak perfeitu, maibee Nia haburas iha grasa. ‘Jesus sai matenek no
boot ba dadauk. Nia hetan grasa ho Maromak no ema.” Maski kristaun nebee perfeitu liu hotu
bele aumenta nafatin iha konhesimentu no domin ba Maromak.” 1T 339, 340

“. .. foo uluk dikin, depois fulin nurak, no tuir mai fulin nebee tasak.” Marcos 4:28

“Iha faze ida-idak hosi dezenvolvimentu, ita nia moris bele perfeitu; maibee se
Maromak nia planu ba ita kumpri, sei iha progresu nafatin. Santifikasaun mak servisu ba
moris tomak. Bainhira ita nia oportunidade aumenta, ita nia esperiénsia sei sai luan, no ita nia
matenek aumenta. Ita sei sai forti atu lori responsabilidade, no ita nia maturidade sei tuir ita nia
privilejiu sira.” COL 65, 66

“Bainhira Ita simu Kristu nia Espiritu - Espiritu domin nebee la egoista no servisu ba ema
seluk - Tta sei sai boot no foo fuan. Espiritu nia grasa sira sei tasak iha Ita nia karakter. Ita nia
fiar sei aumenta, Ita nia fiar metin sei sai klean, Ita nia domin sei sai perfeitu. Ita sei hatudu liu
tan Kristu nia ilas iha buat hotu nebee moos, nobre no furak.” COL 68

“Iha buat hotu ita sei sai boot iha Nia, nebee Kristu, ita nia ulun.” Efezu 4:15

“Ita nia servisu mak hakaas aan atu too, iha ita nia hahalok nia fatin, perfeisaun nebee Kristu
iha Ninia moris iha mundu too ona iha karakter nia parte hotu.” KH 130

“Kristu buka atu hatudu fali Ninia aan iha ema nia fuan laran; no Nia halo ida nee liu hosi sira
nebee fiar ba Nia. Kristaun nia moris nia objetivu mak foo fuan - Kristu nia karakter mosu fali iha
ema fiar nain, atu ida nee bele mosu fali iha ema seluk.” COL 67

“Halo tuir Maromak, nudar Ninia oan doben sira. Lao iha domin, hanesan Kristu hadomi ita.”
Efezu 5:1

“La iha ema ida mak kristaun moris se nia la iha esperiénsia loro-loron iha Maromak nia buat
sira, no loro-loron la nega aan, hodi lori krts ho laran haksolok no tuir Kristu. Kristaun ida-idak
sei lao ba oin loro-loron iha moris divina.” 2T 505

“Santifikasaun laos servisu ba momentu ida, oras ida ka loron ida. Ida nee mak sai boot
nafatin iha grasa. Ita la hatene ohin oinsaa forti mak ita nia funu aban. Satanas moris no ativu,
no loron-loron ita presiza hakilar ho laran tomak ba Maromak atu husu ajuda no forsa atu hasoru
nia. Durante Satanas sei ukun, ita sei iha aan rasik atu hakruuk, buat sira nebee haleu no tenta
ita atu manaan, no la iha fatin atu para, la iha pontu ida nebee ita bele too no dehan ita too ona
kompletu.” 1T 340

“Buat sira nebee haleu no tenta ita” mak situasaun no tentasaun sira nebee sei mai ba Ita,
maibee Ita bele kuidadu Ita nia aan nafatin hakruuk ba Maromak no manaan loron-loron. Ida
nee mak ita nia tempu koko.

“Durante ita sei iha mundu nee, ita sei hasoru influénsia sira nebee kontra ita. Sei iha
provokasaun sira atu koko ita nia laran; no liu hosi hasoru sira ho espiritu loos mak kristaun nia
grasa sira dezenvolve. Se Kristu hela iha ita, ita sei iha pasiénsia, laran diak no tahan maluy,
kontenti iha susar no irritasaun nia leet. Loron ba loron no tinan ba tinan ita sei manaan aan rasik,
no sai eroi nobre. Ida nee mak servisu nebee Maromak foo ba ita; maibee ida nee la bele kumpri
se la ho Jesus nia ajuda, desizaun metin, objetivu nebee la namlele, kuidadu nafatin no orasaun
nebee la para.” MH 487

“Nunee mai ita hakbesik ba kadunan grasa nian ho konfiansa, atu ita bele simu laran luak no
hetan grasa nebee tulun ita iha tempu nebee ita presiza.” Ebreu 4:16

“Kristu nia grasa presiza tebes loron-loron, oras-oras. Se grasa nee la hamutuk ho ita
nafatin, fuan laran natureza nian nia hahalok la loos sei mosu, no moris sei hatudu servisu
nebee fahe.” 6BC 1117

“Nee duni, hau nia oan, sai metin iha grasa nebee iha Kristu Jesus.” 2 Timoéteo 2:1

“Nia sei foo grasa mai Ita atu iha pasiénsia, Nia sei foo grasa mai Ita atu fiar. Nia sei foo
grasa mai Ita atu manaan laran la hakmatek, Nia sei halo Ita nia fuan laran manas ho Ninia
Espiritu midar rasik, Nia sei foo moris fali ba Ita nia klamar iha ninia fraku.” 2SM 231, 232

“Hau nia grasa nee too ona ba o, tanba Hau nia kbiit sei sai perfeitu iha isin fraku.” 2
Korinto 12:9

“Maromak prepara ona grasa barak atu klamar nebee fiar bele hela livre hosi sala, tanba
lalehan tomak, ho ninia riku-soin nebee la iha rohan, tau ona iha ita nia liman.” 1SM 394

“lha prezenti kompara-labelek husi Ninia Oan-mane, Maromak hale’u tiha mundu tomak ho
atmosfera grasa nian ida nu’udar reél hanesan ar ida-ne’ebé sirkula hale’u globu. Sira hotu-hotu
ne’ebé hili atu dada-iis f6-moris atmosfera ida-ne’e sei moris no krese ba estatura husi mane no
feto iha Kristu Jezus.” SC 68

“Husik fiar moris ida suli hanesan osan mean nia tali liu hosi servisu kiik liu hotu. Depois
servisu loron-loron hotu sei ajuda kristaun sai boot. Sei iha hateke nafatin ba Jesus. Domin ba Nia
sei foo forsa moris ba buat hotu nebee ema halo. Ida nee mak santifikasaun loos, tanba
santifikasaun mak halo knaar loron-loron ho laran haksolok, ho halo tuir perfeitu ba
Maromak nia hakarak.” COL 360

“Hau hein katak Maromak hosi dame sei halo imi nia aan tomak sai santu, no imi nia espiritu,
klamar no isin tomak sei la iha sala too tempu nebee ita nia Nai Jesus Kristu sei mai fali. Nia
nebee bolu imi mak fiel, no Nia sei halo duni ida nee.” 1 Tesal6nika 5:23

Lori Ita nia Oan Sira ba Jesus

“Tuir mai, ema lori labarik kiik-oan sira ba Jesus hodi Nia bele tau liman ba sira. No Ninia
eskolante siak sira. Maibee bainhira Jesus haree ida nee, Nia la kontenti, no dehan ba sira, ‘Husik
labarik kiik-oan sira hakbesik mai Hau, no keta bandu sira. Tanba reinu lalehan mak sira
nian. . . .” Depois Nia hakuak labarik sira nee. Nia tau liman ba sira no foo bensaun ba sira.”
Marcos 10:13-16

“Labarik sira mak inimigu nia hahaan nebee nia iha direitu ba, tanba sira seidauk
hetan grasa, seidauk hetan esperiénsia kona ba Jesus nia kbiit nebee hamoos, no anju aat
sira bele tama ba labarik sira nee; no inan-aman balu la kuidadu no husik sira halo buat ho
kontrolu uitoan deit. Inan-aman iha servisu boot iha kazu ida nee, liu hosi koriji no kontrola sira
nia oan sira, no depois lori sira ba Maromak no husu Ninia bensaun ba sira. Liu hosi inan-aman

nia esforsu fiel no la kole, no bensaun no grasa nebee husu hosi Maromak ba labarik sira, anju aat
sira nia kbiit sei kotu, influénsia santu ida sei tuun ba labarik sira, no nakukun nia kbiit sira tenki
hakiduk.” RH 3-28-1893

“Husik inan sira mai ba Jesus ho sira nia susar sira. Sira sei hetan grasa natoon atu ajuda sira
tau matan ba sira nia oan sira. Odamatan loke ba inan ida-idak nebee hakarak tau ninia todan iha
Salvadér nia ain. Nia nebee dehan, ‘Husik labarik kiik-oan sira hakbesik mai Hau, no keta bandu
sira,” sei konvida nafatin inan sira atu lori sira nia oan kiik sira atu Nia foo bensaun. Maski bebee
iha ninia inan nia liman bele hela hanesan iha Maromak nebee iha kbiit hotu nia mahon okos, liu
hosi inan nebee halo orasaun nia fiar. Jodo Batista sai nakonu ho Espiritu Santu dezde ninia
moris. Se ita moris iha komunhaun ho Maromak, ita mos bele hein katak Maromak nia
Espiritu sei forma ita nia oan kiik sira, maski hosi sira nia momentu primeiru.” DA 512

“Maromak tau ona ba aman no inan sira responsabilidade atu salva sira nia oan sira hosi
inimigu nia kbiit. Ida nee mak sira nia servisu, servisu ida nebee sira la bele haluha. Inan-aman
sira nebee iha relasaun moris ho Kristu sei la deskansa too sira haree sira nia oan sira seguru iha
bibi luhan. Sira sei halo ida nee sira nia moris nia todan.” 7T 10

“Mai ho haraik aan, ho fuan laran nakonu ho laran mamar no hatene tentasaun no perigu sira
nebee iha Ita no Ita nia oan sira nia oin; liu hosi fiar kesi sira iha altar, hodi husu Nai nia kuidadu
ba sira. Anju sira nebee servi sei proteje labarik sira nebee dedika ba Maromak hanesan
nee. Kristaun inan-aman nia knaar mak, dadeer no kalan, liu hosi orasaun ho laran tomak no fiar
nebee la para, atu halo lutu ida haleu sira nia oan sira. Sira tenki hanorin sira ho pasiénsia, ho
laran diak no la kole, oinsaa atu moris atu halo Maromak kontenti.” 1T 397, 398

Se Ita la hanorin ona Ita nia oan sira iha dalan loos, sei iha oportunidade atu halo ida nee.
Ami nia oan sira tinan 22, 21 no 13 bainhira ikus mai ami hetan esperiénsia kristaun loos. Ami
baa ba ami nia oan sira no rekonhese oinsaa ami halo falta ba sira iha dalan barak, no husu sira
nia perdaun. Depois Nai bele servisu atu ajuda ami nia oan sira!

“Se inan-aman hakarak haree situasaun seluk iha sira nia familia, husik sira dedika sira nia
aan tomak ba Maromak, no Nai sei buka dalan no meiu sira atu mudansa ida bele mosu iha
sira nia uma laran.” CG 172

“Haree lai, Hau sei haruka manu-ain Elias molok NAI nia loron boot no molok loron tauk nee
mai. No nia sei fila aman sira nia fuan ba sira nia oan sira, no oan sira nia fuan ba sira nia aman
sira. Se lae, Hau mai no kona rai ho malisan boot ida.” Malakias 4:5, 6

“Prepara ba Nai nia mai. Ida nee mak loron preparasaun. Hadia Ita nia fuan laran rasik, no
servisu ho laran tomak ba Ita nia oan sira. Entrega aan tomak ba Maromak sei hasai baliza sira
nebee kleur ona kontra lalehan nia grasa nia hakbesik. Bainhira Ita foti kris no tuir Kristu,
bainhira Ita lori Ita nia moris tuir Maromak nia hakarak, Ita nia oan sira sei konverte.” RH
7-15-1902

“Ita bele hadau ai haan hosi ema podér ka? Ou ita bele salva ema kastigu hosi ema nebee halo
terus ka? Maibee NAI hatete nunee, ‘Ema kastigu sira sei sai baa hosi ema podér, no ai haan nee
bele salva hosi ema nebee halo terus. Tanba Hau sei hasoru nia nebee hasoru ita, no Hau sei salva
ita nia oan sira.’” Isaias 49:24, 25

“Ninia ‘liman la badak hodi Nia la bele salva, no Nia la iha tilun diuk hodi Nia la bele rona;’
no se kristaun inan-aman buka Nia ho laran tomak, Nia sei hanakonu sira nia ibun ho argumentu,
no tanba Ninia naran Nia sei servisu ho kbiit boot ba sira hodi halo sira nia oan sira
konverte.” 5T 323

“Se Ita la halo Ita nia knaar ba Ita nia familia, konfesa Ita nia sala iha Maromak nia oin.
Halibur Ita nia oan sira haleu Ita no rekonhese Ita nia falta. Dehan ba sira katak Ita hakarak halo
reforma ida iha uma, no husu sira atu ajuda Ita halo uma sai hanesan nebee tenki sai. Lee ba sira
matadalan sira nebee iha Maromak nia liafuan. Halo orasaun ho sira; no husu Maromak atu
kuidadu sira nia moris, no ajuda sira prepara ba uma ida iha Ninia reinu. Ho dalan ida nee Ita bele
hahuu servisu reforma nian; no depois kontinua lao tuir Nai nia dalan.” CG 557, 558

“Lee ba sira Biblia nia hanorin kona ba konversaun. Hatudu saida mak konversaun nia fuan,
evidénsia katak sira hadomi Maromak. Hatudu katak konversaun loos mak mudansa fuan laran,
hanoin no objetivu nian. Hahalok aat sira tenki husik. Sala sira hanesan koalia aat, laran moras no
la halo tuir, tenki hasai. Tenki funu hasoru karakter nia hahalok aat hotu.” 6T 95

“Trata Ita nia oan sira ho onestu no fiel. Servisu ho brani no ho pasiénsia. Keta tauk krs, keta
poupa tempu ka servisu, todan ka terus. Ita nia oan sira nia futuru sei foo sasin kona ba Ita nia
servisu nia karakter. Ita nia fidelidade ba Kristu bele hatudu diak liu iha Ita nia oan sira nia
karakter nebee ekilibradu duke iha dalan seluk.” 5T 40

“Familia ida nebee iha orden no disiplina diak koealia barak liu kona ba kristianizmu
duke sermaun hotu nebee ema bele haklaken.” AH 32

“Ita nia kristianizmu nia sukat mak Ita nia moris iha uma nia karakter. Kristu nia grasa halo
sira nebee iha grasa nee bele halo uma sai fatin haksolok, nakonu ho dame no deskansa.” CG 481

“Maromak hakarak Ita dedika Ita nia aan tomak ba Nia no hatudu Ninia karakter iha familia
laran.” CG 481

“Sai ezemplu . . . iha liafuan, iha hahalok, iha domin, iha fiar no iha laran moos.” 1 Timéteo
4:12

“Inan-aman uitoan deit mak kompriende oinsaa importante atu foo ba sira nia oan sira
influénsia hosi ezemplu nebee hamtauk Maromak. . . . La iha meiu seluk nebee efetivu liu atu
hanorin sira iha dalan loos.” RH 10-12-1911

“Husik inan-aman moris Kristu nia moris iha uma, no mudansa iha sira nia oan sira nia moris
sei foo sasin kona ba Maromak nia kbiit nebee halo milagre.” RH 7-8-1902

“Tuir Ita nia hahalok iha Ita nia moris iha uma, nunee mak lalehan nia livru sira hakerek Ita.
Ema nebee hakarak sai santu iha lalehan tenki sai uluk santu iha ninia familia rasik.” AH 317

Disiplina Ita nia Oan Sira ho Domin

“Aman sira, keta provoka imi nia oan sira atu sai hirus. Maibee hakiak sira ho disiplina no
Nai nia hanorin.” Efezu 6:4

“Aman, nudar saserdote ba familia, tenki trata ninia oan sira ho laran maus no pasiénsia. Nia
tenki kuidadu atu la hamosu iha sira hahalok atu funu. Nia la bele husik sala la hetan koriji,
maibee iha dalan ida atu koriji la ho hadeer hakarak aat liu hotu iha ema nia fuan laran. Husik nia
koalia ho domin ho ninia oan sira, hodi dehan ba sira oinsaa Salvador tristi tanba sira nia hahalok;
no depois husik nia hakneak hamutuk ho sira iha Matan Dame nia oin no aprezenta sira ba
Kristu, hodi halo orasaun katak Nia sei hatudu laran luak ba sira no lori sira atu arepende
no husu perdaun. Disiplina hanesan nee kuaze sempre sei halo fuan laran nebee toos liu hotu sai
rahun.” CG 286, 287

“Inan-aman nunka tenki halo sira nia oan sira moras liu hosi hahalok toos ka ezijénsia nebee
la iha razaun. Hahalok toos duni klamar sira ba Satands nia rede.” AH 308

“Labarik balu sei lalais haluha sala ida nebee aman no inan halo ba sira; maibee labarik seluk
nebee iha natureza la hanesan la bele haluha kastigu makaas no la iha razaun nebee sira la merese.
Nunee sira nia klamar hetan kanek, no sira nia neon sai konfuzu.” CG 249

“Kuidadu katak o la hakribi kiik-oan ida hosi labarik sira nee. Tanba Hau dehan ba imi, katak
tebes sira nia anju sira iha lalehan sempre haree Hau nia Aman nia oin iha lalehan.” Mateus 18:10

“Bainhira labarik sira lakon sira nia kontrola aan, no koalia liafuan hirus, inan-aman tenki
nonook ba tempu balu, la koriji no la kondena. Tha tempu hanesan nee nonook mak osan mean, no
sei lori arepende liu fali liafuan saida deit nebee ema bele koalia. Satanas kontenti tebes bainhira
inan-aman halo sira nia oan sira irritadu liu hosi koalia liafuan toos no hirus. Paulo foo ona avizu
kona ba pontu ida nee: ‘Aman sira, keta provoka imi nia oan sira atu nunee sira la lakon
esperansa.’ Karik sira sala tebes, maibee Ita la bele lori sira ba dalan loos liu hosi lakon pasiénsia
ho sira. Husik Ita nia hakmatek ajuda lori fali sira ba hanoin nebee loos.” RH 1-24-1907

“Domin sobu baliza hotu. Keta iha hirus-hirus, keta iha orden hirus ho lian makaas.” RH 7-8-
1902

“Sai hakmatek tebes, livre tebes hosi hirus, too sira fiar katak Ita hadomi sira, maski Ita
kastigu sira.” CG 249

“Domin nee mak pasiénsia no laran diak. . . . Domin la gaba aan ka foti aan. Domin hatudu
respeitu. Domin la buka atu manaan mesak deit. Domin la sai hirus lalais no la sura sala nebee
hasoru nia.” 1 Korinto 13:4, 5

“Keta husik liafuan ida keixa, toos ka hirus sai hosi Ita nia ibun. Kristu nia grasa hein Ita
atu husu. Ninia Espiritu sei kontrola Ita nia fuan laran no konsiénsia, no ukun Ita nia liafuan no
hahalok. Keta lakon Ita nia respeitu ba Ita nia aan rasik liu hosi liafuan lalais no la hanoin.
Kuidadu atu Tta nia liafuan moos, Ita nia koalia santu. Foo ba Ita nia oan sira ezemplu kona ba
buat nebee Ita hakarak sira sai.” CG 219

“Aman no inan sira, se liafuan hirus sai hosi imi nia ibun, imi hanorin hela imi nia oan sira
atu koalia hanesan, no Espiritu Santu nia influénsia nebee hamoos la iha efeitu.” CG 219

“Moris nia susar barak liu, nia laran susar loron-loron nebee haan laran, nia laran moras no
nia irritasaun, mak rezultadu hosi laran nebee la kontrola. Familia nia harmonia dala barak kotu
tanba liafuan lalais no liafuan aat. Diak liu se ema la koalia.” 4T 348

“Ita nunka tenki lakon kontrola ita nia aan. Mai ita hateke nafatin ba Modelu perfeitu. Sala
atu koalia ho la iha pasiénsia no keixa, ka sente hirus - maski ita la koalia. Ita tenki lao ho merese,
hodi hatudu Kristu ho loos. Koalia liafuan hirus ida hanesan fatuk ahi baku fatuk ahi; kedas ida
nee sunu sentimentu hirus.” CG 95

“Hataan ho laran maus sei hatuun laran hirus, maibee liafuan todan sei provoka laran hirus.”
Provérbiu 15:1

“La iha pasiénsia lori Maromak no ema nia inimigu tama ba Ita nia familia no duni sai
Maromak nia anju sira. Se Ita hela iha Kristu, no Kristu iha Ita, Ita la bele koalia liafuan hirus.
Aman no inan sira, hau husu ho laran tomak, tanba Kristu, atu imi sai laran diak, laran mamar no
pasiénsia iha imi nia uma.” HP 99

“Ita iha buat barak atu aprende kona ba hakiak labarik. Bainhira hanorin labarik kiik sira atu
halo buat ruma, ita la bele hirus ba sira. Ita nunka tenki dehan, ‘Tanba saa mak o la halo ida nee?’
Dehan, ‘Oan sira, ajuda amaa halo ida nee;’ ka, ‘Mai, oan sira, mai ita halo ida nee.” Sai sira nia
kolega bainhira halo buat sira nee. Bainhira sira remata sira nia servisu, gaba sira.” RH 6-23-1903

“Hateke ida nebee hatudu kontenti, liafuan ida nebee foo laran ka gaba, sei hanesan loro
matan nia naroman iha sira nia fuan laran.” ML 173

“Aman tenki hametin iha ninia familia virtude sira nebee toos liu - forsa, laran loos,
onestidade, pasiénsia, brani, badinas no servisu nebee iha uza. No buat nebee nia ezije hosi ninia
oan sira, nia rasik tenki halo, hodi hatudu virtude sira nee iha ninia moris nudar mane.

“Maibee, aman sira, keta halo imi nia oan sira lakon esperansa. Hamutuk domin ho
autoridade, laran diak no laran luak ho kontrola metin.” MH 391

“Halo joven sira sente katak ema fiar sira, no uitoan deit mak sei la buka atu hatudu katak sira
merese fiar nee.

“Tuir prinsipiu hanesan, diak liu husu duke haruka; ema nebee ita koalia ba nia hetan
oportunidade atu hatudu katak nia fiel ba prinsipiu loos. Ninia halo tuir mak rezultadu hosi hili,
laos hosi obriga.” Ed 290

“Disiplina nia objetivu mak hanorin labarik atu ukun nia aan rasik. Nia tenki aprende atu fiar
ba nia aan rasik no kontrola aan. Tanba nee, bainhira nia bele kompriende, ita tenki uza ninia
rasiosiniu atu apoia halo tuir. Husik hahalok hotu ba nia hatudu katak halo tuir mak justu no iha
razaun. Ajuda nia haree katak buat hotu iha lei nia okos, no katak la halo tuir lori, ikus mai, ba
dezastre no terus.” Ed 287

“Foo treinu ba labarik ida atu lao tuir dalan nebee loos, no bainhira nia sai boot, nia sei la lao
sees hosi dalan nee.” Provérbiu 22:6

“Se inan-aman la halo sira nia moris nia servisu primeiru atu lori sira nia oan sira nia ain ba
moris loos nia dalan hosi sira nia tinan uluk liu, sira sei hili dalan sala molok dalan loos.” ML 261

“Ai tonka nebee hasee ema foo matenek klean, maibee labarik ida nebee ema husik deit sei
hamoe ninia amaa.” Provérbiu 29:15

“Sedu liu hakarak hakruuk ba inan-aman nia hakarak, no kompletu liu hakruuk nee, la susar
liu sei atu hakruuk ba Maromak nia ezijénsia sira. No la iha ema ida bele hein Maromak nia
domin no bensaun se sira la aprende halo tuir Ninia ukun fuan sira, no hamriik metin hasoru
tentasaun.” SD 130

“Inan sira, kuidadu atu imi disiplina ho diak imi nia oan sira durante sira nia moris nia tinan
tolu uluk. Keta husik sira forma sira nia hakarak rasik. Inan tenki sai neon ba ninia oan. Tinan
tolu uluk mak tempu atu hakruuk sanak kiik. Inan sira tenki kompriende importansia hosi tempu
ida nee. Tha tempu nee mak fundasaun harii. Se lisaun uluk sira nee iha falta, hanesan dala barak
akontese, tanba Kristu, tanba imi nia oan sira nia diak iha futuru no rohan laek, buka atu hadia
sala nebee imi halo ona. Se imi hein too imi nia oan sira tinan tolu ona mak foin hahuu hanorin
sira kontrola aan no halo tuir, buka atu halo agora, maski ida nee sei susar liu.” CG 194

“Inan-aman barak ikus mai sei tenki hatdn ba Maromak kona ba sira nia falta ba sira nia oan
sira. Sira hakiak no rai sira nia hirus aat liu hosi hakruuk ba sira nia hakarak, bainhira oan sira nia
hakarak mak tenki hakruuk ba inan-aman. Liu hosi buat sira nee sira lori Maromak nia laran la
kontenti ba sira no ba sira nia oan sira. Inan-aman sira, imi haluha ona buat nebee hakerek iha
liafuan santu: ‘Nia nebee lakohi foo disiplina sei odi ninia oan’ ka? Ema husik oan sira boot
mesak, duke hanorin sira atu sai boot. Ema hanoin katak labarik kiik kiak sira la hatene ka la
kompriende koriji iha fulan sanulu ka sanulu resin rua, no sira hahuu hatudu ulun toos sedu tebes.
Inan-aman husik sira tuir hirus no hakarak makaas aat sira la kontrola ka koriji sira, no ho ida nee
sira hakiak no foo hahaan ba hakarak makaas aat sira nee too sira sai boot hamutuk ho sira no
forti hamutuk ho sira nia forsa.” RH 3-28-1893

“Ita tenki koriji Ita nia oan sira ho domin. Keta husik sira halo tuir sira nia hakarak too Ita
sai hirus, depois kastigu sira. Koriji hanesan nee ajuda deit buat aat, duke hadia. Depois Ita halo
ho fiel Ita nia knaar ba Ita nia oan sira, lori sira ba Maromak, no husu Nia atu ajuda Ita. Dehan ba
Nia katak Ita halo ona Ita nia parte, no depois ho fiar husu Maromak atu halo Ninia parte, buat
nebee Ita la bele halo. Husu Nia atu hamamar sira nia hahalok laran, halo sira maus no mamar liu
hosi Ninia Espiritu Santu. Nia sei rona Ita nia orasaun. Nia sei gosta hataan Ita nia orasaun.” RH
3-28-1893

“Labarik sira tenki hetan lori ba hakruuk no halo tuir. La bele husik la halo tuir. Sala hela iha
inan-aman nia odamatan nebee husik sira nia oan sira la halo tuir.” CG 85, 86

“Regra sira tenki uitoan no hanoin di-diak; no bainhira halo ona, tenki halo tuir. Buat saida
deit nebee neon hatene katak la bele muda, neon aprende atu rekonhese no adapta ba; maibee
posibilidade atu tuir hakarak hamosu hakarak, esperansa no la serteza, no rezultadu mak laran la
hakmatek, irritasaun no la halo tuir.” Ed 290

“Keta foo buat ida ba sira tanba sira tanis, maski Ita nia fuan laran mamar hakarak tebes halo
ida nee; tanba se sira manaan dala ida liu hosi tanis, sira sei hein atu halo fali.” CG 92

“Hau nunka husik hau nia oan sira hanoin katak sira bele halo hau susar iha sira nia tempu
labarik. Hau mos hakiak iha hau nia familia labarik seluk hosi familia seluk, maibee hau nunka
husik labarik sira nee hanoin katak sira bele halo sira nia inan susar. Hau nunka husik hau nia aan
koalia liafuan toos ida ka lakon pasiénsia ka keixa kona ba labarik sira. Sira nunka manaan hau
dala ida - dala ida mos lae - atu provoka hau ba hirus. Bainhira hau nia espiritu sai la hakmatek,
ka bainhira hau sente hanesan atu hirus, hau dehan, ‘Oan sira, ita husik ida nee lai agora; ita la
koalia tan kona ba ida nee agora. Molok ita toba, ita sei koalia kona ba ida nee.” Tanba sira iha
tempu naruk atu hanoin, too kalan sira hakmatek ona, no hau bele trata sira ho diak tebes. . . .

“Iha dalan loos ida, no iha dalan sala ida. Hau nunka foti hau nia liman ba hau nia oan sira
molok hau koalia ho sira; no se sira nia laran sai rahun, no se sira haree sira nia sala (no sira
sempre haree bainhira hau lori ida nee ba sira nia oin no halo orasaun ho sira), no se sira hakruuk

59



(no sira sempre hakruuk bainhira hau halo ida nee), entaun hau kontrola sira. Hau nunka hetan
sira la hanesan nee. Bainhira hau halo orasaun ho sira, sira nia laran sai rahun tomak, no sira
hakoak hau nia kakorok no tanis.” CG 253

“Labarik sira iha natureza nebee sensivel no hadomi. Fasil atu halo sira kontenti no fasil atu
halo sira tristi. Liu hosi disiplina maus, ho liafuan no hahalok domin nian, inan sira bele kesi sira
nia oan sira ba sira nia fuan laran. Hatudu hahalok toos no ezije liu ho labarik sira mak sala boot.
Firmeza nebee la muda no kontrolu nebee la ho hirus mak presiza ba familia hotu nia disiplina.
Koalia buat nebee Ita hakarak ho hakmatek, halo buat ho hanoin di-diak, no halo tuir buat nebee
Ita dehan la muda.” 3T 532

“Inan-aman balu hakruuk ba sira nia oan sira. Sira tauk atu kontra sira nia oan sira nia
hakarak, tanba nee sira hakruuk ba sira. Maibee durante oan sira sei hela iha inan-aman nia uma
no depende ba sira, sira tenki hakruuk ba sira nia kontrolu. Inan-aman tenki lao ho desizaun, hodi
ezije katak oan sira tuir sira nia hanoin kona ba buat nebee loos.” 1T 216, 217

“Husik sira kahur laran diak, domin no hadomi iha sira nia ukun familia nian, maibee
husik sira metin hanesan fatuk ba prinsipiu loos.” CG 263

“Koriji o nia oan, no nia sei foo deskansa ba o, nia sei halo kontenti o nia klamar.” Provérbiu
29:17

“La iha malisan boot liu ba uma kain duke husik joven sira halo tuir sira nia hakarak.
Bainhira inan-aman tuir oan sira nia hakarak hotu no foo buat nebee sira hatene la diak ba sira,
oan sira lalais lakon respeitu hotu ba sira nia inan-aman, respeitu hotu ba Maromak ka ema nia
autoridade, no Satands kaer sira atu halo tuir ninia hakarak.” PP 579

“Maromak foo malisan ba Eli tanba nia la kontrola lalais no ho desizaun ninia oan mane aat
sira.” 4T 651

“Nai sei la defende inan-aman nia ukun aat. Ohin labarik atus barak tama ba inimigu nia
tropa, moris no servisu ketak hosi Maromak nia planu. Sira la halo tuir, la agradese, la santu;
maibee sala hela iha sira nia inan-aman nia odamatan. Kristaun inan-aman sira, labarik rihun
barak lakon iha sira nia sala tanba sira nia inan-aman la ukun uma ho matenek.” CG 182

“Inan-aman la bele hatudu diferensa ida mos iha oinsaa sira trata sira nia oan sira. Inan-aman
tenki servisu hamutuk hanesan ida deit. La bele iha fahe malu. Maibee inan-aman barak servisu
kontra malu, no nunee oan sira sai aat tanba ukun la diak. Se inan-aman la konkorda, husik sira
hadook aan hosi oan sira nia oin too sira bele konkorda.” RH 3-30-1897

“. .. uma nebee fahe hodi hasoru nia aan sei la dura.” Mateus 12:25

“Ho pasiénsia no ho domin, nudar Maromak nia grasa oi-oin nia administrador fiel, inan-
aman tenki halo sira nia servisu nebee Maromak foo. . . . Buat hotu tenki halo ho fiar. Sira tenki
halo orasaun nafatin katak Maromak sei foo Ninia grasa ba sira nia oan sira. Sira nunka tenki
kole, la iha pasiénsia ka keixa iha sira nia servisu. Sira tenki kaer metin ba sira nia oan sira no ba
Maromak.” 3BC 1154

“Ita tenki halo orasaun ba Maromak barak liu duke agora. Tha forsa no bensaun boot iha halo
orasaun hamutuk iha ita nia familia, ho no ba ita nia oan sira. Bainhira hau nia oan sira halo sala,
no hau koalia ho sira ho laran diak no depois halo orasaun ho sira, hau nunka hetan katak presiza
kastigu sira depois. Sira nia fuan laran sai mamar iha Espiritu Santu nia oin, nebee mai nudar
resposta ba orasaun.” CG 525

“Keta lakon pasiénsia ho Ita nia oan sira bainhira sira sala. Bainhira Ita koriji sira, keta koalia
lalais no toos. Ida nee halo sira konfuzu, no halo sira tauk atu koalia lia loos.” CG 151

“Bainhira labarik sira halo sala, sira rasik hatene katak sira sala no sente moe no laran susar.
Hirus ba sira tanba sira nia falta dala barak sei halo sira ulun toos no subar buat.” CG 248

“Lisaun nebee tenki hanorin ba labarik sira mak katak sira tenki lori sira nia sala no falta sira
ba Jesus iha sira nia moris nia tempu labarik. Hanorin sira atu husu Ninia perdaun loron-loron ba
sala saida deit nebee sira halo, no katak Jesus rona duni fuan laran nebee arepende nia orasaun
simples, no sei foo perdaun no simu sira.” CG 494

“Keta husik Ita nia oan rona Ita dehan, ‘Hau la bele halo buat ida ho o.” Durante ita bele
hakbesik ba Maromak nia kadunan, ita nudar inan-aman tenki moe atu koalia liafuan hanesan nee.
Hakilar ba Jesus, no Nia sei ajuda Ita lori Ita nia oan kiik sira ba Nia.” CG 238

“Bainhira situasaun urjente ida mosu, husu, Nai, hau tenki halo saida agora? Se Ita lakohi
keixa ka hirus-hirus, Nai sei hatudu dalan ba Ita. Nia sei ajuda Ita uza koalia nia talentu ho dalan
ida hanesan Kristu nian, too dame no domin sei ukun iha uma.” CT 156

“Aman no inan sira, bainhira imi bele kontrola imi nia aan, imi sei manaan boot iha
kontrola imi nia oan sira.” CG 217

“Se Ita lakon Ita nia pasiénsia, Ita lakon buat nebee inan ka aman ida la bele lakon - Ita nia
oan sira nia respeitu. Keta hirus-hirus, no keta husik ema hirus-hirus iha uma. Keta baku Ita nia
oan ho hirus, se Ita la hakarak nia aprende atu haksesuk no funu. Nudar inan-aman, Ita hamriik
iha Maromak nia fatin ba Ita nia oan sira, no Ita tenki kuidadu.

“Inan-aman sira, keta halo buat tuir hakarak lalais. Keta koriji Ita nia oan bainhira Ita hirus;
tanba se Ita halo ida nee, Ita sei forma nia tuir Ita nia ilas - halo buat lalais, hirus lalais no la iha
razaun. Ita bele metin la ho ameasa makaas ka hirus-hirus.” RH 7-28-1910

“Maski Ita nia oan sira provoka Ita oinsaa tanba sira la hatene, keta hakruuk ba la iha
pasiénsia. Hanorin sira ho pasiénsia no ho domin. Sai metin ho sira. Keta husik Satanas kontrola
sira. Disiplina sira deit bainhira Ita iha Maromak nia disiplina okos. Kristu sei manaan iha Ita nia
oan sira nia moris se Ita aprende hosi Nia nebee laran maus no haraik aan, moos no la foer.” CG
245

“No NAI sei hanorin o nia oan hotu, no o nia oan sira sei hetan dame boot. O sei sai metin iha
hahalok loos.” Isaias 54:13 “Inan-aman bele harii ba sira nia oan sira fundasaun ba moris ida
nebee saudavel no haksolok. Sira bele haruka sira sai hosi sira nia uma ho forsa moral atu hasoru
tentasaun, no brani no forsa atu luta ho susesu hasoru moris nia problema sira. Sira bele hamosu
iha sira objetivu, no dezenvolve kbiit atu halo sira nia moris sai onra ba Maromak no bensaun ba
mundu.” MH 352

“Ida nee mak Ita nia loron fiar, Ita nia loron responsabilidade no oportunidade. Lalais Ita nia
loron atu hatan sei mai. Foti Ita nia servisu ho orasaun ho laran tomak no esforsu fiel. Hanorin Ita
nia oan sira katak sira iha privilejiu atu simu loron-loron Espiritu Santu nia batizmu. Liu hosi
orasaun Ita bele hetan esperiénsia ida nebee sei halo Ita nia ministériu susesu kompletu.” CT 131

“Se joven sira hakarak sai forti iha neon, moos iha moral, metin iha kbiit espiritudl, husik sira
tuir Jesus nia ezemplu iha Ninia hahalok simples, iha Ninia hakruuk ba inan-aman nia kontrolu.”
SD 132

Nia Sei Hatudu Dalan ba Ita no Hanorin Ita Ninia Hakarak

“Fiar ba NAI ho o nia fuan laran tomak, no keta sadere ba o nia kompriensaun rasik. Iha o nia
dalan hotu, hanoin ba Nia, no Nia sei diriji o nia dalan sira. La bele hanoin katak o iha matenek
klean iha o nia matan rasik, hamtauk ba NAI, no husik hahalok aat.” Provérbiu 3:5-7

“Maromak la obriga ema ida nia hakarak; tanba nee Nia la bele lori sira nebee foti aan liu atu
simu hanorin, nebee hakarak deit tuir sira nia dalan rasik. Kona ba ema nebee laran ru-rua - nia
nebee buka atu tuir ninia hakarak rasik, maibee deklara katak nia halo Maromak nia hakarak -
hakerek ona, ‘Ema ida nee la bele hanoin katak nia sei simu buat ida hosi Nai.” Tiago 1:7.” PP
384

“Kristu iha Ninia moris iha mundu la halo planu ba Ninia aan rasik. Nia simu Maromak nia
planu ba Nia, no loron ba loron Aman loke Ninia planu sira. Nunee mos ita tenki depende ba
Maromak, atu ita nia moris bele sai deit Ninia hakarak nebee hatudu sai. Bainhira ita entrega ita
nia dalan ba Nia, Nia sei diriji ita nia ain fatin.” MH 479

“Nia hatudu justisa ba ema laran maus, no Nia hanorin sira kona ba Ninia dalan.” Salmu 25:9

“Iha dalan tolu nebee Nai hatudu Ninia hakarak mai ita, atu hatudu dalan ba ita, no atu halo
ita prontu atu hatudu dalan ba ema seluk. Oinsaa mak ita bele hatene Ninia lian, la hanesan ho

ema estranjeiru nia lian? Oinsaa mak ita bele haketak ida nee hosi bibi atan falsu nia lian?
Maromak hatudu Ninia hakarak mai ita iha Ninia liafuan, Eskritura Santu. Ninia lian mos mosu
iha Ninia servisu provisaun nian; no ita sei rekonhese ida nee se ita la haketak ita nia klamar hosi
Nia liu hosi lao iha ita nia dalan rasik, halo tuir ita nia hakarak rasik, no tuir fuan laran nebee la
santu nia hakarak, too ita nia neon sai konfuzu tebes too ita la bele haree buat rohan laek nian, no
Satanas nia lian subar diak tebes too ema simu nudar Maromak nia lian.

“Dalan seluk nebee ema rona Maromak nia lian mak liu hosi Ninia Espiritu Santu nia husu,
hodi tau buat ruma iha fuan laran, nebee sei hatudu sai iha karakter. Se Ita iha duvida kona ba
asuntu ruma, Ita tenki buka uluk iha Eskritura. Se Ita hahuu ona duni moris fiar nian, Ita foo ona
Ita nia aan ba Nai atu sai Ninian tomak, no Nia simu ona Ita atu forma tuir Ninia planu, atu Ita
bele sai sasaan ida ba onra. Ita tenki iha hakarak boot atu sai mamar iha Ninia liman no tuir Nia
ba fatin nebee deit Nia lori Ita. . . . Ita tenki bele haketak Ninia lian.” 5T 512

“Oinsaa joven ida bele hamoos ninia hahalok? Liu hosi halo tuir O nia liafuan. Ho hau nia
fuan tomak hau buka O, la bele husik hau lao sees hosi O nia ukun fuan sira. Hau rai O nia
liafuan iha hau nia fuan laran, hodi nunee hau la bele halo sala hasoru O.” Salmu 119:11

“Sira nebee desidi atu la halo buat ida iha dalan ruma nebee sei halo Maromak la kontenti, sei
hatene, depois sira aprezenta sira nia kazu ba Nia, dalan saida mak sira tenki tuir. No sira sei simu
laos deit matenek, maibee mos forsa. Kbiit atu halo tuir, atu servi, sei foo ba sira, hanesan Kristu
promete ona.” DA 668

“O tenki forti no brani ba. . . . NAI sei baa uluk o. Nia sei hamutuk ho o. Nia sei la husik o ka
haluha o. Keta tauk no keta hakfodak.” Deuteronémiu 31:7, 8

“Hanesan labarik kiik ida, fiar ba Nia nia matadalan, Nia nebee ‘sei tau matan ba ema laran
diak.” Maromak nunka lori Ninia oan sira ho dalan seluk duke dalan nebee sira rasik sei hili, se
sira bele haree rohan hosi hahuu no haree planu nebee sira kumpri nudar Ninia maluk servisu nain
nia gléria.” MH 479

“Entrega imi nia susar hotu ba Nia, tanba Nia hanoin imi.” 1 Pedro 5:7

“Ita koko makaas liu atu tau matan ba ita nia aan rasik. Ita laran la hakmatek no falta tebes
fiar metin ba Maromak. Ema barak laran susar no servisu, halo planu no halo planu, tauk katak
karik sira sei falta buat ruma. Sira la iha tempu atu halo orasaun ka atu baa enkontru relijiaun
nian, no iha sira nia kuidadu ba sira nia aan rasik, sira la husik oportunidade ida ba Maromak atu
tau matan ba sira. No Nai la halo barak ba sira, tanba sira la foo oportunidade ba Nia.” 2T 196

“Laran susar mak matan delek, no la bele haree futuru; maibee Jesus haree rohan hosi hahuu.
Tha difikuldade ida-idak Nia iha ona Ninia dalan prepara atu lori ajuda. ‘Nia foo buat hotu nebee
diak ba sira nebee lao ho moris loos.’

“Ita nia Aman iha lalehan iha dalan rihun ida atu prepara buat ba ita nebee ita la hatene. Sira
nebee simu prinsipiu ida atu tau Maromak nia servisu iha fatin aas liu hotu, sei haree susar sira
lakon, no dalan ida nebee klaru iha sira nia ain oin.” MH 481

“Entrega ita nia susar ba NAI, no Nia sei sustenta ita; Nia sei nunka husik ema nebee moris
loos atu monu.” Salmu 55:22

“O sei proteje no foo dame nebee perfeitu ba ema nebee hanoin nafatin O, tanba nia fiar ba
0O.” Isaias 26:3

Ninia Anju Sira Sei Proteje Ita

“Maromak haruka Ninia anju sira hodi hein o, iha dala hotu nebee o lao ba, sira sei kuidadu o.
Sira sei lori o ho sira nia liman rasik, atu nunee o nia ain la bele sidi iha fatuk.” Salmu 91:11, 12

“Lalehan nia anju sira nia protesaun mak foo ba sira hotu nebee servisu iha Maromak nia
dalan no tuir Ninia planu sira.” 1SM 97

“NAI nia anju halo akampamentu haleu sira nebee fiar Nia, nunee Nia salva sira.” Salmu 34:7

“Se ita nia matan bele loke, ita sei haree anju aat sira haleu ita, koko atu buka dalan foun
ruma atu halo ita susar no harahun ita. No ita sei haree mos Maromak nia anju sira proteje ita hosi

sira nia kbiit; tanba Maromak nia matan nebee kuidadu iha Israel nia leten atu halo diak, no Nia
sei proteje no salva Ninia povu, se sira tau sira nia fiar ba Nia.” EW 60

“Anju sira sempre iha fatin nebee sira presiza liu, ho ema sira nebee iha funu todan liu hasoru
aan rasik, no sira nia situasaun halo sira laran monu liu.” DA 440

“Nia la husik ita mesak atu luta hasoru inimigu nia kbiit ho ita nia forsa nebee iha rohan.
Lalehan nia anju sira halo funu ba ita; no bainhira ita servisu hamutuk ho sira, ita bele manaan
buat aat nia kbiit sira.” GAG 10

“Se ita hatene katak ita la iha kbiit no ita presiza Maromak nia kbiit, ita sei la fiar ba ita nia
aan rasik. Ita la hatene rezultadu saida mak loron ida, oras ida ka momentu ida bele lori, no ita
nunka tenki hahuu loron ida la entrega ita nia dalan ba ita nia Aman iha lalehan. Ninia anju sira
hetan knaar atu tau matan ba ita, no se ita tau ita nia aan iha sira nia protesaun okos, iha tempu
perigu hotu sira sei iha ita nia liman loos. Bainhira ita la hatene katak ita iha perigu atu foo
influénsia sala, anju sira sei iha ita nia sorin, hodi foo hanoin ba ita atu tuir dalan diak liu,
hili ita nia liafuan ba ita, no foo influénsia ba ita nia hahalok.” COL 341, 342

“Laos anju sira mak atan espiritu sira, nebee Maromak haruka sai ba hodi servi ema sira
nebee sei simu salvasaun nudar liman rohan?” Ebreu 1:14

“Anju gléria nian sira hetan sira nia ksolok iha foo, - foo domin no kuidadu nebee la kole ba
klamar sira nebee monu ona no la santu. Lalehan nia ema sira buka ema nia fuan laran; sira lori
ba mundu nakukun ida nee naroman hosi patiu iha leten; liu hosi servisu nebee maus no ho
pasiénsia sira toka ema nia espiritu, atu lori ema nebee lakon ba komunhaun ho Kristu nebee
besik liu fali buat nebee sira rasik bele hatene.” DA 21

“Lalehan nia anju sira hatene ita nia liafuan no hahalok, no mos fuan laran nia hanoin
no hakarak sira.” 1T 544

“Maibee laos anju diak sira nia servisu atu kontrola ema nia neon hasoru sira nia hakarak. Se
sira hakruuk ba inimigu, no la halo esforsu ida atu hasoru nia, entaun Maromak nia anju sira bele
halo deit uitoan liu fali kaer Satanas nia tropa, atu sira la harahun, too naroman tan mai ba sira
nebee iha perigu, atu hadeer sira no halo sira hateke ba lalehan atu husu ajuda. Jesus sei la haruka
anju santu sira atu hasai sira nebee la halo esforsu ida atu ajuda sira nia aan rasik.” 1T 345

“Lalehan nia ema sira nee nia servisu mak atu prepara mundu nia ema sira atu sai Maromak
nia oan sira, moos, santu no la foer. Maibee ema, maski deklara katak sira tuir Kristu, la tau sira
nia aan iha pozisaun ida nebee sira bele kompriende servisu ida nee, no nunee lalehan nia
mensajeiru sira nia servisu sai susar.” 7BC 923

“Maromak hatudu ona mai hau Maromak nia anju sira prontu hela atu foo grasa no kbiit ba
sira nebee sente katak sira presiza Maromak nia forsa. Maibee lalehan nia mensajeiru sira nee sei
la foo bensaun se ema la husu. Sira hein ona hakilar hosi klamar sira nebee hamlaha no hamrook
ba Maromak nia bensaun; dala barak sira hein mamuk deit. Loos duni iha orasaun ruma nebee
halo deit tuir baibain, maibee laos orasaun ho laran tomak hosi fuan laran nebee haraik aan no
tohar.” OHC 129

“Se ita nia matan bele loke atu haree anju monu sira servisu hela ho ema sira nebee sente
kmaan no hanoin katak sira seguru, ita sei la sente seguru tebes. Anju aat sira tuir ita nia ain fatin
iha momentu hotu.” 1T 302

“Klamar sira nia inimigu la iha lisensa atu lee ema nia hanoin; maibee nia hateke di-diak,
no nia nota liafuan sira; nia sura hahalok sira, no ho matenek nia adapta ninia tentasaun sira ba
sira nebee tau sira nia aan iha ninia kbiit okos.” 1SM 122

“Sasin ida nebee nonook tau matan ba klamar ida-idak nebee moris, hodi buka atu manaan no
dada nia ba Kristu. Anju sira nunka husik ema nebee hetan tentasaun sai inimigu nia hahaan,
nebee sei harahun ema nia klamar se Maromak husik. Durante esperansa sei iha, too sira kontra
Espiritu Santu ba sira nia lakon rohan laek, lalehan nia ajente sira tau matan ba ema.” OHC 23

Fiar ba Maromak no Tahan Ita nia Fiar nia Koko

“Doben sira, keta hakfodak ho terus nebee hanesan ahi, nebee akontese ba imi atu koko imi.
Keta hanoin katak terus nee mak buat foun nebee akontese. Maibee haksolok ba tanba imi hola
parte iha Kristu nia terus, atu nunee imi bele haksolok no sai kontenti bainhira Nia hatudu sai
Ninia gloria.” 1 Pedro 4:12, 13

“Tanba espiritu nebee Maromak foo ona ba ita laos espiritu tauk maibee espiritu nebee iha
kbiit, domin no halo ita kontrola aan. Tan nee keta moe kona ba ita nia Nai nia testemunha, . . .
maibee liu hosi Maromak nia kbiit, hola parte iha terus tanba evanjelhu.” 2 Timéteo 1:7, 8

“Keta tauk sira nebee bele oho isin lolon, maibee la bele oho klamar. Maibee hamtauk
ba Nia nebee bele halakon klamar no isin hamutuk iha infernu.” Mateus 10:28

“Nee duni, haraik aan iha Maromak nia liman forti nia okos, atu Nia bele foti aas imi iha
tempu loos. Entrega imi nia susar hotu ba Nia, tanba Nia hanoin imi. Hanoin di-diak no matan
moris ba. Tanba imi nia inimigu Diabu lao ba-mai hanesan liaun ida nebee hasai lian makaas no
buka ema atu haan. Hamriik metin iha imi nia fiar hodi hasoru nia. Tanba imi hatene katak imi
nia maun-alin sira iha mundu tomak hetan terus hanesan nee. No bainhira imi hetan ona terus too
tempu uitoan deit, Maromak nebee nakonu ho grasa, nebee bolu ona imi ba Ninia gléria rohan
laek iha Kristu, sei hadia, hametin, haforsa no harii fali imi.” 1 Pedro 5:6-10

“Entrega o nia moris ba NAI, fiar ba Nia, no Nia sei ajuda o. Nia sei foo sai o nia hahalok
loos hanesan naroman, no o nia justisa hanesan loro aas. Nonook iha NAI nia oin, no hein Nia ho
pasiénsia.” Salmu 37:5

“Ita hatene katak buat hotu halao hamutuk hodi halo diak ba sira nebee hadomi
Maromak, ba sira nebee Maromak bolu tuir Ninia planu.” Roma 8:28

“Ita nia terus no laran tristi hotu, ita nia tentasaun no koko hotu, ita nia laran susar no tanis
hotu, ita nia hetan persegisaun no falta buat hotu, ho liafuan badak, buat hetu halaoc hamutuk
hodi halo diak ba ita. Esperiénsia no situasaun hotu mak Maromak nia servisu nain sira nebee
lori buat diak mai ita.” MH 489

“Fiar ba Maromak.” Marcos 11:22

“Fiar nafatin ba Nia.” Salmu 62:8

“Nai mak fiel. Nia sei hametin imi no proteje imi hosi aat nain.” 2 Tesal6nika 3:3

“Aman nia prezensa haleu Kristu, no la iha buat ida mak akontese ba Nia se laos buat nebee
domin nebee la iha rohan husik atu sai bensaun ba mundu. Iha nee mak Ninia konsolasaun nia
hun, no ida nee mos ba ita. Ema nebee nakonu ho Kristu nia Espiritu hela iha Kristu. Baku nebee
ema hakarak baku nia monu ba Salvador, nebee haleu nia ho Ninia prezensa. Buat saida deit
nebee mai ba nia, mai hosi Kristu. Nia la presiza hasoru buat aat, tanba Kristu mak ninia defeza.
La iha buat ida bele kona nia se ita nia Nai la husik, no ‘buat hotu’ nebee Nia husik, ‘halao
hamutuk hodi halo diak ba sira nebee hadomi Maromak.”” MB 71

“Imi sei sai forti liu ho kbiit hotu tuir Ninia forsa nebee iha gléria, atu nunee imi bele tahan
nafatin ho pasiénsia no haksolok. Foo agradese ba Aman tanba Nia halo imi merese atu hola parte
iha santu sira nia liman rohan iha naroman.” Kolose 1:11, 12

KOMPRIENDE, HETAN ESPERIENSIA NO HAKLAKEN ANJU NAIN
TOLU NIA MENSAJEN

“Tuir mai hau haree anju ida seluk semo iha leten ho evanjelhu rohan laek atu foo sai ba sira
nebee hela iha mundu. Nia atu foo sai ba nasaun, suku, lian no povu hotu. Nia dehan ho lian
makaas, ‘Hamtauk Maromak no foo gléria ba Nia. Tanba oras too ona atu Nia tesi lia. Adora Nia
nebee halo lalehan, mundu, tasi no bee matan.’

“No anju ida seluk, nebee anju segundu, dehan, ‘Babil6nia nebee boot monu tiha ona, nia
monu tiha ona! Nia halo nasaun hotu hemu ninia tua uvas, katak laran nebee kaan ninia sala
seksual.’

“No anju ida tan, nebee anju terseiru, tuir sira no dehan ho lian makaas, ‘See deit mak adora
animal siak nee no ninia estatua, no simu animal siak nia marka iha ninia reen toos ka iha ninia
liman, ema nee sei hemu tua uvas nebee Maromak nia laran nakali, nebee la kahur maibee fui ba
kopu nebee Ninia laran hirus. Ema nee sei hetan terus ho ahi no fatuk klaak iha anju santu sira nia
oin no iha Bibi Oan nia oin. No suar hosi sira nia terus sei sae too tinan ba tinan. Sira nebee adora
animal siak no ninia estatua, no see deit nebee simu animal siak nia naran nia marka sei la
deskansa loron ka kalan.’

“Nee mak liafuan nebee bolu santu sira atu hatudu pasiénsia no halo tuir Maromak nia
ukun fuan sira no kaer metin ba fiar iha Jesus.” Apokalipse 14:6-12

“Maromak hatudu mai hau pasu tolu - anju primeiru, segundu no terseiru nia mensajen. Anju
nebee akompafia hau dehan, ‘Susar ba ema nebee muda bloku ida ka muda pregu ida hosi
mensajen sira nee. Kompriensaun loos kona ba mensajen sira nee mak importante tebes.
Klamar sira nia destinu depende ba oinsaa ema simu mensajen sira nee.”” EW 258, 259

“Sira nebee la iha esperiénsia iha anju primeiru no segundu nia mensajen tenki simu sira
hosi ema seluk nebee iha esperiénsia no tuir mensajen sira nee too rohan. Hanesan ema rejeita
Jesus, nunee mos hau haree katak ema rejeita ona mensajen sira nee. Hanesan eskolante sira
deklara katak la iha salvasaun iha naran seluk iha lalehan okos nebee foo ba ema, nunee mos
Maromak nia atan sira tenki ho fiel no la ho tauk foo avizu ba sira nebee simu deit lia loos balu
nebee iha relasaun ho mensajen terseiru, katak sira tenki simu ho laran haksolok mensajen
hotu hanesan Maromak foo ona, ka sira la iha parte iha buat ida nee.” EW 188, 189

Lia loos saida iha mensajen terseiru mak ita gosta liu atu simu? Katak ita sei simu animal
siak nia marka se ita la halo tuir Maromak nia ukun fuan sira, liu-liu loron Sabdu. Ema dala
barak la hanoin kona ba iha fiar iha Jesus, maibee se la iha fiar nee, ita seidauk hetan

esperiénsia mos kona ba anju primeiru nia mensajen, nebee mak evanjelhu rohan laek, nebee
halo ita bele halo tuir Maromak nia lei iha fuan laran.

“Ema barak nebee simu mensajen terseiru seidauk iha esperiénsia iha mensajen rua
uluk. Satanas kompriende ida nee, no ninia matan aat hateke ba sira atu hamonu sira;
maibee anju terseiru hatudu sira ba Fatin Santu Liu, no sira nebee iha esperiénsia ona iha
mensajen uluk sira hatudu ba sira dalan ba lalehan nia santuariu. Ema barak haree lia loos
nia korenti perfeitu iha anju sira nia mensajen, no simu ho laran haksolok mensajen sira nee tuir
sira nia orden, no tuir Jesus liu hosi fiar tama ba lalehan nia santudriu. Maromak hatudu mai hau
mensajen sira nee hanesan ankora ida ba Maromak nia povu. Sira nebee kompriende no simu
mensajen sira nee sei hetan protesaun atu Satands nia lohi barak la dada sira lakon.” EW 256

ANJU NAIN TOLU NIA MENSAJEN

Apokalipse 14:6-12

v

7

XNJU TERSEIRU

L UKUN FUAN SIRA
P NO FIAR IHA JESUS

,X Keta simu animél siak nia marka.
) »"ANJU SEGUNDU Hatudu ba Fatin Santu Liu,

iha nebee lei hela.

PATIU FATIN SANTU  ppmin sanTu LU

BABILONIA MONU ONA ¢
Apok 14:9-12
Keta hemu doutrina b 4
falsu nia tua uvas. Arepende Espiritu Santu Lei iha Matan
la uvas. no hakruuk Paun espirituil | Dame nia okos
ANJU PRIMEIRU Koko hanorin hotu. Kristu nia raan Kristu halo iha ita Julgamentu
EVANJELHU ROHAN LAEK Apok M:8 Fasi ho bee Ninia moris loos

no Espiritu
Hamtauk Maromak no foo gléria;
oras too ona atu Nia tesi lia.
Adora Kriador.
Apok 14:6,7

“Maromak hatudu mai hau pasu tolu - anju primeiru, segundu no terseiru nia mensajen.” EW 258 - “.no tuir Jesus liu hosi flar tama ba lalehan nia santudriu” EW 256

Anju terseiru hatudu sira ba Fatin Santu Liu, iha nebee lei iha Matan Dame nia okos. Sira
nebee hetan ona esperiénsia kona ba evanjelhu bele hatudu ba sira oinsaa atu tama santudriu liu
hosi arepende, entrega aan, hamoos liu hosi raan no moris fali liu hosi bee no Espiritu. Depois,
liu hosi Kristu nia ministériu iha Fatin Santu, sira sei simu Espiritu Santu iha moris, sira sei
hetan hahaan ho paun espiritudl, no liu hosi Kristu nebee halo Ninia moris loos iha sira nia
laran, sira bele moris Ninia karakter, no nunee kumpri ezijénsia justu sira hosi lei nebee iha
Fatin Santu Liu, lei nebee Maromak sei uza atu tesi lia ba sira.

“Ema hotu tenki kompriende lia loos sira nebee iha mensajen sira nee no hatudu sira iha
moris loron-loron, tanba ida nee presiza tebes ba salvasaun.” Ev.196

Agora ita sei haree mensajen sira tuir orden no dalan nebee Maromak foo.

Anju Primeiru Lori Evanjelhu

“Tuir mai hau haree anju ida seluk semo iha leten ho evanjelhu rohan laek atu foo sai ba
sira nebee hela iha mundu. Nia atu foo sai ba nasaun, suku, lian no povu hotu.” Apokalipse 14:6

“Maromak haruka ona ita atu sai ba no haklaken evanjelhu ba kriatura hotu. Ita tenki lori ba
ema lakon sira notisia katak Kristu bele foo perdaun ba sala, bele hafoun natureza, bele hatais
klamar ho Ninia moris loos nia ropa, lori ema sala nain ba nia neon loos, no hanorin nia no
prepara nia atu sai maluk servisu nain hamutuk ho Maromak.” FE 199

“Evanjelhu tenki hatudu, lacs hanesan teoria ida nebee la iha moris, maibee hanesan
forsa moris ida atu muda moris. Maromak hakarak katak sira nebee simu Ninia grasa sei sai
sasin ba grasa nee nia kbiit.” DA 826

“Hau la moe kona ba evanjelhu. Tanba evanjelhu nee mak kbiit hosi Maromak atu foo
salvasaun ba ema hotu nebee fiar, primeiru ba ema Judeu no mos ba ema Gregu. Tanba evanjelhu
nee hatudu Maromak nia hahalok loos, hosi fiar ba fiar, tuir buat nebee ema hakerek nanis ona,
‘Ema loos sei moris liu hosi fiar.”” Roma 1:16, 17

“Iha ita nia aan rasik ita la bele halo buat diak ida; maibee buat nebee ita la bele halo,
Maromak nia kbiit sei halo iha klamar ida-idak nebee hakruuk no fiar. Liu hosi fiar mak
Maromak foo oan promesa nian. Liu hosi fiar mak moris espiritudl mosu, no ita bele halo hahalok
loos nia servisu sira.” DA 98

“Hau halo orasaun katak tuir Ninia gléria nia riku-soin Nia bele haforsa imi ho kbiit liu hosi
Espiritu iha imi nia laran, atu nunee Kristu bele hela iha imi nia fuan laran liu hosi fiar. Hau halo
orasaun katak imi bele tuba rai metin iha domin, . . . hodi imi bele sai nakonu ho Maromak nia
laran nakonu.” Efezu 3:16-19

“Lalehan nia riku-soin nebee la bele hotu iha sira nia liman. Kristu foo ba sira Ninia Espiritu
rasik nia iis, Ninia moris rasik nia moris. Espiritu Santu uza Ninia kbiit boot liu hotu atu servisu
iha fuan laran no neon.” 6T 306

“Bainhira ita simu Ninia liafuan hanorin nian, no liafuan sira nee kaer ita, Jesus sai ba ita
prezensa ida nebee hela nafatin, nebee kontrola ita nia hanoin, ideia no hahalok sira. . . . Laos ita
mak moris tan, maibee Kristu mak moris iha ita, no Nia mak esperansa gloria nian. Aan rasik
mate ona, maibee Kristu mak Salvadoér nebee moris.” TM 389

“Ida nee mak mistériu nebee subar hela hosi tempu antigu no jerasaun barak. Maibee agora
Maromak hatudu sai mistériu nee ba Ninia santu sira. Maromak desidi atu foo hatene ba santu
sira oinsaa mistériu nee nia gloria nia riku-soin mak boot liu iha ema Jentiu sira nia leet. Mistériu
nee mak Kristu iha imi, nebee esperansa gléria nian.” Kolose 1:26, 27

“Klamar sira nebee uluk hatudu Satanas nia ilas, muda ona ba Maromak nia ilas. Mudansa
ida nee rasik mak milagre sira nia milagre. Mudansa nebee Liafuan halo, ida nee mak Liafuan
nia mistériu klean liu hotu ida. Ita la bele kompriende; ita bele fiar deit, hanesan Eskritura
deklara, katak ida nee mak ‘Kristu iha imi, nebee esperansa gléria nian.” Kolose 1:27

“Matenek kona ba mistériu ida nee foo xave ba mistériu seluk hotu.” Ed 172

“Agora, Maromak iha kbiit atu hametin imi tuir hau nia evanjelhu no mensajen nebee
haklaken hosi Jesus Kristu, . . . Nunee ema bele halo tuir Nia ho fiar.” Roma 16:25, 26

“Halo tuir loos mak prinsipiu ida iha laran nebee hatudu sai.” COL 97

“Se Ita loos ho Maromak ohin, Ita prontu se Kristu mai ohin. Buat nebee Ita presiza mak
Kristu forma iha laran, esperansa gléria nian.” HP 227

“Nunee imi bele lao ho hahalok nebee merese atu tuir Nai, nebee halo Nia kontenti liu. No
imi bele foo rezultadu iha hahalok diak hotu no imi bele konhese Maromak diak liu tan. Imi sei
sai forti liu ho kbiit hotu tuir Ninia forsa nebee iha gléria, atu nunee imi bele tahan nafatin ho
pasiénsia no haksolok.” Kolose 1:10, 11

“No hau halo orasaun katak imi nia domin bele aumenta ba beibeik ho matenek no
kompriensaun hotu, hodi imi bele hatene lo-loos saida mak diak liu. Nunee imi bele sai moos no
la iha sala iha Kristu nia loron. Hau halo orasaun katak imi sei sai nakonu ho rezultadu hosi
hahalok loos nebee mai liu hosi Jesus Kristu, atu nunee ita hahii no foo gléria ba Maromak.”
Filipe 1:9-11

Bainhira ita hetan hela esperiénsia evanjelhu nian, ita bele foo gléria ba Maromak liu hosi
moris tuir Ninia karakter.

Nia Haruka Ita Hamtauk Maromak no Foo Gloria ba Nia

“Nia dehan ho lian makaas, ‘Hamtauk Maromak no foo gléria ba Nia.”” Apokalipse 14:7

“Foo gloria ba Maromak mak hatudu Ninia karakter iha ita nia karakter rasik, no
nunee halo ema konhese Nia.” 7BC 979

“Ita la bele halo Ninia naran santu, Ita la bele reprezenta Nia ba mundu, se iha moris no
karakter Ita la reprezenta Maromak nia moris no karakter rasik. Ita bele halo ida nee deit liu hosi
simu Kristu nia grasa no moris loos.” MB 107

“Kristu nia relijiaun signifika barak liu duke perdaun ba sala; ida nee signifika hasai ita nia
sala sira, no hanakonu fatin mamuk ho Espiritu Santu nia grasa sira. . . . Ida nee signifika fuan
laran ida nebee mamuk hosi aan rasik, no hetan bensaun ho Kristu nia prezensa nebee hela
nafatin. Bainhira Kristu ukun iha klamar, iha moos, livre hosi sala.” COL 419

“Sira nebee hein Noivu nia mai tenki dehan ba povu, ‘Haree ba, imi nia Maromak mak nee!’
Naroman laran luak nian nia raiu ikus, mensajen laran luak nian ikus nebee tenki foo ba mundu,
mak hatudu Ninia karakter domin nian.” COL 415

“Liu hosi tau Ninia liafuan nia prinsipiu sira iha sira nia fuan laran, Espiritu Santu dezenvolve
iha ema Maromak nia karakteristika sira. Ninia gléria nia naroman — Ninia karakter - tenki
nabilan sai iha Ninia eskolante sira. Nunee sira tenki foo gléria ba Maromak, hodi foo naroman
ba dalan nebee lori ba Noivu nia uma, ba Maromak nia sidade, ba Bibi Oan nia festa kazamentu.”
COL 414

“Ita besik ona julgamentu, no sira nebee lori mensajen avizu nian ba mundu tenki iha liman
moos no fuan laran moos. Sira tenki iha relasaun moris ho Maromak. Hanoin sira tenki moos no
santu, klamar la foer, isin, klamar no espiritu tenki sai oferta moos no la foer ba Maromak, se lae
Nia sei la simu.” TM 426

“Sai moos, ita nebee lori NAI nia sasaan.” Isaias 52:11

Tanba Oras Too Ona atu Nia Tesi Lia

“Hamtauk Maromak no foo gléria ba Nia. Tanba oras too ona atu Nia tesi lia. Adora Nia
nebee halo lalehan, mundu, tasi no bee matan.” Apokalipse 14:7

“Tanba tempu too ona atu Maromak tesi lia ba ema, no ida nee sei hahuu iha Maromak nia
uma kain. No sei Nia tesi lia hahuu ho ita, saida mak sei akontese ho sira nebee la halo tuir
Maromak nia evanjelhu?” 1 Pedro 4:17, 18

“Deklarasaun fiar deit la iha folin. Naran sira hakerek iha igreja nia livru sira iha
mundu, maibee la iha moris nia livru.” 1T 504

“Bainhira livru rejistu sira loke iha julgamentu, ema hotu nebee fiar ona ba Jesus nia moris
hetan haree fali iha Maromak nia oin. Hahuu ho sira nebee moris uluk iha mundu, ita nia
Ajudadér aprezenta jerasaun ida-idak nia kazu, no remata ho sira nebee sei moris. Naran ida-idak
hetan temi, kazu ida-idak hetan buka hatene ho di-diak. Naran balu hetan simu, naran balu hetan
rejeita. Bainhira ema ruma iha sala nebee sei iha hela iha livru rejistu sira, la arepende no la hetan
perdaun, sira nia naran sei hetan hamoos hosi Maromak nia livru hanoin nian. Nai deklara ba
Moisés: ‘S6 ema nebee halo sala hasoru Hau, sira nia naran mak Hau sei hamoos hosi Hau nia
livru nee.” Exodu 32:33. No profeta Ezekiel dehan: ‘Maibee bainhira ema moris loos fila hosi
ninia moris loos no halo buat nebee la justuy, . . . Hau sei la hanoin hetan buat loos ida nebee nia
halo tiha ona.” Ezekiel 18:24

“Ema hotu nebee arepende duni ba sala, no liu hosi fiar husu Kristu nia raan nudar sira nia
sakrifisiu nebee hamoos sala, hetan ona perdaun nebee hakerek iha sira nia naran nia sorin iha
lalehan nia livru sira; tanba sira hola parte ona iha Kristu nia moris loos, no sira nia
karakter tuir Maromak nia lei, sira nia sala sei hetan hamoos, no sira rasik sei hetan sura
merese ba moris rohan laek.” GC 483

“Hau, Hau duni, mak Nia nebee hamoos imi nia sala aat tanba Hau nia naran, no Hau sei la
hanoin hetan imi nia sala.” Isaias 43:25

“Agora mak tempu atu ita konfesa no husik ita nia sala, atu sala sira bele baa uluk ba
julgamentu no hetan hamoos. Agora mak tempu atu ‘hamoos aan hosi buat hotu nebee bele hafoer

isin no espiritu, no sai kompletu iha santidade ho laran nebee hamtauk Maromak.’ 2 Korinto 7:1”
HP 348

“Julgamentu boot akontese hela, no lao ona durante tempu balu. Agora Nai dehan, Sukat
templu no sira nebee adora iha nebaa. Hanoin, bainhira Ita lao iha dalan atu halo Ita nia servisu,
Maromak sukat hela Ita; bainhira Ita halo Ita nia knaar iha uma, bainhira Ita koalia ho ema,
Maromak sukat hela Ita. . . .

“ITha nee mak servisu nebee lao hela, sukat templu no sira nebee adora iha nebaa atu haree see
mak sei hamriik iha loron ikus. Sira nebee hamriik metin sei hetan dalan luan atu tama ba ita
nia Nai no Salvador Jesus Kristu nia reinu. Bainhira ita halo ita nia servisu, hanoin katak iha
Ida ida nebee hateke hela espiritu saida mak ita uza hodi halo servisu nee.” 7BC 972

“Tuir nia haree rasik, ema nia dalan hotu nee moos, maibee NAI mak tetu ninia espiritu.”
Provérbiu 16:2

Loron-loron Maromak hateke Ita atu ajuda Ita hamriik, atu kuidadu Ita iha espiritu loos. Nia
foo hatene ba Ita no ajuda Ita arepende se Ita monu. Nia hakarak Ita aprende atu husik Ninia
Espiritu kontrola Ita iha tempu hotu.

“Mai ita, nudar Kristu nia eskolante sira, buka hatene ita nia fuan laran hanesan ho lampada
nebee lakan atu haree espiritu saida mak iha ita. Ba ita nia diak agora no rohan laek, mai ita
kritika ita nia hahalok, atu haree oinsaa sira hamriik iha Maromak nia lei nia naroman. Tanba lei
ida nee mak ita nia padraun.” 7BC 986

“Mai ita rona sumadriu ba buat hotu nee: Hamtauk Maromak, no halo tuir Ninia ukun fuan.
Tanba ida nee deit mak ita nia obrigasaun. Tanba Maromak sei tesi lia kona ba buat hotu nebee
ema halo, no kona ba segredu hotu, se hahalok nee diak ka aat.” Eklesiastes 12:13, 14

“Maromak nia lei hateke ba fuan laran nia segredu sira. Hahalok ida-idak hetan tesi lia tuir
motivu nebee hamosu ida nee. Buat nebee tuir Maromak nia lei nia prinsipiu sira deit mak sei
hamriik iha julgamentu.” COL 316

“Maromak nia lei too ba sentimentu no motivu sira, no mos hahalok iha liur. Ida nee hatudu
fuan laran nia segredu sira, hodi foo naroman ba buat sira nebee uluk subar iha nakukun.
Maromak hatene hanoin hotu, objetivu hotu, planu hotu, motivu hetu. Lalehan nia livru sira
rejista sala sira nebee ema sei halo se iha oportunidade. Maromak sei tesi lia kona ba hahalok
hotu, no kona ba segredu hotu. Liu hosi Ninia lei Nia sukat ema ida-idak nia karakter.” 5BC 1085

Sala subar laos sala nebee ita la hatene. Sira mak sala nebee Ita iha iha Ita nia fuan laran no
neon, maibee Ita seidauk halo iha liur.

“Maromak nia lei nota laran moras, inveja, odi, hahalok aat, hakarak atu selu fali, kaan aat no
ambisaun nebee mosu makaas iha klamar, maibee seidauk hatudu sai iha hahalok iha liur, tanba
oportunidade mak falta, laos hakarak. No emosaun sala sira nee sei tama ba kontu iha loron
bainhira ‘Maromak sei tesi lia kona ba buat hotu nebee ema halo, no kona ba segredu hotu, se
hahalok nee diak ka aat.” Eklesiastes 12:14.” 1SM 217

“Nunee la iha buat ida nebee subar, nebee sei la hatudu sai.” Lucas 8:17

“Maromak lee objetivu no motivu sira. Hahalok hotu no segredu hotu nakloke ba Ninia matan
nebee haree buat hotu. La iha hanoin, liafuan ka hahalok ida mak liu hosi Ninia matan. Nia hatene
se ita hadomi no foo gldria ba Nia, ka ita halo kontenti no foti aas ita nia aan rasik. Nia hatene se
ita tau ita nia hanoin ba buat nebee iha leten . . . ka ba buat mundu nian, isin nian no diabu nian.”
4T 646

“Ema nebee gosta hanoin kona ba buat foer, nebee tuir hanoin aat no haree ho kaan aat, bele
haree iha sala nebee mosu iha liur, ho ninia todan moe no laran tristi nebee kanek fuan, buat aat
nia natureza loos nebee nia subar iha ninia klamar nia kuartu sira.” MB 60

“Maromak nia matan la toba. Nia hatene sala hotu nebee subar hosi ema nia matan. Ema
kulpadu sira hatene loos sala saida mak sira tenki konfesa atu sira nia klamar bele moos iha
Maromak nia oin. Jesus foo hela oportunidade agora ba sira atu konfesa, atu arepende ho haraik
aan klean, no hamoos sira nia moris liu hosi halo tuir no moris tuir lia loos.” 1T 156

“Lei ezije katak klamar rasik tenki moos no neon santu, atu hanoin no sentimentu sira bele
tuir domin no moris loos nia padraun.” 1SM 211

“Se hanoin sira sala, sentimentu sira mos sei sala; no hanoin ho sentimentu hamutuk mak
forma karakter moral.” HP 164

“Maromak ezije perfeisaun moral hosi ema hotu.” COL 330

“Karakter espiritual no moral mak iha folin iha Lalehan nia oin, no karakter nee mak
sei liu rate no sei hetan gléria ho moris la mate ba tempu rohan laek nian.” 1SM 259

“Bainhira ita besik ba julgamentu, ema hotu sei hatudu sira nia karakter loos, no sei klaru sira
iha grupu saida.” 1T 100

“Ema hotu nebee hakarak sira nia naran hela nafatin iha moris nia livru, tenki agora, iha sira
nia tempu probasaun nia loron uitoan nebee sei iha, hakruuk sira nia klamar iha Maromak nia oin
ho laran tristi ba sala no arepende loos. Tenki iha buka hatene fuan laran ho klean no fiel.” GC
490

“Hau haree katak ema barak sei monu molok too reinu. Maromak koko no prova hela Ninia
povu, no ema barak sei la tahan karakter nia koko, Maromak nia sukat. Ema barak sei tenki
servisu makaas atu manaan sira nia karakter nia hahalok espesial no la iha noda ka namkurut ka
buat seluk hanesan nee, la iha sala iha Maromak no ema nia oin.” 1T 533

Anju Segundu Foo Avizu Kona ba Babilonia nia Tua Uvas

“No anju ida seluk, nebee anju segundu, dehan, ‘Babil6nia nebee boot monu tiha ona, nia
monu tiha ona! Nia halo nasaun hotu hemu ninia tua uvas, katak laran nebee kaan ninia sala
seksudl.”” Apokalipse 14:8

ANJU NAIN TOLU NIA MENSAJEN

Apokalipse 14:6-12

XNJU TERSEIRU

-} UKUN FUAN SIRA
P " NO FIAR IHA JESUS

Keta simu animal siak nia marka.

4 7’ /XNJ U SEGUNDU Hatudu ba Fatin Santu Liu,
BABILONIA MONU ONA o

PATIU FATIN SANTU  ppmin sanTu LU

Apok 14:9-12
Keta hemu doutrina b 4
falsu nia tua uvas. Arepende Espiritu Santu Lei iha Matan
la uvas. no hakruuk Paun espiritudl | Dame nia okos
ANJU PRIMEIRU Koko hanorin hotu. Kristu nia raan Kristu halo iha ita Julgamentu
EVANJELHU ROHAN LAEK Apok M:8 Fasi ho bee Ninia moris loos

no Espiritu
Hamtauk Maromak no foo gléria;
oras too ona atu Nia tesi lia.
Adora Kriador.
Apok 14:6,7

“Maromak hatudu mai hau pasu tolu - anju primeiru, segundu no terseiru nia mensajen.” EW 258 - “.no tuir Jesus liu hosi flar tama ba lalehan nia santudriu” EW 256

“Eskritura dehan katak Babilonia mak ‘Inan ba Feto Luroon Sira.’ Ninia oan feto sira
tenki reprezenta igreja sira nebee kaer metin ba ninia doutrina no tradisaun sira, no tuir ninia
ezemplu atu sakrifika lia loos no Maromak nia aprovasaun, atu halo aliansa ida nebee la tuir lei
ho mundu. Apokalipse 14 nia mensajen, nebee foo sai Babil6nia nia monu, tenki refere ba grupu
relijiozu sira nebee uluk moos maibee sai ona aat.” GC 382, 383

“Tua uvas nee saida? - Ninia doutrina falsu sira. Nia foo ona ba mundu loron Sabdu falsu
ida troka loron Sabdu iha ukun fuan daruak, no nia repete lia bosok nebee Satanas uluk dehan ba

70



Eva iha Eden - katak klamar la mate tuir natureza. Nia namkari ona too dook lia sala barak seluk
nebee hanesan, ‘hanorin ema nia ukun fuan sira nudar doutrina.”” 2SM 118

“Se ita fila hosi Maromak nia liafuan nia testemunha, no simu doutrina falsu tanba ita
nia bei-ala hanorin sira, ita monu ba kondenasaun nebee Maromak foo sai ba Babilonia; ita
hemu hela ninia buat foer nia tua uvas.” GC 536, 537

Ita ida-idak bele kaer hela tradisaun falsu sira nebee bele husik ita iha kondisaun nebee la
hetan salvasaun. Ita tenki buka hatene buat hotu nebee ema hanorin ona ita, liu-liu kona ba
planu salvasaun.

“Husik sira hotu nebee simu ema nia autoridade, igreja nia kostume, ka bei-ala nia tradisaun
sira, rona didiak avizu nebee iha Kristu nia liafuan, ‘Sira adora Hau saugati deit, tanba sira
hanorin ema nia ukun fuan sira nudar doutrina.” Mateus 15:9.” DA 398

“Ita la bele husik ema nia argumentu ruma halo ita fila hosi buka hatene ho klean Biblia nia
lia loos. Ita la bele simu ema nia hanoin no kostume sira hanesan iha Maromak nia autoridade.
Maromak hatudu ona iha Ninia liafuan saida mak ema nia knaar tomak, no ita la bele husik ema
dada ita hosi moris loos nia padraun boot. Nia haruka Ninia Oan Mane mesak atu sai ita nia
ezemplu, no haruka ita rona no tuir Nia. Ita la bele husik ema dada ita hosi lia loos hanesan
iha Jesus, tanba ema boot no ema nebee hatudu aan diak husu makaas sira nia hanoin aas
liu fali Maromak nia liafuan nebee klaru.” FE 128

Koko Hanorin Hotu

“Fila ba hanorin no testemunha! Se karik sira lakohi koalia tuir liafuan nee, entaun ida nee
tanba sira la iha loro sae.” Isaias 8:20

“La too atu halo buat nebee ema ida hanoin katak loos, ka buat nebee pastér dehan ba nia
katak loos. Ninia klamar nia salvasaun iha perigu, no nia rasik tenki buka hatene Eskritura sira.”
GC 598

“Bainhira ita besik ona tempu nia rohan, lia bosok sei kahur ho lia loos too sira nebee iha
Espiritu Santu nia matadalan deit mak sei bele haketak lia loos hosi lia sala. Ita presiza halo
esforsu hotu atu lao nafatin iha Nai nia dalan. Ita la bele fila hosi Ninia matadalan atu tau ita nia
fiar ba ema.” 7BC 907

“Keta hamate Espiritu. Keta despreza profesia sira. Prova buat hotu no kaer metin ba buat
nebee diak.” 1 Tesalonika 5:19-21

“Bainhira ema aprezenta mensajen ida ba Maromak nia povu, sira la bele hamriik hasoru; sira
tenki baa ba Biblia, kompara ho lei no testemunha, no se ida nee la liu koko nee, ida nee la loos.”
T™™ 119

“Doben sira, keta fiar espiritu hotu. Maibee koko espiritu hotu atu hatene ida nebee mai hosi
Maromak.” 1 Jodo 4:1

“Maromak nia Espiritu foo ona naroman ba Liafuan Santu nia pajina hotu, maibee iha ema
balu nebee Liafuan nee halo impresaun uitoan deit ba sira, tanba sira la kompriende ho diak.
Bainhira nakdoko mai, liu hosi teoria falsu sira, ema sira nee nebee lee deit iha kulit liur,
nebee la iha ankora iha fatin ida, sei hanesan rai henek nebee muda nafatin.” TM 112

“Sei iha monu aat balu hosi sira nebee hanoin katak sira hamriik metin tanba sira iha lia loos,
maibee sira la iha lia loos hanesan iha Jesus.” 5T 540

“Sira moris iha nivel kraik ida, hanoin deit lia loos iha kulit liur nebee la presiza hanoin ka
buka hatene klean.” 6BC 1086

“Maromak sei hadeer Ninia povu; se dalan seluk la iha rezultadu, hanorin falsu sira sei
tama iha sira nia leet, nebee sei sasolok sira, hodi haketak hare kulit hesi trigu.” 5T 707

“Tanba Hau hatene katak, bainhira hau baa tiha, asu fuik boot sira sei tama iha imi nia leet,
no sira sei la husik bibi lubun nee. No hosi imi rasik, ema sei mosu mai no bobar lia hodi dada
eskolante sira atu lao tuir sira. Nunee matan moris ba!” Apostolu 20:29-31

“Hanorin nia anin oi-oin sei huu. Buat hotu nebee bele nakdoko sei nakdoko, no buat sira
nebee la bele nakdoko deit mak sei hela. Satanas halo hela esforsu makaas liu hotu atu dada
klamar sira atu hamriik iha ninia bandeira okos, no sira hotu nebee hakruuk ba ninia lohi sei funu
hasoru Liurai Imanuel nia atan sira. Kuidadu no orasaun tenki sai ita nia protesaun iha loron
perigu sira nee.” RH 11-6-1883

“Agora, Espiritu dehan mo-moos katak iha tempu ikus ema balu sei husik tiha fiar nee. Sira
sei rona tuir espiritu sira nebee lohi sira no sira sei rona tuir diabu sira nia hanorin.” 1 Timéteo
4:1

“Ema lubun boot lakohi Biblia nia lia loos, tanba ida nee kontra fuan laran nebee sala no
hadomi mundu nia hakarak; no Satanéas foo lohi sira nebee sira gosta. . . .

“Nia lori povu atu hateke ba bispu sira, pastor sira, profesor teolojia nian sira, nudar sira nia
matadalan, duke buka hatene Eskritura atu aprende sira nia knaar rasik. Depois, liu hosi kontrola
lider sira nee nia neon, nia bele foo influénsia ba ema lubun boot tuir ninia hakarak.” GC 595

“Tanba tempu sei too mai bainhira ema sei la simu tan hanorin diak. Maibee sira sei iha tilun
katar atu halibur mestri sira nebee koalia tuir buat nebee sira hakarak. No sira sei fila kotuk hodi
la rona tan lia loos. No sira sei lao lakon ba ai knanoik arbiru deit.” 2 Timoéteo 4:3, 4

“Atu apoia doutrina sala ka hahalok nebee la kristaun, ema balu sei kaer Eskritura nia
parte sira nebee haketak hosi ninia kontestu, karik sitasaun versikulu ida nia balu deit atu
prova sira nia pontu, maibee parte nebee sei hela sei hatudu katak ninia signifikadu la
hanesan loos.” GC 521

“Ema balu kria problema ba imi no sira hakarak muda Kristu nia evanjelhu.” Galasia 1:7

“Sira gosta liu sira nia razaun rasik duke Maromak nia hatudu, sira nia planu rasik no ema nia
matenek duke Maromak nia avizu no orden sira. Ema seluk nia laran hamtauk Maromak no
konsiénsia, sira bolu fanatizmu, no sira nebee moris tuir lia loos no santidade, sira hateke no
kritika. Sira goza sira nebee hanorin no fiar moris nebee hamtauk Maromak nia mistériu,
‘Kristu iha imi, nebee esperansa gléria nian.’ Sira la kompriende prinsipiu sira nebee iha buat
sira nee nia okos; no sira kontinua halo sala, no husik odamatan nakloke ba Satanas atu tama
lalais ba klamar.” 4BC 1138

“Ema hotu tenki hetan esperiénsia moris ba sira nia aan rasik; sira tenki iha Kristu nebee hela
iha fuan laran hanesan iha fatin santu, no Ninia Espiritu kontrola sira nia domin, se lae sira nia
deklarasaun fiar la iha folin, no sira nia kondisaun sei aat liu fali se sira nunka rona lia loos.” 5T
619

“Relijiaun evanjelhu nian mak Kristu iha moris - prinsipiu ida nebee moris no ativu. Ida
nee mak Kristu nia grasa nebee hatudu iha karakter no hatudu sai iha hahalok diak sira.” COL
384

“Se lia loos halo klamar santu, ema odi no hadook hosi sala, tanba ema simu Kristu nudar
bainaka nebee hetan onra. Maibee Kristu la bele fahe fuan laran ida nebee fahe; sala no Jesus
nunka hamutuk.” TM 160

“Satanas lohi ema barak ho teoria ida nebee hanesan loos, katak Maromak nia domin ba
Ninia povu boot tebes too Nia sei foo deskulpa ba sala iha sira.” PP 522

“Ema koalia barak kona ba domin nudar Maromak nia karakteristika boot liu hotu, maibee
sira hatuun domin nee ba sentimentu fraku ida, nebee la haketak buat diak hosi buat aat.
Maromak nia justisa, Ninia kondena sala, Ninia lei nia ezijénsia sira, ema subar hotu.” GC 558

“Relijiaun nebee halo sala sai buat kiik, nebee koalia deit kona ba Maromak nia domin ba
ema sala nain la haree ba ninia hahalok, foo laran deit ba ema sala nain atu fiar katak Maromak
sei simu nia durante nia kontinua halo buat nebee nia hatene katak sala. Ida nee mak buat nebee
ema balu nebee deklara katak sira fiar lia loos ba tempu agora halo hela. Sira haketak lia loos hosi
moris, no ida nee mak razaun tanba saa lia loos la iha kbiit atu foo hanoin no halo klamar
konverte.” 5T 540

“Ema lubun boot simu ho laran manas hanorin sira nebee husik sira livre atu tuir fuan laran
isin nian nia hakarak. . . . Satanas ho haksolok dada ba ninia rede ema rihun barak nebee deklara
katak sira tuir Kristu.” GC 556

“‘Fiar, fiar, fiar ba Jesus,” mak lia bosok midar ida nebee halo ema barak toba iha seguransa
isin nian nia ain-tuur, no ita presiza hadeer.” RH 6-10-1890

“Tha ne’ebé mak lads fiar de’it ba Maromak nia liafuan, maibé f6-ulun husi hakarak ba Nia;
iha-ne’ebé mak fuan saran tiha ba Nia, afeisaun sira hadia tiha iha Nia, iha ine’eba iha fiar—fiar
ne’ebé serbisu ho domin no hakamoos klamar. Liu-husi fiar ida-ne’e fuan hafoun tiha iha
Maromak nia imajen.” SC 63

“Hau la moe kona ba evanjelhu. Tanba evanjelhu nee mak kbiit hosi Maromak atu foo
salvasaun ba ema hotu nebee fiar, . . . ‘Ema loos sei moris liu hosi fiar.”” Roma 1:16, 17

“Mundu besik atu lakon tanba falta evanjelhu. Tha hamlaha ba Maromak nia liafuan. Uitean
deit mak haklaken liafuan nebee la kahur ho ema nia tradisaun. Maski ema iha Biblia iha
sira nia liman, sira la simu bensaun nebee Maromak tau iha nebaa ba sira. Nai bolu Ninia atan sira
atu lori Ninia mensajen ba povu. Moris rohan laek nia liafuan tenki foo ba sira nebee lakon hela
iha sira nia sala.” COL 228, 229

“Doutrina falsu, fiar falsu, buat barak nebee furak iha liur, barak tebes haleu ita. Mestri sira
sei mai hatais hanesan anju naroman nian; no se bele, sira sei lohi mos ema nebee Maromak hili
ona.” Ev. 364

“Se la iha Espiritu nia naroman, ema sei la bele haketak lia loos hosi lia sala, no sira sei monu
ba Satands nia tentasaun makaas sira.” COL 408, 409

“Hanoin di-diak no matan moris ba. Tanba imi nia inimigu Diabu lao ba-mai hanesan liaun
ida nebee hasai lian makaas no buka ema atu haan.” 1 Pedro 5:8

“Nia sei servisu ho lohi la loos hotu atu kahur lia sala no hanoin la loos ho Maromak nia
servisu no dudu ema ba pozisaun falsu.” 5T 644, 645

“Keta haluha katak lasu perigu liu hotu nebee Satanas prepara ona ba igreja sei mai liu hosi
ninia membru rasik.” 5T 477

“Uluk profeta falsu sira mosu mai iha povu nia leet iha tempu nebaa. Hanesan nee mos,
mestri falsu sira sei mosu mai iha imi nia leet. Ho sub-subar, sira sei lori mai hanorin nebee bele
estraga imi.” 2 Pedro 2:1

“Karik ema harahun sira sei hetan hela treinu iha Satanas nia liman okos no hein deit
bandeira lori nain balu tan atu baa, hodi foti sira nia fatin, no ho profeta falsu nia lian
hakilar, ‘Dame! Dame!’ maibee la iha dame.” 5T 77

“Kristu nia inimigu sira barak, nebee, maski sira deklara katak sira loos, la iha Kristu nia
moris loos. Sira finji hanesan anju naroman nian, maibee sira mak sala nia ministru sira.” TM 236

“Sira kura bosok Hau nia povu nebee kanek, no dehan, ‘Dame! Dame!’ maibee la iha
dame.” Jeremias 8:11

“Ema la bele halimar ho Maromak. . . . Maromak mak Maromak nebee odi sala; no sira nebee
foo laran ba ema sala nain, hodi dehan, Ita diak hela, Maromak sei foo malisan ba sira.” RH 6-8-
1886

“Ema barak dehan mai ita, ‘Imi kuidadu liu. Maromak la hein katak ita kuidadu nafatin atu la
halo falta. Nia diak liu atu husu ita hatan ba ita nia hahalok loron-loron.” Maibee ita tenki hanoin
katak dalan ba lakon mak luan, maibee dalan ba moris rohan laek mak kloot no badak. Rona fali
Mestri boot nia liafuan: ‘Kuidadu ho profeta falsu, nebee mai ba imi no hatais hanesan bibi,
maibee iha laran sira mak asu fuik nebee hamlaha loos.” Mateus 7:15.” ST 10-29-1885

“Sira koalia kona ba Maromak nia domin, hodi dehan katak Nia la toos no la ezije barak,
maibee Nia pasiénsia naruk no laran mamar; maibee iha tempu hanesan, sira repete Satanas nia
liafuan, . . . ‘Imi sei la mate duni.”” RH 11-18-1890

“. .. imi foo korajen ona ba ema aat, hodi nia sei la fila hosi ninia hahalok aat hodi salva ninia
moris.” Ezekiel 13:22

“Maromak sei la halo kompromisu kiik liu hotu ho sala. Se Nia bele halo ida nee, Kristu la
presiza mai ba ita nia mundu atu hetan terus no mate.” 5BC 1144

Maromak nia Domin La Taka, La Halo Loos no La Foo Deskulpa ba Sala Ida,
maibee Foo Kbiit Mai Ita atu Moris Ninia Moris

Tuir mai nee mak deklarasaun ida nebee ema baibain uza atu defende hanoin katak
justifikasaun taka ita maski ita halo hela sala, durante ita koko hela atu manaan.

“Bainhira iha fuan laran hakarak atu halo tuir Maromak, bainhira ema halo esforsu ba
ida nee, Jesus simu hakarak no esforsu nee hanesan ema nia servisu diak liu hotu, no Nia
kompleta falta nee ho Ninia merese divina rasik.” FW 50

Tha mos diagrama ida nebee ema uza ona atu hatudu tradisaun ida nee, no hanoin ida nee
halo ita barak sente sequru maski la iha manaan ohin, no sempre espera katak manaan sei mai
aban.

HETAN SALVASAUN HOSI SALA, LAOS IHA SALA

Justifikasaun no santifikasaun

TRADISAUN BUAT NEBEE LIAFUAN HANORIN

“Taka” maibee kontinua halo sala Kristu salva ita hosi sala

KRISTU NIA
KARAKTER

“JUSTIFIKASAUN TAKA HAU”

halo sala ~ husu perdaun - halo sala - husu perdaun... Se monu: arepende,

konfesa no fila fali
MANAAN?

+ \V\NAAAA G +

KONVERSAUN JUSTIFIKASAUN
perdaun ba sala sira

SANTIFIKASAUN

servisu ba moris tomak,
manaan liu hosi Kristu nia kbiit

* Kristu taka sala sira bainhira ¢ Jesus la taka no la foo
ema kontinua halo sala deskulpa ba ita nia sala

* Ema sente seguru kona ba salvasaun * “Jesus mai ... atu lori
maibee la manaan sala kbiit divina ba ema” (FW 50)

* Manaan sala hein too aban * “Maromak prepara ona grasa barak
atu klamar nebee fiar bele

 Relijiaun ida nebee fasil, tuir fala livrs hoshsala® (154 504)

hakarak, no la iha kris (FIW49)

“Hau nia grasa nee too ona ba o, tanba Hau nia kbiit sei sai perfeitu iha isin fraku.” 2 Korinto 12:9
“Hau bele halo buat hotu iha Nia nebee foo kbiit mai hau.” Filipe 4:13

Agora mai ita haree deklarasaun nee iha ninia kontestu no hamutuk ho deklarasaun no
versikulu seluk.

“La iha deskulpa ba sala ka ba baruk. Jesus lao uluk ona, no Nia hakarak ita tuir Ninia ain
fatin. Nia hetan terus, Nia sakrifika aan hanesan la iha ita ida bele halo, atu Nia bele lori
salvasaun besik ita. Ita la presiza laran monu. Jesus mai ba ita nia mundu atu lori kbiit divina
ba ema, atu liu hosi Ninia grasa ita bele muda tuir Ninia ilas.

“Bainhira iha fuan laran hakarak atu halo tuir Maromak, bainhira ema halo esforsu ba ida nee,
Jesus simu hakarak no esforsu nee hanesan ema nia servisu diak liu hotu, no Nia kompleta falta
nee ho Ninia merese divina rasik. Maibee Nia sei la simu sira nebee deklara katak sira fiar ba
Nia, maibee la fiél ba Ninia Aman nia ukun fuan. Ita rona barak kona ba fiar, maibee ita
presiza rona barak liu tan kona ba hahalok. Ema barak lohi sira nia klamar rasik liu hosi moris
relijiaun ida nebee fasil, tuir hakarak, no la iha kris.” FW 49, 50

Jesus la taka ka foo deskulpa ba ita nia sala. Nia mai atu liga ita ho Ninia aan, atu Nia bele
foo kbiit mai ita atu moris ba Nia.

“Jesus mai ba ita nia mundu atu lori kbiit divina ba ema, atu liu hosi Ninia grasa ita bele
muda tuir Ninia ilas.” FW 50

“Hau nia grasa nee too ona ba o, tanba Hau nia kbiit sei sai perfeitu iha isin fraku.” 2 Korinto
12:9

“Maromak prepara ona grasa barak atu klamar nebee fiar bele hela livre hosi sala; tanba
lalehan tomak, ho ninia riku-soin nebee la iha rohan, tau ona iha ita nia liman.” 1SM 394

“Hau bele halo buat hotu iha Nia nebee foo kbiit mai hau.” Filipe 4:13

“Tanba Maromak, imi iha Kristu Jesus nia laran. Jesus mai hosi Maromak hodi sai matenek
klean ba ita, no moris loos, laran santu no folin nebee hola fali ita. Nunee, hanesan ema hakerek
nanis ona, ‘Nia nebee gaba aan, husik nia gaba aan iha Nai.”” 1 Korinto 1:30, 31

“Tha NAI deit mak iha hahalok loos no podér.” Isaias 45:24

“Imi-nia esperanza lads iha imi-nia-an; ne’e iha Kristu. Imi-nia frakeza uniaun ba Ninia forsa,
imi-nia ignoransia ba Ninia sabedoria, imi-nia isin-fraku ba Ninia kbiit aguenta.” SC 70

“Nia tau matan hela ba Ita, no se Ita hakarak Nia lori Ita, Nia sei haleu Ita ho influénsia diak
sira nebee sei ajuda Ita halo Ninia hakarak hotu ba Ita.” MYP 17

“Maromak nia kbiit foo ona buat hotu ba ita kona ba moris no hahalok nebee hamtauk Nia.” 2
Pedro 1:3

“Iha ema barak nebee iha sira nia fuan laran murmura hasoru Maromak. Sira dehan, ‘Ami
simu Addo nia natureza monu nian, no ami la iha responsabilidade ba ami nia la perfeitu natureza
nian.”” ST 8-29-1892

“Ba fraku natureza nian hotu Jesus prepara ona buat barak, atu ema bele manaan sira liu hosi
Ninia grasa.” RH 5-24-1887

“Bainhira ita buka deskulpa ba egoizmu, ba hanoin aat no koalia aat, ita hanorin
klamar iha buat aat, no se ita kontinua halo ida nee, hakruuk ba tentasaun sei sai kostume.”
2SM 236

Ida nee mak buat nebee ita barak halo. Ita hanoin katak ita bele foo deskulpa ba ita nia sala
iha fuan laran, nebee loos duni mak karakter nia falta sira.

“Maromak sei la halo kompromisu kiik liu hotu ho sala. Se Nia bele halo ida nee, Kristu
la presiza mai ba ita nia mundu atu hetan terus no mate.” 5BC 1144

“Kristu hadomi Ninia igreja. Nia sei foo ajuda hotu nebee presiza ba sira nebee bolu Nia atu
husu forsa atu dezenvolve karakter hanesan Kristu nian. Maibee Ninia domin laos fraku. Nia sei
la sai atan ba sira nia sala ka foo susesu ba sira durante sira kontinua tuir dalan sala. Liu hosi
arepende ho laran loos deit mak sira nia sala sei hetan perdaun; tanba Maromak nunka sei taka
buat aat ho Ninia moris loos nia ropa.” SD 13

“Gléria nia naroman, nebee Maromak foo ba Adao santu, nebee taka nia hanesan ropa, lakon
hosi nia depois nia halo sala. Maromak nia gléria nia naroman la bele taka la halo tuir no sala.”
1SM 270

“Hau tenki koalia lia loos ba ema hotu. Sira nebee simu ona naroman hosi Maromak nia
Liafuan nunka, nunka tenki husik impresaun ida iha ema nia neon katak Maromak sei sai atan ba
sira nia sala.” 1SM 115

“Jesus hamriik iha Fatin Santu Liu, agora atu hamriik iha Maromak nia prezensa
tanba ita. Tha nebaa Nia la para aprezenta Ninia povu momentu ba momentu, kompletu iha
Nia. Maibee tanba ita hetan reprezenta hanesan nee iha Aman nia oin, ita la bele hanoin katak ita
bele aproveita Ninia laran luak, no sai la kuidadu, la importa no tuir hakarak aan rasik. Kristu
laos atan ba sala. Ita kompletu iha Nia, Nia simu ita iha Ida nebee Nia hadomi, deit
bainhira ita hela iha Nia liu hosi fiar.” 7BC 933

“Maibee se karik bainhira ita buka atu sai loos liu hosi Kristu, ita haree katak ita mos ema
sala nain sira, ida nee katak Kristu atan ba sala ka? Lae liu! Tanba se hau harii fali buat nebee
hau sobu ona, hau hatudu katak hau mak kontra nain.” Galasia 2:17, 18

“La iha ema ida nebee hadomi no hamtauk Maromak duni sei kontinua kontra lei iha buat ida.
Bainhira ema kontra lei, nia iha lei nia kondenasaun okos, no lei sai ba nia hanesan dadur nia
todan. Maski nia deklara fiar saida deit, nia la sai loos, katak nia la hetan perdaun.” ML 250

“Tanba laos ema nebee rona deit lei mak ema nebee sai loos iha Maromak nia oin, maibee
sira nebee halo tuir lei mak sai loos.” Roma 2:13

“Maski Maromak bele justu, no maski nunee halo ema sala nain sai loos liu hosi Kristu
nia merese, la iha ema ida bele taka ninia klamar ho Kristu nia moris loos nia ropa bainhira
nia halo hela sala nebee nia hatene, ka la halo knaar nebee nia hatene. Maromak ezije
entrega fuan laran tomak molok justifikasaun bele akontese; no atu ema kaer metin
justifikasaun, tenki iha halo tuir nafatin, liu hosi fiar nebee ativu no moris, nebee hatudu
aan liu hosi domin no hamoos klamar. . ..

“Atu ema sai loos liu hosi fiar, fiar tenki too pontu ida nebee fiar kontrola fuan laran
nia domin no hakarak lalais sira; no liu hosi halo tuir mak fiar rasik sai perfeitu.” 1SM 366

“Kristu nia moris loos laos kapa ida atu taka sala nebee seidauk konfesa no seidauk husik;
ida nee mak prinsipiu moris nian nebee muda karakter no kontrola hahalok. Santidade mak aan
tomak ba Maromak; ida nee mak entrega fuan laran no moris tomak, hodi lalehan nia prinsipiu
sira hela iha laran.” DA 555, 556

“Relijiaun evanjelhu nian mak Kristu iha moris - prinsipiu ida nebee moris no ativu. Ida
nee mak Kristu nia grasa nebee hatudu iha karakter no hatudu sai iha hahalok diak sira.” COL
384

“Kristu nebee hela iha klamar iha kbiit nebee muda, no oin iha liur foo sasin kona ba dame no
ksolok nebee ukun iha laran. Ita hemu Kristu nia domin, hanesan sanak hemu hahaan hosi uvas
huun. Se ita hetan hatama ona iha Kristu, se parte ba parte ita sai ida ona ho Uvas Huun nebee
Moris, ita sei hatudu ida nee liu hosi foo fuan barak nebee moris.” 1SM 337

“Imi sei hatene sira liu hosi sira nia fuan.” Mateus 7:16

“Grasa iha laran sei hatudu aan iha hahalok iha liur.” 5T 568

“Moris loos iha laran hetan sasin liu hosi moris loos iha liur. Ema nebee loos iha laran la
iha fuan toos no hatudu laran luak, maibee loron ba loron nia sai boot tuir Kristu nia ilas, lao ba
oin hosi forsa ba forsa. Ema nebee lia loos halo santu hela sei kontrola aan, no sei tuir Kristu nia
ain fatin too grasa lakon iha gléria laran. Moris loos nebee halo ita sai loos mak Maromak sura
ba ita; moris loos nebee halo ita santu mak Maromak foo tama iha ita. Primeiru mak ita nia
direitu ba lalehan, segundu mak ita nia preparasaun ba lalehan.” MYP 35

Simu Kristu iha moris mak moris loos primeiru, ita nia direitu ba lalehan. Moris liu hosi
Ninia kbiit mak moris loos sequndu, ita nia preparasaun ba lalehan.

“Liu hosi fiar ba Ninia naran Nia sura ba ita Ninia moris loos, no ida nee sai prinsipiu moris
ida iha ita nia moris.” KH 302

“Ninia grasa no kbiit nebee Nia sura ba ema, Nia foo ba sira hotu nebee simu Nia liu hosi
fiar.” 7BC 929

“Liu hosi simu Ninia moris loos nebee Nia sura ba ita, liu hosi Espiritu Santu nia kbiit nebee
muda, ita sai hanesan Nia.” 6BC 1098

Kristu nebee moris iha ita (moris loos nebee Maromak sura ba ita) foo Espiritu nia ai fuan
sira (moris loos nebee Maromak foo tama iha ita). Uvas huun no sanak nia ezemplu mak
diagrama nebee Jesus foo ba ita kona ba Ninia relasaun ho Ninia eskolante sira.

“Hanesan uvas huun nia moris suli liu hosi kain no fuan sira, tuun ba abut kiik sira no too
tahan aas liu hotu, nunee mos Kristu nia grasa no domin sei sunu no barak iha klamar, haruka
ninia kbiit ba ema nia parte hotu, no tama ba isin no neon nia servisu hotu.” SD 76

“Hau halo orasaun katak tuir Ninia gloria nia riku-soin Nia bele haforsa imi ho kbiit liu hesi
Espiritu iha imi nia laran, atu nunee Kristu bele hela iha imi nia fuan laran liu hosi fiar. Hau
halo orasaun katak imi bele tuba rai metin iha domin, . . . hodi imi bele sai nakonu ho Maromak
nia laran nakonu.” Efezu 3:16-19

“Lalehan nia riku-soin nebee la bele hotu iha sira nia liman. Kristu foo ba sira Ninia Espiritu
rasik nia iis, Ninia moris rasik nia moris. Espiritu Santu uza Ninia kbiit boot liu hotu atu servisu
iha fuan laran no neon.” 6T 306

“Depois, ho Kristu servisu iha Ita, Ita sei hatudu espiritu hanesan no halo hahalok diak
hanesan - hahalok loos no halo tuir.

“Tan ne’e ita laiha buat ruma iha ita-nia-an ida-ne’ebé atu orgullu. Ita laiha baze ba hasa’e-
an. Ita-nia baze mesak esperanza nian mak iha Kristu nia justisa tau ba ita, no iha ine’eba
halo tiha husi Ninia Espiritu serbisu iha ita no liu-husi ita.” SC 63

“La iha ema ida bele fiar ho fuan laran ba moris loos, no hetan justifikasaun liu hosi fiar,
durante nia kontinua halo buat sira nebee Maromak nia liafuan bandu, ka la halo knaar ruma
nebee nia hatene.

“Fiar loos sei hatudu aan iha hahalok diak; tanba hahalok diak mak fiar nia ai fuan. Bainhira
Maromak servisu iha fuan laran, no ema entrega ninia hakarak ba Maromak, no servisu
hamutuk ho Maromak, nia hatudu sai iha moris buat nebee Maromak halo iha laran liu hosi
Espiritu Santu, no iha harmonia entre fuan laran nia objetivu no moris nia hahalok. Sala hotu
tenki husik hanesan buat foer nebee prega moris no gléria nia Nai ba krtis, no ema fiar nain tenki
iha esperiénsia nebee lao ba oin, liu hosi halo nafatin Kristu nia servisu sira. Liu hosi entrega
hakarak nafatin, liu hosi halo tuir nafatin, mak ema kaer metin justifikasaun nia bensaun.

“Sira nebee sai loos liu hosi fiar tenki iha fuan laran atu lao tuir Nai nia dalan. Ida nee mak
evidénsia katak ema ida la sai loos liu hosi fiar bainhira ninia hahalok la tuir ninia deklarasaun
fiar. Tiago dehan, ‘Ita haree katak ninia fiar nee lao hamutuk ho ninia hahalok, no fiar nee sai
kompletu liu hosi ninia hahalok.” Tiago 2:22. Fiar nebee la foo hahalok diak la halo klamar sai
loos. ‘Imi haree katak ema sai loos liu hosi hahalok no laos liu hosi fiar deit.” Tiago 2:24.” 1 SM
396, 397

“Fiar loos halo servisu loos iha ema fiar nain nia laran. . . . Fiar nebee ema bolu fiar, maibee
la hatudu aan liu hosi domin no la hamoos klamar, sei la halo ema ida sai loos.” 7BC 936

“Maromak hatudu ona mai hau dala barak perigu atu, nudar povu, iha hanoin falsu kona ba
justifikasaun liu hosi fiar. Maromak hatudu ona mai hau durante tinan barak katak Satanas sei
servisu ho dalan espesial atu halo neon konfuzu kona ba pontu ida nee.” FW 18

“Hadook aan hosi lia bosok. . . . Tanba Hau la hamoos sala hosi ema nebee iha hahalok aat.”
Exodu 23:7

“La iha seguransa, la iha deskansa no la iha justifikasaun iha kontra lei. Ema la bele hein
atu hamriik inosente iha Maromak nia oin, no iha dame ho Nia liu hosi Kristu nia merese, durante
nia kontinua halo sala. Nia tenki para kontra lei, no sai fiél no loos.” 1SM 213

“Tanba nee prepara tiha imi nia neon, hanoin di-diak no tau imi nia esperansa tomak ba grasa
nebee imi sei simu bainhira Jesus Kristu hatudu aan. Imi mak oan sira nebee halo tuir imi nia
Aman, entaun keta halo tuir buat uluk nebee imi kaan bainhira imi seidauk hatene loos. Maibee
hanesan Nia nebee bolu ona imi mak santu, nunee imi tenki santu iha buat hotu nebee imi halo.” 1
Pedro 1:13-15

“Biar laiha ema ida habosok sira-nia-an ho hanoin katak Maromak, iha Ninia domin boot no
laran-sadi’a, sei salva maske sira ne’ebé rejeita ba Ninia grasa. Naresin pekadu-tomak husi
pekadu bele avalia de’it iha naroman kruz nian. Bainhira ema litik katak Maromak ne’e diak
demais atu hadook pekador, biar sira hateke ba Kalvariu. . . . Domin, sofrimentu no mate
husi Maromak nia Oan-mane hotu-hotu fo-testamufa ba terrivel boot pekadu nian no deklara
katak iha-ne’ebé laiha halai-sees husi ninia podér, laiha esperanza moris aas liu nian, maibé liu-
husi f6-ulun klamar nian ba Kristu.” SC 31, 32

“Bainhira ema hili sira nia dalan rasik, sira tau sira nia aan iha funu ho Maromak. Sira sei la
iha fatin iha reinu lalehan, tanba sira funu hasoru lalehan nia prinsipiu sira rasik.” MB 52

“Kontra Maromak nia lei dala ida, iha buat kiik liu hotu, mak sala. No la halo kastigu ba sala
nee sei sai krime ida iha Maromak nia ukun. . . .

“Maromak nia justisa mak saida? Ida nee mak Maromak nia santidade iha relasaun ho sala.
Kristu lori mundu nia sala tanba ema, atu ema sala nain bele hetan koko ida tan.” 7BC 951

“O la hatene katak Maromak hatudu laran diak nee hodi o bele arepende ka?” Roma 2:4

“Maromak tahan kleur ho ema nia hahalok kleuk, hodi foo oportunidade barak ba sira atu
arepende; maibee Nia nota sira nia planu hotu atu kontra Ninia lei justu no santu nia autoridade.”
PP 123

“Se ema kaer metin ba sala, sira sai ida ho sala. Depois Maromak nia gléria, nebee harahun
sala, tenki harahun sira.” DA 107

“No NAI lao liu iha Moisés nia oin no hatete ho lian makaas, ‘NAI, NAI Maromak nebee iha
laran luak no grasa, neineik atu sai hirus, nakonu ho domin metin no fidelidade. Hau hatudu
domin metin nafatin ba ema rihun ba rihun no foo perdaun ba ema nia sala no hahalok nebee
kontra Hau no hahalok aat seluk. Maibee Hau sei la hamoos ema nebee halo hela sala.”” Exodu
34:6, 7

“Agora ema bele buka deskulpa ba sira nia karakter nia falta sira, maibee iha loron nebaa sira
sei la foo deskulpa ida.” COL 317

“Imi kompriende ka lae katak ema aat sei la simu Maromak nia reinu nudar liman rohan?” 1
Korinto 6:9

“Kristu la simu finji. Nia sei simu iha lalehan nia patiu sira deit sira nebee nia kristianizmu
loos. Kristaun nebee deklara fiar maibee la moris Kristu nia moris, sira nia moris mak goza ba
relijiaun.” HP 318

“Ita nia Nai hetan moe tanba sira nebee deklara katak sira servi Nia, maibee hatudu sala Ninia
karakter; no ema lubun boot hetan lohi, no tuir dalan falsu.” DA 439

“Ema nebee la fiar ataka ona kristianizmu, no goza Biblia, tanba David foo oportunidade ba
sira. Sira lori ba kristaun sira David nia kazu, ninia sala kona ba Urias no Bateseba, ninia feen

barak, no depois dehan katak Biblia bolu David ema ida nebee tuir Maromak nia fuan laran, no
katak se Biblia nia rejistu loos, Maromak halo loos David iha ninia krime sira.

“Maromak hatudu mai hau katak bainhira David moos, no lao tuir Maromak nia konsellu,
mak Maromak bolu nia ema ida nebee tuir Ninia fuan laran. Bainhira David sees hosi
Maromak, no halo foer ninia karakter diak liu hosi ninia krime sira, nia la sai tan ema ida
nebee tuir Maromak nia fuan laran. Maromak la halo loos nia iha ninia sala sira, maski
uitoan deit, maibee haruka Natan, Ninia profeta, ho kondenasaun makaas ba David tanba nia
kontra ona Nai nia ukun fuan. Maromak hatudu Ninia la kontenti tanba David iha feen barak, liu
hosi kastigu nia, no husik buat aat mosu hasoru nia hosi ninia uma rasik. Desgrasa boot nebee
Maromak husik mai ba David, nebee tanba ninia laran loos uluk ema bolu ema ida nebee tuir
Maromak nia fuan laran, mak evidénsia ba jerasaun tuir mai katak Maromak sei la halo loos
ema ida nebee kontra Ninia ukun fuan sira; maibee Nia sei kastigu duni ema kulpadu, maski
oinsaa loos no Maromak hadomi sira uluk durante sira tuir Nai ho fuan laran moos.” 1SP 379

“Bainhira nia sees hosi Maromak no entrega nia aan ba ema aat nee, ba tempu balu nia sai
Satanas nia ajente.” PP 719

“Bainhira ema loos fila hosi sira nia moris loos no halo aat, sira nia moris loos uluk nian sei
la salva sira hosi Maromak justu no santu nia laran hirus.” 1SP 379

“Jesus mate laos atu salva ema iha ninia sala, maibee hosi ninia sala.” 4T 251

“Sala ida nebee la arepende too ona atu taka lalehan nia odamatan ba Ita. Tanba ema la bele
hetan salvasaun ho sala nia noda ida iha nia, mak Jesus mai mate iha krds iha Ulun Ruin.” ST 3-
17-1890

“Kristu nia raan sei iha folin deit ba sira nebee fila fali ba sira nia fiel ba Maromak, deit ba
sira nebee halo tuir lei nebee sira kontra ona. Kristu nunka sei hamutuk ho sala. Bainhira Nia lori
lei nia kastigu, Nia foo ba ema sala nain oportunidade ida tan, koko daruak ida. Nia loke dalan
ida atu ema sala nain bele hetan fali Maromak nia favér.” 6BC 1092

“Ita monu ona ba sala ka? Entaun la demora buka Maromak atu hetan laran luak no perdaun. .
.. Laran luak sei iha nafatin ba ema sala nain.” 5T 177

“Satanés nia planu espesial mak lori ema ba sala, no depois husik nia la iha kbiit no nakdedar,
tauk atu buka perdaun.” COL 156

“Se inimigu manaan ita, keta demora atu arepende, no atu simu perdaun nebee sei tau ita iha
fatin diak. Se ita arepende no fiar, Maromak nia kbiit nebee hamoos sei sai ita nian. Ninia grasa
nebee salva mak Nia foo gratis. Nia foo Ninia perdaun ba sira hotu nebee hakarak simu.” HP 50

“Justifikasaun mak perdaun tomak no kompletu ba sala. Momentu nebee ema sala nain
simu Kristu liu hosi fiar, iha momentu nebaa nia hetan perdaun. Maromak sura Kristu nia moris
loos ba nia, no nia la tenki duvida tan Maromak nia grasa nebee foo perdaun.” 6BC 1071

“David hetan perdaun ba ninia sala tanba nia haraik ninia fuan laran iha Maromak nia oin ho
arepende no klamar nebee tohar, no fiar katak Maromak nia promesa atu foo perdaun sei kumpri.
Nia konfesa ninia sala, arepende, no konverte fali. Tha ksolok boot tanba serteza katak nia
hetan perdaun, nia hakilar, ‘Haksolok ba ema nebee hetan perdaun hosi ninia hahalok aat, no
Maromak taka ona ninia sala. Haksolok ba ema nebee NAI la sura ninia hahalok aat, no ema
nebee la bosok iha ninia espiritu.” Bensaun mai tanba perdaun; perdaun mai liu hosi fiar katak Ida
nebee Lori Sala boot nee lori ona sala nebee ema konfesa no arepende ona.” 3BC 1146

“Ema nebee iha Maromak nia koriji okos haraik klamar ho konfesaun no arepende, hanesan
David halo, bele iha serteza katak iha esperansa ba nia. Ema nebee ho fiar simu Maromak nia
promesa sira, sei hetan perdaun. Nai nunka sei soe klamar ida nebee arepende duni. Nia foo ona
promesa ida nee: . . . ‘Ema hahalok aat bele husik ninia dalan, no ema nebee hahalok la loos bele
husik ninia hanoin, no nia bele fila fali ba NAI, no NAI sei hatudu laran luak ba nia; no nia bele
fila ba ita nia Maromak, tanba Maromak sei foo perdaun nebee luan.’” PP 726

“Perdaun no justifikasaun mak buat ida deit.” 6BC 1070

“Atu hetan perdaun tuir dalan nebee Kristu foo perdaun, laos deit hetan perdaun, maibee sai
foun fali iha neon nia espiritu.” 3SM 190

“David iha kompriensaun loos kona ba perdaun bainhira nia halo orasaun, ‘Kria fuan laran
ida nebee moos iha hau, Oh Maromak, no halo espiritu foun nebee loos iha hau nia laran.”” MB
114

Jesus La Tha Vantajen Liu Sira nebee Sai Santu

“Ita haree Jesus. Maromak halo Nia sai kiik liu anju sira too tempu uitoan. No Maromak foo
koroa ba Nia nebee iha gléria no onra tanba Nia terus too mate, atu nunee, liu hosi Maromak nia
grasa, Nia sai mate tanba ema hotu.

“Buat hotu nebee iha, iha tanba Maromak no liu hosi Maromak. No Nia lori oan barak ba
gléria. Entaun ida nee loos, katak Nia sei halo Huun ba sira nia salvasaun sai perfeitu liu hosi
terus. Tanba Nia nebee halo santu no sira nebee sai santu, sira hotu mai hosi ida deit. Nunee
Nia la moe atu bolu sira nudar alin sira.” Ebreu 2:9-11

“Jesus Kristu mak ita nia ezemplu iha buat hotu. Nia hahuu moris, liu hosi moris nia
esperiénsia sira, no remata ninia istoria, ho hakarak umanu ida nebee santu. Nia hetan
tentasaun iha buat hotu hanesan ita, maibee tanba Nia kuidadu Ninia hakarak nafatin entrega no
santu, Nia nunka hakruuk maski uitoan ba halo buat aat, ka ba hatudu revolta hasoru Maromak.”
ST 10-19-1894

“Tanba Hau tuun mai hosi lalehan, laos atu halo tuir Hau nia hakarak, maibee atu halo tuir
hakarak hosi Ida nebee haruka Hau mai.” Jodo 6:38

“Kona ba Ninia moris rasik Salvadér dehan: ‘Hau mos halo tuir Hau nia Aman nia ukun fuan
sira.” ‘Nia la husik Hau mesak, tanba Hau sempre halo buat sira nebee halo Nia kontenti.’
Hanesan Jesus iha natureza umana, nunee mos Maromak hakarak Ninia eskolante sira sai.
Ho Ninia forsa ita tenki moris moris moos no nobre nebee Salvadér moris.” 8T 289

“No tanba sira mak Hau halo Aan santu, atu nunee sira mos bele sai santu iha lia loos.” Joao
17:19

“Santifikasaun mak saida? Ida nee mak foo aan tomak no la rai buat ida - klamar, isin no
espiritu - ba Maromak; halao justisa; gosta hatudu domin metin, no lao ho laran nebee haraik aan
ho Maromak; hatene no halo Maromak nia hakarak la haree ba aan rasik ka aan rasik nia interese;
hanoin buat lalehan nian, moos, la egoista, santu, no la iha noda ka foer.” OHC 212

“Kristaun loos, . . . mak reprezentante moris ida ba lia loos nebee nia deklara. Kona ba
eskolante laran loos sira nee, Jesus deklara katak Nia la moe atu bolu sira nudar alin sira.” ST 3-
9-1882

“Tanba see deit nebee halo tuir Hau nia Aman iha lalehan nia hakarak, nia mak Hau nia alin
mane, alin feto no inan.” Mateus 12:50

“Sira hotu nebee simu Kristu liu hosi fiar, hamutuk ho Nia liu hosi kesi ida nebee metin liu
fali ema nia familia. Sira sei sai ida ho Nia, hanesan Nia ida ho Aman.” DA 325

“Ema hotu nebee simu Nia, nebee fiar ba Ninia naran, Nia foo kbiit atu sai Maromak nia oan
sira. Sira moris mai laos hosi raan, ka hosi isin nia hakarak, ka hosi ema nia hakarak, maibee hosi
Maromak.” Jodo 1:12

“Liu hosi Jesus, Adao nia oan sira nebee monu ona sai ‘Maromak nia oan sira.” ‘Tanba
Nia nebee halo santu no sira nebee sai santu, sira hotu mai hosi ida deit. Nunee Nia la moe
atu bolu sira nudar alin sira.” Ebreu 2:11.” GC 477

“Sira nebee simu Salvadoér sai Maromak nia oan sira. Sira mak Ninia oan espiritudl, nebee
moris fali, sai foun iha moris loos no santidade loos.” ST 12-17-1902

“Tanba iha Kristu Jesus imi hotu mak Maromak nia oan sira liu hosi fiar. Tanba imi hotu
nebee simu ona batizmu iha Kristu mak hatais ona Kristu. La iha tan ema Judeu ka ema Gregu, la
iha tan atan ka ema livre, la iha tan mane ka feto, tanba imi hotu ida deit iha Kristu Jesus. No se
imi Kristu nian, imi mak Abrado nia bei-oan, no imi bele simu liman rohan tuir promesa
nee.” Galasia 3:26-29

“Nee katak, laos oan sira tuir isin mak Maromak nia oan sira, maibee oan sira nebee
tuir promesa mak sura nudar oan sira.” Roma 9:8

“Sira hataan ba Nia, ‘Abrado mak ami nia aman.’ Jesus dehan ba sira, ‘Se imi mak Abrado
nia oan duni, imi sei halo tuir Abrado nia hahalok. . . . Imi hoesi imi nia aman diabu. No imi
hakarak halo tuir imi nia aman nia hakarak.’” Joao 8:39, 44

“Bei-oan deit hosi Abrado la iha folin. Se la iha relasaun espiritudl ho nia, nebee sei hatudu
aan liu hosi iha espiritu hanesan no halo hahalok hanesan, sira laos ninia oan.” DA 467

“Sira nia pozisaun iha Maromak nia oin tenki desidi tuir sira nia karakter no moris.
Deklarasaun fiar la iha folin. Se sira nia moris no karakter la tuir Maromak nia lei, sira laos Ninia
povu.” DA 107

“Natureza tuan, nebee moris hosi raan no isin nia hakarak, la bele simu Maromak nia reinu.
Dalan tuan sira, tendénsia nebee hetan hosi bei-ala, kostume uluk sira, tenki husik; tanba ema la
hetan grasa hosi bei-ala. Moris fali mak iha motivu foun, gostu foun, tendénsia foun. Sira nebee
Espiritu Santu halo moris fali ba moris foun, hola parte ona iha Maromak nia moris, no iha sira
nia kostume no hahalok hotu sira sei hatudu evidénsia kona ba sira nia relasaun ho Kristu.” 6BC
1101

“Nee duni, tanba oan sira nee iha isin no raan, Nia rasik mos hola parte ho isin no raan nee,
atu nunee liu hosi mate, Nia bele halakon ida nebee iha podér mate nian, nee katak Diabu. No Nia
bele salva mos ema hotu nebee tauk mate, nebee hela nudar atan ba tauk nee durante sira nia
moris tomak. Tanba tebes, Nia la tulun anju sira, maibee Nia tulun Abrado nia jerasaun. Nee duni
Nia tenki sai hanesan Ninia alin sira iha buat hotu. Nunee Nia bele sai Saserdote Boot nebee
iha laran luak no laran fiel iha ministériu Maromak nian. Entaun Nia bele hamoos povu nia sala.”
Ebreu 2:14-18

“Kristu la finji simu natureza umana; Nia simu duni. Nia iha duni natureza umana. ‘Tanba
oan sira nee iha isin no raan, Nia rasik mos hola parte ho isin no raan nee.’ Nia mak Maria
nia oan; Nia mai hosi David nia bei-oan tuir ema nia jerasaun. Eskritura deklara Nia nudar ema
ida, Ema Kristu Jesus.” 1SM 247

“Bainhira tempu too ona, Maromak haruka Ninia Oan mane mai, liu hosi feto ida, no iha lei
nia okos. Maromak haruka Nia atu hola fali sira nebee iha lei nia okos, hodi ita bele sai Ninia oan
hakiak sira.” Galasia 4:4, 5

“Nia tenki hola Ninia pozisaun nudar umanidade nia ulun liu hosi simu ema nia natureza
maibee laos ema nia sala.” ST 5-29-1901

“Anju hataan no dehan ba nia, ‘Espiritu Santu sei tuun mai ba o, no kbiit hosi Ida Nebee Aas
Liu sei hamahon o. Nee duni, Oan nebee atu moris mai nee mak santu. Nia mak Maromak nia
Oan.’” Lucas 1:35

“Nia moris la ho sala nia noda ida, maibee mai ba mundu ho dalan hanesan ema nia familia.
Nia la iha isin ida nebee hanesan deit isin, maibee Nia simu natureza umana, no hola parte iha
umanidade nia moris.” 7BC 925

“Nia sai hanesan Ninia alin sira, ho sensibilidade hanesan, iha neon no iha isin.” RH 2-
10-1885

“Nia sai isin, hanesan ita. Nia hamlaha no hamrook no kole. Hahaan sustenta Nia no toba
halo Nia forti fali. Nia hola parte iha ema nia moris; maibee Nia mak Maromak nia Oan nebee la
iha sala. Nia mak Maromak iha isin.” DA 311

“Kristu, nebee la hatene sala ka foer nia noda kiik liu hotu, simu ita nia natureza iha ninia
kondisaun nebee sai aat ona.” 1SM 253

“Ida nee sei sai haraik aan kuaze la iha rohan ba Maromak nia Oan atu simu ema nia
natureza, maski bainhira Addo sei hamriik iha ninia inosénsia iha Eden. Maibee Jesus simu
umanidade bainhira rasa umana sai fraku ona tanba tinan rihun haat sala nian. Hanesan Adao nia
oan ida-idak, Nia simu bei-ala nia lei boot nia servisu nia rezultadu sira. Rezultadu sira nee
saida, hatudu iha Ninia bei-ala sira iha mundu nia istéria. Nia mai ho eransa hanesan nee atu hola

parte iha ita nia laran tristi no tentasaun sira, no atu foo ba ita ezemplu moris ida nebee la iha
sala.” DA 49

“Jesus hela iha fatin ida nebee Ninia karakter sei hetan koko. Nia presiza kuidadu aan
nafatin atu kaer metin Ninia moos. Nia hasoru funu hotu nebee ita tenki hasoru, atu Nia bele sai
ezemplu ba ita iha tempu labarik, joven no ema boot.

“Satanas la kole iha ninia esforsu atu manaan Labarik hosi Nazaré. Hosi Ninia tinan uluk liu,
lalehan nia anju sira proteje Jesus, maibee Ninia moris mak funu naruk ida hasoru nakukun nia
kbiit sira. Katak iha mundu iha moris ida nebee livre hosi buat aat nia foer, sai buat ida nebee
halo nakukun nia ukun nain hirus no konfuzu. Nia uza dalan hotu atu kaer Jesus iha lasu. La iha
umanidade nia oan ida mak sei hetan bolu atu moris moris santu iha funu makaas hanesan nee
hasoru tentasaun sira, hanesan ita nia Salvadér.” DA 71

“Salvadér simu umanidade nia fraku sira, no moris moris ida nebee la iha sala, atu ema la
tauk katak tanba natureza umana nia fraku sira la bele manaan. Kristu mai atu halo ita ‘hola
parte iha Maromak nia moris,” no Ninia moris deklara katak umanidade nebee hamutuk ho
divindade la halo sala.” MH 180

“Mane no feto halo deskulpa barak ba sira nia hakarak atu halo sala. Ema hatudu sala hanesan
buat ida nebee tenki iha, buat aat ida nebee la bele manaan. Maibee sala laos buat ida nebee tenki
iha. Kristu moris iha mundu ida nee hosi bebee too ema boot, no durante tempu nebaa Nia hasoru
no kontra tentasaun hotu nebee hasoru ema. Nia mak modelu perfeitu ba tempu labarik, joven no
ema boot.” FL. 219

“Nia simu ita nia natureza no manaan, atu ita liu hosi simu Ninia natureza bele manaan. Ho
‘ilas hanesan isin sala nian,” Nia moris moris ida nebee la iha sala. Agora liu hosi Ninia
divindade Nia kaer lalehan nia tronu, no liu hosi Ninia umanidade Nia too ita. Nia haruka ita liu
hosi fiar ba Nia atu too Maromak nia karakter nia gléria. Tanba nee ita tenki sai perfeitu,
hanesan ita nia ‘Aman iha lalehan mos perfeitu.”” DA 311, 312

“Kristu nia moris reprezenta umanidade perfeitu ida. Buat nebee Ita bele sai, Nia sai ona iha
natureza umana. Nia simu ita nia fraku sira. Nia laos deit sai isin, maibee Nia sai ho ilas hanesan
isin sala nian.” 5BC 1124

“Jesus la hatudu karakteristika ida, no la uza kbiit ida, nebee ema la bele iha liu hosi
fiar ba Nia. Ninia umanidade perfeitu mak buat nebee Ninia eskolante hotu bele iha, se sira
hakruuk ba Maromak hanesan Nia halo.” DA 664

“Ba Jesus, nebee hamamuk Ninia aan ba umanidade nebee lakon nia salvasaun, Maromak foo
Espiritu Santu la ho sukat. Nunee mos Maromak sei foo ba Kristu nia eskolante ida-idak bainhira
nia entrega fuan laran tomak atu Espiritu hela iha nebaa. Ita nia Nai rasik foo ona orden, ‘Sai
nakonu ho Espiritu.” Efezu 5:18. No orden ida nee mos promesa ida katak ida nee sei kumpri.”
MB 21

“Tanba razaun nee mak hau hakneak iha Aman nia oin . . . Hau halo orasaun katak tuir Ninia
gléria nia riku-soin Nia bele haforsa imi ho kbiit liu hosi Espiritu iha imi nia laran, atu nunee
Kristu bele hela iha imi nia fuan laran liu hosi fiar. . . . hodi imi bele sai nakonu ho Maromak nia
laran nakonu.” Efezu 3:14-19

“Tanba Maromak nia Aan tomak hela iha Kristu nia isin lolon. No imi sai ona nakonu iha
Nia.” Kolose 2:9, 10

“ITha Kristu Maromak nia Aan tomak hela iha isin lolon. Ida nee mak razaun tanba saa,
maski Nia hetan tentasaun iha buat hotu hanesan ita, Nia hamriik iha mundu nia oin, hosi
Ninia tama uluk ba mundu, la ho foer, maski foer haleu Nia. Ita mos la tenki hola parte iha
nakonu ida nee ka, no laos hanesan nee, no hanesan nee deit, mak ita bele manaan hanesan
Nia manaan? Ita lakon buat barak tanba ita la hanoin nafatin kona ba Kristu nia karakter.” 7BC
907

“Nia mai ba mundu ida nee no moris moris ida nebee la iha sala, atu liu hosi Ninia kbiit Ninia
povu mos bele moris moris nebee la iha sala. Nia hakarak sira, liu hosi halo tuir lia loos nia

prinsipiu sira, hatudu ba mundu katak Maromak nia grasa iha kbiit atu halo fuan laran santu.” RH
4-1-1902

“Maromak nia kbiit foo ona buat hotu ba ita kona ba moris no hahalok nebee hamtauk Nia.
Buat hotu nee mai liu hosi matenek kona ba Nia nebee bolu ona ita liu hosi Ninia gléria no laran
diak liu. Nia foo ona Ninia promesa sira nebee boot tebes no folin makaas. Nunee liu hosi
promesa sira nee imi bele hola parte iha Maromak nia moris tanba imi halai sai ona hosi tempu
aat nebee mosu iha mundu tanba ema kaan buat aat.” 2 Pedro 1:3, 4

“Liu hosi hola parte iha Maromak nia moris, ita bele hamriik moos, santu no la foer.”
3SM 131

“Ita ida mos la presiza buka deskulpa ba ita nia hirus lalais, ita nia karakter nebee kleuk, ita
nia egoizmu, inveja, laran moras, ka buat la moos ruma iha klamar, isin ka espiritu. Maromak
bolu ona ita ba gléria no laran diak. Ita tenki halo tuir bolu nee.” RH 4-24-1900

“Hanoin deit buat nebee iha leten, laos buat nebee iha mundu. Tanba imi mate ona, no imi nia
moris subar ona hamutuk ho Kristu iha Maromak. Bainhira Kristu, nebee ita nia moris, mosu mai,
entaun imi mos sei mosu mai hamutuk ho Nia iha gléria.

“Oho deit imi nia parte nebee mai hosi mundu: sala seksual, hahalok la moos, hakarak nebee
la loos, kaan buat aat, no laran moras nebee hanesan ita adora idulu. Tanba buat sira nee hotu mak
Maromak nia laran nakali sei mai. Uluk imi lao tuir buat sira nee bainhira imi moris hanesan nee.
Maibee agora imi tenki hasai tiha buat hotu nee: laran hirus, laran nakali, hahalok aat, koalia aat
no keta husik liafuan foer sai hosi imi nia ibun. Keta bosok malu tanba imi hasai tiha imi nia aan
tuan hamutuk ho hahalok sira nee, no imi hatais ona imi nia aan foun, nebee sai foun fali iha
matenek tuir ninia Kriadér nia ilas.” Kolose 3:1-10

“Husik ita boot nia sala liu hosi hahalok loos.” Daniel 4:27

“Hau haree katak Nai foo ona naroman no esperiénsia ba Ita, atu Ita bele haree espiritu nebee
hirus lalais nia aat, no kontrola Ita nia hakarak makaas sira. Hanesan serteza katak Ita la halo ida
nee, hanesan serteza mos katak Ita sei la hetan moris rohan laek. . . .

“Ita dehan beibeik: ‘Hau la bele kontrola hau nia hirus. Hau tenki koalia.’ Ita falta espiritu
maus no haraik aan. Aan rasik moris hotu hela, no Ita hamriik kuidadu nafatin atu proteje nia
hosi moe ka insultu. Apostolu dehan: ‘Tanba imi mate ona, no imi nia moris subar ona hamutuk
ho Kristu iha Maromak.” Sira nebee mate ba aan rasik sei la sente lalais no sei la prontu atu
kontra buat hotu nebee bele halo sira irritadu. Ema mate la bele sente. Ita seidauk mate. Se Ita
mate ona, no Ita nia moris subar ona iha Kristu, buat rihun ida nebee Ita nota agora, no nebee halo
Ita susar, sei liu deit hanesan buat nebee la merese atu nota; Ita sei kaer buat rohan laek nian no
sei aas liu fali moris ida nee nia koko kiik sira. Jesus, bainhira ema tolok, trata aat no insulta Nia,

Nia la selu fali. . . . ‘Bainhira ema tolok Nia, Nia la tolok fali sira.” Bainhira ema nia hahalok aat
halo Nia hetan terus ho baku no kanek moras, Nia la ameasa, maibee entrega aan ba Ida nebee
tesi lia ho justisa. . . . ‘Mai ita hanoin hanesan mos ho Kristu Jesus nia hanoin.’ . . . Kristu foo ona

Ninia moris mai ita nudar modelu, no ita halo Nia moe bainhira ita sai laran moras ba hakribi kiik
hotu, no prontu atu rai hirus ba kanek hotu, nebee ita hanoin deit ka nebee loos. Laos neon nobre
nia evidénsia atu prontu atu defende aan rasik, atu proteje ita nia dignidade rasik. Diak liu ita
simu hahalok la loos dala atus ida duke halo kanek ba klamar liu hosi espiritu atu selu fali, ka liu
hosi hasai hirus.” 2T 424-427

Dala barak ema dehan, “Maibee Jesus mos hirus!” Jesus iha hirus loos hasoru sala ka hirus
nebee la loos?

“Nunee Nia hatete ba sira, ‘Tuir ita nia lei, iha loron Sabdu ita bele halo buat diak ka buat
aat? Ita bele salva ema nia moris ka oho ema?’ Maibee sira nonook hela deit. Jesus hateke ho
laran hirus ba sira nebee haleu Nia. Nia laran susar tanba sira nia fuan laran toos. Nia hatete ba
mane ida nee, ‘Lolo o nia liman!’” Marcos 3:4, 5

“Ho la tauk Nia kondena laran makerek, la fiar no hahalok aat, maibee matan been iha Ninia
lian bainhira Nia koalia Ninia koriji nebee toos.” DA 353

“Ida nee mak hirus loos hasoru sala, nebee mosu hosi laran manas ba Maromak nia gléria,
laos hirus nebee mosu hosi domin ba aan rasik ka ambisaun nebee kanek, mak Eskritura temi,
‘Bele hirus, maibee keta sala.”” TM 100

“Bainhira sira haree katak ema hamoe Maromak, no ema hatuun Ninia servisu nia naran,
bainhira sira haree ema inosente hetan hanehan, hirus loos ida sae iha klamar. Hirus hanesan nee,
nebee mosu hosi moral nebee sensivel, laos sala. Maibee sira nebee, ho provokasaun nebee sira
hanoin deit, sente livre atu tuir hirus ka rai hirus, loke fuan laran ba Satanas. Laran moruk no odi
tenki hasai hosi klamar se ita hakarak iha harmonia ho lalehan.” DA 310

“Mai ita hotu lalais atu rona, neineik atu koalia no neineik atu sai hirus. Tanba ema nia laran
hirus la hatudu Maromak nia hahalok loos.” Tiago 1:19, 20

“Kristu rasik mak lori ita nia sala iha Ninia isin lolon iha ai huun nee, atu ita bele mate
ba sala, no moris ba hahalok loos.” 1 Pedro 2:24

Liu hosi Fiar Ita Bele Halo Tuir Maromak nia Lei Santu

“Hau la moe kona ba evanjelhu. Tanba evanjelhu nee mak kbiit hosi Maromak atu foo
salvasaun ba ema hotu nebee fiar, . . . ‘Ema loos sei moris liu hosi fiar.”” Roma 1:16, 17

“Satanas deklara katak ema la bele halo tuir Maromak nia ukun fuan sira; no loos duni
katak ho ita nia forsa rasik ita la bele halo tuir sira. Maibee Kristu mai iha ema nia forma, no liu
hosi Ninia halo tuir nebee perfeitu Nia prova katak umanidade no divindade nebee hamutuk
bele halo tuir Maromak nia ukun fuan ida-idak.

“‘Ema hotu nebee simu Nia, nebee fiar ba Ninia naran, Nia foo kbiit atu sai Maromak nia oan
sira.” Jodo 1:12. Kbiit nee la iha ema nia aan. Ida nee mak Maromak nia kbiit. Bainhira klamar
ida simu Kristu, nia simu kbiit atu moris Kristu nia moris.” COL 314

“Moris rohan laek nia kondisaun agora mak hanesan sempre ona, hanesan iha Paraizu molok
ita nia bei-ala primeiru monu ba sala: halo tuir perfeitu ba Maromak nia lei, moris loos perfeitu.
Se Maromak foo moris rohan laek ho kondisaun ida nebee kiik liu ida nee, entaun universu tomak
nia ksolok sei iha perigu. Dalan sei loke ba sala, ho ninia terus no laran susar hotu, atu moris ba
nafatin.

“Molok monu ba sala, Addo bele forma karakter loos ida liu hosi halo tuir Maromak nia lei.
Maibee nia la halo ida nee, no tanba ninia sala ita nia natureza monu ona no ita la bele halo ita nia
aan sai loos. Tanba ita iha sala, la santu, ita la bele halo tuir ho perfeitu lei santu. Ita la iha moris
loos rasik atu hatan ba Maromak nia lei nia ezijénsia. Maibee Kristu halo ona dalan atu sai ba ita.
Nia moris iha mundu iha koko no tentasaun nia leet hanesan nebee ita tenki hasoru. Nia moris
moris ida nebee la iha sala. Nia mate tanba ita, no agora Nia oferese atu foti ita nia sala no foo
mai ita Ninia moris loos. Se Ita foo Ita nia aan ba Nia, no simu Nia nudar Ita nia Salvadoér, entaun,
maski Ita nia moris iha sala oinsaa, tanba Nia, Maromak sura Ita nudar ema loos. Kristu nia
karakter hamriik iha Ita nia karakter nia fatin, no Maromak simu Ita hanesan Ita seidauk halo sala.

“Liu fali ida-ne’e, Kristu muda fuan. Ho fiar Nia hela iha imi-nia fuan. Imi mak
mantein ligasaun ida-ne’e ho Kristu liu-husi fiar no kontinua entrega imi-nia hakarak ba
Nia; no imi enkuantu halo ida-ne’e, Nia sei serbisu iha imi atu hakarak no atu halo tuir
Ninia prazér diak. Nune’e imi bele dehan, ‘Moris ne’ebé ha’u agora moris iha isin ha’u moris ho
fiar husi Maromak nia Oan-mane, ne’ebé hadomi tiha ha’u, no f6 tiha ona Nia-an ba ha’u.” . ..
Ne’e duni Kristu serbisu iha imi, imi sei manifesta espiritu hanesan no halo obra diak hanesan—
serbisu justisa nian, obediénsia.” SC 62, 63

“Agora, Maromak iha kbiit atu hametin imi tuir hau nia evanjelhu no mensajen nebee
haklaken hosi Jesus Kristu, . . . tuir orden hosi Maromak Rohan Laek. Nunee ema bele halo tuir
Nia ho fiar.” Roma 16:25-26

“Nunee ema nebee iha Kristu Jesus sei la hetan kastigu. Tanba lei Espiritu Moris nian halo ita
livre iha Kristu Jesus hosi lei sala no mate nian. Tanba Maromak halo buat nebee lei la bele halo.
Tanba iha ema nia isin, lei nee fraku. Maromak haruka Ninia Oan Mane ho ilas hanesan isin sala

nian. No tanba sala nee, Nia foo kastigu ba sala iha isin. Tanba lei dehan ita tenki iha moris
loos. Entaun Nia kumpri ida nee iha ita. Tanba agora ita lao tuir Espiritu laos tuir isin.” Roma
8:1-4

“Kristu nia eskolante sira tenki hetan moris loos ho karakter ida nebee la hanesan ho ema
Farizeu sira nian, se sira hakarak tama iha reinu lalehan. Maromak oferese ba sira, iha Ninia Oan,
lei nia moris loos nebee perfeitu. Se sira loke sira nia fuan laran tomak atu simu Kristu,
entaun Maromak nia moris rasik, Ninia domin, sei hela iha sira, hodi muda sira sai hanesan
Ninia ilas rasik; no nunee liu hosi Maromak nia prezenti gratis sira sei iha moris loos nebee lei
ezije . . . Kristu nia karakter mosu fali iha sira nia aan rasik.” MB 54, 55

“Tha sala rua nebee Maromak nia oan sira - liu-liu sira nebee foin hahuu fiar ba Ninia grasa -
presiza tebes atu kuidadu hasoru. Primeiru, nebee ita koalia ona, mak hateke ba sira nia hahalok
rasik, fiar ba buat ruma nebee sira bele halo, atu lori sira nia aan ba harmonia ho Maromak. Ema
nebee koko atu sai santu liu hosi ninia hahalok rasik hodi halo tuir lei, koko halo buat nebee la
bele. Buat hotu nebee ema bele halo se la ho Kristu, foer ho egoizmu no sala. Kristu nia
grasa deit, liu hosi fiar, mak bele halo ita santu.

“Sala ida seluk, nebee perigu hanesan, mak fiar katak fiar ba Kristu halo ema livre hosi halo
tuir Maromak nia lei; katak tanba ho fiar deit ita hola parte iha Kristu nia grasa, ita nia hahalok la
iha relasaun ho ita nia salvasaun.

“Maibé nota iha-ne’e katak obediénsia ne’e lads halo-tuir liur-nian de’it, maibé serbisu domin
nian. . . . Bainhira prinsipiu domin nia kuda iha fuan, bainhira ema ne’e hafoun tiha tuir imajen
husi Nia ne’ebé kria ona nia, promesa konkordansia-foun ne’e kumpre tiha, ‘Ha’u sei tau Ha’u-
nia lei sira iha sira-nia fuan laran, no Ha’u sei hakerek iha sira nia neon.” Ebreu 10:16. No karik
lei ne’e hakerek tiha iha fuan, nia sei la forma moris? . . . Envezde halivre ema husi obediénsia,
ne’e fiar, no fiar de’it, mak halo ita ema ne’ebé hola parte ba Kristu nia grasa, habele ita
atu fo obediénsia.” SC 59-61

“Agora, Maromak iha kbiit atu hametin imi tuir hau nia evanjelhu no mensajen nebee
haklaken hosi Jesus Kristu, . . . tuir orden hosi Maromak Rohan Laek. Nunee ema bele halo tuir
Nia ho fiar.” Roma 16:25, 26

“Evanjelhu nia servisu laos atu halo fraku Maromak nia lei santu nia ezijénsia, maibee atu
lori ema sae too fatin nebee sira bele halo tuir lei nia ukun sira.

“Fiar ba Kristu nebee salva klamar laos hanesan ema barak hatudu. ‘Fiar, fiar,” mak sira nia
hakilar; ‘fiar deit ba Kristu, no o sei hetan salvasaun. Ida nee deit mak o tenki halo.” Maski fiar
loos fiar tomak ba Kristu atu hetan salvasaun, fiar nee sei lori ba hahalok nebee tuir perfeitu
Maromak nia lei. Fiar hatudu aan liu hosi hahalok.” 6BC 1073

“No liu hosi ida nee mak ita hatene katak ita konhese ona Jesus, katak ita halo tuir Ninia ukun
fuan sira. Ema nebee dehan, ‘Hau konhese Nia,” maibee ema nee la halo tuir Ninia ukun fuan
sira, ema nee bosok-teen no lia loos la hela iha ninia laran. Ema nebee halo tuir Jesus nia liafuan,
tebes duni Maromak nia domin sai perfeitu iha nia. Liu hosi ida nee mak ita hatene katak ita iha
Nia: Ema nebee dehan katak nia hela iha Jesus tenki lao ho hahalok hanesan Jesus nian.” 1
Jodo 2:3-6

“Ita tenki kuidadu hasoru santidade falsu nebee husik ema kontra Maromak nia lei.” 2SM 51

“Maibee sai ema nebee halo tuir liafuan nee, laos ema nebee rona deit, hodi imi la lohi imi
nia aan rasik. Tanba se ema ida rona deit liafuan nee no la halo tuir, nia hanesan ema nebee
haree di-diak ninia oin iha espelhu ida. Bainhira nia haree tiha ninia aan, nia baa deit no haluha
kedas ninia oin nee oinsaa. Maibee ema nebee haree duni ba lei liberdade nian nebee perfeitu, no
kontinua iha lei nee, nebee la rona deit depois haluha fali, maibee nia mos halo tuir, ema nee sei
hetan bensaun iha buat nebee nia halo.” Tiago 1:22-25

“Tha nee mak servisu ida ba ema atu halo. Nia tenki hateke ba espelhu, Maromak nia lei,
haree ninia karakter moral nia falta sira, no hasai ninia sala sira, hodi fasi ninia karakter nia ropa
iha Bibi Oan nia raan.” 4T 294

“Ninia Oan Mane Jesus Kristu nia raan nee hamoos ita hesi sala hotu.” 1 Jodo 1:7

“Se la iha lei, ema la iha kompriensaun loos kona ba Maromak nia moos no santidade ka
kona ba sira nia kulpa no foer rasik. Sira la iha konviksaun loos kona ba sala no la sente presiza
arepende. Tanba sira la haree sira nia kondisaun lakon nudar ema nebee kontra Maromak nia lei,
sira la hatene katak sira presiza Kristu nia raan nebee hamoos sala. Ema simu esperansa salvasaun
nian la ho mudansa boot iha fuan laran ka reforma iha moris. Nunee konversaun iha kulit liur
deit barak tebes, no ema lubun boot tama ba igreja nebee nunka hamutuk ho Kristu.” GC
468

“Ema koalia barak kona ba domin nudar Maromak nia karakteristika boot liu hotu, maibee
sira hatuun domin nee ba sentimentu fraku ida, nebee la haketak buat diak hosi buat aat.
Maromak nia justisa, Ninia kondena sala, Ninia Lei Santu nia ezijénsia sira, ema subar hotu.” GC
558

“Se o hakarak hetan moris, halo tuir ukun fuan sira.” Mateus 19:17

“Ohin iha mundu iha grupu rua deit, no grupu rua deit mak sei rekonhese iha julgamentu -
sira nebee kontra Maromak nia lei no sira nebee halo tuir. Kristu foo koko nebee prova ita nia fiel
ka la fiel. Nia dehan, ‘Se imi hadomi Hau, imi sei halo tuir Hau nia ukun fuan sira.”” DA 309

“Laos ema hotu nebee dehan mai Hau, ‘Nai, Nai,” sei tama ba reinu lalehan, maibee nia deit
nebee halo tuir Hau nia Aman iha lalehan nia hakarak.” Mateus 7:21

Halo Tuir Ninia Ukun Fuan Sira

“Hamtauk Maromak, no halo tuir Ninia ukun fuan. Tanba ida nee deit mak ita nia obrigasaun.
Tanba Maromak sei tesi lia kona ba buat hotu nebee ema halo, no kona ba segredu hotu, se
hahalok nee diak ka aat.” Eklesiastes 12:13, 14

“‘O sei hadomi Nai, o nia Maromak, ho o nia laran tomak, o nia klamar tomak, no o nia neon
tomak.’ Ida nee mak ukun fuan uluk liu no boot liu. No ida segundu mak hanesan ida nee, ‘O sei
hadomi o nia maluk hanesan o nia aan rasik.” Lei no Profeta sira hotu nia huun mak ukun fuan rua
nee.” Mateus 22:37-40

“Hau mak NAI, o nia Maromak, . . . O keta iha maromak seluk, so0 Hau deit.” Exodu
20:2, 3

“Buat saida deit nebee ita rai nebee halo ita nia domin ba Maromak sai kiik, ka halo susar ba
servisu nebee ita tenki foo ba Nia, buat nee mak ita halo sai maromak ida.” SD 56

“Oan doben sira, hadook aan hosi idulu sira.” 1 Jodo 5:21

“O keta halo estatua, ka buat saida tan nebee iha ilas saida deit hosi buat nebee iha
lalehan, ka iha rai, ka iha tasi nebee iha rai okos. O keta hakruuk ba sira ka servi sira,
tanba Hau mak NAI, o nia Maromak. Hau mak Maromak ida nebee laran moras. No Hau
sei selu ema nia hahalok aat ba sira nia oan sira too jerasaun tolu no haat. Maibee Hau
hatudu domin metin ba ema rihun ba rihun nebee hadomi Hau no halo tuir Hau nia ukun
fuan.” Exodu 20:4-6

“O keta temi NAIL, o nia Maromak, nia naran arbiru, tanba NAI sei foo sala ba ema
nebee temi Ninia naran arbiru.” Exodu 20:7

“Ukun fuan ida nee laos bandu deit jura falsu no jura baibain, maibee bandu ita atu uza
Maromak nia naran ho dalan arbiru ka la kuidadu. . . . Liu hosi temi Maromak la ho hanoin iha
koalia baibain, liu hosi bolu Nia iha buat kiik sira, no liu hosi repete beibeik Ninia naran la ho
hanoin, ita hamoe Nia.” PP 306

“Halo orasaun iha Kristu nia naran signifika barak. Ida nee signifika katak ita tenki simu
Ninia karakter, hatudu Ninia espiritu, no halo Ninia servisu sira.” DA 668

“Hanoin no halo santu loron Sabdu. Durante loron neen, o bele halo servisu, no halao o
nia bisnis hotu. Maibee loron ba dala hitu nee mak loron Sabdu ba NAI, o nia Maromak.
Nunee, keta halo servisu ida, o, ka o nia oan mane ka o nia oan feto, ka o nia atan mane ka o
nia atan feto, ka o nia animal ka ema hosi rai liur nebee hela ho o. Tanba iha loron neen nia

laran, NAI halo lalehan no rai, tasi no buat hotuhotu, no Nia deskansa iha loron hitu. Nunee
NALI foo bensaun ba loron Sabdu no halo santu.” Exodu 20:8-11

“Maromak foo ona loron neen ba ema atu servisu, no Nia ezije katak sira halo sira nia servisu
rasik iha loron servisu neen. Hahalok nebee presiza duni no hahalok laran luak bele halo iha loron
Sabdu; tenki tau matan ba ema moras no ema nebee hetan terus iha tempu hotu; maibee servisu
nebee la presiza tenki hadook ho metin.” PP 307

“Haksolok ba ema nebee halo tuir buat nee, no ema nia oan nebee kaer metin buat nee; ba ida
nebee halo tuir loron Sabdu hodi la halo foer loron nee, no ninia liman la halo buat ida nebee aat.”
Isaias 56:2

“Ita presiza reforma kona ba loron Sabdu iha ita nia leet, ita nebee deklara katak ita halo tuir
Maromak nia loron deskansa santu. Ema balu koalia kona ba sira nia negdsiu no halo planu iha
loron Sabdu, no Maromak haree ida nee hanesan sira halo duni negésiu nee.” Ev. 245

“Se imi la lao sala iha loron Sabdu, no la tuir imi nia hakarak iha Hau nia loron santu; no se
imi bolu Sabdu loron nebee kontenti, loron santu ba NAI nebee iha onra; no imi sei foo onra ba
loron nee, no la tuir imi nia dalan sira, no la buka imi nia hakarak, no la koalia arbiru deit; nunee
imi sei kontenti iha NAI; no Hau sei halo imi sae too fatin aas iha mundu, no haan hosi liman
rohan Jacé nian, nebee imi nia bei-ala, nunee mak NAI nia ibun koalia tiha ona.” Isaias 58:13, 14

“Ita tenki kuidadu ho laran manas loron Sabdu nia rohan sira. Hanoin katak momentu ida-
idak mak tempu nebee dedika ba Maromak, tempu santu.” 6T 356

“Maibee atu halo loron Sabdu santu, ema rasik tenki santu. Liu hosi fiar sira tenki hola parte
iha Kristu nia moris loos.” DA 283

“Foo onra ba o nia inan-aman hodi o bele hetan vida naruk iha rai nebee NAI, o nia
Maromak, foo ba 0.” Exodu 20:12

“Ukun fuan daliman ezije oan sira laos deit atu foo respeitu, hakruuk no halo tuir sira nia
inan-aman, maibee mos atu foo ba sira domin no laran mamar, atu halo kmaan sira nia laran
susar, atu proteje sira nia naran diak, no atu ajuda no konsola sira iha sira nia tempu katuas. Ukun
fuan nee mos haruka atu respeita ministru sira no ukun nain sira no ema seluk hotu nebee
Maromak foo autoridade ba.” PP 308

“0 keta oho.” Exodu 20:13

“Ema hotu nebee odi ninia maluk mak oho door. No imi hatene katak la iha oho door ida
nebee iha moris rohan laek iha ninia laran.” 1 Jodo 3:15

“Hahalok la justu hotu nebee bele halo moris sai badak; espiritu odi ka hakarak atu selu fali,
ka tuir hakarak makaas ruma nebee lori ba hahalok nebee halo aat ba ema seluk, ka halo ita
hakarak mos aat ba sira; la kuidadu ho egoizmu ba ema nebee presiza ka hetan terus; tuir hakarak
aan rasik hotu, ka nega aan nebee la presiza ka servisu liu nebee halo aat ba saide - buat sira nee
hotu, iha nivel boot ka kiik, mak kontra ukun fuan daneen.” PP 308

“0 keta halo sala seksual.” Exodu 20:14

“Ukun fuan ida nee bandu laos deit hahalok la moos, maibee hanoin no hakarak isin nian, ka
hahalok saida deit nebee hadeer sira. Maromak ezije moos laos deit iha moris iha liur, maibee iha
fuan laran nia hakarak no emosaun subar sira. Kristu, nebee hanorin Maromak nia lei nia
obrigasaun nebee too dook, deklara katak hanoin ka haree aat mak sala loos hanesan hahalok
nebee kontra lei.” PP 308

“Se ita lakohi halo sala, ita tenki hadook hosi ninia hahuu. Emosaun no hakarak hotu tenki
hakruuk ba rasiosiniu no konsiénsia. Hanoin la santu hotu tenki soe kedas.” 5T 177

“Bainhira ema rai hanoin la moos, sira la presiza hatudu sai iha liafuan ka hahalok atu sala
nee sai kompletu no lori klamar ba kondenasaun.” 4T 623

“0 keta naok.” Exodu 20:15

“Ukun fuan daualu kondena naok no hadau. Ida nee ezije laran loos makaas iha moris nia
buat kiik liu hotu. Ida nee bandu lohi ema iha negésiu, no ezije atu selu tusan no salariu nebee
loos. Ida nee deklara katak esforsu hotu atu hetan vantajen ba aan rasik liu hosi ema seluk nia la
hatene, fraku ka susar, rejista nudar lohi iha lalehan nia livru sira.” PP 309

“0O keta foo sasin falsu hasoru o nia maluk.” Exodu 20:16

“Koalia falsu iha buat saida deit, esforsu ka objetivu hotu atu lohi ita nia maluk, tama iha nee.
Hakarak atu lohi mak halo lia bosok. Liu hosi hateke ida, liman nia movimentu ida, oin nia
hatudu ida, ema bele koalia bosok hanesan ho liafuan. Koalia aumenta hotu ho hatene, liafuan ka
hanoin hotu nebee atu foo impresaun sala ka aumenta liu, maski koalia faktu ho dalan nebee lohi,
mak lia bosok. Ukun fuan ida nee bandu esforsu hotu atu estraga ita nia maluk nia naran diak liu
hosi hatudu sala ka hanoin aat, liu hosi foo naran aat ka lori lia. Maski subar lia loos ho hatene,
nebee bele halo aat ba ema seluk, mak kontra ukun fuan dasia.” PP 309

“Entaun hasai tiha hahalok aat hotu inklui hahalok hotu nebee lohi ema, laran makerek, laran
moras no koalia aat ema seluk.” 1 Pedro 2:1

“Maibee dehan deit ‘sin’ nebee sin, no ‘lae’ nebee lae. Buat nebee liu fali nee mai hosi buat
nebee aat.” Mateus 5:37

“Liafuan sira nee kondena liafuan no lian mamuk sira nebee besik atu hamoe Maromak.
Liafuan sira nee kondena gaba nebee lohi, halai hosi lia loos, liafuan gaba bosok, koalia aumenta,
hatudu sala iha negésiu, nebee baibain iha sosiedade no iha negésiu nia mundu. Liafuan sira nee
hanorin katak la iha ema ida nebee koko atu hatudu aan saida nebee nia laos, ka nebee ninia
liafuan la hatudu ninia fuan laran nia hanoin loos, bele hanaran ema loos. . . .

“Buat hotu nebee kristaun sira halo tenki moos hanesan loro matan nia naroman. Lia loos mai
hosi Maromak; lohi, iha ninia forma oi-oin hotu, mai hosi Satands; no see deit nebee iha dalan
ruma sees hosi lia loos nia dalan los, entrega nia aan ba ema aat nia kbiit.” MB 68

“O keta kaan o nia maluk nia uma; o keta kaan o nia maluk nia feen, ka ninia atan
mane, atan feto, karau, kuda buru, riku-soin ka saida deit nebee o nia maluk nian.” Exodu
20:17

“Ukun fuan dasanulu baku sala hotu nia abut, hodi bandu hakarak egoista, nebee mak
hahalok sala mosu hosi nia.” PP 309

“Moris ba aan rasik mak lakon. Laran kaan, hakarak atu hetan benefisiu ba aan rasik, kotu
klamar hosi moris. Satanas nia espiritu mak atu hetan, atu dada ba aan rasik. Kristu nia espiritu
mak atu foo, atu sakrifika aan ba ema seluk nia diak.” COL 259

“Tanba ukun fuan sira nee, ‘O keta halo sala seksudl, O keta oho, O keta naok, O keta kaan,’
no ukun fuan sira seluk nia huun mak liafuan nee: ‘O sei hadomi o nia maluk hanesan o nia aan
rasik.” Domin la halo buat aat ba ninia maluk. Nunee domin kumpri lei.” Roma 13:9, 10

“Tanba Hau dehan ba imi, se imi nia hahalok loos nee la loos liu karik ema eskriba no
ema Farizeu nian, nunee imi la bele tama ba reinu lalehan.

“Imi rona ona katak ema dehan ba sira iha tempu antigu, ‘O keta oho, no ema nebee oho sei
hataan iha tribunal.” Maibee Hau dehan ba imi, see deit nebee hirus ho ninia maun-alin, nia
sei hataan iha tribunal. . . . Nee duni, se o lori dadaun o nia oferta ba altar, no iha nebaa o
hanoin hetan katak o nia maluk iha buat ruma nebee hasoru o, husik lai o nia oferta iha altar nia
oin, no baa halo dame uluk ho o nia maluk, depois mai no oferese o nia oferta. . . .

“Imi rona ona katak ema dehan, ‘O keta halo sala seksual.” Maibee Hau dehan ba imi, see
deit nebee fihir feto ida too kaan nia mak halo ona sala seksual ho feto nee iha ninia fuan
laran. . ..

“Ema dehan ona, ‘See deit mak atu soe ninia feen, nia tenki foo surat soe-malu nian ba feto
nee.” Maibee Hau dehan ba imi katak ema nebee soe ninia feen, laos tanba sala seksual, mak
halo feen nee monu ba sala seksual. No ema nebee kaben ho feto nee mos halo sala seksual.

“No mos, imi rona ona katak ema dehan ba sira iha tempu antigu, ‘O keta jura falsu, maibee o
tenki kumpri buat nebee o jura ba Nai.” Maibee Hau dehan ba imi: la bele jura kona ba buat
ida. . . . Maibee dehan deit ‘sin’ nebee sin, no ‘lae’ nebee lae. Buat nebee liu fali nee mai hosi
buat nebee aat.

“Imi rona ona katak ema dehan, ‘Matan troka matan, no nehan troka nehan.” Maibee Hau
dehan ba imi: Keta hapara ema nebee halo aat. Maibee se ema basa o nia hasan sorin loos, see
tan o nia hasan sorin karuk ba nia. No se ema hakarak lori o ba tribunal, no foti o nia faru, husik

nia bele hetan tan o nia kapa. No ema nebee obriga o lao kilémetru ida, lao kilometru rua ho nia.
Foo ba nia nebee husu, no keta fila kotuk ba nia nebee hakarak empresta hosi o.

“Imi rona ona katak ema dehan, ‘O tenki hadomi o nia maluk, no odi o nia inimigu.” Maibee
Hau dehan ba imi: Hadomi imi nia inimigu no halo orasaun ba sira nebee foo terus ba imi.
Nunee imi bele sai imi nia Aman iha lalehan nia oan. Tanba Nia halo Ninia loro matan sae hodi
leno ba ema aat no ema diak, no Nia haruka udan ba ema nebee loos no ema nebee la loos. Tanba
se imi hadomi sira nebee hadomi imi, nunee imi hetan kolen saida? Laos ema nebee foti taxa mos
halo hanesan nee? No se imi kumprimenta deit imi nia maluk, saida mak imi halo nebee liu fali
ema seluk? Laos ema Jentiu sira mos halo hanesan nee? Imi tenki sai perfeitu, hanesan imi nia
Aman iha lalehan mos perfeitu.” Mateus 5:20-48

“Kristu nia eskolante sira tenki hetan moris loos ho karakter ida nebee la hanesan ho ema
Farizeu sira nian, se sira hakarak tama iha reinu lalehan. Maromak oferese ba sira, iha Ninia Oan,
lei nia moris loos nebee perfeitu. Se sira loke sira nia fuan laran tomak atu simu Kristu, entaun
Maromak nia moris rasik, Ninia domin, sei hela iha sira, hodi muda sira sai hanesan Ninia ilas
rasik; no nunee liu hosi Maromak nia prezenti gratis sira sei iha moris loos nebee lei ezije . . .
Kristu nia karakter mosu fali iha sira nia aan rasik.” MB 54, 55

“Maromak nia lei, hanesan Eskritura hatudu, luan iha ninia ezijénsia sira. Prinsipiu ida-idak
mak santu, justu no diak. Lei tau ema iha obrigasaun ba Maromak; lei too ba hanoin no
sentimentu sira; no lei sei foo hanoin kona ba sala ba ema ida-idak nebee hatene katak nia kontra
ona lei nia ezijénsia. Se lei too deit ba hahalok iha liur, ema sei la iha kulpa iha sira nia hanoin,
hakarak no planu sala sira. Maibee lei ezije katak klamar rasik tenki moos no neon santu, atu
hanoin no sentimentu sira bele tuir domin no moris loos nia padraun.

“Iha Ninia hanorin sira, Kristu hatudu oinsaa luan mak lei nebee Nia koalia iha Sinai nia
prinsipiu sira. Nia halo aplikasaun moris ida ba lei nee, nebee ninia prinsipiu sira hela ba nafatin
nudar moris loos nia padraun boot; padraun nebee Maromak sei uza atu tesi lia ba ema hotu iha
loron boot nebaa, bainhira julgamentu tuur, no livru sira loke. Nia mai atu kumpri moris loos
hotu, no, nudar umanidade nia ulun, atu hatudu ba ema katak nia bele halo servisu hanesan, hodi
kumpri Maromak nia ezijénsia ida-idak. Liu hosi grasa nebee Nia foo ba ema, la iha ema ida
presiza lakon lalehan. Perfeisaun karakter nian ema hotu nebee hakaas aan ba ida nee bele
too. Ida nee mak evanjelhu nia aliansa foun nia fundasaun rasik.” 1SM 211, 212

“Tanba Maromak halo buat nebee lei la bele halo. Tanba iha ema nia isin, lei nee fraku.
Maromak haruka Ninia Oan Mane ho ilas hanesan isin sala nian. No tanba sala nee, Nia foo
kastigu ba sala iha isin. Tanba lei dehan ita tenki iha moris loos. Entaun Nia kumpri ida nee
iha ita. Tanba agora ita lao tuir Espiritu laos tuir isin.” Roma 8:3,4

“Tanba ita hatudu katak ita hadomi Maromak bainhira ita halo tuir Ninia ukun fuan sira. No
Ninia ukun fuan sira nee la todan.” 1 Jodo 5:3

“Ema Judeu sira halo lei sai aat too sira halo lei sai dadur nia todan. Sira nia ezijénsia sira
nebee la iha sentidu sai ona buat nebee nasaun seluk goza.” DA 204

“Tanba sira futu naha todan nebee susar atu lori hodi tau iha ema nia kabaas.” Mateus 23:4

“Satanas nia hakarak no planu mak lori tama iha ita nia leet ema sira nebee sei baa ekstremu
boot. . . . Sira sei ezije barak, no sei buka atu obriga knaar toos sira, no baa dook liu iha buat kiik
sira, maibee sira haluha buat todan liu hosi lei: justisa no laran luak no Maromak nia domin.” Ev.
212

“Nia foo hatene ona, Oh ema, saida mak diak, no saida mak NAI buka hosi ita? S6 atu halao
justisa, gosta hatudu domin metin, no lao ho laran nebee haraik aan ho ita nia Maromak.” Mikeias
6:8

Buat importante mak hatene katak Ita nia fuan laran entrega tomak ona, no depois aprende
saida mak Maromak hakarak Ita halo hodi tuir reforma sira.

“Buka hatene ho di-diak imi nia fuan laran rasik, no iha imi nia moris tuir Modelu nebee la
sala, no buat hotu sei diak ba imi.” 2T 71

“Iha buat sira konsiénsia nian, klamar tenki livre. La iha ema ida tenki kontrola ema seluk nia
neon, tesi lia ba ema seluk, ka haruka ninia knaar. Maromak foo ba klamar ida-idak liberdade atu
hanoin, no atu tuir ninia fiar metin rasik. ‘Entaun ita ida-idak sei hataan ba Maromak kona ba ita
nia aan rasik.” La iha ema ida iha direitu atu lakon ninia aan iha ema seluk nia aan. Iha buat hotu
nebee iha prinsipiu, ‘husik ema ida-idak laran metin ba ninia hanoin.” Roma 14:12, 5.” DA 550

“Nunee hau sempre hakaas aan atu lao ho konsiénsia moos ba Maromak, no ba ema.”
Apostolu 24:16

“Haksolok ba nia nebee la foo sala ba ninia aan rasik liu hosi buat nebee nia simu.” Roma
14:22

“Ema hotu iha privilejiu atu moris hanesan nee too Maromak sei simu no foo bensaun ba nia.
Ita bele iha komunhaun ho Lalehan oras-oras; laos Ita nia Aman iha lalehan nia hakarak atu Ita
iha nafatin kondenasaun no nakukun nia okos. . . . Ita tenki hakiak respeitu ba Ita nia aan rasik liu
hosi moris hanesan nee, too Ita nia konsiénsia rasik simu Ita, no mos ema no anju sira nia oin.”
KH 140

“Haksolok ba ema nebee iha hahalok perfeitu, nebee halo tuir NAI nia lei. Haksolok ba ema
nebee tuir nafatin Ninia testemunha sira, ba ema nebee buka Nia ho laran tomak. Nia la halo buat
nebee aat, maibee nia lao tuir O nia dalan.” Salmu 119:1-3

Laran Loos Deit LLa Too

“Iha dalan ida nebee ema hanoin katak loos, maibee ikus mai, dalan nee tama ba mate.”
Provérbiu 14:12

Ita tenki hanoin katak xefi joven nebee riku, Nicodemos, feto raan beik sira, mane nebee la
hatais ropa festa kazamentu nian, no ema morna sira, sira hotu laran loos, no hanoin katak sira
lao hela iha dalan loos ba lalehan!

“La hatene laos deskulpa ba hahalok sala ka sala, bainhira iha oportunidade hotu atu hatene
Maromak nia hakarak. Ema ida halo viajen no too iha fatin ida nebee iha dalan barak no tabuleta
ida nebee hatudu dalan ida-idak lori ba nebee. Se nia la tau matan ba tabuleta nee, no tuir dalan
nebee nia hanoin katak loos, nia bele laran loos tebes, maibee dala barak nia sei hetan nia aan iha
dalan sala.” GC 597, 598

“La iha dalan barak ba lalehan. Ema ida-idak la bele hili ninia dalan rasik. Kristu dehan, ‘Hau
mak dalan.”” DA 663

“Sira nebee hetan salvasaun tenki lao iha dalan hanesan nebee Kristu lao ona. Nia dehan, ‘Se
ema hakarak tuir Hau, nia tenki nega nia aan, lori nia kris no tuir Hau.”” 5BC 1095

“Krus hamriik iha fatin nebee dalan rua fahe malu. Ida mak dalan halo tuir nian nebee
lori ba lalehan. Ida seluk lori ba dalan boot, iha nebee ema bele lao fasil ho ninia sala no hahalok
foer nia todan, maibee dalan nee lori ba lakon.” 5BC 1095

“Hau husu ba Ita, hau nia maun, atu buka hatene Ita nia fuan laran ho kuidadu no husu: ‘Hau
lao hela iha dalan saida, no dalan nee sei remata iha nebee?’” 2T 295

(i Y

DALAN RUA

“Hau tau iha imi nia oin dalan moris no dalan mate.” Jeremias 21:8

“Kris hamriik iha fatin nebee dalan rua fahe malu. Ida mak dalan halo tuir nian nebee lori ba lalehan.
Ida seluk lori ba dalan boot... maibee dalan nee lori ba lakon.” 5BC 1095 - Mateus 7:13, 14

“NAI hatete nunee: Tebes, Hau tau iha imi nia oin dalan moris no dalan mate.” Jeremias
21:8

“Kristu bolu ita atu tama ba dalan kiik, iha nebee ain-fatin ida-idak signifika nega aan rasik.”
OHC 172

“Atu lao iha dalan nebee lori ba lakon, la presiza buka dalan; tanba odamatan luan, no dalan
boot, no ain fila ho natureza ba dalan nebee remata iha mate.

“Maibee dalan ba moris kiik no odamatan kloot. Se Ita kaer metin sala ida nebee haleu no
tenta Ita, Ita sei hetan katak dalan nee kiik liu ba Ita atu tama. Ita nia dalan rasik, Ita nia hakarak
rasik, Ita nia hahalok no baibain aat sira, tenki husik, se Ita hakarak lao nafatin iha Nai nia dalan.”
MB 138, 139

“Moris fali mak dalan ida deit nebee ita bele tama ba Maromak nia sidade. Dalan nee kiik,
no odamatan nebee ita tama mos kloot; maibee iha dalan nee ita tenki lori mane, feto no labarik
sira, hanorin sira katak, atu hetan salvasaun, sira tenki iha fuan laran foun no espiritu foun.
Karakter nia hahalok tuan sira nebee hetan hosi bei-ala tenki manaan. Klamar nia hakarak
natureza nian tenki muda. Lohi hotu, bosok hotu, koalia aat hotu, tenki soe. Moris foun, nebee
halo mane no feto sira sai hanesan Kristu, tenki moris duni.” 9T 23

“Ema barak nebee dehan katak sira tuir Kristu la iha relijiaun loos. Sira la hatudu iha
sira nia moris konversaun loos nia ai fuan. Hahalok baibain hanesan, espiritu hanesan nebee buka
ema seluk nia sala no egoizmu, nebee ukun sira molok sira simu Kristu, ukun sira nafatin. Ita
tenki hatene saida mak ita tenki halo atu hetan salvasaun. Ita tenki kumpri kondisaun sira nebee
Maromak nia liafuan tau ona, ka mate iha ita nia sala. Ita tenki hatene mudansa moral saida
mak tenki akontese iha ita nia karakter, liu hosi Kristu nia grasa, atu ita prontu ba uma
sira iha leten.” 5T 535

“Keta husik ema ida simu lohi ida nebee natureza fuan laran gosta tebes, katak Maromak sei
simu laran loos, la importa fiar saida, la importa moris la perfeitu oinsaa. Maromak ezije hosi
Ninia oan halo tuir nebee perfeitu.

“Atu kumpri lei nia ezijénsia, ita nia fiar tenki kaer metin Kristu nia moris loos, hodi simu
nudar ita nia moris loos. Liu hosi unidade ho Kristu, liu hosi simu Ninia moris loos liu hosi fiar,
ita bele sai prontu atu halo Maromak nia servisu, atu servisu hamutuk ho Kristu.” 1SM 37

“Tha julgamentu ema sei la hetan kondena tanba sira fiar ho konsiénsia ba bosok ida, maibee
tanba sira la fiar lia loos, tanba sira husik oportunidade atu aprende saida mak lia loos.” PP
55

“Hau nia povu lakon ona tanba sira la matenek.” Oseias 4:6

“Hau foo sasin kona ba sira katak sira laran manas ba Maromak, maibee sira la hatene loos.
Tanba sira la hatene kona ba moris loos hosi Maromak. Nunee sira rasik koko atu estabelese sira
nia moris loos. Sira la simu Maromak nia moris loos.” Roma 10:2, 3

“Sira nebee iha oportunidade atu rona lia loos, maibee la hakaas aan atu rona ka kompriende,
tanba hanoin katak se sira la rona, sira sei la iha responsabilidade, sei hetan julgamentu kulpadu
iha Maromak nia oin hanesan sira rona ona no rejeita. Sei la iha deskulpa ba sira nebee hili atu lao
iha sala bainhira sira bele kompriende saida mak lia loos. Tha Ninia terus no mate Jesus halo ona
servisu hamoos sala nian ba sala hotu nebee ema halo tanba la hatene, maibee la iha
preparasaun ba ema nebee hakarak sai matan delek.” 5BC 1145

“Se Hau la mai no koalia ba sira, sira la iha sala. Maibee agora sira la bele finji katak sira la
iha sala.” Jodo 15:22

“Jesus hamriik iha Arka Aliansa nia oin, hodi halo Ninia orasaun ikus ba sira hotu nebee
laran luak sei hein hela ba sira, no ba sira nebee kontra ona Maromak nia lei tanba la hatene.
Servisu hamoos sala nian ida nee mak ba ema loos nebee mate ona no mos ba ema loos nebee sei
moris. Ida nee inklui sira hotu nebee mate ho fiar ba Kristu, maibee tanba seidauk simu naroman
kona ba Maromak nia ukun fuan sira, halo sala la ho hatene bainhira kontra ninia ukun sira.” EW
254

“Anju dehan: ‘Se naroman mai, no naroman nee ema hasai ka rejeita, entaun kondenasaun no
Maromak nia oin hirus mai; maibee molok naroman mai, la iha sala, tanba la iha naroman ida ba
sira atu rejeita.” 1T 116

“Ema sei la hetan julgamentu tanba naroman nebee sira nunka hetan. Maibee sira nebee halo
domingu nudar loron santu, nebee hetan ona hanoin kona ba sala ida nee, maibee la hakarak loke
sira nia matan atu haree buat furak sira hosi lei, sei hetan julgamentu tuir naroman nebee mai ona
ba sira.” 5BC 1145

“See deit mak hatene buat diak nebee nia tenki halo, maibee nia la halo ida nee, nia
sala.” Tiago 4:17

Ema Hotu, Laos Deit Ema 144.000, Tenki Manaan no Iha Perfeisaun Moral

Se ema kompriende katak Maromak ezije perfeisaun deit hosi ema 144.000, kristaun barak
bele hela nafatin iha kondisaun morna, tanba sira karik hanoin katak Maromak la ezije
esperiénsia espiritudl hanesan nee hosi sira.

Tha pdjina sira tuir mai ita sei haree saida mak ezijénsia sira nee.

Se La Tha Santidade Ema Ida sei La Haree Maromak

“Hakaas aan atu dame malu ho ema hotu. No hakaas aan ba santidade. Tanba se ema la santu
sira sei la haree Nai.” Ebreu 12:14

“Santidade mak aan tomak ba Maromak; ida nee mak entrega fuan laran no moris tomak,
hodi lalehan nia prinsipiu sira hela iha laran.” DA 556

“Ita hein esperansa ksolok nian no gléria hosi ita nia Maromak boot no Salvadér Jesus Kristu
nebee sei hatudu aan. Karik ita sei la moris hela bainhira Kristu mai ho kbiit no gléria boot, tanba
ema hotu bele mate iha tempu saida deit, maibee se ita moris loos, tuir Maromak nia lei, ita sei
hataan ba lian nebee sei bolu Maromak nia povu hosi sira nia rate, no ita sei sai mai atu simu
moris la mate. Ema nebee hetan bensaun no santu deit mak sei prontu ba moris hias
primeiru; tanba bainhira Kristu mai, Nia sei la muda karakter. . . . Maromak nia Liafuan

deklara katak ita tenki la iha falta, la iha noda ka namkurut ka buat seluk hanesan nee.” ST 2-9-
1891

“Kristu mai iha mundu nee no moris ho halo tuir nebee perfeitu, atu mane no feto sira, liu
hosi Ninia grasa, mos bele moris ho halo tuir nebee perfeitu. Ida nee presiza tebes ba sira nia
salvasaun. Se ema la santu sira sei la haree Nai.” RH 3-15-1906

“Santidade nebee Maromak nia liafuan deklara katak nia tenki iha molok nia bele hetan
salvasaun mak rezultadu hosi grasa divina nia servisu bainhira nia hakruuk ba Espiritu lia loos
nian nia disiplina no influénsia nebee hapara nia.” AA 531

“Nai koriji no hadia povu nebee dehan katak sira halo tuir Ninia lei. Nia hatudu sira nia sala
no loke sira nia hahalok aat tanba Nia hakarak haketak sala no hahalok aat hotu hosi sira, atu
sira bele sai kompletu iha santidade ho hamtauk Nia no prontu atu mate iha Nai ka atu Nia
lori sira ba lalehan. Maromak hirus, koriji no hadia sira, atu sira bele sai moos, santu, aas, no
ikus mai hetan foti aas ba Ninia kadunan. . . .

“Maromak sei simu deit moos no santidade; noda ida, namkurut ida, falta ida iha karakter,
sei taka sira ba nafatin hosi lalehan, ho ninia gléria no riku-soin hotu.” 2T 453

“Se Ita sai dook ona no la sai kristaun tuir Biblia, konverte ba; tanba karakter nebee Ita iha
iha tempu probasaun nian sei sai karakter nebee Ita iha bainhira Kristu mai. Se Ita hakarak sai
santu ida iha lalehan, Ita tenki sai santu uluk iha mundu. Karakter nia hahalok sira nebee Ita
hakiak iha moris sei la muda liu hosi mate ka liu hosi moris hias. Ita sei sai hosi rate ho laran
hanesan nebee Ita hatudu iha Ita nia uma no iha sosiedade. Jesus la muda karakter bainhira Nia
mai. Servisu atu muda karakter tenki halo agora. Ita nia moris loron-loron mak desidi hela ita nia
destinu.” AH 16

“Ema hotu iha naroman natoon atu haree sira nia sala no falta sira, se sira hakarak, no
hakarak duni atu soe sira, no atu sai kompletu iha santidade ho hamtauk Nai. Maromak moos liu
atu haree hahalok aat. Sala ida todan hanesan deit iha Ninia oin iha kazu ida no iha kazu seluk.
Maromak nebee la fihir ema sei la halo esesaun ida.” RH 5-5-1885

“Saida mak Nai ezije hosi Ninia povu nebee Nia hola fali ho Ninia raan? - Santifikasaun ba
aan tomak, - moos hanesan Kristu nia moos, tuir tomak Maromak nia hakarak. . . . Buat hotu
nebee foer, no ema nebee halo bosok, sei la tama sidade santu.” SD 348

“See mak bele sae foho NAI nian? No see mak bele hamriik iha Ninia Fatin Santu? Ema
nebee iha liman moos, no fuan laran moos.” Salmu 24:3-5

“Ema ida la bele iha kbiit hotu, maibee ema hotu bele hamoos aan hosi buat hotu nebee
hafoer isin no espiritu, no sai kompletu iha santidade ho hamtauk Nai. Maromak ezije katak
klamar ida-idak tenki moos no santu. Ita iha tendénsia hosi bei-ala ba hahalok sala. Ida nee
mak aan rasik nia parte ida nebee ema ida la presiza lori nafatin. Ida nee mak ema nia fraku atu
hakiak egoizmu, tanba ida nee mak karakter nia hahalok natureza nian. Maibee se egoizmu hotu
la soe, se aan rasik la prega ba krus, ita nunka bele sai santu hanesan Maromak santu.” FL. 140

“Karakter ida deit nebee iha folin iha Maromak nia oin mak karakter nebee moos hosi
egoizmu nia noda hotu.” ST 9-24-1894

“Ita presiza mate loron-loron, atu hetan esperiénsia prega aan rasik ba krus loron-loron.” 3T
324

Loron-loron Ita bele entrega tomak Ita nia aan ba Maromak no husik Ninia Espiritu kontrola
Ita nia espiritu.

“Tha presiza ba konversaun loron-loron ba Maromak nebee metin.” 6BC 1115

“Bainhira Kristu mai, ita nia isin aat sei muda, no sai hanesan Ninia isin gléria nian, maibee
karakter aat sei la sai santu iha tempu nebaa. Mudansa karakter nian tenki akontese molok Nia
mai. Ita nia natureza tenki moos no santu; ita tenki iha Kristu nia hanoin, atu Nia bele haree
ho kontenti Ninia imajen nabilan iha ita nia klamar.” RH 9-1-1885

“Servisu bainhira sei loron, tanba kalan sei mai, bainhira ema ida la bele servisu. Ukun ida sei
sai: Ema nebee santu, husik nia santu nafatin ba; no ema nebee foer, husik nia foer nafatin ba.
Ema hotu nia destinu sei hetan desizaun. Uitoan, loos, uitoan deit, hosi ema barak tebes nebee

hela iha mundu sei hetan salvasaun ba moris rohan laek, maibee ema barak liu nebee la halo sira
nia klamar perfeitu liu hosi halo tuir lia loos sei hetan desizaun ba mate segundu.” 2T 401

“Bainhira Kristu mai, Nia lori sira nebee hamoos ona sira nia klamar liu hosi halo tuir lia
loos. . . . Isin nebee bele mate sei hatais buat nebee la bele mate, no isin sira nee nebee bele sai
dodok, nebee moras bele kona, sei muda hosi bele mate ba la bele mate. Tha tempu nebaa ita sei
simu natureza ida nebee aas liu. Sira hotu nebee hamoos sira nia klamar liu hosi halo tuir lia
loos nia isin sei hetan gloria.” 3SM 427

Ema Hotu Sei Hetan Gloria Hamutuk

“Kbiit hanesan nebee halo Kristu moris hias hosi mate sei halo Ninia igreja moris hias, no foo
gléria ba igreja hamutuk ho Kristu, nudar Ninia neiva. . . . Santu sira nebee toba hela nia
manaan sei furak tebes iha loron moris hias nia dadeer. . . . Ida nebee foo moris sei tau koroa
moris la mate nian ba sira hotu nebee sai hosi rate.” 1SM 305

“Maromak gaba ema hotu nee tanba sira nia fiar, maibee sira la hetan buat nebee Nia promete
ba sira. Maromak halo planu ona atu foo buat nebee diak liu tan ba ita, atu nunee, hamutuk ho
ita, sira bele sai perfeitu.” Ebreu 11:39, 40

Sira hotu nebee mate ona iha fiar durante tinan barak hein hela iha sira nia rate, seidauk
simu promesa kona ba uma iha lalehan no moris la mate, tanba Maromak nia planu mak katak
ema loos hotu tenki simu promesa moris la mate no lalehan iha tempu hanesan.

“Tanba ami foo sai ba imi liu hosi Nai nia liafuan, katak ita nebee sei moris hela bainhira Nai
mai fali, sei la sae uluk sira nebee toba mate ona.

“Tanba Nai rasik sei tuun mai hosi lalehan ho lian makaas, ho lian hosi anju boot, no ho lian
hosi Maromak nia korneta. No sira nebee mate iha Kristu sei sae uluk. Depois ita nebee sei
moris hela sei sae ba hamutuk ho sira iha kalohan laran hodi hasoru Nai iha loro leten. No ita sei
hamutuk nafatin ho Nai.” 1 Tesalénika 4:16, 17

“Ema loos sira nebee sei moris hela sei nakfilak ‘itha momentu ida deit, iha piska matan deit.’
Iha Maromak nia lian sira hetan gléria; agora sira hetan moris la mate no hamutuk ho santu sira
nebee moris hias ona sira sae ba hasoru sira nia Nai iha loro leten.” GC 645

“Nee duni, doben sira, tanba imi hein buat sira nee, hakaas aan hodi bainhira Nia hetan imi,
imi iha dame no la iha noda ka buat aat ida.” 2 Pedro 3:14

Ema Hotu nebee Hetan Salvasaun mak Noiva, nebee Tha Maromak nia Naran iha
Sira nia Reen Toos no Hatais Ropa Festa Kazamentu Nian

“Hanesan mos Kristu hadomi igreja, no foo Ninia aan rasik tanba igreja nee, atu nunee Nia
bele halo igreja santu, tanba Nia hamoos ona igreja nee ho bee no Ninia liafuan. Nia halo ida nee
hodi Nia bele aprezenta igreja furak ida ba Ninia aan rasik, nebee la iha noda ka namkurut ka buat
seluk hanesan nee, maibee atu igreja bele santu no moos.” Efezu 5:25-27

“Igreja mak noiva, Bibi Oan nia feen. . . . Fiar nain loos ida-idak mak Kristu nia isin nia
parte ida.” 7BC 985

“Mai ita kontenti no haksolok ba, no foo gléria ba Nia, tanba Bibi Oan nia loron kazamentu
mai ona, no Ninia Noiva prepara aan prontu ona. No Noiva nee hetan lisensa atu hatais aan ho
hena linhu diak, nebee nabilan no moos. Hena linhu diak nee katak santu sira nia hahalok loos.”
Apokalipse 19:7, 8

“Ida nee mak Kristu nia moris loos, Ninia karakter rasik nebee la iha foer, nebee liu hosi fiar
Nia foo ba sira hotu nebee simu Nia hanesan sira nia Salvadoér rasik.” COL 310

“Ema ida-idak nia esperansa ida deit mak liu hosi Jesus Kristu nebee lori Ninia moris loos nia
kabaas atu hatais ba ema sala nain nebee hakarak hasai ninia ropa foer. Iha ema barak tebes nebee
kaer metin sira nia ropa foer, nebee Kristu prontu atu hasai, hodi hili sala nia noda no mantxa
duke Kristu nia moris loos nia kabaas moos. Ropa moos no santu la prepara ba ema ida atu hatais

depois nia tama ona sidade nia odamatan. Sira hotu nebee tama sei hatais Kristu nia moris
loos nia kabaas no ema sei haree Maromak nia naran iha sira nia reen toos. Naran nee mak
sindl nebee apostolu haree iha vizaun, no signifika neon nia hakruuk atu halo tuir ho
kompriensaun no fiel Maromak nia ukun fuan hotu. Sei la iha taka sala no falta sira atu subar
karakter nia aat; la iha kabaas ida mak fasi deit balun; maibee buat hotu sei moos no la iha noda.”
Y1 8-18-1886

“Maromak ezije perfeisaun hosi Ninia oan sira. Ninia lei mak Ninia karakter nia kopia, no
lei nee mak karakter hotu nia padraun. Kristu nia moris iha mundu mak Maromak nia lei nia
hatudu nebee perfeitu, no bainhira sira nebee dehan katak sira mak Maromak nia oan sai hanesan
Kristu iha karakter, sira sei halo tuir Maromak nia ukun fuan sira. Tha tempu nebaa Nai bele fiar
sira atu tama iha sira nia leet nebee sei forma lalehan nia familia. Hatais ho Kristu nia moris loos
nia ropa gloria nian, sira iha fatin iha Liurai nia festa. Sira iha direitu atu hamutuk ho ema barak
nebee fasi ona ho raan.” COL 315

Ema Hotu Tenki Hetan Hamoos iha Bee Matan

“Tha tempu nebaa sei mosu bee matan ida ba familia David no ba ema sira nebee hela iha
Jerusalém atu hamoos sala no buat foer.” Zakarias 13:1

Ema balu dehan katak bee matan nee ba jerasaun ikus deit, maibee ida nee lohi ida. Bee
matan nee iha ona kedas bainhira sala tama mai. Jesus nia raan tenki hamoos ema sala nain
hotu nebee sei hetan salvasaun.

“Maromak prepara ona aimoruk ida ba ema sala nain. Bee matan ida loke ona atu hamoos
buat foer, . . . Jesus dada ita ba Ninia aan liu hosi Ninia Espiritu divinu nia servisu; no liu hosi
fiar ba Ninia raan ita hetan hamoos hosi sala; ‘Ninia Oan Mane Jesus Kristu nia raan nee hamoos
ita hosi sala hotu.” ‘Se ita konfesa ita nia sala, Nia mak fiel no justu no Nia sei foo perdaun ba ita
nia sala, no hamoos ita hosi hahalok aat hotu.”” RH 3-1-1892

“Kristu bele salva too rohan ema hotu nebee mai ba Nia ho fiar. Nia sei hamoos sira hosi foer
hotu se sira husik Nia. Maibee se sira kaer metin ba sira nia sala, sira la bele hetan salvasaun;
tanba Kristu nia moris loos la taka sala ida nebee seidauk arepende.” 7BC 931

“Ita nia karakter nia kabaas tenki fasi too la iha noda, iha bee matan nebee loke ona ba buat
foer hotu. Ita nia folin moral sei hetan tetu iha santudriu nia balansa, no se Ita la too, Ita sei lakon
ba nafatin. . . .

“Se Ita seidauk husik Ita nia inveja, Ita nia laran moras, Ita nia odi ba malu, Ita la bele tama
ba Maromak nia reinu. Ita sei lori deit laran hanesan ho Ita; maibee iha mundu nebee sei mai sei
la iha buat ida hanesan karakter nee. Iha nebaa sei iha deit domin, ksolok no harmonia.” 3SM 155

Ema Hotu Tenki Tha Hahalok Arepende Loos

“Nunee arepende ba, no fila fali ba Maromak hodi Nia bele hamoos imi nia sala.” Apostolu
3:19

“Arrependimentu loloos sei dirije ema atu lori ninia kulpa rasik no rekofiese ne’e sein bosok
ka laran makerek.” SC 40

“Tanba laran tristi tuir Maromak halo ita arepende no hetan salvasaun no ita la hanoin fali
sala nee. Maibee laran tristi tuir mundu halo ita mate.” 2 Korinto 7:9, 10

“Sira ne’ebé mak la haraik sira-nia klamar sira iha Maromak nia oin hodi rekofiese sira nia
kulpa, seidauk kumpre kondisaun dahuluk simu nian. Karik ita seidauk esperiénsia katak
arrependimentu ida-ne’ebé mak atu arrepende ba, no seidauk haraik an loos klamar nian no
harahun espiritu nian konfessa ona ita-nia pekadu sira, hakribi ita-nia injustisa, ita nunka buka
loloos ba perdaun pekadu nian; no karik ita nunka buka, ita nunka hetan Maromak nia pas.
Razaun mesak de’it tansd ita laiha perdaun ba pekadu sira ne’ebé mak liu tiha ona, ne’e tanba
ita la hakarak atu haraik ita-nia fuan sira no konforma ho kondisaun sira husi liafuan lialoos
nian.” SC 37

“Hau la bele halo preparasaun ba Ita. Hau la bele arepende ba Ita. Ida nee mak servisu entre
Maromak no Ita nia klamar. Se Ita nia fuan laran foer, Ita tenki baa ba Nia nebee bele hamoos Ita
hosi hahalok la loos hotu. Ita tenki buka Maromak. Ita tenki iha klamar nia templu nebee moos, se
Ita hakarak Aman nia bensaun tuun mai Ita.” ST 6-10-1889

Ema Hotu Tenki Loke Fuan Laran nia Odamatan no Hetan Hamoos hosi Sala Hotu

“Haree ba, Hau hamriik iha odamatan no dere. Se ema ida rona Hau nia lian, no loke
odamatan, Hau sei tama no haan hamutuk ho nia, no nia sei haan hamutuk ho Hau.” Apokalipse
3:20

“Jesus konvida ita atu simu Ninia prezensa; ita tenki loke fuan laran nia odamatan, no husik
Nia tama. Maibee Nia sei la fahe fuan laran nebee fahe ona. Se fuan laran entrega ba osan nia
servisu, se egoizmu no foti aan nakonu iha ninia kuartu sira, sei la iha fatin ba Bainaka hosi
lalehan; Nia sei la hela hamutuk ho ita too klamar nia templu hamamuk no hamoos ona. Maibee
la presiza atu monu iha moris kristaun nian. Jesus hein hela atu halo servisu boot ida ba ita, no
lalehan tomak interese ba ita nia salvasaun.” OHC 55

“Hau haree katak ema barak diak iha sira nia deklarasaun fiar, maibee iha laran iha hahalok
foer. Keta lohi imi nia aan, . . . Maromak haree fuan laran.” 1T 159

“Fuan laran iha ninia kondisaun natureza nian mak hela fatin ba hanoin sira nebee la
santu no hakarak makaas nebee sala. Bainhira hakruuk ba Kristu, fuan laran tenki hetan
hamoos hosi Espiritu Santu hosi foer hotu. Ida nee la bele akontese se ema nee rasik la
konkorda.” OHC 161

“Se ita husu Nia, Nai sei foo Espiritu Santu mai ita atu hamoos klamar nia hela fatin; tanba
Maromak nia templu nia kuartu ida-idak tenki tama no hamoos.” RH 9-10-1895

“Klamar nia rohan ka kantu ida mos la bele sai fatin subar ba egoizmu.” 8T 139

“Haraik aan iha Maromak nia oin, no halo esforsu ho laran tomak atu hamamuk
klamar nia templu hosi lixu hotu - inveja hotu, laran moras hotu, suspeita hotu, buka ema
nia falta hotu.” 5T 163

“Ho jejun no orasaun ho laran tomak, ho buka hatene fuan laran ho klean, ho hateke aan rasik
ho metin, loke sai klamar tomak.” 2T 158

“Ema sira nebee deklara relijiaun la hakarak hateke sira nia aan ho kuidadu atu haree se sira
iha fiar ka lae; no ida nee buat tristi ida katak ema barak hein hela ba esperansa falsu.” 1T 188

“Fuan laran nebee la santu ‘bosok liu fali buat hotu, no moras makaas.” Maromak hatudu
mai hau katak ema barak gaba sira nia aan katak sira kristaun diak, maibee sira la iha naroman nia
raiu ida hosi Jesus. Sira la iha esperiénsia moris ba sira nia aan rasik iha moris divina.” 3T 253

“Raiu ida husi Maromak nia gléria, nabilan ida husi Kristu nia kamoos, penetra klamar, halo
pekadu nia tadan hotu-hotu bele haree momoos, no nakloke karakter imanu nia aleijadu no
defeitu.” SC 29

“Maromak nia matan la toba. Nia hatene sala hotu nebee subar hosi ema nia matan. Ema
kulpadu sira hatene loos sala saida mak sira tenki konfesa atu sira nia klamar bele moos iha
Maromak nia oin. Jesus foo hela oportunidade agora ba sira atu konfesa, atu arepende ho haraik
aan klean, no hamoos sira nia moris liu hosi halo tuir no moris tuir lia loos. Agora mak tempu atu
hadia hahalok sala no konfesa sala, se lae sira sei mosu iha ema sala nain nia oin iha Maromak nia
hirus nia loron.” 1T 156

“Nunee la iha buat ida nebee subar, nebee sei la hatudu sai; no la iha segredu ida, nebee sei la
nakloke hodi ema hatene.” Lucas 8:17

“Ita nia hahalok hotu, maski Ita hanoin katak sira subar tebes, nakloke ba Ita nia Aman iha
lalehan. La iha buat ida mak subar, la iha buat ida mak taka. Ita nia hahalok hotu no motiva
sira nebee book sira nakloke iha Ninia matan.” 3T 82

“Lei tama too ba fuan laran nia hanoin no intensaun sira. Lei buka hatene hakarak makaas
nakukun nebee ema halo iha subar, laran moras, inveja, naokten, oho ema, laran aat, ambisaun, no
hahalok aat nebee subar hela hosi ema nia matan. Dala barak ema foti aas ema sira nebee iha sira

nia fuan laran iha buat nakukun nebee subar hela tanba la iha oportunidade atu hatudu aan.
Maibee Maromak nia lei rejistu hahalok aat subar hotu.” ST 11-3-1890

“Buat nebee Satanas kuda iha fuan laran - inveja, laran moras, hanoin aat kona ba ema seluk,
koalia aat, la iha pasiénsia, prekonseitu, egoizmu, kaan, no foti aan - tenki hasai too ninia abut. Se
buat aat sira nee hela nafatin iha klamar, sira sei foo fuan nebee halo ema barak sai foer.” ML 179

“Nia nebee subar ninia sala sira sei la hetan susesu, maibee ema nebee konfesa no husik sala
sei hetan laran luak.” Provérbiu 28:13

“Ema hotu sei iha naroman natoon atu haree sira nia sala no falta sira, se sira hakarak,
no hakarak duni atu soe sira, no atu sai kompletu iha santidade ho hamtauk Nai. . . . Maromak
moos liu atu haree hahalok aat. Sala ida todan hanesan deit iha Ninia oin iha kazu ida no iha kazu
seluk. Maromak nebee la fihir ema sei la halo esesaun ida.” 2T 447

“Bainhira ema ida hamamuk tomak hosi aan rasik, bainhira nia soe sai maromak falsu hotu
hosi klamar, fatin mamuk nee sei nakonu ho Kristu nia Espiritu nebee suli tama. Ema hanesan nee
iha fiar nebee hamoos klamar hosi foer. Nia sai hanesan Espiritu, no nia hanoin buat Espiritu
nian. Nia la fiar ba nia aan rasik. Kristu mak buat hotu no iha buat hotu.” GW 287

“Bainhira klamar hetan hamoos ona, kristaun nia knaar mak kuidadu klamar nee atu
la sai foer.” OHC 161

“Tanba imi mak Maromak Moris nia Templu, hanesan Maromak dehan, ‘Hau sei hela iha
sira, no lao iha sira nia leet, no Hau sei sai sira nia Maromak, no sira sei sai hau nia povu.’

“Entaun, maluk doben sira, tanba ita iha promesa sira nee, mai ita hamoos aan hosi buat hotu
nebee bele hafoer isin no espiritu, no sai kompletu iha santidade ho laran nebee hamtauk
Maromak.” 2 Korinto 6:16; 7:1

Ema Hotu Tenki Hasoru Juiz Oin ba Oin

“Ema ida-idak iha klamar ida atu salva ka atu lakon. Ema ida-idak iha kazu ida nebee hein
hela iha Maromak nia tribunal. Ema ida-idak tenki hasoru Juiz boot oin ba oin. Nee duni,
importante tebes katak neon hotu hanoin beibeik kona ba momentu solene bainhira julgamentu
sei tuur no livru sira sei loke.” GC 488

“Iha tempu nebaa sala subar sira sei loke ba ema hotu atu haree. Motivu no intensaun sira
nebee subar hela iha fuan laran nia kuartu nakukun sei hatudu sai.” RH 1-1-1884

“Nunee la iha buat ida nebee subar, nebee sei la hatudu sai; no la iha segredu ida, nebee sei la
nakloke hodi ema hatene.” Lucas 8:17

“Agora Ita bele taka Ita nia hanoin nia livru, atu halai hosi konfesa Ita nia sala; maibee
bainhira julgamentu tuur, no livru sira loke, Ita la bele taka sira. Anju nebee hakerek rejistu foo
sasin ona ba buat nebee loos. Buat hotu nebee Ita koko atu subar no haluha hakerek hela, no sei
lee ba Ita bainhira tarde ona atu hadia hahalok sala.” RH 12-16-1890

“Buat nebee ita halo ita nia aan iha tempu probasaun nian, nee mak ita tenki hela nafatin ba
nafatin. Mate halo isin dodok, maibee la muda karakter.” 5T 466

“Bainhira Maromak nia lian hadeer ema mate, nia sei sai hosi rate ho hakarak no hakarak
makaas hanesan, ho buat nebee nia gosta no la gosta hanesan, nebee nia hakiak bainhira nia sei
moris. Maromak la halo milagre ida atu kria fali ema ida nebee la hakarak atu Maromak kria fali
nia bainhira Maromak foo ona ba nia oportunidade hotu no prepara ona buat hotu nebee nia
presiza.” COL 270

Ema Hotu Tenki Iha Esperiénsia Moris Fali

“Tebes, tebes, Hau dehan ba o, se ema ida la moris hosi bee no hosi Espiritu, nia la bele tama
ba Maromak nia reinu. Buat nebee moris hosi isin mak isin. No buat nebee moris hosi Espiritu
mak espiritu. Keta hakfodak katak Hau dehan ba o, ‘O tenki moris fali.”” Jodo 3:5-7

“Se la iha moris fali liu hosi fiar ba Ninia raan, la iha perdaun ba sala, la iha riku-soin ba
klamar ida nebee lakon dadaun.” COL 113

“Hasai tiha imi nia aan uluk nian nebee tuir hahalok hosi imi nia moris uluk nian. Hahalok
nee aat ona tanba kaan buat nebee lohi imi. Sai foun fali iha imi nia neon nia espiritu. Hatais
aan ho laran foun, nebee Maromak kria tuir Ninia ilas ho hahalok loos no santidade.” Efezu 4:22-
24

“Sira nebee simu Salvador sai Maromak nia oan sira. Sira mak Ninia oan espiritudl, nebee
moris fali, sai foun iha moris loos no santidade loos. Sira nia neon muda ona.” ST 12-17-1902

“Buat nebee la diak iha karakter, Jesus nia domin hamoos hosi klamar. Egoizmu hotu hasai
tiha, inveja hotu, koalia aat hotu, hasai too abut, no mudansa boot ida mosu iha fuan laran.” RH
7-22-1890

“Buat todan boot ba klamar ida-idak tenki mak nee: Hau nia fuan laran hetan hafoun
ona ka? Hau nia klamar muda ona ka? Hau nia sala sira hetan perdaun ona liu hesi fiar ba
Kristu ka? Hau moris fali ona ka?” 2SM 117

“Moris fali mak esperiénsia ida nebee raru tebes iha mundu nia tempu ida nee. Ida nee mak
razaun tanba saa iha problema barak iha igreja sira. Ema barak, barak tebes, nebee uza Kristu nia
naran, seidauk hetan santifikasaun no la santu. Sira simu ona batizmu, maibee ema hakoi sira
moris hela. Aan rasik la mate, tanba nee sira la moris hias ba moris foun iha Kristu.” 6BC 1075

“Nai ajuda ita atu mate ba aan rasik no moris fali, atu Kristu bele moris iha ita, hanesan
prinsipiu ida nebee moris no ativu, kbiit ida nebee sei kuidadu ita santu.” 9T 188

Ema Hotu Tenki Tha Kristu iha Sira nia Laran, Esperansa Gléria Nian

“Ida nee mak mistériu nebee subar hela hosi tempu antigu no jerasaun barak. Maibee agora
Maromak hatudu sai mistériu nee ba Ninia santu sira. Maromak desidi atu foo hatene ba santu
sira oinsaa mistériu nee nia gléria nia riku-soin mak boot liu iha ema Jentiu sira nia leet. Mistériu
nee mak Kristu iha imi, nebee esperansa gléria nian.” Kolose 1:26, 27

“Kristu sai isin ida ho ita, atu ita bele sai espiritu ida ho Nia. Tanba unidade ida nee mak ita
sei sai hosi rate, - laos deit nudar Kristu nia kbiit nia hatudu, maibee tanba, liu hosi fiar, Ninia
moris sai ona ita nian. Sira nebee haree Kristu iha Ninia karakter loos, no simu Nia ba fuan laran,
iha moris rohan laek. Liu hosi Espiritu mak Kristu hela iha ita; no Maromak nia Espiritu, nebee
ita simu ba fuan laran liu hosi fiar, mak moris rohan laek nia hahuu.” DA 388

“Se Ita loos ho Maromak ohin, Ita prontu se Kristu mai ohin. Buat nebee ita presiza
mak Kristu forma iha laran, esperansa gloria nian.

“Ita ida-idak prepara aan loron-loron atu Ita bele hamutuk ho lalehan nia familia ka? Ita gosta
istori iha nee ka? Ita buka sala ba Ita nia familia iha nee ka? Se nunee, Ita sei buka sala ba sira iha
lalehan. Ita nia karakter hetan koko no prova hela iha moris ida nee, atu hatene se Ita sei sai
sidadaun ida nebee hakmatek iha Maromak nia reinu iha lalehan.” HP 227

“Ema hotu tenki hetan esperiénsia moris ba sira nia aan rasik; sira tenki iha Kristu nebee
hela iha fuan laran hanesan iha fatin santu, no Ninia Espiritu kontrola sira nia domin, se lae sira
nia deklarasaun fiar la iha folin, no sira nia kondisaun sei aat liu fali se sira nunka rona lia loos.”
5T 619

Ema Hotu Tenki Iha Kristu nia Hanoin

“Mai ita hanoin hanesan mos ho Kristu Jesus nia hanoin. . . . Nia haraik aan, no halo tuir
Maromak nia hakarak too Nia mate, no Nia mate iha krds.” Filipe 2:5-8

“Jesus sai ema atu Nia bele sai mediadér entre ema no Maromak. . . . Atu Nia bele foo fali ba
ema neon orijinal nebee nia lakon iha Eden. . . . Hahalok la halo tuir Maromak la tuir natureza
nebee Maromak foo ba ema iha Eden.” 7BC 926

“Manaan boot ida bainhira meris isin nian para, no moris espiritual hahuu.” RH 12-2-
1875

“Fuan laran isin nian, nebee ‘la halo tuir Maromak nia lei, no nia la bele duni,” sai
espiritual, no hakilar hamutuk ho Kristu, ‘Hau gosta halo tuir O nia hakarak, Oh hau nia
Maromak, O nia lei nee iha hau nia fuan laran.’

“Iha ema barak nebee dehan katak sira fiar ba Kristu; maibee sira fiar duni ka? Sira iha neon
espiritual, Kristu nia hanoin, nebee gosta Maromak nia lei ka?” ST 11-24-1887

“Sai kristaun laos deit hola Kristu nia naran, maibee iha Kristu nia hanoin, hakruuk ba
Maromak nia hakarak iha buat hotu.” MH 174

Ema Hotu Tenki Hetan Salvasaun hosi Sala, Laos iha Sala.

“O sei hanaran Nia Jesus, tanba Nia sei salva Ninia povu hosi sira nia sala.” Mateus 1:21

“Tha tempu hotu no iha nasaun hotu sira nebee fiar katak Jesus bele no sei salva sira rasik
hosi sala, mak Maromak nia ema hili sira; sira mak Ninia riku-soin espesial. Sira halo tuir Ninia
bolu, no sai hosi mundu no haketak sira nia aan hosi hanoin foer hotu no hahalok la santu hotu. . .

“Ida nee mak lia loos tristi ida katak parte boot hosi Maromak nia povu nebee deklara fiar
seidauk fiar ba Kristu hanesan sira nia Salvadér rasik.” RH 8-1-1893

“Jesus mai laos atu salva ema iha sira nia sala, maibee hosi sira nia sala. ‘Sala mak
hahalok nebee kontra lei,” no se ita la halo tuir lei, ita la simu ita nia Salvadér. Esperansa ida deit
nebee ita iha ba salvasaun mak liu hosi Kristu. Se Ninia Espiritu hela iha fuan laran, sala la
bele hela iha nebaa.” RH 3-16-1886

“No imi hatene katak Nia mosu mai atu hasai sala sira. No la iha sala iha Nia. Ema nebee hela
iha Nia la kontinua halo sala. Ema nebee kontinua halo sala seidauk haree Nia ka konhese Nia.
Oan doben sira, keta husik ema ida lohi imi. Ema hotu nebee halo hahalok loos mak ema nebee
moris loos, hanesan Nia nebee moris loos. Ema nebee kontinua halo sala mai hosi Diabu. Tanba
Diabu halo sala hori uluk kedas. Tanba nee Maromak nia Oan mosu mai, atu Nia bele halakon
Diabu nia servisu.” 1 Jodo 3:5-8

“Kristu sempre haketak klamar nebee arepende hosi sala. Nia mai atu halakon Diabu nia
servisu, no Nia prepara ona katak Espiritu Santu sei hetan foo ba klamar ida-idak nebee arepende,
atu kuidadu nia hosi halo sala.

“Tentador nia servisu la bele sai deskulpa ba hahalok sala ida. Satanas haksolok bainhira nia
rona Kristu nia eskolante sira nebee deklara fiar buka deskulpa ba sira nia karakter nia aat.
Deskulpa sira nee mak lori ba sala. La iha deskulpa ba halo sala. Hahalok laran nebee santu,
moris ida hanesan Kristu nian, mak bele ba Maromak nia oan ida-idak nebee arepende no fiar.”
DA 311

“Hau nia grasa nee too ona ba o, tanba Hau nia kbiit sei sai perfeitu iha isin fraku.” 2 Korinto
12:9

“Maromak prepara ona grasa barak atu klamar nebee fiar bele hela livre hosi sala, tanba
lalehan tomak, ho ninia riku-soin nebee la iha rohan, tau ona iha ita nia liman.” 1SM 394

“Ema nebee la iha fiar natoon ba Kristu atu fiar katak Nia bele kuidadu nia hosi halo
sala, la iha fiar nebee sei loke dalan ba nia atu tama Maromak nia reinu.” RH 3-10-1904

Ema Hotu Tenki Iha Perfeisaun Moral

“Imi tenki sai perfeitu, hanesan imi nia Aman iha lalehan mos perfeitu.” Mateus 5:48

“Maromak ezije perfeisaun moral hosi ema hotu. Ita nunka bele hatuun moris loos nia
padraun atu simu tendénsia ba hahalok sala nebee ita hetan hosi bei-ala no nebee ita rasik hakiak.
Ita presiza kompriende katak karakter nebee la perfeitu mak sala. Karakter loos nia hahalok
hotu hela iha Maromak hanesan buat ida nebee perfeitu no iha harmonia, no ema ida-idak nebee
simu Kristu hanesan Salvadér rasik iha privilejiu atu iha hahalok sira nee.” COL 330

“Karakter espiritual no moral mak iha folin iha Lalehan nia oin, no karakter nee mak
sei liu rate no sei hetan gléria ho moris la mate ba tempu rohan laek nian.” 1SM 259

“Maromak nia planu mak katak ita ida-idak sei sai perfeitu iha Nia, atu nunee ita bele hatudu
ba mundu Ninia karakter nia perfeisaun. Nia hakarak ita livre hosi sala, atu ita labele halo
Lalehan laran monu, atu ita labele halo ita nia Ida nebee Hola Fali divinu laran tristi. Nia la
hakarak ita deklara fiar kristaun, maibee la uza grasa nebee bele halo ita perfeitu, atu ita labele
falta buat ida.” ML 15

“Perfeisaun moral no espiritual, liu hosi Kristu nia grasa no kbiit, mak promesa ba ema
hotu. Jesus mak kbiit nia hun, moris nia bee matan. . . . Iha pasu ida-idak ita kona Ninia
kbiit moris.” AA 478

“Entaun, tanba ita iha promesa sira nee, mai ita hamoos aan hosi buat hotu nebee bele hafoer
isin no espiritu, no sai kompletu iha santidade ho laran nebee hamtauk Maromak.” 2 Korinto 7:1

“Ema ida la bele iha kbiit hotu, maibee ema hotu bele hamoos aan hosi buat hotu nebee
hafoer isin no espiritu, no sai kompletu iha santidade ho hamtauk Nai. Maromak ezije katak
klamar ida-idak tenki moos no santu. Ita iha tendénsia hosi bei-ala ba hahalok sala. Ida nee mak
aan rasik nia parte ida nebee ema ida la presiza lori nafatin. Ida nee mak ema nia fraku atu
hakiak egoizmu, tanba ida nee mak karakter nia hahalok natureza nian. Maibee se egoizmu
hotu la soe, se aan rasik la prega ba krus, ita nunka bele sai santu hanesan Maromak santu.” FL
140

“Maromak sei simu deit moos no santidade; noda ida, namkurut ida, falta ida iha karakter, sei
taka sira ba nafatin hosi lalehan, ho ninia gléria no riku-soin hotu.” 2T 453

“Maski hanoin sira mos tenki hakruuk ba Maromak nia hakarak, no sentimentu sira tenki iha
rasiosiniu no relijiaun nia kontrolu okos. Maromak la foo ita nia imajinasaun atu halai arbiru no
tuir ninia hakarak rasik, la ho esforsu ida atu kontrola ka disiplina nia. Se hanoin sira sala,
sentimentu sira mos sei sala, no hanoin ho sentimentu hamutuk mak forma karakter
moral.” HP 164

“Nai, tuir Ninia providénsia, lori ema ba fatin nebee Nia bele koko sira nia kbiit moral no
hatudu sira nia motivu ba hahalok, atu sira bele hadia buat nebee loos iha sira nia aan no soe buat
nebee sala. Maromak hakarak Ninia atan sira hatene sira nia fuan laran rasik nia makina
moral.” 4T 85

“Ema ida ‘halo tuir ninia hanoin iha ninia fuan laran.’ Hanoin barak mak forma loron ida
nia istoria nebee la hakerek; no hanoin sira nee iha relasaun boot ho karakter nia forma.” MYP
144

“Maibee Kristu la foo mai ita garantia ida katak atu too karakter nebee perfeitu mak buat fasil
ida. Karakter nobre ida, nebee kompletu iha parte hotu, la mai hosi bei-ala. Ida nee la mai ba ita
ho asidente. Karakter nobre ida ema hetan liu hosi ninia esforsu rasik liu hosi Kristu nia merese
no grasa. Maromak foo talentu sira, neon nia kbiit sira; ita mak forma karakter.” COL 331

“Kbiit mental no moral sira nebee Maromak foo mai ita laos karakter. Sira mak talentu nebee
ita tenki dezenvolve, no se dezenvolve ho loos, sei forma karakter loos ida. . . .Neon mak toos;
karakter mak ai fuan. Maromak foo ona mai ita ita nia kbiit sira atu kuda no dezenvolve. Ita nia
dalan rasik mak desidi ita nia karakter. Bainhira ita treina kbiit sira nee atu sira iha harmonia no
forma karakter ida nebee iha folin, ita iha servisu ida nebee ema seluk la bele halo, s6 ita rasik
deit.” 4T 606

“Kbiit neon nian no matenek boot laos karakter, tanba dala barak ema nebee iha karakter
nebee kontra tebes karakter diak mak iha buat sira nee. Naran diak laos karakter. Karakter loos
mak klamar nia kualidade ida, nebee hatudu aan iha hahalok.” CG 161

“Iha sira nia moris nebee Kristu nia raan hola fali ona, hahalok sakrifika aan sei mosu nafatin.
Hahalok diak no moris loos sei mosu. Esperiénsia laran nian nebee hakmatek sei halo moris
nakonu ho hahalok nebee hamtauk Maromak, fiar, laran maus, pasiénsia. Ida nee tenki sai ita
nia esperiénsia loron-loron. Ita tenki forma karakter nebee livre hosi sala - karakter nebee sai
loos iha no liu hosi Kristu nia grasa.” CH 633, 634

Loron-loron bainhira ita husik Maromak nia domin kontrola ita nia hanoin no sentimentu
sira, ita nia karakter bele moos no santu, no depois ita nia hahalok sei loos.

“Ida nmee mak . . . liu hosi halo hahalok beibeik mak hahalok baibain sira hetan
estabelese no karakter hetan hametin.” CG 199

“Saida mak Nai ezije hosi Ninia povu nebee Nia hola fali ho Ninia raan? - Santifikasaun ba
aan tomak, - moos hanesan Kristu nia moos, tuir tomak Maromak nia hakarak.” SD 348

“Nia dehan mai ita atu sai perfeitu hanesan Nia, iha dalan hanesan. Ita tenki sai naroman no
bensaun nia sentru ba ita nia sirkulu kiik, hanesan Nia ba universu. Ita la iha buat ida hosi ita nia
aan rasik, maibee Ninia domin nia naroman nabilan ba ita, no ita tenki hatudu fali ninia nabilan.
‘Diak ho Ninia diak nebee ita simu,” ita bele sai perfeitu iha ita nia fatin, hanesan Maromak
perfeitu iha Ninian.” MB 77

“Kristu sei halo ita susar ho ezije hosi ita buat ida nebee la bele halo ka? Nunka, nunka! Onra
boot ida mak Nia foo mai ita bainhira Nia husu ita atu sai santu iha ita nia fatin, hanesan Aman
santu iha Ninia fatin! Nia bele halo ita bele halo ida nee, tanba Nia deklara, ‘Hau simu ona
kbiit tomak iha lalehan no mundu.’ Kbiit nebee la iha limite nee mak ita nia privilejiu atu
husu.” KH 131

Ema Hotu Tenki Manaan Sira nia Karakter nia Falta Sira

“Ba ema nebee manaan, Hau sei foo fatin ba nia atu tuur hamutuk ho Hau iha Hau nia
kadunan, hanesan Hau mos manaan ona no tuur hamutuk ho Hau nia Aman iha Ninia kadunan.”
Apokalipse 3:21

“S6 sira nebee manaan hela liu hosi Bibi Oan nia raan no sira nia testemunha nia liafuan mak
sei hamutuk ho ema fiel no loos sira, la iha sala nia noda ka mantxa, la iha bosok iha sira nia
ibun.” 2SM 380

“Ema barak lohi sira nia aan rasik hodi hanoin katak karakter sei muda bainhira Kristu mai,
maibee sei la iha konversaun fuan laran nian bainhira Nia mosu. Ita tenki arepende iha nee
kona ba ita nia karakter nia falta sira, no liu hosi Kristu nia grasa ita tenki manaan sira
durante tempu probasaun sei iha.” GAG 243

“Atu halo servisu ida nee, ita tenki mate loron-loron ba aan rasik. Paulo dehan: ‘Loro-loron
hau mate!’” 4T 67

“Loos duni, ema balu ho natureza hirus lalais liu ema seluk; maibee espiritu ida nee nunka
bele iha harmonia ho Maromak nia Espiritu. Ema natureza nian tenki mate, no ema foun, Kristu
Jesus, tenki kaer klamar, atu nunee Jesus nia eskolante bele dehan ho lia loos: ‘Laos hau mak
moris, maibee Kristu mak moris iha hau.’

“Aan rasik susar atu manaan. Ema nia hahalok aat iha forma hotu la fasil atu hakruuk ba
Kristu nia Espiritu. Maibee ema hotu tenki kompriende loos katak se manaan ida nee la hetan
liu hosi Kristu, la iha esperansa ba sira. Manaan nee bele hetan; tanba la iha buat ida mak la
bele halo ba Maromak. Liu hosi Ninia grasa nebee ajuda, hirus aat hotu, ema nia hahalok aat
hotu, bele manaan.” 4T 348, 349

“Maromak nia kbiit foo ona buat hotu ba ita kona ba moris no hahalok nebee hamtauk Nia.
Buat hotu nee mai liu hosi matenek kona ba Nia nebee bolu ona ita liu hosi Ninia gléria no laran
diak liu.” 2 Pedro 1:3

“Ita ida mos la presiza buka deskulpa ba ita nia hirus lalais, ita nia karakter nebee kleuk, ita
nia egoizmu, inveja, laran moras, ka buat la moos ruma iha klamar, isin ka espiritu. Maromak
bolu ona ita ba gléria no laran diak. Ita tenki halo tuir bolu nee.” RH 4-24-1900

“Imi mak oan sira nebee halo tuir imi nia Aman, entaun keta halo tuir buat uluk nebee imi
kaan bainhira imi seidauk hatene loos. Maibee hanesan Nia nebee bolu ona imi mak santu, nunee
imi tenki santu iha buat hotu nebee imi halo.” 1 Pedro 1:14, 15

“Klamar ida-idak hetan hosi bei-ala karakter balu nebee la hanesan Kristu. Servisu boot
no nobre ba moris tomak mak atu kontrola tendénsia sira nee ba hahalok sala. Buat kiik sira nebee
mosu iha ita nia dalan mak dala barak halo ita lakon ita nia kbiit atu kontrola aan.” HP 231

“Loron-loron nia tenki hafoun ninia dedikasaun, loron-loron funu hasoru buat aat. Hahalok
tuan sira no tendénsia ba sala nebee hetan hosi bei-ala, sei luta atu ukun, no nia tenki
kuidadu nafatin hasoru sira, hodi luta ho Kristu nia forsa atu manaan.” AA 477

“Hau nia grasa nee too ona ba o, tanba Hau nia kbiit sei sai perfeitu iha isin fraku.” 2 Korinto
12:9

“Tha Kristu, Maromak prepara ona dalan atu manaan karakter sala nian hotu, no atu hasoru
tentasaun hotu, maski forti oinsaa. . . . Keta hateke ba aan rasik, maibee hateke ba Kristu.” DA
429

“Kristu mak ita nia forsa nia torre, no Satanas la iha kbiit ida ba klamar nebee lao ho
Maromak ho neon nebee haraik aan. . . . Perigu haleu dalan hotu, maibee lalehan nia universu
tomak hamriik hela hodi kuidadu, atu ema ida labele hetan tentasaun liu fali buat nebee nia bele
tahan. Ema balu iha karakter nia hahalok forti sira, nebee presiza kontrola nafatin. Se iha
Maromak nia Espiritu nia kontrolu okos, hahalok sira nee sei sai bensaun; maibee se lae, sira sei
sai malisan.” ML 316

“Ita manaan hela ka? ka Ita nia kaan, apetite no hakarak sira mak manaan Ita.” 5T 511

“Ema barak hatene katak sira iha falta boot, no sira lee, no halo orasaun, no foti desizaun,
maibee sira la hetan progresu. Sira hanesan la iha kbiit atu hasoru tentasaun. Razaun mak nee:
sira la tama klean too. Sira la buka konversaun kompletu ba klamar, atu bee nebee suli sai hosi
nia bele moos, no hahalok bele foo sasin katak Kristu ukun iha laran.

“Karakter nia falta hotu mai hosi fuan laran. Foti aan, vaidade, hirus aat no laran kaan mai
hosi fuan laran isin nian nebee Kristu nia grasa seidauk hafoun. Se fuan laran hetan hamoos, sai
maus no nobre, liafuan no hahalok sei foo sasin ba ida nee. Bainhira klamar entrega ona tomak ba
Maromak, sei iha fiar metin ba Ninia promesa sira, no orasaun ho laran tomak no esforsu metin
atu kontrola liafuan no hahalok sira.” RH 9-1-1885

“Ita tenki funu dala barak hasoru tendénsia sira nebee hetan hosi bei-ala. Ita tenki hateke ita
nia aan ho kuidadu, no la husik karakter nia hahalok aat ida hela la hadia.

“Keta husik ema ida dehan, Hau la bele hadia hau nia karakter nia falta sira. Se Ita too
desizaun ida nee, Ita sei la hetan duni moris rohan laek. La bele nee iha Ita nia hakarak rasik. Se
Ita la hakarak, entaun Ita la bele manaan. Difikuldade loos mai hosi fuan laran nebee la santu nia
foer, no la hakarak hakruuk ba Maromak nia kontrolu.” COL 331

“Sira hotu nebee ikus mai hetan fatin hamutuk ho Kristu iha Ninia kadunan sei mak sira
nebee manaan ona. Egoizmu hotu tenki hasai too abut hesi fuan laran. Apostolu dehan, ‘Mai
ita hanoin hanesan mos ho Kristu Jesus nia hanoin.’ . . .

“Tha ita nia leet see mak halo tuir modelu nee? Liu hosi Kristu nia grasa ita manaan hela fuan
laran nia foti aan ka? ita hasai ona egoizmu too abut ka? ita loke luan ona fuan laran nia odamatan
no husik Jesus nia domin folin boot tama ka? Ka ita hakiak hela sala sira nebee ikus mai sei
estraga ita? Ita la bele hasoru Kristu iha dame ho sala ida nebee seidauk arepende, seidauk
konfesa, no seidauk husik. Maibee Jodo hakerek, ‘Se ita konfesa ita nia sala, Nia mak fiel no justu
no Nia sei foo perdaun ba ita nia sala, no hamoos ita hosi hahalok aat hotu.’ . . .

“Ita sei manaan ita nia karakter nia hahalok aat sira, no sai hanesan Kristu, ka ita sei hakiak
ita nia falta sira, no la too Maromak nia padraun. . . .

“Keta husik ita sai hanesan sira nebee Salvadér mate ba sira mamuk deit. Iha Kristu iha
grasa natoon atu manaan ita nia karakter nia hahalok aat hotu, no forsa iha deit iha Nia.”
RH 3-17-1891

“Falta ida, nebee ema hakiak duke manaan, halo ema nee la perfeitu, no taka hasoru nia
Sidade Santu nia odamatan. Ema nebee tama tenki iha karakter ida nebee la iha noda ka namkurut
ka buat seluk hanesan nee. Buat ida nebee foer nunka bele tama iha nebaa. ITha ema hotu nebee
Maromak hola fali, falta ida mos sei la mosu.” MYP 144

Oinsaa mak Maromak bele husik laran moruk, rai hirus iha laran, odi, inveja, foti aan, lohi,
egoizmu, kaan aat no hakarak atu selu fali, ka karakter nia falta seluk ruma, tama ba lalehan?

“Agora ema bele buka deskulpa ba sira nia karakter nia falta sira, maibee iha loron nebaa sira
sei la foo deskulpa ida. . . .

“Nia foo ona lalehan tomak, nebee ita bele foti forsa no kbiit hosi nebaa; atu ita nia inimigu
boot labele duni ita ka manaan ita. Maibee Maromak nia domin la lori Nia atu foo deskulpa ba
sala. Nia la foo deskulpa ba sala iha Satanas; Nia la foo deskulpa ba sala iha Addo ka iha Kain; no
Nia mos sei la foo deskulpa ba sala iha ema seluk ida. Nia sei la taka matan ba ita nia sala ka la
tau matan ba ita nia karakter nia falta sira. Nia hein katak ita sei manaan iha Ninia naran.” COL
315, 316

“Esperansa ida deit ba ita se ita hakarak manaan mak atu hamutuk ita nia hakarak ho
Maromak nia hakarak no servisu hamutuk ho Nia, oras-oras no loron-loron. Ita la bele kaer
nafatin aan rasik no tama mos Maromak nia reinu. Se ita too santidade, ida nee sei liu hosi husik
aan rasik no simu Kristu nia hanoin.” MB 143

“Kristaun nia karakter nia perfeisaun depende tomak ba grasa no forsa nebee iha deit iha
Maromak. Se la iha grasa nia kbiit iha fuan laran, nebee ajuda ita nia esforsu no halo ita nia
servisu santu, ita sei la bele salva ita nia klamar rasik no salva ema seluk nia klamar.” 3T 188

“Ita kristaun ka, - hanesan Kristu iha espiritu, iha liafuan, iha laran, ka ita monu nafatin iha
inimigu nia tentasaun okos, la iha kbiit atu halai sai hosi ninia lasu?” RH 2-24-1903

“Keta husik ema ida lakon esperansa atu hetan manaan. Manaan nee seguru bainhira aan rasik
entrega ba Maromak.” 1BC 1095

Bainhira deit Ita hetan tentasaun, entrega Ita nia laran tomak ba Maromak no husik Ninia
Espiritu Santu kontrola Ita.

“Ema nia sala nebee haleu no tenta nia sala saida deit, hakarak makaas nebee moruk no aat
saida deit mak luta atu ukun, nia bele manaan, se nia kuidadu no funu hasoru sira iha Israel nia
Ajudador nia naran no forsa.” GAG 242

Se imi sempre hakruuk lalais imi nia aan ba Maromak bainhira imi hetan tentasaun, imi sei
simu forsa nebee imi presiza.

“O sei seguru aan ho besi lolon no riti lolon, no o sei hela hakmatek durante o nia loron
hotu.” Deuteronémiu 33:25

“Ita tenki moris loron ida deit iha tempu ida. Ita la presiza halo servisu ba moris tomak iha
oras balu. Ita la presiza hateke ba futuru ho laran susar; tanba Maromak halo ona ita bele sai
manaan nain loron-loron.” FL 249

“Ita nia falta sira nia natureza saida deit, Nai nia Espiritu sei halo Ita bele haree sira, no Ita
sei simu grasa atu manaan sira. Liu hosi Kristu nia raan nia merese Ita bele sai manaan nain, loos,
liu fali manaan nain.” SD 349

Ema Hotu Bele Sai Liu Fali Manaan Nain

“Tha buat sira nee hotu ita mak liu fali manaan nain sira liu hosi Nia nebee hadomi ita.” Roma
8:37

“Ema nia familia iha ajuda hotu nebee Kristu iha bainhira sira funu hasoru Satanas. Sira la
presiza monu. Sira bele sai liu fali manaan nain liu hosi Nia nebee hadomi sira no foo Ninia
moris tanba sira. ‘Maromak hola ona imi ho folin ida.” No folin boot tebes! Maromak nia Oan
iha Ninia natureza ema nian luta hasoru tentasaun hanesan duni, nebee makaas no hanesan
bele hanehan, nebee ataka ema - tentasaun atu tuir apetite, atu baa ho foti aan ba fatin nebee
Maromak la lori sira, no atu adora mundu ida nee nia maromak, atu sakrifika ksolok rohan laek
tanba moris ida nee nia gosta sira nebee dada ema. Ema hotu sei hetan tentasaun, maibee Liafuan
deklara katak ita sei la hetan tentasaun liu fali ita nia kbiit atu tahan. Ita bele hasoru no manaan
inimigu nebee matenek lohi.” 1SM 95

“Sira nebee la hatene katak sira depende nafatin ba Maromak sei monu iha tentasaun. Agora
ita bele hanoin katak ita nia ain hamriik metin, no ita sei nunka muda. Ita bele dehan ho
konfiansa, Hau hatene Nia nebee hau fiar; la iha buat ida bele halo hau nia fiar ba Maromak no ba
Ninia liafuan nakdoko. Maibee Satanés halo hela planu atu uza ita nia karakter nia hahalok sira
nebee ita hetan hosi bei-ala no nebee ita hakiak, no atu halo ita nia matan delek ba ita nia presiza

no falta rasik sira. Liu hosi hatene ita nia fraku rasik no hateke metin ba Jesus deit mak ita bele
lao ho seguru.” DA 382

“Kristu nia eskolante hotu tenki hasoru inimigu aat hanesan nebee ataka sira nia Mestri. Ho
matenek nebee furak tebes nia halo ninia tentasaun tuir sira nia situasaun, sira nia laran, sira nia
tendénsia mental no moral, sira nia hakarak makaas sira. . . . Ita tenki hateke ba Kristu; ita
tenki hasoru hanesan Nia hasoru; ita tenki halo orasaun hanesan Nia halo orasaun; ita
tenki luta ho terus hanesan Nia luta ho terus, se ita hakarak manaan hanesan Nia manaan.”
ST 9-7-1882

“Hahalok baibain aat sira, bainhira ita hasoru, sei kontra ho makaas liu; maibee se ita
kontinua funu ho forsa no ho pasiénsia, ita bele manaan sira.” 4T 655

“Atu hetan salvasaun, ema ida tenki manaan ninia aan rasik, ninia hirus, ninia tendénsia sira.
Ninia hakarak tenki hakruuk atu tuir Maromak nia hakarak. Lalehan nia gléria ba deit sira nebee
iha mundu nee hametin Kristu nia moris loos. . . . Buka kompriende Ita nia responsabilidade
rasik. Lao ba oin ho metin, no Nai sei halo Ita sai liu fali manaan nain.” 4MR 172

Ema Hotu Tenki Hetan Salvasaun too Kompletu Duni

“Tanba nee, Nia bele salva too kompletu duni sira nebee hakbesik ba Maromak liu hosi Nia.
Tanba Nia sempre moris atu halo orasaun ba sira.” Ebreu 7:25

“Lian barak defende hela hanoin sala; husik Ita nia lian defende lia loos. . . . Hatudu lia loos
hanesan iha Jesus, hodi halo klaru lei no evanjelhu nia ezijénsia sira. Hatudu Kristu, dalan, lia
loos no moris, no konta kona ba Ninia kbiit atu salva sira hotu nebee mai ba Nia. Ita nia salvasaun
nia Komandante halo hela orasaun ba Ninia povu, laos hanesan ema ida nebee husu atu book
Aman nia laran sadan, maibee hanesan manaan nain ida, nebee husu Ninia manaan nia prémiu
sira. Nia bele salva too kompletu duni sira hotu nebee mai ba Maromak liu hosi Nia. Halo
lia loos ida nee klaru tebes.” Ev 189

“Ba Jesus iha Ninia terus boot iha krts mai konsolasaun nia naroman ida. Ida nee mak naok-
teen nebee arepende nia orasaun. . . . Mane nee laos kriminozu ida nebee nia fuan laran toos ona; .
.. Nia haree ona no rona ona Jesus, no Jesus nia hanorin halo nia hatene nia sala, maibee amu-
lulik no ukun nain sira halo nia fila kotuk hosi Jesus. Hodi koko atu hamate ninia konsiénsia nia
lian, nia monu klean liu-liu ba sala, too ema kaer nia, julga nia hanesan kriminozu, no kondena

nia atu mate iha krus. Tha tribundl no iha dalan ba Ulun Ruin nia hamutuk ho Jesus. . . . Nia nota
ona Jesus nia hahalok nebee hanesan Maromak nian, no Ninia laran sadan nebee foo perdua ba
sira nebee foo terus ba Nia. . . . Fiar nee fila fali mai nia katak Ida nee mak Kristu.

“Espiritu Santu foo naroman ba ninia neon, no uitoan-uitoan evidénsia nia kadeia hamutuk.
Tha Jesus, nebee kanek, ema hamnasa, no hanehan hela iha krus, nia haree Maromak nia Bibi
Oan, nebee kasu mundu nia sala. Esperansa kahur ho terus iha ninia lian bainhira klamar nebee la
iha ajuda no atu mate, hatoba ninia aan ba Salvadér nebee atu mate. ‘Nai, hanoin hau,” nia
hakilar, ‘bainhira O tama ba O nia reinu.’

“Lalais resposta mai. Lian nee maus no furak, liafuan sira nakonu ho domin, laran sadan no
kbiit: Tebes Hau dehan ba o ohin loron: o sei hamutuk ho Hau iha Paraizu. . . .

“Bainhira Nia koalia liafuan promesa nian, naroman ida nebee nabilan no moris sona liu
kalohan nakukun nebee hanesan taka hela kris. Ba naok-teen nebee arepende mai dame
perfeitu, tanba Maromak simu nia. . . . Ninia tilun la diuk hodi Nia la bele rona, no Ninia liman
la badak hodi Nia la bele salva. Ninia direitu liurai nian mak atu salva too kompletu duni sira hotu
nebee mai ba Maromak liu hosi Nia.” DA 749-751

“Kristu bele salva too rohan ema hotu nebee mai ba Nia ho fiar. Nia sei hamoos sira hosi
foer hotu se sira husik Nia. Maibee se sira kaer metin ba sira nia sala, sira la bele hetan salvasaun;
tanba Kristu nia moris loos la taka sala ida nebee seidauk arepende. Maromak deklara ona katak
sira nebee simu Kristu nudar sira nia Ida nebee Hola Fali, hodi simu Nia nudar Ida nebee kasu
sala hotu, sei simu perdua ba sira nia sala. Nee mak ita nia hili nia kondisaun sira. Ema nia

salvasaun depende ba ninia simu Kristu liu hosi fiar. Sira nebee la hakarak simu Nia lakon moris
rohan laek tanba sira la hakarak uza dalan ida deit nebee Aman no Oan prepara ona ba mundu
nebee atu lakon nia salvasaun.” 7BC 931

Ema Hotu nebee Maromak Hola Fali Hananu Knananuk Hola Fali Nian

“Bainhira funu iha mundu remata ona, no santu sira hotu hamutuk ona iha uma, ita nia tema
primeiru sei mak Moisés, Maromak nia atan, nia knananuk. Tema segundu sei mak Bibi Oan nia
knananuk, grasa no hola fali nia knananuk. Knananuk ida nee sei makaas liu, aas liu, no ho lian
furak liu, hodi lian nafatin no lian fali iha lalehan nia patiu sira. Nunee ema hananu Maromak nia
providénsia nia knananuk, nebee liga tempu sira nebee la hanesan; tanba agora ema haree buat
hotu la ho kortina ida entre lei, profesia no evanjelhu. Igreja nia istéria iha mundu no igreja nebee
Maromak hola fali iha lalehan, hotu-hotu iha Ulun Ruin nia kris nia sentru. Ida nee mak tema, ida
nee mak knananuk, - Kristu mak buat hotu no iha buat hotu, - iha knananuk hahii nian nebee
lian iha lalehan tomak hosi rihun ba rihun no tokon ba tokon no ema barak liu nebee la bele sura
hosi ema sira nebee Maromak hola fali. Sira hotu hamutuk iha Moisés no Bibi Oan nia
knananuk ida nee. Ida nee mak knananuk foun, tanba ema nunka hananu uluk iha
lalehan.” TM 432, 433

MENSAJEN TINAN 1888 NIAN HAMORIS FALI MORIS LOOS NEBEE
LOLOOS

“Haree ba, Maromak nia Bibi Oan nebee kasu mundu nia sala!” Jodo 1:29

“Nai, tuir Ninia laran luak boot, haruka mensajen ida nebee folin boot tebes ba Ninia povu. . .
.Mensajen ida nee tenki hatudu klaru liu ba mundu Salvador nebee foti sae ona, sakrifisiu ba
mundu tomak nia sala. Mensajen nee hatudu justifikasaun liu hosi fiar iha Fiadér; nia konvida
povu atu simu Kristu nia moris loos, nebee hatudu aan iha halo tuir Maromak nia ukun fuan hotu.
Ema barak lakon ona Jesus hosi sira nia matan. Sira presiza atu ema hatudu sira nia matan ba
Ninia pesoa divina, Ninia merese, no Ninia domin nebee la muda ba ema nia familia. Kbiit
tomak tau ona iha Ninia liman atu Nia bele fahe prezenti riku sira ba ema, hodi foo ba ema nebee
la iha kbiit prezenti nebee la iha folin hosi Ninia moris loos rasik. Ida nee mak mensajen nebee
Maromak haruka atu foo ba mundu. Ida nee mak anju terseiru nia mensajen, nebee tenki
haklaken ho lian makaas, no hamutuk ho Ninia Espiritu nebee nakfakar barak tebes.” TM 91, 92

“Maromak nia povu nebee hela tenki halo mundu nakonu ho anju terseiru nia hakilar.
‘Nee mak liafuan nebee bolu santu sira atu hatudu pasiénsia no halo tuir Maromak nia
ukun fuan sira no kaer metin ba fiar iha Jesus.”” RH 7-16-1901

“Presiza atu foti aas moris loos nia padraun boot, maibee bainhira halo ida nee, ema barak la
tau importansia atu haklaken fiar iha Jesus. Se ita hakarak iha anju terseiru nia mensajen nia
espiritu no kbiit, ita tenki hatudu lei no evanjelhu hamutuk, tanba sira lao hamutuk.” RH 9-3-
1889

“Evanjelhu tenki hatudu, laos hanesan teoria ida nebee la iha moris, maibee hanesan forsa
moris ida atu muda moris. Maromak hakarak katak sira nebee simu Ninia grasa sei sai sasin ba
grasa nee nia kbiit.” DA 826

“Hau la moe kona ba evanjelhu. Tanba evanjelhu nee mak kbiit hosi Maromak atu foo
salvasaun ba ema hotu nebee fiar, . . . Tanba evanjelhu nee hatudu Maromak nia hahalok loos,
hosi fiar ba fiar, tuir buat nebee ema hakerek nanis ona, ‘Ema loos sei moris liu hosi fiar.””
Roma 1:16, 17

“Ita presiza hetan naroman kona ba planu salvasaun. Tha ema atus ida nia leet, la iha ema ida
nebee kompriende rasik lia loos Biblia nian kona ba asuntu ida nee, nebee presiza tebes ba ita nia
moris agora no ba ita nia moris rohan laek.

“Ema no Maromak nia inimigu la hakarak atu lia loos ida nee hatudu ho klaru; tanba
nia hatene katak se povu simu lia loos nee tomak, ninia kbiit sei kotu. . . . Maromak nia povu
tenki iha fiar nebee kaer metin kbiit divina, ‘Tanba liu hosi grasa mak ita hetan salvasaun, nebee
mai liu hosi fiar. No ida nee la mai hosi ita rasik, maibee ida nee mak prezenti hosi Maromak.’”
RH 9-3-1889

“Ema balu sei la uza ho loos justifikasaun liu hosi fiar nia doutrina. Sira sei hatudu nia hosi
parte ida deit, hodi halo fiar mak buat hotu, no hatuun hahalok diak sira. Ema seluk sei kaer pontu
sira nebee tenden ba hanoin sala, no sei la tau matan ba hahalok diak sira tomak. Agora fiar loos
sempre hatudu aan liu hosi domin; fiar nee foo kbiit atu book ema.” RH 1-24-1893

“Se kbiit divina la tama ba Maromak nia povu nia esperiénsia, teoria falsu no hanoin
sala sira sei kaer ema nia neon hanesan prizioneiru, Kristu no Ninia moris loos sei monu sai
hosi ema barak nia esperiénsia, no sira nia fiar sei la iha kbiit ka moris.” RH 9-3-1889

“Fiar nebee presiza ba salvasaun laos fiar ida iha naran deit, maibee prinsipiu ida nebee hela
nafatin, nebee hetan kbiit moris hosi Kristu. Fiar nee sei lori klamar atu sente Kristu nia domin
too karakter sai diak, moos no nobre. Fiar iha Kristu ida nee laos deit hakarak ida nebee mosu
lalais, maibee kbiit ida nebee hatudu aan liu hosi domin no hamoos klamar. Fiar nee halo buat
ruma, hodi lori klamar ba disiplina okos, foti nia sae hosi foer, no lori nia ba relasaun ho Kristu,
too nia simu Kristu nia kualidade diak ba klamar nia presiza. Ida nee mak fiar nebee salva.” RH
8-18-1891

“Lori mensajen ida nee iha ninia parte hotu no haklaken ba povu iha fatin hotu nebee
Providénsia loke dalan. Justifikasaun liu hosi fiar no Kristu nia moris loos mak tema sira
nebee tenki hatudu ba mundu nebee atu lakon.” 7BC 964

“Ita sei hasoru ema sira nebee sei dehan, ‘Ita entuziasmu liu kona ba asuntu ida nee. Ita laran
manas liu. Ita la bele hakaas aan atu hetan Kristu nia moris loos, no halo ida nee sai buat boot liu.
Ita tenki haklaken lei.” Nudar povu ida, ami haklaken lei too ami maran hanesan foho Gilboa sira
nebee la iha mahobeen ka udan. Ita tenki haklaken Kristu iha lei, no iha haklaken sei iha bee no
hahaan.” RH 3-10-1890

“Maromak nia lei tenki hetan foti aas; ninia ezijénsia sira tenki hatudu iha sira nia karakter
loos no santu, atu povu bele desidi atu tuir ka hasoru lia loos. Maibee servisu nee sei hetan halo
badak iha moris loos. Kristu nia moris loos nia mensajen tenki lian hosi mundu nia rohan ida
too rohan seluk atu prepara Nai nia dalan. Ida nee mak Maromak nia gléria, nebee taka
anju terseiru nia servisu.” 6T 19

Anju Terseiru Foo Avizu Kona ba Marka

“No anju ida tan, nebee anju terseiru, tuir sira no dehan ho lian makaas, ‘See deit mak adora
animal siak nee no ninia estatua, no simu animal siak nia marka iha ninia reen toos ka iha ninia
liman, ema nee sei hemu tua uvas nebee Maromak nia laran nakali, nebee la kahur maibee fui ba
kopu nebee Ninia laran hirus. Ema nee sei hetan terus ho ahi no fatuk klaak iha anju santu sira nia
oin no iha Bibi Oan nia oin. No suar hosi sira nia terus sei sae too tinan ba tinan. Sira nebee adora
animal siak no ninia estatua, no see deit nebee simu animal siak nia naran nia marka sei la
deskansa loron ka kalan.’

ANJU NAIN TOLU NIA MENSAJEN

Apokalipse 14:6-12

A (.
%‘ LALEHAN NIA SANTUARIU

pes NJU TERSEIRU
9’.{5;’ "X\ UKUN FUAN SIRA
> NO FIAR IHA JESUS
;Z Keta simu animal siak nia marka.
) »"ANJU SEGUNDU Hatudu ba Fatin Santu Liu,

iha nebee lei hela. Bess 7
Apok 14:9-12 PATIU FATIN SANTU  gain sanTU LIU

BABILONIA MONU ONA
K;z::‘;“n‘“::z:“ Arepende Espiritu Santu Lei iha Matan
L 3 1o hakruuk Paun espiritudl Dame nia okos
ANJU PRIMEIRU Koko hanorin hotu. Kristu nia raan Kristu halo iha ita Julgamentu
EVANJELHU ROHAN LAEK Apok 14:8 Fasi ho bee Ninia moris loos

no Espiritu
Hamtauk Maromak no foo gléria;
oras too ona atu Nia tesi lia.
Adora Kriador.
Apok 14:6,7

“Maromak hatudu mai hau pasu tolu - anju primeiru, segundu no terseiru nia mensajen.” EW 258 - “.no tuir Jesus liu hosi flar tama ba lalehan nia santudriu” EW 256

“Nee mak liafuan nebee bolu santu sira atu hatudu pasiénsia no halo tuir Maromak nia
ukun fuan sira no kaer metin ba fiar iha Jesus.” Apokalipse 14:9-12

“Tha funu nia rezultadu, kristaun sira hotu sei fahe ba grupu boot rua - sira nebee halo tuir
Maromak nia ukun fuan sira no fiar iha Jesus, no sira nebee adora animal siak no ninia estitua no
simu ninia marka.” GC 450

“Nai hatudu mai hau ho klaru katak animadl siak nia estatua sei forma molok tempu probasaun
taka; tanba ida nee sei sai koko boot ba Maromak nia povu, nebee sei desidi sira nia destinu rohan
laek.” 7BC 976

“Bainhira Estadus Unidus nia igreja boot sira, hamutuk iha doutrina nia pontu sira nebee sira
hotu fiar, sei influénsia estadu atu obriga ema halo tuir sira nia dekretu no atu apoia sira nia
instituisaun sira, iha tempu nebaa Ameérika Protestante sei forma ona estatua ida ba ierarkia
Romana, no kastigu sivil ba sira nebee la konkorda sei mosu duni.” GC 445

“No nia halao autoridade hotu hosi animal siak primeiru iha ninia oin. Nia obriga mundu no
sira nebee hela iha mundu atu adora animadl siak primeiru, nebee uluk iha kanek todan atu mate
maibee sai diak fali. Nia hatudu sinél boot sira. Nia bele mos halo ahi tuun hosi lalehan ba rai iha
povu nia oin. Nia lohi sira nebee hela iha mundu liu hosi sinal sira nebee nia halo iha animal siak
nia prezensa. Nia haruka sira atu halo estatua animal siak nian nebee hetan kanek todan hosi surik
maibee moris hela. No nia bele foo iis ba estatua animal siak nian atu nunee estatua animal siak
nian bele koalia no haruka sira atu oho ema sira nebee lakohi adora estatua animal siak nian. No
nia obriga ema hotu, kiik no boot, riku no kiak, livre no atan, atu hetan marka ida iha sira nia
liman loos ka iha sira nia reen toos. Nunee ema la bele sosa ka faan se nia la iha marka nee.
Marka nee mak animal siak nia naran, ka ninia naran nia nimeru.” Apokalipse 13:12-17

“Bainhira Amérika, rai liberdade relijiaun nian, sei hamutuk ho papadu atu obriga konsiénsia
no obriga ema atu onra loron Sabdu falsu, povu iha nasaun hotu iha mundu sei tuir ninia
ezemplu.” 6T 18

“Ema ida-idak sei hetan koko. Halo tuir ka la halo tuir mak pergunta nebee mundu tomak
tenki desidi. Ema hotu sei hetan bolu atu hili entre Maromak nia lei no ema nia lei sira. Tha nee
mak lifia nebee fahe sei hetan dada. Sei iha grupu rua deit. Karakter ida-idak sei dezenvolve
kompletu; no ema hotu sei hatudu se sira hili ona parte fiel nian ka parte revolta nian.” DA 763

“Loron Sabdu sei sai koko boot ba fidelidade, tanba ida nee mak lia loos nia pontu
nebee ema kontra liu. Bainhira koko ikus mai ba ema, iha tempu nebaa lifia sei hetan dada entre
sira nebee servi Maromak no sira nebee la servi Nia. . . . Bainhira grupu ida, hodi simu sinal

hakruuk ba kbiit mundu nian, simu animal siak nia marka, grupu seluk, hodi hili sinal fidelidade
ba autoridade divina, simu Maromak nia karimbu.” GC 605

Maromak Sei Tau Karimbu ba Ninia Povu

“No hau haree anju ida seluk sae hosi parte lorosae. Anju nee lori selo hosi Maromak Moris.
Nia hakilar ho lian makaas ba anju haat nebee simu ona knaar atu halo aat ba rai no tasi. Nia
dehan, ‘Keta halo aat ba rai ka tasi ka ai huun sira too ami tau tiha lai selo iha ita nia Maromak
nia atan sira nia reen toos.’” Apokalipse 7:2, 3

“Ema loos sira nebee sei moris sei simu Maromak nia karimbu molok tempu probasaun
taka.” 1SM 66

“Agora mak tempu atu prepara. Maromak nia karimbu sei nunka tau iha mane ka feto ida
nebee la moos nia reen toos. Karimbu nee sei nunka tau iha mane ka feto nebee ambisiozu no
hadomi mundu nia reen toos. Karimbu nee sei nunka tau iha mane ka feto sira nebee iha nanaal
bosok ka fuan laran lohi nia reen toos. Sira hotu nebee simu karimbu tenki la iha noda iha
Maromak nia oin.” 5T 216

“Ropa moos no santu la prepara ba ema ida atu hatais depois nia tama ona sidade nia
odamatan. Sira hotu nebee tama sei hatais Kristu nia moris loos nia kabaas, no ema sei haree
Maromak nia naran iha sira nia reen toos. Naran nee mak sinal nebee apostolu haree iha
vizaun, no signifika neon nia hakruuk atu haloe tuir ho kompriensaun no fiel Maromak nia
ukun fuan hotu.” SD 370

“Nai hatudu ona mai hau perigu atu husik ita nia neon nakonu ho hanoin no laran susar
mundu nian. . . . tanba se neon nakonu ho buat seluk, lia loos ba tempu agora sei la iha fatin, no la
iha fatin iha ita nia reen toos ba Maromak moris nian nia karimbu. . . .

“Tempu tau karimbu nian badak tebes, no lalais sei remata. Agora mak tempu, bainhira
anju haat sei kaer hela anin haat, atu hametin ita nia bolu no hili.” EW 58

“‘Nai bolu ema barak, maibee Nia hili uitoan deit.” Ema barak rona laran luak nia konvite,
hetan koko no prova; maibee uitoan deit mak hetan Maromak moris nian nia karimbu. Uitoan deit
mak sei haraik aan hanesan labarik kiik ida, atu sira bele tama ba reinu lalehan.” 5T 50

“Maromak moris nian nia karimbu sei tau deit ba sira nebee hanesan Kristu iha karakter.”
7BC 970

“Hanesan lilin simu karimbu nia marka, nunee mos klamar tenki simu Maromak nia Espiritu
nia marka no rai Kristu nia imajen.” 7BC 970

“Kristaun barak tebes nebee deklara fiar sei hetan laran monu moruk iha Maromak nia loron.
Sira la iha Maromak moris nian nia karimbu iha sira nia reen toos.” 7BC 970

“Bainhira Maromak nia povu hetan karimbu iha sira nia reen toos - ida nee laos karimbu ka
marka ida nebee ema bele haree, maibee hametin aan iha lia loos, iha neon no iha espiritu,
too sira la bele muda - bainhira Maromak nia povu hetan karimbu no prontu ona ba nakdoko,
nakdoko nee sei mai. Loos duni, nakdoko nee hahuu ona; Maromak nia julgamentu sira iha ona
rai nee, atu foo avizu mai ita, atu ita bele hatene saida mak atu mai.” 4BC 1161

Nia Sei Haketak Trigu hosi Duut Aat

“Depois hau haree anju terseiru. Anju nebee akompafia hau dehan, ‘Ninia servisu halo ema
tauk. Ninia misaun todan tebes. Nia mak anju nebee tenki hili trigu hosi duut aat, no tau karimbu,
ka futu, trigu ba lalehan nia armazén.’ Buat sira nee tenki kaer neon tomak, atensaun tomak.” EW
118

“Tempu nee la dook ona bainhira koko sei mai ba klamar ida-idak. Ema sei obriga ita atu
simu animal siak nia marka. Sira nebee pasu ba pasu hakruuk ona ba mundu nia ezijénsia no tuir
mundu nia kostume sira sei la hetan susar atu hakruuk ba ukun nain sira, duke simu hamnasa,
insultu, ameasa prizaun ka mate. Funu nee mak entre Maromak nia ukun fuan sira no ema

nia ukun fuan sira. Tha tempu nee osan mean sei hetan haketak hosi foer iha igreja. Moris loos
nebee hamtauk Maromak sei mosu klaru ketak hosi ninia oin no nabilan falsu. Fitun barak nebee
ita hahii tanba ninia nabilan sei mate iha nakukun. Trigu kain hanesan kalohan ida sei anin lori
lakon, maski hosi fatin sira nebee ita haree deit trigu diak nia rai fatin.” 5T 81

“Bainhira ita besik ba julgamentu, ema hotu sei hatudu sira nia karakter loos, no sei
klaru sira iha grupu saida.” 1T 100

“Maromak sei iha povu ida nebee moos no loos. Iha hili makaas nebee sei akontese lalais, ita
sei bele sukat diak liu Israel nia forsa.” 5T 80

“Igreja bele hanesan atu monu, maibee nia la monu. Igreja hela nafatin, bainhira ema sala
nain sira iha Zion sei hetan hili sai - trigu kain haketak hosi trigu folin boot. Ida nee koko ida
nebee aat tebes, maibee nia tenki akontese duni. S0 sira nebee manaan hela liu hosi Bibi Oan
nia raan no sira nia testemunha nia liafuan mak sei hamutuk ho ema fiel no loos sira, la iha sala
nia noda ka mantxa, la iha bosok iha sira nia ibun.” 2SM 380

“Bainhira tempestade besik mai, grupu boot ida nebee deklara ona fiar ba anju terseiru nia
mensajen, maibee la hetan santifikasaun liu hosi halo tuir lia loos, husik sira nia pozisaun no
hamutuk ho sira nebee kontra. Liu hosi hamutuk ho mundu no hola parte iha ninia espiritu, sira
hateke ona buat sira hanesan besik mundu hateke; no bainhira koko mai, sira prontu atu hili parte
ida nebee fasil no ema barak gosta. Ema matenek no koalia furak, nebee uluk haksolok iha lia
loos, uza sira nia kbiit atu lohi no lori klamar sira ba dalan sala. Sira sai inimigu aat liu ba sira
nia maun-alin uluk nian.” GC 608

“Depois sira sei entrega imi ba terus, no sira sei oho imi. No nasaun hotu sei odi imi tanba
Hau nia naran. Ema barak sei monu ba sala. Sira sei faan malu no odi malu. Profeta falsu barak
sei mosu, no sira sei lohi ema barak. Ema barak nia domin sei sai malirin tanba hahalok aat nebee
aumenta ba beibeik. Maibee ema nebee tahan too rohan sei hetan salvasaun. Ema sei haklaken
evanjelhu kona ba reinu iha mundu tomak nudar testemunha ba nasaun sira hotu. Depois mundu
nia rohan sei mai.” Mateus 24:9-14

Prepara ba Udan Ikus

“Fila rai hosi imi nia toos nebee seidauk fila. Tempu too ona hodi buka NAI, hodi Nia bele
mai no halo udan justisa nian tuun ba iha imi.” Oseias 10:12

“Molok servisu remata no Maromak nia povu nia tau karimbu hotu, ita sei simu Maromak nia
Espiritu nebee nakfakar.” 1SM 111

“Hau haree katak ema ida la bele hola parte iha ‘tempu hakmatek’ se sira la manaan buat hotu
nebee haleu no tenta sira, manaan foti aan, egoizmu, domin ba mundu, no liafuan no hahalok sala
hotu.” EW 71

“Ita ida mos sei nunka simu Maromak nia karimbu durante ita nia karakter sei iha noda ka
foer ida. Ita mak tenki hadia ita nia karakter nia falta sira, atu hamoos klamar nia templu hosi foer
hotu. Depois udan ikus sei tuun ba ita.” 5T 214

“Agora ita simu laran luak nia konvite atu sai botir ba onra, no depois ita la presiza laran
susar kona ba udan ikus; buat hotu nebee ita tenki halo mak kuidadu botir moos no prontu no
hamriik loos atu simu udan hosi lalehan.” Ms 35, 1891

“Ohin Ita tenki entrega Ita nia aan ba Maromak, atu Ita bele hamamuk hosi aan rasik,
hamamuk hosi inveja, laran moras, hanoin aat kona ba ema seluk, istori, buat hotu nebee halo
Maromak moe. Ohin Ita tenki hamoos Ita nia botir atu nia prontu ba mahobeen hosi lalehan,
prontu ba udan ikus; tanba udan ikus sei mai, no Maromak nia bensaun sei halo nakonu klamar
ida-idak nebee hetan hamoos ona hosi foer hotu. Ita nia servisu ohin mak entrega ita nia klamar
ba Kristu, atu ita bele prontu ba tempu hakmatek iha Nai nia prezensa - prontu ba Espiritu Santu
nia batizmu.” 1SM 191

“Tha tempu ikus, ida nee sei akontese, dehan Maromak, Hau sei fakar Hau nia Espiritu ba ema
hotu, no imi nia can mane sira no imi nia oan feto sira sei foo sai profesia, no imi nia joven mane
sira sei haree vizaun, no imi nia katuas sira sei hetan mehi.” Apostolu 2:17, 18

“Iha udan ikus nia okos ema nia hanoin foun sira, ema nia makina, dala ruma sei hetan
hamoos lakon, ema nia autoridade nia rohan sei hanesan au tohar, no Espiritu Santu sei koalia liu
hosi ema nebee moris, nudar Ninia ajente, ho kbiit nebee halo ema fiar.” 2SM 58, 59

“Laos liu hosi kbiit no laos liu hosi podér, maibee liu hosi Hau nia Espiritu, hatete NAI Forsa
Nain.” Zakarias 4:6

Hakilar Makaas

“Hamriik no leno ba, tanba ita nia naroman mai ona, no NAI nia gléria sae ona no leno ba ita.
Tanba, tebes, tempu nakukun sei taka mundu, no nakukun loos sei taka povu; maibee NAI sei sae
ba ita, no ita sei haree Ninia gloria leno ba ita. No nasaun sira sei mai ba ita nia naroman, no liurai
sira ba naroman nebee mai bainhira ita sae.” Isaias 60:1-3

“Kristu nia moris loos nia mensajen tenki lian hosi mundu nia rohan ida too rohan seluk atu
prepara Nai nia dalan. Ida nee mak Maromak nia gléria, nebee taka anju terseiru nia servisu.” 6T
19

“Bainhira Maromak nia povu besik ba krize ikus, sira tenki haklaken ho kbiit nebee aumenta
beibeik mensajen nebee Nia foo ona ba sira. Avizu nee tenki foo ba igreja sira. Maromak nia
ezijénsia sira tenki tau iha sira nebee kontra hela Ninia lei nia oin. Sira tenki kompriende katak
ida nee mak pergunta moris ka mate nian. Maromak nia povu nebee hela tenki halo mundu
nakonu ho anju terseiru nia hakilar. ‘Nee mak liafuan nebee bolu santu sira atu hatudu
pasiénsia no halo tuir Maromak nia ukun fuan sira no kaer metin ba fiar iha Jesus.’” RH 7-
16-1901

“Sira nebee hein Noivu nia mai tenki dehan ba povu, ‘Haree ba, imi nia Maromak mak nee!’
Naroman laran luak nian nia raiu ikus, mensajen laran luak nian ikus nebee tenki foo ba mundu,
mak hatudu Ninia karakter domin nian. Maromak nia oan sira tenki hatudu Ninia gléria. Iha sira
nia moris no karakter rasik sira tenki hatudu saida mak Maromak nia grasa halo ona ba
sira.” COL 415

“Maromak nia imajen rasik tenki mosu fali iha ema. Maromak nia onra, Kristu nia onra,
depende ba Ninia povu nia karakter nia perfeisaun.” DA 671

“Liu hosi tau Ninia liafuan nia prinsipiu sira iha sira nia fuan laran, Espiritu Santu dezenvolve
iha ema Maromak nia karakteristika sira. Ninia gléria nia naroman - Ninia karakter - tenki nabilan
sai iha Ninia eskolante sira. Nunee sira tenki foo gléria ba Maromak, hodi foo naroman ba dalan
nebee lori ba Noivu nia uma.” COL 414

“Maromak nia atan sira, ho sira nia oin naroman no nabilan ho dedikasaun santu, sei lao lalais
hosi fatin ida ba fatin seluk atu haklaken mensajen hosi lalehan. Liu hosi lian rihun ba rihun, iha
mundu tomak, avizu nee sei foo sai. Milagre sira sei akontese, ema moras sei sai diak, no sinal no
buat furak sira sei tuir ema fiar nain sira. Satanas mos halo buat furak nebee lohi, maski halo ahi
tuun hosi lalehan iha ema nia oin. Nunee ema nebee hela iha mundu sei hetan lori atu hili sira nia
parte.” GC 612

Anju ba Dala Haat Bolu atu Sai hosi Babilonia

“Liu tiha nee, hau haree anju ida fali tuun mai hosi lalehan, nebee iha kbiit boot no mundu sai
naroman ho ninia gléria. No nia hakilar ho lian makaas dehan, ‘Nia monu tiha, Babilénia Boot
monu tiha! Nia sai diabu sira nia hela fatin, no espiritu foer nia subar fatin, no manu hotu nebee
foer nia subar fatin, no animal hotu nebee foer no aat tebes nia subar fatin. Tanba nasaun hotu
hemu ona tua uvas nebee kaan ninia sala seksual, no liurai sira iha mundu halo ona sala seksual
ho nia, no negosiante sira sai riku tanba nia hakaas aan hodi moris kontenti deit.’

“No hau rona lian ida tan hosi lalehan dehan, ‘Sai mai hosi nia, Hau nia povu, hodi imi la
hola parte iha ninia sala, no imi la hetan ninia susar boot. Tanba ninia sala sira sae ona too
lalehan, no Maromak hanoin hetan ninia hahalok aat.”” Apokalipse 18:1-5

“Nia halo ona ninia kulpa nakonu, no destruisaun atu monu ba nia. Maibee Maromak sei iha
povu ida iha Babil6nia; no molok Ninia julgamentu sira mai, ema fiel sira nee tenki hetan bolu
atu sai, atu sira la hola parte iha ninia sala no ‘la hetan ninia susar boot.” . . . Anunsiu sira nee,

hamutuk ho anju terseiru nia mensajen, mak avizu ikus nebee tenki foo ba ema nebee hela iha
mundu.” GC 604

“Anju nee nia servisu mai iha tempu loos atu hamutuk iha anju terseiru nia mensajen
nia servisu boot ikus bainhira mensajen nee sai makaas ba hakilar makaas. No nunee
Maromak nia povu prepara aan atu hamriik iha tentasaun nia oras, nebee sira sei hasoru lalais.
Hau haree naroman boot ida tuun hela ba sira, no sira hamutuk atu haklaken la ho tauk anju
terseiru nia mensajen.” EW 277

“Tha servisu boot ikus ita sei hasoru problema sira nebee ita la hatene oinsaa atu rezolve;
maibee keta haluha katak lalehan nia kbiit boot tolu servisu hela, katak liman divina ida kaer hela
roda, no katak Maromak sei kumpri Ninia promesa sira. Nia sei halibur hosi mundu povu ida
nebee sei servi Nia iha moris loos.” 8T 254

“Tanba Nai sei tesi lia iha mundu no halao kastigu nee too hotu. Nia sei la demora.” Roma
9:28

“Nunee anju terseiru nia mensajen sei haklaken. Bainhira tempu too atu foo mensajen nee ho
kbiit boot liu, Nai sei servisu liu hosi ema kiik sira, hodi lori sira nebee dedika aan ba Ninia
servisu nia neon. Servisu nain sira sei prontu liu hosi Ninia Espiritu nia mina duke liu hosi eskola
sira nia treinu. Ema fiar no orasaun nian sei hetan book atu sai ho laran manas santu, hodi
haklaken liafuan sira nebee Maromak foo ba sira. Babilénia nia sala sira sei hetan loke. Rezultadu
aat tebes hosi obriga igreja nia kostume sira liu hosi autoridade sivil, espiritizmu nia tama, papadu
nia kbiit nebee lao subar maibee lalais, - buat hotu sei hetan loke ninia oin. Liu hosi avizu solene
sira nee povu sei hadeer. Rihun ba rihun sei rona, sira nebee nunka rona liafuan hanesan nee.” GC
606

“Maromak nia julgamentu nebee estraga nia tempu mak laran luak nia tempu ba sira nebee la
iha oportunidade atu aprende saida mak lia loos. Nai sei hateke ho domin ba sira. Ninia fuan laran
luak sente; Ninia liman sei loke hela atu salva, bainhira odamatan taka ona ba sira nebee la
hakarak tama. Ema barak tebes sei hetan simu, sira nebee iha loron ikus sira nee rona lia loos ba
dala uluk.” 7BC 979

“Hau iha bibi seluk nebee laos hosi luhan ida nee. Hau tenki lori mos sira mai. Sira sei rona
Hau nia lian, no sira sei sai bibi lubun ida deit ho bibi atan ida deit.” Jodo 10:16

“Hau haree katak Maromak iha oan sira nebee la haree no la halo tuir loron Sabdu. Sira la
rejeita naroman kona ba loron Sabdu. No iha tempu terus boot nia hahuu, ami nakonu ho Espiritu
Santu bainhira ami baa no haklaken loron Sabdu ho kompletu liu. Ida nee halo igreja sira no
adventista iha naran deit hirus, tanba sira la bele kontra loron Sabdu nia lia loos. No iha tempu
nebaa Maromak nia ema hili sira hotu haree klaru katak ami iha lia loos, no sira sai mai no tahan
terus hamutuk ho ami.” EW 33

“Konversaun sira ba lia loos nee sei akontese lalais tebes too igreja hakfodak, no Maromak
nia naran deit mak sei hetan gléria.” 2SM 16

“Hau la iha tempu espesifiku atu koalia kona ba bainhira Espiritu Santu sei nakfakar -
bainhira anju podér boot sei tuun mai hosi lalehan, no hamutuk ho anju terseiru atu remata servisu
ba mundu ida nee; hau nia mensajen mak katak ita nia seguransa ida deit mak prontu ba tempu
hakmatek hosi lalehan, ho ita nia ahi oan nebee hadia ona no lakan hela.” 1SM 192

Satanas Sei Halo Funu Hasoru Maromak nia Povu

“No samea naga sai hirus tebes ho feto nee, no nia baa hodi halo funu hasoru feto nia oan sira
seluk nebee sei iha, nebee halo tuir Maromak nia ukun fuan sira no kaer metin ba Jesus nia
testemunha.” Apokalipse 12:17

“Susar ba imi, Oh rai no tasi! Tanba Diabu tuun ona ba imi ho laran hirus makaas. Tanba nia
hatene katak ninia tempu besik hotu ona!” Apokalipse 12:12

“Aat tebes mak buat sira nebee halo lian hosi lalehan hakilar hanesan nee. Satandas nia hirus
aumenta bainhira ninia tempu sai badak, no ninia servisu lohi no estraga nian sei too ninia aas liu
iha tempu terus boot.” GC 623

“Mundu nakonu ho tempestade, funu no la hamutuk. Maibee iha ulun ida nia okos - papadu
nia kbiit - povu sira sei hamutuk atu hasoru Maromak iha Ninia sasin sira. Ema boot nebee
husik fiar mak hametin unidade ida nee.” 7T 182

“Nudar hahalok aas liu hotu iha lohi nia drama boot, Satanas rasik sei halo aan hanesan
Kristu. Kleur ona igreja dehan katak nia hein Salvadér nia mai nudar ninia esperansa sira nia
kumprimentu. Agora lohi nain boot nee sei halo hanesan Kristu mai ona. lha mundu nia parte
oioin, Satanas sei hatudu aan iha ema nia leet nudar ema boot ida nebee nabilan makaas, hanesan
deskrisaun kona ba Maromak nia Oan nebee Jodo foo iha Apokalipse 1:13-15. Gléria nebee haleu
nia la iha buat ida hanesan, iha buat hotu nebee ema nia matan haree ona. Lian manaan nian lian
iha anin: ‘Kristu mai ona! Kristu mai ona!” Povu hakruuk sira nia aan hodi adora iha ninia oin,
bainhira nia foti ninia liman no foo bensaun ba sira, hanesan Kristu foo bensaun ba Ninia
eskolante sira bainhira Nia iha mundu. Ninia lian maus no neineik, maibee nakonu ho knananuk
nia furak. Ho lian maus no laran sadan nia hatudu lia loos balu nebee furak no hosi lalehan, nebee
Salvadér koalia ona; nia halo povu nia moras sai diak, no depois, iha ninia karakter Kristu nian
nebee nia hola, nia dehan katak nia muda ona loron Sabdu ba domingu, no haruka ema hotu
atu halo santu loron nebee nia foo ona bensaun. Nia deklara katak sira nebee kontinua halo
santu loron dahituk halo aat ba ninia naran, tanba sira la hakarak rona ninia anju sira nebee nia
haruka ba sira ho naroman no lia loos. Ida nee mak lohi nebee forti, nebee besik hanehan ema
hotu.” GC 624

“Ema sei haruka ita atu adora ema ida nee, nebee mundu sei hahii nudar Kristu.” 6BC 1105

“Entaun se karik ema ida dehan ba imi, ‘Tebes, Kristu mak nee!’ ka ‘Nia iha nebaa!’ imi keta
fiar. Tanba kristu falsu no profeta falsu sira sei mosu mai. Sira sei hatudu sinal boot no milagre
sira, no koko, se bele karik, atu lohi mos ema nebee Maromak hili ona. Tebes, Hau foo hatene
nanis ona ba imi. Entaun se sira dehan ba imi, ‘Tebes, Nia iha rai fuik maran,’ imi keta baa; ka se
sira dehan ‘Tebes, Nia iha kuartu laran,” imi keta fiar. Tanba hanesan rai lakan mosu mai hosi
parte lorosae, no nabilan too iha parte loromonu, nunee mos bainhira Ema Nia Oan mai.”
Mateus 24:23-27

“S6 sira nebee estuda Eskritura sira ho badinas no simu ona domin ba lia loos mak sei hetan
protesaun hosi lohi forti nebee kaer mundu hanesan prizioneiru. Liu hosi Biblia nia testemunha
sira sei hatene lohi nain iha ninia lia subar. Koko sei mai ba ema hotu. Liu hosi tentasaun nia hili,
kristaun loos sei mosu klaru. Maromak nia povu agora hametin aan metin tebes iha Ninia liafuan
too sira sei la hakruuk ba buat nebee sira nia sentidu sira hatudu ka?” GC 625

“Ema balu sei husik tiha fiar nee. Sira sei rona tuir espiritu sira nebee lohi sira no sira sei rona
tuir diabu sira nia hanorin.” 1 Timéteo 4:1

“Apostolu sira, hanesan espiritu bosok sira nee halo aan hanesan sira, kontra fali buat nebee
sira hakerek tuir Espiritu Santu nia hatoo bainhira sira iha mundu. Sira nega Biblia nia hun divina,
no nunee sira sobu kristaun nia esperansa nia fundasaun no hamate naroman nebee hatudu dalan
ba lalehan.” GC 557

“Sira hotu nebee la iha lia loos nia espiritu sei hamutuk iha Satanas nia ajente sira nia ukun
okos.” 7BC 967

“Ita hetan avizu katak iha loron ikus sira nia sei servisu ho sindl no buat furak nebee bosok.
No nia sei kontinua buat furak sira nee too tempu probasaun taka, atu nia bele hatudu sira
nudar evidénsia katak nia mak naroman nia anju no laos nakukun nian.” 2SM 51

“Nia sei koalia liafuan diak, no halo hahalok diak. Nia sei halo aan hanesan Kristu, maibee
iha pontu ida sei iha diferensa klaru. Satanas sei halo povu fila kotuk hosi Maromak nia lei.
Maski nunee, nia sei halo moris loos falsu ho diak tebes, too se bele karik, nia sei lohi mos ema
nebee Maromak hili ona. Liurai sira, prezidente sira, ukun nain sira iha pozisaun aas, sei
hakruuk ba ninia teoria falsu sira.” FE 471, 472

“Sira iha neon ida deit, no sira entrega sira nia kbiit no podér ba animal siak. Sira sei halo
funu hasoru Bibi Oan, no Bibi Oan sei manaan sira. Tanba Nia mak Nai ba nai sira, no Liurai ba
liurai sira. No sira nebee hamutuk ho Nia mak ema nebee Nia hili no bolu no sira iha laran
metin.” Apokalipse 17:13, 14

“Buat aat nia kbiit sira sei la husik funu se la luta. Maibee Providénsia iha parte ida atu halo
iha Armagedon nia Funu. Bainhira mundu sai naroman ho Apokalipse kapitulu sanulu resin ualu
nia anju nia gloria, elementu relijiozu sira, diak no aat, sei hadeer hosi toba, no Maromak moris
nian nia tropa sira sei tama ba funu fatin.” 7BC 983

“Lalais Maromak nia povu sei hetan koko ho koko ahi nian, no parte boot hosi sira nebee
agora hanesan loos no fiel sei hatudu katak sira mak besi aat. Duke sai forti no metin liu hosi
oposisaun, ameasa no hahalok aat, sira sei tauk no hili parte sira nebee kontra.” 5T 136

“Maibee, iha parte seluk, bainhira terus nia tempestade monu duni ba ita, bibi loos sira sei
rona Bibi Atan loos nia lian. Esforsu nebee nega aan sei halo atu salva sira nebee lakon, no ema
barak nebee sees ona hosi luhan sei fila mai atu tuir Bibi Atan boot. Maromak nia povu sei
hamutuk no hasoru inimigu hamutuk iha unidade.” 6T 401

“Matan moris ba, hamriik metin iha fiar, lao nudar mane, sai forti ba. Halo buat hotu ho
domin.” 1 Korinto 16:13

Tempu Probasaun Sei Remata

“Nunee mos, imi tenki prontu nafatin. Tanba Ema Nia Oan sei mai iha oras nebee imi la
hatene.” Lucas 12:40

“Bainhira julgamentu investigativu nia servisu remata, ema hotu nia destinu sei hetan
desizaun ona ba moris ka mate. Tempu probasaun remata tempu badak ida molok Nai mosu
iha lalehan nia kalohan.” GC 490

“Hau haree anju sira lao lalais ba mai iha lalehan. Anju ida ho hakerek nain nia fatin tinta iha
ninia sorin fila hosi mundu no hatoo ba Jesus katak ninia servisu hotu ona, no santu sira sura ona
no hetan karimbu ona. Depois hau haree Jesus, nebee halo hela servisu iha Arka Aliansa nebee
iha Ukun Fuan Sanulu nia oin, soe tiha fatin insensu. Nia foti Ninia liman, no ho lian makaas
dehan, ‘Hotu ona!’

“Kazu ida-idak hetan ona desizaun ba moris ka mate. Bainhira Jesus halo hela servisu iha
santudriu, julgamentu lao ona ba ema loos sira nebee mate ona, no depois ba ema loos sira nebee
sei moris. Kristu simu ona Ninia reinu, tanba Nia halo ona servisu hamoos sala nian ba Ninia
povu no hamoos ona sira nia sala. Reinu nia povu kompletu ona. Bibi Oan nia kazamentu remata
ona.” EW 279,280

“Mai ita kontenti no haksolok ba, no foo gléria ba Nia, tanba Bibi Oan nia loron kazamentu
mai ona, no Ninia Noiva prepara aan prontu ona. No Noiva nee hetan lisensa atu hatais aan ho
hena linhu diak, nebee nabilan no moos. Hena linhu diak nee katak santu sira nia hahalok loos.

“Anju nee dehan mai hau, ‘Hakerek ida nee ba: Haksolok ba sira nebee hetan konvite ba Bibi
Oan nia festa kazamentu.”” Apokalipse 19:7-9

“Bainhira tempu probasaun remata, ida nee sei mai derepenti, la ho hein - iha tempu ida
nebee ita la hein liu. Maibee ohin ita bele iha rejistu moos iha lalehan, no hatene katak Maromak
simu ita; no ikus mai, se ita fiel, Maromak sei halibur ita ba reinu lalehan.” 7BC 989

“Tebes, Hau sei mai hanesan naok-teen ida. Haksolok ba nia nebee hadeer hela, no hatais
hela ninia ropa, atu nia la lao ho isin molik no ema la haree ninia moe!” Apokalipse 16:15

“Se Ita sai dook ona no la sai kristaun tuir Biblia, konverte ba; tanba karakter nebee Ita iha
iha tempu probasaun nian sei sai karakter nebee Ita iha bainhira Kristu mai. Se Ita hakarak sai
santu ida iha lalehan, Ita tenki sai santu uluk iha mundu. Karakter nia hahalok sira nebee Ita
hakiak iha moris sei la muda liu hosi mate ka liu hosi moris hias. Ita sei sai hosi rate ho laran
hanesan nebee Ita hatudu iha Ita nia uma no iha sosiedade. Jesus la muda karakter bainhira

Nia mai. Servisu atu muda karakter tenki halo agera. Ita nia moris loron-loron mak desidi hela
ita nia destinu.” AH 16

“Nai la demora atu kumpri Ninia promesa, hanesan ema balu hanoin Nia demora nee. Maibee
Nia hatudu pasiénsia ba ita. Nia lakohi atu ema ida lakon, maibee Nia hakarak atu ema hotu
arepende. Maibee Nai nia loron sei mai hanesan naok-teen ida. Depois lalehan sira sei lakon ho
lian tarutu makaas. Ahi sei haan buat nebee iha lalehan too nabeen mohu tiha. No mundu ho
hahalok hotu iha mundu nee sei nakloke. Nee duni, tanba buat hotu nee atu nabeen mohu tiha,
oinsaa mak imi bele moris ho santidade no laran nebee hamtauk Maromak.” 2 Pedro 3:9-11

“Tanba nee prepara tiha imi nia neon, hanoin di-diak no tau imi nia esperansa tomak ba grasa
nebee imi sei simu bainhira Jesus Kristu hatudu aan. Imi mak oan sira nebee halo tuir imi nia
Aman, entaun keta halo tuir buat uluk nebee imi kaan bainhira imi seidauk hatene loos. Maibee
hanesan Nia nebee bolu ona imi mak santu, nunee imi tenki santu iha buat hotu nebee imi halo.” 1
Pedro 1:13-16

“Sira nebee simu Maromak moris nian nia karimbu no hetan protesaun iha tempu terus boot
tenki hatudu Jesus nia imajen ho kompletu.

“Hau haree katak ema barak la tau matan ba preparasaun nebee presiza tebes no hein hela
‘tempu hakmatek’ no ‘udan ikus’ atu halo sira prontu atu hamriik iha Nai nia loron no moris iha
Ninia oin. Oh, ema hira mak hau haree iha tempu terus boot la iha fatin subar!” EW 71

“Ema barak lohi sira nia aan rasik hodi hanoin katak karakter sei muda bainhira Kristu mai,
maibee sei la iha konversaun fuan laran nian bainhira Nia mosu. Ita tenki arepende iha nee kona
ba ita nia karakter nia falta sira, no liu hosi Kristu nia grasa ita tenki manaan sira durante tempu
probasaun sei iha. Tha nee mak fatin atu prepara aan ba familia iha leten.” AH 319

“Bainhira Nia mai Nia la mai atu hamoos ita hosi ita nia sala, atu hasai hosi ita ita nia
karakter nia falta sira, ka atu kura ita hosi ita nia laran no hahalok nia fraku sira. Se servisu nee
halo ba ita, servisu nee hotu sei kompletu molok tempu nebaa. Bainhira Nai mai, sira nebee santu
sei santu nafatin. Sira nebee kuidadu ona sira nia isin no espiritu iha santidade, iha santifikasaun
no onra, iha tempu nebaa sei simu moris la mate nia toke ikus. Maibee sira nebee la loos, la santu
no foer sei hela nunee ba nafatin. Iha tempu nebaa la iha servisu ida mak sei halo ba sira atu hasai
sira nia falta no foo ba sira karakter santu. Ida nebee Hamoos la tuur iha tempu nebaa atu
kontinua Ninia servisu hamoos nian no hasai sira nia sala no sira nia foer. Buat hotu nee tenki
halo iha tempu probasaun nia oras sira nee. Agora mak tempu atu servisu nee kompletu ba ita.”
2T 355

“Buat nebee ita halo ita nia aan iha tempu probasaun nian, nee mak ita tenki hela nafatin ba
nafatin. Mate halo isin dodok, maibee la muda karakter. Kristu nia mai la muda ita nia
karakter; nia deit hametin ita nia karakter ba nafatin, too la bele muda tan.” 5T 466

“Ema nebee halo aat, husik nia halo aat nafatin ba. No ema nebee foer, husik nia foer nafatin
ba. Ema nebee moris loos, husik nia halo loos nafatin ba. No ema nebee santu, husik nia santu
nafatin ba.” Apokalipse 22:11

“Bainhira Maromak nia lian hadeer ema mate, nia sei sai hosi rate ho hakarak no
hakarak makaas hanesan, ho buat nebee nia gosta no la gosta hanesan, nebee nia hakiak
bainhira nia sei moris. Maromak la halo milagre ida atu kria fali ema ida nebee la hakarak atu
Maromak kria fali nia bainhira Maromak foo ona ba nia oportunidade hotu no prepara ona buat
hotu nebee nia presiza. Durante ninia moris nia la haksolok iha Maromak, no la gosta Ninia
servisu. Ninia karakter la iha harmonia ho Maromak, no nia la bele haksolok iha familia lalehan
nian.” COL 270

“Tristi tebes mak hateke fali ba kotuk iha loron nebaa bainhira ema hamriik oin ba oin ho
tempu rohan laek. Moris tomak sei hatudu aan hanesan nia akontese duni. Mundu nia gosta, riku-
soin no onra sira sei la hanesan importante tan iha tempu nebaa. Ema sei haree iha tempu nebaa
katak moris loos nebee sira despreza mak deit iha folin. . . .

“Sei la iha tempu probasaun iha futuru atu prepara aan ba tempu rohan laek. Tha moris ida nee
mak ita tenki hatais Kristu nia moris loos nia kabaas. Ida nee mak ita nia oportunidade ida deit atu

forma karakter ba uma nebee Kristu prepara ona ba sira nebee halo tuir Ninia ukun fuan sira. Ita
nia tempu probasaun nia loron sira remata lalais ona. Rohan besik ona.” COL 318, 319

“Kuidadu aan ba atu imi nia laran la sai todan ho ulun fatuk moras tanba lanu, no keta
preokupa kona ba imi nia moris. Se imi halo hanesan nee, loron nee sei hasoru imi derepenti deit
nudar lasu ida. Tanba loron nee sei hasoru ema hotu iha mundu tomak. Nunee matan moris ba no
halo orasaun nafatin, katak imi bele iha kbiit atu halai sai hosi buat hotu nebee sei akontese, no
hodi imi bele hamriik iha Ema Nia Oan nia oin.” Lucas 21:34-36

Sei Iha Tempu Terus Boot

“ITha tempu nee kedas Miguel sei hamriik, nia nebee komandante boot nebee hamriik hodi tau
matan ba ita nia povu. No sei mosu terus boot liu, terus nee nunka akontese hosi tempu nasaun
sira komesa too tempu nee.” Daniel 12:1

“Hau haree katak anju haat sei kaer anin haat too Jesus nia servisu iha santudriu hotu, no
depois praga ikus hitu sei mai. Praga sira nee halo ema aat sira hirus hasoru ema loos sira; sira
hanoin katak ami mak lori Maromak nia julgamentu ba sira, no se sira bele hasai ami hosi mundu,
praga sira sei para. Dekretu ida sai atu oho santu sira, no ida nee halo sira hakilar loron no kalan
atu hetan salvasaun. Ida nee mak Jaco6 nia terus nia tempu.” EW 36, 37

“Se karik Maromak la halo badak tempu nee, la iha ema ida nebee bele hetan salvasaun.
Maibee Nia sei halo badak tempu nee tanba sira nebee Nia hili tiha ona.” Mateus 24:22

“Tanba nee iha loron ida deit nia sei hetan susar boot, katak mate, laran tristi no rai hamlaha.”
Apokalipse 18:8

“Praga sira nee la monu iha fatin hotu, se lae ema hotu iha mundu sei lakon tomak. Maski
nunee, sira sei sai kastigu aat liu hotu nebee ema nunka hatene. Julgamentu hotu ba ema, molok
tempu probasaun taka, kahur ho laran luak. Kristu nia raan nebee husu hela proteje ona ema sala
nain atu la simu ninia kulpa nia todan tomak; maibee iha julgamentu ikus, Maromak nia hirus
nakfakar la kahur ho laran luak.” GC 628, 629

“Maromak nia povu sei la livre hosi terus; maibee bainhira ema halo terus no susar ba sira,
bainhira sira tahan falta no terus tanba la iha hahaan, sira sei la hetan husik atu mate. Maromak
nebee kuidadu Elias sei la haluha Ninia oan ida nebee sakrifika aan. Nia nebee sura sira nia fuuk
iha ulun sei kuidadu sira, no iha tempu rai hamlaha sira sei bosu. Bainhira ema aat sira mate tanba
hamlaha no moras, anju sira sei proteje ema loos sira no foo buat nebee sira presiza. Ba nia nebee
‘lao ho hahalok loos’ mak promesa nee: ‘nia sei hetan paun, no ninia bee sei iha ba nafatin.”” GC
629

“Mai, hau nia povu, tama lai ba imi nia uma laran, no taka tiha imi nia odamatan, subar aan
too tempu uitoan, too tempu hirus makaas nee liu tiha ona. Tanba tebes, NAI sei sai hosi Ninia
hela fatin hodi foo kastigu ba ema nebee hela iha mundu tanba sira nia sala.” Isaias 26:20, 21

“Saida mak uma laran sira nebee sira tenki subar ba? Sira mak Kristu no anju santu sira nia
protesaun. Tha tempu nebaa Maromak nia povu la hamutuk hotu iha fatin ida. Sira iha grupu oioin
no iha mundu nia parte hotu, no sira sei hetan koko mesak, laos iha grupu. Ema ida-idak tenki
tahan koko ba nia aan rasik.” HP 264

“Imi kaer metin ona ba Hau nia liafuan kona ba tahan ho pasiénsia, tanba nee, Hau mos sei
proteje imi hosi oras nebee sei koko mundu tomak, nebee sei koko ema hotu nebee hela iha
mundu nee. La kleur tan, Hau sei mai fali. Kaer metin ba buat nebee imi iha hodi ema la bele
hadau imi nia koroa. Ba ema nebee manaan, Hau sei halo nia sai ai riin boot iha Hau nia
Maromak nia Templu. Nia sei nunka sai hosi Templu nee. No Hau sei hakerek Hau nia Maromak
nia naran iha nia, no mos Hau nia Maromak nia sidade nia naran, nebee Jerusalém foun.”
Apokalipse 3:10-12

Maromak Sei Salva Ninia Povu

“Tha tempu nee ita nia povu sei hetan salvasaun, sira hotu nebee naran hakerek iha livru nee.”
Daniel 12:1

“Bainhira tempu nebee dekretu determina besik ona, povu sei halo planu subar atu hasai too
abut grupu relijiozu nebee sira odi. Sira sei desidi atu baku iha kalan ida deit baku nebee desidi
buat hotu, nebee sei hanonook tomak lian sira nebee la konkorda no koriji.

“Maromak nia povu - balu iha prizaun nia kuartu, balu subar iha fatin mesak iha ai laran no
foho sira - sei husu nafatin protesaun divina, bainhira iha fatin hotu grupu mane armadu sira,
nebee anju aat barak book, prepara hela atu halo servisu oho ema nian. . . .

“Iha kalan klaran mak Maromak hatudu Ninia kbiit atu salva Ninia povu. Loro matan mosu,
nabilan ho ninia forsa. Sinal no buat furak sira tuir malu lalais. Ema aat sira hateke ho tauk no
hakfodak ba buat nee, bainhira ema loos sira haree ho ksolok solene sindl sira kona ba sira nia
salvasaun. Buat hotu iha natureza hanesan sees hosi ninia dalan. Mota sira para suli. Kalohan
nakukun no todan sira sae mai no fakar malu. Tha lalehan nebee hirus nia klaran iha fatin moos
ida ho gléria nebee la bele esplika, hosi nebaa mai Maromak nia lian hanesan bee barak nia lian,
hodi dehan: ‘Hotu ona!” Apokalipse 16:17

“Lian nee halo lalehan no rai nakdoko. Iha rai nakdoko boot ida, ‘rai nakdoko makaas liu
duké rai nakdoko hotu dezde ema iha mundu,’. . . Prizaun nia didin sira nakfera, no Maromak nia
povu, nebee ema kaer hanesan atan tanba sira nia fiar, hetan livre.

“Rate sira nakloke, no ‘ema barak nebee iha rate laran nee sei hadeer, balu sei moris fali hodi
simu moris rohan laek, maibee balu fali sei moris hodi simu terus no kastigu too rohan laek.” Sira
hotu nebee mate iha anju terseiru nia mensajen nia fiar sai hosi rate ho gléria, atu rona Maromak
nia aliansa dame nian ho sira nebee halo tuir Ninia lei. ‘Sira nebee uluk sona Nia,” sira nebee
hamnasa no hakribi Kristu nia terus bainhira Nia atu mate, no sira nebee kontra makaas liu Ninia
lia loos no Ninia povu, moris hias atu haree Nia iha Ninia gléria no atu haree onra nebee foo ba
ema fiel no halo tuir sira.” GC 635-637

“Tebes, Nia sei mai ho kalohan sira. No matan ida-idak sei haree Nia, inklui mos sira nebee
uluk sona Nia. No suku hotu-hotu iha mundu sei tanis tanba Nia.” Apokalipse 1:7

“Tuir mai Maromak nia Templu iha lalehan nakloke, no hau bele haree Ninia Arka Aliansa
iha Ninia Templu laran.” Apokalipse 11:19

“Bainhira Maromak nia templu iha lalehan nakloke, tempu manaan boot ida ba sira hotu
nebee fiel no loos! Tha templu laran ema sei haree Arka Aliansa nebee iha laran tau ona fatuk
tabua rua, nebee hakerek Maromak nia lei. Fatuk tabua sira nee sei hasai hosi sira nia fatin subar,
no iha sira ema sei haree Ukun Fuan Sanulu nebee Maromak nia liman fuan hakerek. Fatuk tabua
sira nee nebee agora tau hela iha Arka Aliansa sei sai testemunha ida nebee halo ema fiar kona ba
Maromak nia lei nia lia loos no ninia ezijénsia nebee ema tenki halo tuir.” 7BC 972

“Nunee keta soe imi nia konfiansa nebee sei lori kolen boot ba imi. Tanba imi presiza tahan
hela, atu nunee, bainhira imi halo ona Maromak nia hakarak, imi bele simu buat nebee Nia
promete ona. Tanba, ‘La kleur tan, Nia nebee atu mai sei mai duni no Nia sei la dada tempu.’”
Ebreu 10:35, 36

“Tanba Nai rasik sei tuun mai hosi lalehan ho lian makaas, ho lian hosi anju boot, no ho lian
hosi Maromak nia korneta. No sira nebee mate iha Kristu sei sae uluk. Depois ita nebee sei moris
hela sei sae ba hamutuk ho sira iha kalohan laran hodi hasoru Nai iha loro leten. No ita sei
hamutuk nafatin ho Nai.” 1 Tesal6nika 4:16, 17

“Iha rai nakdoko, rai lakan nia nabilan, no rai tarutu nia lian makaas nia klaran, Maromak nia
Oan nia lian bolu santu sira nebee toba hela atu sai mai. Nia hateke ba ema loos sira nia rate,
depois, hodi foti Ninia liman ba lalehan, Nia hakilar: ‘Hadeer, hadeer, hadeer, imi nebee toba iha
rai rahun, no hamriik!’ Iha rai tomak nia naruk no luan ema mate sira sei rona lian nee, no sira
nebee rona sei moris. No rai tomak sei lian ho tropa boot tebes nia ain-fatin hosi nasaun, suku,
lian no povu hotu. Hosi mate nia prizaun sira sai mai, hatais gléria nebee la mate, hodi hakilar:

‘Oh mate, o nia vitéria iha nebee? Oh mate, o nia tata iha nebee?’ Ema loos sira nebee sei moris
no santu sira nebee moris hias hamutuk sira nia lian iha hakilar manaan nian ida nebee naruk no
haksolok.” GC 644

“Iha loron nebaa, ema dehan, ‘Tebes, ita nia Maromak mak nee, ita hein Nia no ita sei sai
kontenti no haksolok iha Nia salvasaun.’” Isaias 25:9

“Ema loos sira nebee sei moris hela sei nakfilak ‘iha momentu ida deit, iha piska matan deit.’
Tha Maromak nia lian sira hetan gléria; agora sira hetan moris la mate no hamutuk ho santu sira
nebee moris hias ona sira sae ba hasoru sira nia Nai iha loro leten. Anju sira halibur hamutuk ema
nebee Nia hili ona hosi anin haat, hosi lalehan nia rohan ida too rohan seluk. Anju santu sira lori
labarik kiik sira ba sira nia inan nia liman. Kolega sira nebee mate haketak sira kleur ona hamutuk
fali, atu nunka haketak tan, no ho knananuk ksolok nian sira sae hamutuk ba Maromak nia
Sidade.” GC 645

“Tuir mai hau haree, no tebes, ema lubun boot ida, nebee ema la bele sura, hosi nasaun, suku,
povu no lian hotu-hotu. Sira hamriik iha kadunan nia oin, no iha Bibi Oan nia oin. Sira hatais
ropa mutin no kaer ai palma tahan iha sira nia liman. Sira hakilar ho lian makaas dehan,
‘Salvasaun mai hosi ita nia Maromak nebee tuur iha kadunan, no hosi Bibi Oan.” . . . No nia
dehan mai hau, ‘Ema sira nee mak sira nebee mai hosi terus boot. Sira fasi tiha ona sira nia ropa
no halo ropa nee mutin ho Bibi Oan nia raan.’” Apokalipse 7:9-14

Nia Sei Foo Kolen ba Ita

“Tebes, la kleur tan Hau sei mai. No Hau sei lori kolen nebee Hau sei selu fali ba ema ida-
idak tuir ninia hahalok.” Apokalipse 22:12

“Maromak simu ita liu hosi Kristu nia merese deit, no hahalok laran luak no hahalok karidade
nian, nebee ita halo, mak fiar nia ai fuan; no sira sai bensaun ba ita; tanba ema sei hetan kolen tuir
sira nia hahalok. Kristu nia merese nia morin mak halo ita nia hahalok diak sira Maromak bele
simu, no grasa mak halo ita bele halo hahalok sira nebee Nia foo kolen ba ita.” 5BC 1122

“Buat saida deit nebee ema halo tanba domin, maski hanesan kiik oinsaa iha ema nia matan,
Maromak simu no foo kolen.” GC 487

“Fiel no onestu iha buat kiik sira, halo knaar kiik sira no hahalok laran diak kiik sira, sei halo
moris nia dalan kontenti no haksolok; no bainhira ita nia servisu iha mundu remata, knaar kiik
ida-idak nebee halo ho fiel, sei hetan rai hanesan fatuk folin boot ida iha Maromak nia oin.” 4T
591

“La iha servisu la egoista ida, maski kiik ka simples oinsaa, mak sei lakon. Liu hosi Kristu
nia moris loos nebee Maromak sura ba ita nia merese, liafuan no hahalok sira hanesan nee nia
morin hetan rai ba nafatin.” SD 270

“Kolen, lalehan nia gléria sira, nebee foo ba sira nebee manaan, sei tuir oinsaa sira hatudu
ona Kristu nia karakter ba mundu. . . . Moris nia koroa sei nabilan ka la nabilan, sei nabilan ho
fitun barak ka iha deit fatuk folin boot uitoan, tuir ita nia hahalok rasik.

“Loron-loron ita bele tau fundasaun diak ba tempu nebee sei mai. Liu hosi nega aan, liu hosi
espiritu misiondriu nia servisu, liu hosi tau hahalok diak barak liu nebee bele iha ita nia moris, liu
hosi buka atu hatudu Kristu iha karakter too ita manaan klamar barak ba lia loos, ita sei hateke ba
kolen.” 6BC 1104, 1105

“No ema matenek sira sei sai naroman hanesan loro matan, no sira nebee fila ema barak ba
hahalok loos sei sai naroman hanesan fitun sira too tinan ba tinan.” Daniel 12:3

“Ema ida-idak nebee sira ajuda atu hetan salvasaun, aumenta fitun ba sira nia koroa iha
gléria, no aumenta sira nia kolen rohan laek.” 1T 198

“Klamar ida nebee hetan salvasaun iha Ita nia familia rasik ka iha Ita nia vizifiu sira nia leet,
liu hosi Ita nia servisu ho pasiénsia no kuidadu, sei lori onra boot hanesan ba Kristu nia naran, no
sei nabilan hanesan iha Ita nia koroa hanesan Ita hetan klamar nee iha Xina ka India.” SD 252

“Ho ksolok nebee la bele koalia inan-aman sira haree koroa, kabaas, harpa, nebee foo ba sira
nia oan sira. Esperansa no tauk nia loron sira remata ona. . . . Sira nia oan sira Maromak hola fali
ona.” ML 352

“NALI hatete nunee: ‘Para tiha o nia lian nebee tanis, no hamaran tiha matan been hosi o nia
matan, tanba o sei hetan kolen hosi o nia servisu, hatete NAI; sira sei fila fali hosi inimigu nia rai.
Tkus mai, esperansa sei iha, hatete NAI, no o nia oan sira sei fila fali ba sira nia rai.”” Jeremias
31:16

“Ita la haketak malu ba nafatin, maibee sei hasoru fali sira nebee ita hadomi nebee toba iha
Jesus. Sira sei fila fali hosi inimigu nia rai. Ida nebee foo moris sei mai. Anju santu barak tebes
akompafia Nia iha Ninia dalan. Nia kotu mate nia tali sira, sobu rate nia besi kadeia sira,
prizioneiru folin boot sira sai mai ho satide no furak nebee la mate.

“Bainhira bebé kiik sira sai mai ho moris la mate hosi sira nia toba fatin rai rahun, sira semo
kedas ba sira nia inan nia liman. Sira hasoru malu fali atu nunka haketak tan. Maibee labarik kiik
barak la iha inan iha nebaa. Anju sira simu bebé sira nebee la iha inan no lori sira ba moris nia ai
huun.

“Jesus tau naroman nia kadeli osan mean, koroa, iha sira nia ulun kiik. Maromak foo katak
‘Eva’ nia inan doben bele iha nebaa, atu ninia liras kiik bele taka iha ninia inan nia hirus matan
nebee haksolok.” 2SM 260

“Dala barak Nai hanorin hau katak labarik kiik barak sei mate molok tempu terus boot. Ita sei
haree fali ita nia oan kiik sira. Ita sei hasoru no hatene sira iha lalehan nia pétiu sira. Tau Ita nia
fiar ba Nai, no keta tauk.” 2SM 259

“Inan-aman nebee fiar nia karimbu, ka marka, sei taka sira nia oan sira, se sira hakiak
oan sira ho disiplina no Nai nia hanorin.” RH 3-28-1893

“Inan-aman balu husik Satanas kontrola sira nia oan sira, no sira nia oan sira la hetan
kontrola, maibee hetan lisensa atu iha hirus aat, atu hirus lalais, egoista no la halo tuir. Se sira
mate oan sira nee sei la hetan lori ba lalehan. . . tanba laran hanesan sei mosu iha sira.” 3SM 314

“Bainhira Nai halibur Ninia riku-soin, sira nebee loos, laran nakloke no onestu, Nia sei hateke
ba sira ho kontenti. Anju sira servisu hela atu halo koroa ba ema sira hanesan nee, no iha koroa
sira nee nebee nabilan ho fitun sira sei nabilan . . . naroman nebee sai hosi Maromak nia
kadunan.” 5T 96

“Ema balu sei iha koroa nebee nabilan liu ema seluk nian, maibee sei la iha hanoin laran
moras iha fuan laran ida iha ema nebee Maromak hola fali sira nia leet. Ema ida-idak sei kontenti
tomak, tanba ema hotu sei hetan kolen tuir sira nia servisu.” 3SM 155

“Iha Maromak nia reinu, ema la hetan pozisaun liu hosi hili ema nebee nia gosta. Ema la
hetan pozisaun tanba nia servisu, no la simu liu hosi foo tuir hakarak deit. Pozisaun nee mak
karakter nia rezultadu. Koroa no kadunan mak sinal ba kondisaun ida nebee ema too ona - sinal
ba manaan aan rasik liu hosi ita nia Nai Jesus Kristu nia grasa.” AA 543

“Manaan ida-idak nebee ita hetan mak fatuk folin boot ida iha moris nia koroa.” 6BC 1088

“Haksolok ba ema nebee tahan bainhira nia hasoru tentasaun. Tanba bainhira nia manaan
tiha, nia sei simu koroa moris nian. Nai promesa ona koroa nee ba sira nebee hadomi Nia.” Tiago
1:12

“Kristu nebee forma iha laran mak halo ema ida merese atu simu moris nia koroa,
nebee nunka mohu.” Ma 98

“Karakter ida nebee forma tuir Maromak nia ilas mak riku-soin ida deit nebee ita bele lori
hosi mundu ida nee ba mundu nebee sei mai. Sira nebee iha Kristu nia hanorin okos iha mundu
ida nee sei lori hamutuk ho sira kualidade divina hotu nebee sira hetan ba lalehan nia uma sira.
No iha lalehan ita sei kontinua sai diak liu tan. Nee duni, importante tebes mak karakter nia
dezenvolvimentu iha moris ida nee.” COL 332

“Karakter espiritual no moral mak iha folin iha lalehan nia oin, no karakter nee mak
sei liu rate no sei hetan gloria ho moris la mate ba tempu rohan laek nian.” 1SM 259

Nia Sei Remata Buat Hotu

[ Se——

“Bainhira tinan rihun ida nee hotu ona, Satanas sei sai livre hosi ninia komarka. Nia sei sai
atu lohi nasaun sira nebee iha mundu nia parte haat, . . . hodi halibur sira hamutuk atu halo funu. .
. . Sira marxa liu hosi rai tetuk iha mundu no haleu santu sira nia akampamentu no sidade nebee
Maromak hadomi. Maibee ahi tuun mai hosi lalehan no haan motuk sira.” Apokalipse 20:7-9

“Tha tinan rihun ida nia rohan, Kristu fila fali mai mundu. . . . Bainhira Nia tuun mai ho gléria
nebee halo ema tauk tebes, Nia haruka ema aat sira nebee mate ona atu moris hias hodi simu sira
nia destinu.” GC 662

“Tanba NAI sei hamriik hanesan iha Foho Perazim, Nia sei fanu aan hanesan iha Rai Tetuk
Gibeon; hodi halao Ninia hahalok - hahalok nebee imi la hatene! no halao Ninia servisu - servisu
nebee oin seluk!” Isaias 28:21

“Ida nee laos Maromak nia hahalok ida tuir Ninia hakarak arbiru deit. Sira nebee rejeita Ninia
laran luak kuu buat nebee sira kuda ona. Maromak mak moris nia bee matan; no bainhira ema ida
hili atu servi sala, nia haketak aan hosi Maromak, no nunee nia kotu nia aan hosi moris. Nia
‘ketak hosi Maromak nia moris.” Kristu dehan, ‘Ema hotu nebee odi hau mak hadomi mate.’
Efezu 4:18; Provérbiu 8:36. Maromak foo moris ba sira ba tempu balu atu sira bele dezenvolve
sira nia karakter no hatudu sira nia prinsipiu sira. Bainhira ida nee kompletu ona, sira simu sira
nia hili rasik nia rezultadu. Liu hosi moris revolta nian, Satanas no sira hotu nebee hamutuk ho
nia tau sira nia aan la iha harmonia ho Maromak too Ninia prezensa rasik sai ba sira ahi nebee
haan mohu. Nia nebee mak domin nia gléria sei halakon sira.” DA 764

“Ba sala, iha fatin nebee deit, ‘ita nia Maromak mak ahi nebee haan mohu.” Ebreu 12:29. Tha
sira hotu nebee hakruuk ba Ninia kbiit, Maromak nia Espiritu sei haan mohu sala. Maibee se ema
kaer metin ba sala, sira sai ida deit ho sala. Tha tempu nebaa Maromak nia gléria, nebee halakon
sala, tenki halakon sira.” DA 107

“Nunee, haree lai, loron nee mai, loron nebee sei sunu hanesan fugaun ida, no ema hotu
nebee foti aan, sin, no ema hotu nebee iha hahalok aat, sira sei hanesan duut maran, no loron
nebee mai sei sunu sira hotu, hatete NAI Forsa Nain, too abut ho sanak buat rua nee la iha hotu.”
Malakias 4:1

“Tuir mai hau haree lalehan foun no mundu foun. Tanba lalehan uluk nian no mundu uluk
nian lakon tiha, no tasi la iha tan. No hau haree sidade santu, Jerusalém foun, tuun mai hosi
Maromak iha lalehan, nebee prepara ona nudar noiva ba ninia Laen. . . . Nia sei hela hamutuk ho
sira. Sira sei sai Ninia povu, no Maromak rasik sei hamutuk ho sira, no Nia sei sai sira nia

Maromak. Maromak sei hamaran matan been hotu hosi sira nia matan. La iha tan mate, no la iha
tan laran susar, tanis ka moras. Tanba buat sira nebee uluk nian liu tiha ona.” Apokalipse 21:1-4

Nia Mai Lalais Ona - Prontu Ba

“Nee duni, tanba buat hotu nee atu nabeen mohu tiha, oinsaa mak imi bele moris ho santidade
no laran nebee hamtauk Maromak. Hein no hakaas aan atu Maromak nia loron sei mai. . . .
Hakaas aan hodi bainhira Nia hetan imi, imi iha dame no la iha noda ka buat aat ida.” 2 Pedro
3:11-14

“Tebes, Hau sei mai hanesan naok-teen ida. Haksolok ba nia nebee hadeer hela, no hatais
hela ninia ropa, atu nia la lao ho isin molik no ema la haree ninia moe!” Apokalipse 16:15

“Ita ida mos la bele husik kuidadu ba momentu ida; tanba ‘Ema Nia Oan sei mai iha oras
nebee imi la hanoin.’” 5T 12

“Kuidadu aan iha Maromak nia domin. Hein ita nia Nai Jesus Kristu nia laran luak nebee
lori ita ba moris rohan laek.” Judas 21

“Krize boot ida iha ita nia oin ona. Atu hasoru ninia koko no tentasaun sira, no atu halo ninia
knaar sira, sei presiza fiar nebee tahan nafatin. Maibee ita bele manaan ho gléria; klamar ida mos
nebee matan moris, halo orasaun no fiar, sei la monu iha inimigu nia lasu.” 6T 404

“Mai ita kaer metin ba ita nia esperansa nebee ita foo sai nee no keta nakdedar, tanba Nia
nebee promete mak fiel. Mai ita hanoin oinsaa ita bele foo hanoin ba malu atu hatudu domin no
hahalok diak. Keta haluha atu halibur hamutuk, hanesan ema balu toman ona. Maibee foo korajen
ba malu, no halo liu tan tanba ita haree katak Loron nee besik ona.

“Tanba se ita kontinua halo sala tuir ita nia hakarak bainhira ita hatene ona kona ba lia loos,
entaun la iha tan sakrifisiu ba sala sira. Maibee hela deit atu hein julgamentu ho laran tauk no ahi
manas.” Ebreu 10:23-26

Ema barak susar atu kompriende versikulu ida nee, tanba sira hanoin katak sira la bele fila
fali ba Maromak se sira halo sala tuir sira nia hakarak. Laos Maromak mak la hakarak foo
perdua, maibee sira mak kontinua halo sala tuir sira nia hakarak.

“Maromak nia hirus la deklara hasoru ema sala nain nebee la arepende tanba deit sala sira
nebee sira halo ona, maibee tanba, bainhira Maromak bolu sira atu arepende, sira hili atu kontinua
kontra, hodi halo fali sala uluk nian hodi hasoru naroman nebee Maromak foo ona. Se ema Judeu
nia ulun sira hakruuk ba Espiritu Santu nia kbiit nebee halo sira hatene sira nia sala, sira sei hetan
perdua; maibee sira desidi atu la hakruuk. Hanesan mos, ema sala nain, liu hosi kontra nafatin, tau
ninia aan iha fatin nebee Espiritu Santu la bele book nia.” AA 62

“Bainhira Saul fila kotuk hosi koreksaun nebee Maromak nia Espiritu Santu haruka, no
kontinua ho ulun toos atu hatudu katak nia loos, nia rejeita dalan ida deit nebee Maromak bele
uza atu salva nia hosi ninia aan rasik. Nia haketak ninia aan hosi Maromak tuir ninia hakarak
rasik. Nia la bele simu ajuda ka matadalan divina too nia fila fali ba Maromak liu hosi konfesa
ninia sala.” PP 633

“Nunee ita tenki kaer metin liu tan ba buat nebee ita rona ona atu ita la lao sees hosi liafuan
nee. . . . Oinsaa mak ita bele halai sai, se ita la hanoin salvasaun boot nee.” Ebreu 2:1-3

“Se Ita la hanoin salvasaun boot ida nee, nebee iha Ita nia oin durante tinan barak, se Ita
despreza oferta furak ida nee kona ba justifikasaun liu hosi Kristu nia raan no santifikasaun liu
hosi Espiritu Santu nia kbiit nebee hamoos, entaun la iha tan sakrifisiu ba sala sira, maibee hela
deit atu hein julgamentu ho laran tauk no ahi manas. Hau husu ho laran tomak ba Ita agora atu
haraik Ita nia aan no para Ita nia ulun toos nebee kontra naroman no evidénsia. Dehan ba Nai,
Hau nia hahalok aat mak haketak hau hosi hau nia Maromak. Oh Nai, foo perdua ba hau nia sala
sira. Hamoos hau nia sala sira hosi O nia livru hanoin nian. Hahii Ninia naran santu, iha Nia iha
perdua, no Ita bele konverte, no sai foun.” TM 97

XAVE BA ABREVIASAUN SIRA HOSI ELLEN G. WHITE NIA LIVRU SIRA NIA

AH
BC
CG
COL
CT
DA
Ed
Ev
EwW
FE
FL
FW
GAG
GC
GW
HP
KH

The Acts of the Apostles
The Adventist Home

7A of the Commentary
Child Guidance

Christ’s Object Lessons
Counsels to Teachers
The Desire of Ages
Education

Evangelism

Early Writings

Fundamentals of Christian Ed.

The Faith I Live By
Faith and Works
God’s Amazing Grace
The Great Controversy
Gospel Workers

In Heavenly Places
That I May Know Him
Maranatha

TITULU

MB
MH
ML
MYP
OHC
PK
PP

SC
SD
SL
SM
SP
ST

TD
™
UL
KH

Mount of Blessing
Ministry of Healing

My Life Today

Messages to Young People
Our High Calling

Prophets and Kings
Patriarchs and Prophets
Review and Herald

Steps to Christ / Haksolok iha Kristu
Sons and Daughters of God
The Sanctified Life
Selected Messages

Spirit of Prophecy

Signs of the Times
Testimonies for the Church
This Day With God
Testimonies to Ministers
The Upward Look

That I May Know Him

